
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 13, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): ᐅᑉᓛᒃᑯᑦ. ᑲᑎᒪᒋᐊᓚᐅᖏᓐᓂᑦᑎᓐᓂ ᒥᔅᑕ ᒪᓕᑭ, 

ᑐᒃᓯᐊᕐᓂᒃᑯᑦ ᐱᒋᐊᕈᓐᓇᕈᕕᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᕼᐊᓘ, ᐃᓄᐃᑦ. (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ.  

 

(ᑐᓵᔨᒃᑰᖏᑦᑐᖅ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 063 - 6(2): ᓄᓇᕗᒻᒥ ᐱᓐᖑᐊᖅᑏᑦ, ᑲᓇᑕᒥ ᐱᓐᖑᐊᕕᔾᔪᐊᕐᓂᖅ 2022 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᑦ.  

 

ᐅᖃᖅᑎ, ᖁᕕᐊᓱᑦᓯᐊᖅᐳᖓ ᑐᓴᖅᑎᑦᑐᓐᓇᕋᑦᓯ ᓄᓇᕗᒻᒥ ᐱᓐᖑᐊᖅᑏᑦ ᓂᐊᐃᐋᒍᕋᓕᐊᓛᕐᒪᑕ ᐊᓐᑎᐊᕈᐅᒥ 

2022ᒥ ᑲᓇᑕᒥ ᐊᐅᔭᒃᑯᑦ ᐱᓐᖑᐊᕕᒡᔪᐊᕐᓂᕐᒥᒃ ᐋᒐᓯ 6ᒥᑦ 22ᒧᑦ. 65ᓄᑦ ᑎᑭᓪᓗᒍ ᑭᒡᒐᖅᑐᐃᔩᑦ 

ᐃᓚᐅᓂᐊᖅᐳᑦ ᐱᓐᖑᐊᕕᒡᔪᐊᕐᓇᕐᒧᑦ ᐱᓐᖑᐊᖅᑎᐅᓗᑎᒃ, ᐱᓐᖑᐊᖅᑎᓄᑦ ᑲᒪᔨᐅᓗᑎᒃ, ᒪᒃᑯᒃᑐᓂᒃ 

ᑭᒡᒐᖅᑎᒋᔭᐅᓗᑎᒃ ᐊᒻᒪᓗ ᐃᑲᔪᕆᐊᖅᓯᒪᔪᑦ ᐃᖅᑲᓇᐃᔭᖅᑏᑦ. ᑲᓇᑕᒥ ᐱᓐᖑᐊᕕᒡᔪᐊᖅᑎᑦᓯᓂᖅ 

ᖁᑦᑎᓂᖅᐹᖑᕗᖅ ᓵᓚᒃᓴᕋᓱᑦᑐᓂᒃ ᕿᑎᒃᑎᓄᑦ ᐊᔾᔨᒌᓐᖏᑦᑐᓂᒃ ᐱᓐᖑᐊᕕᒡᔪᐊᓂᕐᒧᑦ ᐋᖅᑭᒃᓯᒪᔪᖅ ᑲᓇᑕᒥ. 

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐊᐅᔭᒃᑯᑦ ᐱᓐᖑᐊᕆᐊᖅᑐᖅᑐᐃᑦ ᓄᓇᕗᒻᒥᓐᖔᖅᑐᐃᑦ ᐊᒥᓲᓛᖑᓂᐊᖅᑐᐃᑦ ᓯᒡᔭᒥ 

ᕚᓕᕚ ᐊᒻᒪ ᐃᒡᓘᑉ ᐃᓗᐊᓂ ᕚᓕᕚᕐᓂᐊᖅᑐᐃᑦ, ᐹᔭᖅᑐᐃᓪᓗ ᐱᖑᐊᕆᐊᖅᑐᐃᑦ. ᐃᓚᒋᔭᐅᓂᐊᕐᒥᔪᑦ 

ᓯᕗᓪᓕᖅᐹᕐᒥᒃ ᑲᓇᑕ ᐊᐅᔭᒃᑯᑦ ᐱᓐᖑᐊᖅᑎᑦᑎᑎᓪᓗᒋᑦ, ᐱᓐᖑᐊᕐᓂᖅ ᐱᔾᔪᑎᒋᓗᒍ ᓄᓇᕗᒻᒥ. 

 

ᑖᒃᑯᐊ ᑲᓇᑕᒥ ᐊᐅᔭᒃᑯᑦ ᐱᓐᖑᐊᕐᓃᑦ ᐊᑐᐃᓐᓇᐅᓂᐊᕐᒥᔪᐃᑦ 11 ᒪᒃᑯᒃᑐᐃᑦ, 7ᓂᒃ ᓄᓇᓕᖕᓂᑦ ᑖᒃᑯᐊ 

ᐊᑭᓕᖅᑕᐅᓐᖏᖦᖢᑎᒃ ᐱᓕᕆᓂᐊᖅᑐᐃᑦ ᐃᑲᔪᕐᓗᑎᒃ ᓯᕗᓕᖅᑎᒃᓴᓐᖑᕐᓂᕐᒧᑦ. ᑖᒃᑯᐊ ᒪᒃᑯᒃᑐᐃᑦ ᓄᓇᓕᒥᖕᓂ 

ᐊᒻᒪ ᕋᒃ ᓄᐊᑦ ᐃᓕᓐᓂᐊᕈᑎᖓᓐᓂᒃ ᐃᓕᓐᓂᐊᖅᓯᒪᔪᐃᑦ. 

 

ᐊᒻᒪ ᖃᐅᔨᒪᒐᔅᓯ, ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ ᐊᕕᒃᑐᖅᓯᒪᓂᕆᔭᑦᑎᓐᓂ ᓄᓇᕗᑦ ᐃᓚᐅᓂᕆᔭᖓ 

ᐱᓐᖑᐊᕐᓂᕆᔭᐅᔪᐃᑦ ᐅᑭᐅᖅᑕᖅᑐᒥ ᐱᓐᖑᐊᕐᓃᖅ, ᑲᓇᑕᒥ ᐱᓐᖑᐊᕐᓂᖅ, ᑲᓇᑕᒥᓕ ᐊᒥᐊᓕᑲᒥᓗ 

ᓄᓇᖃᖅᑳᖅᑐᑦ ᐱᓐᖑᐊᕐᓂᖏᑦ, ᐊᒻᒪ ᑲᓇᑕᐅᑉ ᐱᓇᖕᓇᖓᓂ ᐊᐅᔭᒃᑯᑦ ᐱᓐᖑᐊᕐᓃᑦ.  

 

ᐅᖃᖅᑏᑦ, ᑖᒃᑯᐊ ᓄᓇᕗᒻᒥᓐᖔᖅᑐᐃᑦ ᑐᑭᒧᐊᒃᑎᑦᑎᔨᐅᔪᐃᑦ ᖃᓄᖅ ᐊᔪᓐᖏᑎᒋᖕᒪᖔᑕ ᐊᓯᒥᖕᓂᒃ 

ᑲᓇᑕᒥᐅᑕᓂᒡᓗ. ᑖᒃᑯᐊ 2022 ᑲᓇᑕᒥ ᐱᓐᖑᐊᕐᓃᑦ ᑖᓐᓇ 2021ᒥ ᐱᓂᐊᓚᐅᖅᓯᒪᔪᐃᑦ ᑭᓯᐊᓂ 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᑭᖑᕙᕆᐊᖅᑎᑕᐅᓚᐅᖅᓯᒪᔪᐃᑦ ᓄᕙᖕᓇᕐᔪᐊᕐᒧᑦ. ᒪᕐᕉᒃ ᐊᕐᕌᒎᒃ ᐱᓐᖑᐊᕈᓐᓇᖅᓯᒪᓐᖏᑎᓪᓗᒋᑦ ᑖᒃᑯᐊ 

ᖁᕕᐊᓱᒃᑐᐃᑦ ᓄᓇᕗᒻᒥᑦ ᐊᐅᓪᓚᕆᐊᒃᓴᖅ, ᐃᓚᐅᒋᐊᒃᓴᖅ, ᑭᒡᒐᖅᑐᐃᓗᑎᒃ ᓄᓇᕗᒻᒥᐅᑕᓂᒃ.  

 

ᑖᒃᑯᐊ ᐱᓐᖑᐊᖅᑎᓪᓗᒋᑦ ᑲᓇᑕ ᐊᕕᒃᑐᖅᓯᒪᔪᐃᑦ ᐊᒻᒪ ᖁᑦᑎᒃᑐᒥᐅᑕᐃᑦ ᐊᕕᒃᑐᖅᓯᒪᔪᐃᑦ ᐅᖃᐅᓯᖃᕐᓂᐊᕐᒥᔪᐃᑦ 

ᐱᓐᖑᐊᖅᑐᓕᕆᓂᖅ ᑖᒃᑯᐊ ᐅᓗᕆᐊᓇᖅᑐᒦᑦᑕᐃᓕᒪᓂᕐᒥᒃ ᐱᓐᖑᐊᕐᓂᕐᒥᒃ ᖃᓄᐃᓐᖏᑦᓯᐊᕐᓂᕐᒥᒃ ᐱᓗᑎᒃ. 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᐱᓕᕆᓯᒪᔪᐃᑦ. ᑖᒃᑯᐊ ᖃᓄᐃᓐᖏᑦᓯᐊᕐᓂᕐᒧᑦ ᓄᓇᕗᒻᒥ ᐱᓐᖑᐊᖅᑏᑦ ᐱᔾᔪᑎᒋᓗᒋᑦ 

ᐅᑭᐊᒃᓵᖅ ᐃᓂᓪᓚᒃᑎᕆᔭᐅᓂᐊᖅᑐᑦ 2022.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔨ, ᐱᐊᓂᒍᑎᒋᓗᒍ ᖁᔭᓕᔪᒪᕙᒃᑲ ᓄᓇᓕᓐᓂ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᑦᑐᑦ 

ᐱᓐᖑᐊᖅᑏᑦ ᑲᒪᔨᖏᑦ ᓄᓇᓕᓐᓂᒃ ᑲᔪᖏᖅᓴᐃᔨᐅᔪᑦ ᐊᒻᒪᓗ ᐅᑭᐅᖅᑕᖅᑐᒥ ᐱᓐᖑᐊᖅᑐᓕᕆᔨᒃ ᑲᑐᔾᔨᖃᑎᒌᖏᑦ 

ᐊᑦᓱᕈᐃᓐᓇᖅᑐᑎᒃ ᐱᓕᕆᖃᑦᑕᖅᑐᑦ ᐱᕕᒃᓴᖃᖅᑎᑕᐅᖁᓪᓗᒋᑦ ᒪᒃᑯᒃᑐᖁᑎᕕᑦ. ᑲᔪᓯᑦᑎᐊᖁᓇᖅᐳᑦ ᐱᓐᖑᐊᖅᑏᑦ 

ᐱᕙᒌᔭᖅᑎᓪᓗᒋᑦ ᐊᐅᔭᖅ ᑲᓇᑕᒥ ᐱᓐᖑᐊᕕᒡᔪᐊᖅᑐᑦ. ᐊᑏ ᓄᓇᕗᒻᒧᑦ ᑲᑎᓐᖓᐅᖅᑐᑦ!  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 064 - 6(2): ᐃᓄᑐᐃᓐᓇᕐᓂᒃ ᕿᒥᕐᕈᓂᖅ ᐅᓐᓂᕐᓗᒃᑕᐅᔪᓄᓪᓗ ᑲᒥᓴᒋᔭᐅᔪᖅ 

ᐸᓖᓯᒃᑯᓐᓄᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᐅᑉᓛᑦᓯᐊᖅ. ᒪ’ᓇ ᐅᖃᖅᑎᑦᓯᔨ (ᑐᓵᔨᑎᒍᑦ) ᐅᖃᖅᑎ, ᐅᑉᓗᒥ ᑖᒃᑯᐊ 

ᕿᐱᓗᒡᕕᐅᔪᐃᑦ ᐳᑭᖅᑕᓖᑦ ᒥᒃᓵᓄᑦ ᐸᓖᓯᒃᑯᑦ ᑖᒃᑯᐊ ᑲᑎᒪᔨᕋᓛᖏᑦ ᕿᒥᕐᕈᖃᑦᑕᖅᑐᐃᑦ ᕿᐱᓗᒃᑐᖃᕌᖓᑦ. 

ᓯᓚᑖᒎᖅᑐᖅ ᒐᕙᒪᒃᑯᑦ ᕿᐱᓘᑕᐅᔪᐃᑦ ᑕᖅᑳᓐᖓᑦ ᑲᒪᒋᔭᐅᑎᓪᓗᒋᑦ ᐳᑭᖅᑕᓕᖕᒥᐅᑕᐅᔪᐃᑦ ᐱᔾᔪᑎᒋᓗᒋᑦ. 

 

ᑖᓐᓇ ᐃᒻᒥᒎᖅᑐᖅ ᐳᑭᖅᑕᓕᒃᑰᓐᖏᖦᖢᓂ. ᑭᓇᑐᐃᓐᓇᖅ ᓄᓇᕗᒻᒥᐅᑦ ᐱᑦᑎᐊᓐᖏᑕᐅᓇᓱᒋᓯᒪᒍᓂ 

ᐳᑭᖅᑕᓕᒋᔭᐅᔪᓄᑦ ᑖᒃᑯᐊ ᕿᐱᓗᒡᕕᐅᔪᐃᑦ [ᐃᓄᑐᐃᓐᓇᕐᓂᒃ ᕿᒥᕐᕈᓂᖅ ᐅᓐᓂᕐᓗᒃᑕᐅᔪᓄᓪᓗ ᑲᒥᓴᒋᔭᐅᔪᖅ].  

 

ᑖᒃᑯᐊ ᓄᓇᕗᒻᒥᐅᑦ ᑲᒪᒋᔭᐅᑦᑎᐊᖏᑦᑐᕕᓂᐅᓇᓱᒋᒍᑎᒃ ᐸᓖᓯᒃᑯᓐᓂᒃ, ᐅᓐᓂᕐᓗᒋᐊᕈᓐᓇᖅᑐᑦ ᐅᑯᓄᖓ: 

[ᐃᓄᑐᐃᓐᓇᕐᓂᒃ ᕿᒥᕐᕈᓂᖅ ᐅᓐᓂᕐᓗᒃᑕᐅᔪᓄᓪᓗ ᑲᒥᓴᒋᔭᐅᔪᖅ] ᐃᑭᐊᖅᑭᕕᒃᑎᒍᑦ ᑐᕌᖅᑕᖅᑕᕐᕕᒋᔭᖓ 

ᐃᕐᖐᓐᓈᑲᐅᑎᒋᔪᒃᑯᓪᓘᓐᓃᑦ. CRCC-ETPGC.CA ᐅᕝᕙᓘᓐᓃᑦ ᑕᑕᑎᖅᑕᐅᔪᓐᓇᕐᒥᔪᖅ ᑖᒃᑯᐊ 

ᓇᒃᓯᐅᑎᔭᐅᔪᓐᓇᖅᖢᑎᒃ ᓱᒃᑲᔪᒃᑯᑦ ᑎᑎᖅᑲᕐᓂᐊᕐᕕᒃᑯᓪᓘᓐᓃᑦ. 

 

ᑖᒃᑯᐊᓗ [ᐃᓄᑐᐃᓐᓇᕐᓂᒃ ᕿᒥᕐᕈᓂᖅ ᐅᓐᓂᕐᓗᒃᑕᐅᔪᓄᓪᓗ ᑲᒥᓴᒋᔭᐅᔪᖅ] ᐃᑭᐊᖅᑭᕕᖓᒍᑦ ᓇᓂᔭᐅᔪᓐᓇᖅᑐᐃᑦ 

ᕿᐱᓗᒡᕖᑦ ᓄᓇᕗᑦ ᒐᕙᒪᒃᑯᑦ ᐃᖅᑲᖅᑐᐃᔪᓕᕆᔨᒃᑯᑦ ᑐᕌᖅᑕᕐᕕᒋᔭᖓᓂᒃ. ᑖᒃᑯᐊ ᐊᑐᐃᓐᓇᐅᔪᐃᑦ ᐃᓄᒃᑎᑐᑦ, 

ᖃᑉᓗᓛᑎᑐᑦ ᐊᒻᒪ ᐅᐃᕖᑎᑐᑦ.  

 

ᑕᒪᓐᓇ ᐳᑭᖅᑕᓕᖕᓂᒃ ᐱᓕᕆᖃᑎᖃᖅᑎᓪᓗᑕ ᐋᖅᑮᓇᓱᒡᓗᑕ ᑖᒃᑯᐊ [ᐃᓄᑐᐃᓐᓇᕐᓂᒃ ᕿᒥᕐᕈᓂᖅ 

ᐅᓐᓂᕐᓗᒃᑕᐅᔪᓄᓪᓗ ᑲᒥᓴᒋᔭᐅᔪᖅ] ᐃᓄᖕᓂᒃ ᑭᒡᒐᖅᑐᐃᔨᐅᔪᓂᒃ ᐱᓕᕆᖃᑎᒋᓗᒋᑦ ᑕᒪᒃᑯᐊ ᕿᐱᓘᑕᐅᔪᐃᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 065 - 6(2): ᐃᓄᓕᕆᔩᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐃᓕᑕᕆᔪᒪᔭᒃᑲ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᒋᔭᖏᑦ ᐃᓄᓕᕆᔨᐅᔪᐃᑦ ᑲᓇᑕᐅᑉ 

ᓯᓚᑖᓂ ᑖᒃᑯᐊ ᒪᕐᕉᒃ ᑲᒪᔨᐅᔫᒃ ᐋᑐᕚᒥ ᐊᒻᒪ ᐊᑦᒪᓐᑕᓐᒦᑦᑑᒃ.  

 

ᑖᒃᑯᐊ ᑲᒪᒋᔭᐅᔪᐃᑦ ᑕᐅᓇᓂ ᓄᓇᕗᑦ ᓯᓚᑖᓂ ᑖᒃᑯᐊᒃ ᐃᖅᑲᓇᐃᔭᖅᑏᒃ ᒪᕐᕉᒃ ᐅᕝᕙᓘᓐᓃᑦ ᑕᓪᓕᒪᓄᑦ ᐃᓄᐃᑦ 

ᐃᓄᖕᓄᑦ ᐋᑐᕚ, ᐊᑦᒪᓐᑕᓐ, ᐊᒻᒪ ᐅᐃᓂᐸᐃᒡ.  

 

ᑖᒃᑯᐊᒃ ᐃᖅᑲᓇᐃᔭᖅᑏᒃ ᓄᓇᓕᖕᒥᐅᑕᐅᔪᓂᒃ ᐱᓕᕆᖃᑎᖃᖅᖢᑎᒃ ᐃᖅᑭᓖᑦ ᓄᓇᖓᓐᓂᒃ ᐊᒻᒪ 

ᐃᑲᔪᖃᑦᑕᖅᑐᐃᑦ ᐃᓄᐃᑦ ᐃᓕᖅᑯᓯᖓᓐᓂᒃ ᑲᒪᒋᔭᐅᔪᓄᑦ ᑕᐅᓇᓂ. ᑕᒪᒃᑯᐊ ᐃᑲᔪᖅᑐᐃᑦ ᓄᓇᕗᒻᒧᑦ 

ᐊᑕᑎᓪᓗᒋᑦ ᐃᓚᒋᔭᐅᖃᑦᑕᖅᑐᐃᑦ ᐊᔾᔨᒌᓐᖏᑦᑐᐃᑦ ᑲᑐᔾᔨᖃᑎᒌᑦ ᐃᓗᐊᓂ. ᑖᒃᑯᐊ ᐳᓛᖃᑦᑕᕐᒥᔪᐃᑦ 

ᓇᔪᖅᑕᕐᕕᐅᔪᓄᑦ ᖃᓄᐃᓐᖏᑦᓯᐊᕋᓗᐊᕐᒪᖔᑕ.  

 

ᐅᖃᖅᑎ, ᑖᒃᑯᐊ ᓇᓗᓇᐃᖅᑕᐅᔪᐃᑦ ᓯᕗᓪᓕᐅᑎᑕᐅᑎᓪᓗᒍ ᓄᓇᕗᒻᒥᐅᑦ ᓄᓇᕗᒻᒧᑦ 

ᐅᑎᖅᑎᑕᐅᕙᓪᓕᐊᓂᐊᖅᑎᓪᓗᒋᑦ ᑖᒃᑯᐊ ᐊᑐᐃᓐᓇᐅᓕᖅᐸᑕ ᑕᒫᓂ ᓄᓇᕗᒻᒥ. ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᑲᔪᖅᑎᐅᔪᐃᑦ ᑕᐅᓇᓂ. ᑖᒃᑯᐊ ᐱᓕᕆᖃᑦᑕᕐᓂᐊᖅᑐᐃᑦ ᑲᑎᒪᖃᑕᐅᖃᑦᑕᕐᓗᑎᒃ ᐃᓚᒌᒃᑐᐃᑦ 

ᑲᑎᒪᔨᕋᓛᖏᓐᓄᑦ. 

 

ᐅᖃᖅᑎ, ᖁᕕᐊᓱᖃᑕᐅᕗᖓ ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔪᐃᑦ ᐃᓐᓇᒃᑯᕕᖕᓂ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 066 - 6(2): ᐃᓄᐃᑦ ᑕᑯᓐᓇᕋᑦᓴᓕᕆᔨᒃᑯᑦ ᑯᐊᐳᕋᐃᓴᖓ ᖁᕕᐊᓲᑎᖃᕐᓂᖓ 

40ᓄᑦ ᐊᕐᕌᒍᓄᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓛᒃᑰᖅᐸᒃᑲ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᖁᕕᐊᓲᑎᖃᕐᓂᖏᓐᓂᒃ 

ᐅᑭᐅᓄᑦ 40ᓄᑦ ᓇᓪᓕᐅᕐᓂᖅᓯᐅᖅᑎᓪᓗᒋᑦ. 

 

ᐃᓕᖅᑯᓯᓕᕆᓕᔨᒃᑯᑦ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᓐᓂᒃ ᑮᓇᐅᔭᖃᖅᑎᑦᑎᖃᑦᑕᖅᓯᒪᕗᑦ ᐅᑭᐅᒐᓴᖕᓄᑦ 

ᐊᐅᑦᑑᑎᒃᑯᑦ ᐃᑲᔫᑎᒃᑯᓪᓗ. ᐅᑯᐊ ᑮᓇᐅᔭᑦ ᐃᑲᔪᖅᓱᐃᖃᑦᑕᖅᐳᑦ ᐊᐅᓚᑦᑎᔾᔪᑎᓄᑦ ᐱᓕᕆᐊᓄᓪᓗ ᐊᑭᖏᓐᓄᑦ 

ᐊᒃᑐᐊᓂᓕᖕᓂᒃ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᓯᕗᒻᒧᑦ ᐃᖏᕐᕋᐃᓐᓇᖅᑎᓪᓗᒋᑦ.  

 

ᐅᖃᖅᑎᑦᑎᔨ, ᓇᓗᓇᐃᖅᓯᔪᒪᒐᖓ ᐃᓚᖏᑦ ᐱᓕᕆᐊᖑᖃᑦᑕᖅᓯᒪᔪᑦ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᓐᓄᑦ 

ᐱᓕᕆᐊᖑᓛᖅᑐᓂᒡᓗ ᑕᒪᑐᒪᓂ ᐊᕐᕌᒍᒥ ᐃᑲᔪᖅᓱᖅᑕᐅᓪᓗᑎᒃ ᐱᓕᕆᕝᕕᓐᓄᑦ. ᐅᑯᐊᖑᔪᑦ:  

 

 ᐃᑉᐸᒃᓴᖅ ᑕᕐᕆᔭᐅᓯᐊᖅ 1  

 

 ᑕᕐᕆᔭᐅᓯᐅᖅᑕᐅᓯᒪᔪᑦ ᑐᖅᑯᕐᓗᒋᑦ  

 

 ᐃᖅᑲᐅᒪᔭᕗᑦ ᑕᕐᕆᔭᐅᓯᐊᖅ 6  

 

 ᖃᓄᖅ ᐃᓱᒪᕕᑦ  

 

 ᐊᔪᓐᖏ ᑕᕐᕆᔭᐅᓯᐊᖅ 2  

 ᑕᑯᒋᓇᐃ ᑕᕐᕆᔭᐅᓯᐊᖅ 9  

 

 ᑲᑎᔪᑦ ᑕᕐᕆᔭᐅᓯᐊᖅ 1  

 

 ᓄᑖᓐᖑᕆᐊᖅᑕᐅᔪᑦ ᓄᓇᕗᒻᒥ ᑐᓴᐅᒪᔪᓕᕆᕝᕕᒃ 

 

ᐅᑯᐊ ᐱᓕᕆᐊᖑᔪᒃᓴᑦ ᐃᒪᓐᓇ ᑐᕌᒐᖃᑦᑎᑕᐅᔪᑦ ᐃᓄᐃᑦ ᐊᒻᒪ ᓄᓇᕗᒻᒥᐅᑦ ᑕᓚᕖᓴᒃᑯᑦ ᑕᕐᕆᔭᐅᕈᓐᓇᕐᓗᑎᒃ 

ᐃᓄᒃᑎᑑᖅᑐᓂᒃ.  

 

ᐅᐱᒍᓱᑦᑎᐊᖅᑐᖓ ᐃᓕᑕᖅᓯᔪᓐᓇᕋᒪ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᓐᓂᒃ ᖁᕕᐊᓲᑎᖃᖅᑎᓪᓗᒋᑦ ᐅᑭᐅᓄᑦ 40ᓄᑦ 

ᓇᓪᓕᐅᕐᓂᖅᓯᐅᖅᑎᓪᓗᒋᑦ. ᐱᕕᖃᕈᒪᓕᕐᒥᔪᖓ ᖁᔭᓕᔪᒪᓪᓗᖓ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᓐᓂᒃ 

ᐱᓕᕆᒃᑲᒻᒪᕆᐊᓘᖕᒪᑕ. ᐊᐱᕆᔪᒪᕙᒃᑲᓗ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᓪᓗᒋᑦ 

ᑕᑯᓐᓇᒐᒃᓴᓕᕆᔨᒃᑯᓐᓂᒃ ᐅᔾᔨᕐᓇᑦᑎᐊᖅᑐᒥᒃ ᐊᓂᒍᖅᓯᓂᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 067 - 6(2): ᖁᕕᐊᓲᑎᖃᕐᓂᖅ ᓄᓇᕗᒻᒥᐅᓂᒃ ᐃᓕᓐᓂᐊᕇᖅᑐᓂᒃ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑎ. ᐅᓪᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑏ, ᐊᕐᕌᒎᒃ ᒪᕐᕉᖕᓄᑦ ᓄᕙᖕᓇᕐᔪᐊᕐᒧᑦ ᐊᔪᕐᓇᖅᑐᒃᑰᖃᑦᑕᖅᓯᒪᒐᑦᑕ ᑖᒃᑯᐊ ᐃᓕᓐᓂᐊᖅᑐᐃᑦ ᖃᓄᑐᐃᓐᓇᖅ 

ᐃᓕᓐᓂᐊᕐᕕᖕᒥ ᓯᓚᑖᓂᓗ ᐊᕕᒃᑐᖅᓯᒪᓗᒍᓘᓐᓃᑦ ᐃᓕᓐᓂᐊᓕᖃᑦᑕᖅᑐᐃᑦ.  

 

ᐅᑉᓗᒥ ᑖᒃᑯᐊ ᐃᓕᓐᓂᐊᕌᓂᒃᑐᐃᑦ ᐃᓕᓐᓂᐊᕐᕕᐊᓗᖕᒥ ᑖᒃᑯᐊ ᐱᐊᓂᒍᓐᓇᓚᐅᖅᑐᐃᑦ. ᐊᔪᕐᓇᖅᑐᐃᑦ ᑖᒃᑯᐊ 

ᓯᕗᒻᒧᐊᒃᐸᓪᓕᐊᓕᖅᑎᓪᓗᒋᑦ ᐱᐊᓂᖕᓂᕐᒧᑦ. 

 

ᐅᖃᖅᑎ, 287 ᐃᓕᓐᓂᐊᖅᑐᐃᑦ ᓄᓇᕗᒻᒥ 2021 ᐊᒻᒪ 290 ᑕᒡᕙᓂ ᐅᐱᕐᖔᖅ ᐃᓕᓐᓂᐊᕌᓂᖕᓂᐊᖅᑐᐃᑦ. 

ᑖᒃᑯᐊ ᐃᓕᓐᓂᐊᕌᓂᒃᑐᐃᑦ ᐅᐱᒋᕙᒃᑲ ᐱᐊᓂᖕᓂᕆᔭᖓ ᐱᓪᓗᒍ.  

 

ᐅᖃᖅᑏ, ᑖᒃᑯᐊ ᑲᑎᖃᑦᑕᓕᖅᑎᓪᓗᑕ ᑕᒪᒃᑯᐊ ᐃᓕᓐᓂᐊᕌᓂᒃᑐᐃᑦ ᐊᔾᔨᐅᓐᖏᑦᑐᒥᒃ ᐱᔭᕆᐊᖃᓕᓚᐅᕐᒪᑕ 

ᑕᒪᒃᑯᐊ ᒪᓕᒋᐊᖃᖅᑎᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᔨᒃᑯᓐᓄᑦ ᒪᓕᒐᐅᔪᓂᒃ. 

 

ᓄᓇᓖᑦ ᓯᓚᒥ ᐊᒻᒪ ᐃᓚᒌᑦ ᐊᖁᒍᑕᐅᑎᓪᓗᒋᑦ ᐃᓚᖏᑦ ᐃᓗᐊᓂ ᐊᒥᓲᓗᐊᓐᖏᑦᑐᓂᒃ ᐃᓄᖃᖅᖢᑎᒃ 

ᐃᓚᐅᖃᑦᑕᓚᐅᖅᑐᐃᑦ ᐊᓯᖏᑦ ᓯᓚᒥ ᑲᑎᓯᒪᓕᖅᑎᓪᓗᒋᑦ. ᑕᑯᕋᓐᓂᓚᐅᖅᑐᐃᑦ ᑕᒪᒃᑯᐊ ᐃᓕᓐᓂᐊᕌᓂᒃᑐᐃᑦ 

ᐊᔾᔨᓕᐅᖅᑕᐅᕝᕕᖓᓗ ᐃᓕᓐᓂᐊᕌᓂᒃᑐᐃᑦ ᐱᓪᓗᒋᑦ.  

 

ᑕᒪᒃᑯᐊ ᐅᐱᒋᕙᕗᑦ ᐃᓕᓐᓂᐊᕌᓂᒃᐸᓪᓕᐊᓂᐊᖅᑐᐃᑦ ᐅᐱᕐᖔᖅ. ᑖᒃᑯᐊ ᐃᓕᓐᓂᐊᕌᓂᒃᑐᐃᑦ ᐱᒻᒪᕆᐅᑎᑦᓯᔪᐃᑦ 

ᐃᓚᒌᒃᑐᐃᑦ ᐱᖃᑎᐊᓗᐃᑦ ᐊᒻᒪ ᓄᓇᓖᑦ. ᑖᒃᑯᐊ ᐱᑦᓯᐊᖁᕙᕗᑦ ᒪᓕᒡᓗᑎᒃ ᓯᓐᓇᒃᑑᒪᒋᔭᒥᖕᓂᒃ ᐊᒻᒪ 

ᖁᑦᑎᖕᓂᖅᓴᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᓕᕐᓗᑎᒃ. ᖁᕕᐊᓱᖃᑎᒋᕙᕗᑦ ᑖᒃᑯᐊ ᓄᓇᕗᒻᒥ ᐃᓕᓐᓂᐊᕌᓂᒃᑐᐃᑦ 

2021 ᐊᒻᒪ 2022. ᖁᐊᓇ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔪᖅ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒪᐃᓐ.  

ᐊᖓᔪᖅᑳᑉ ᐅᖃᐅᓯᖓ 068 - 6(2): ᐊᐅᔭᒥ ᐋᓐᓂᐊᖃᖅᑕᐃᓕᒪᔾᔪᑎᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ ᑕᒪᓐᓇ ᑲᑎᒪᓂᕆᔭᕗᑦ ᐃᕼᐅᓕᒃᐸᓪᓕᐊᓕᖅᑎᓪᓗᒍ ᐱᕕᖃᓚᐅᕐᓂᓐᓂᒃ ᖃᓄᖅ 

ᐋᓐᓂᐊᖅᑕᐃᓕᑎᑦᓯᓂᐅᑉ ᒥᑦᓵᓄᑦ ᐅᐱᕐᖔᖑᓂᐊᖅᑐᒥ ᐊᐅᔭᐅᓂᐊᖅᑐᒥᓪᓗ ᐅᓂᒃᑳᕈᐊᖅᖢᖓ ᐃᑲᔫᑎᒃᕼᐊᓂᒃ. 

ᑖᒃᑯᐊ ᐅᖃᐅᕼᐃᒃᑲ ᐋᖅᑭᕼᐃᕼᐊᑎᒋᔭᐅᓚᐅᖅᑐᑦ ᐃᖦᖢᐊᖅᖤᐃᔨᕐᔪᐊᕐᒧᑦ ᓘᒃᑖᖅ ᒪᐃᑯ ᐹᑐᓴᓐᒧᑦ ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᑕᒪᓐᓇ ᐅᒪᑯᕌᓐ ᐊᓂᒍᖅᓯᒪᓕᕋᓗᐊᕐᖓᑦ ᐊᓂᒍᖅᓯᒪᓕᕐᖓᑦ. ᐊᒻᒪ ᐊᓐᓂᐊᑦᑕᐃᓕᓕᕆᓂᕐᒧᑦ 

ᐊᒃᓱᕈᖅᑎᑕᐅᓂᖓ ᓄᕙᕐᓇᕐᔪᐊᕐᒧᑦ ᒥᑭᓪᓕᕚᓪᓕᖅᑑᒐᓗᐊᖅ ᑭᓯᐊᓂ ᓱᓕ ᓄᕙᓐᓇᕐᔪᐊᖅᑕᖃᕐᖓᑦ ᓄᓇᕗᒻᒥ 

ᐊᓯᖏᓪᓗᑦᑕᐅᖅ. ᐳᕙᒻᒧᑦ ᐋᓐᓂᐊᓇᖅᑐᐃᑦ RSV-ᑯᑦ ᐆᓇᔭᕐᓇᖅᑐᐃᓪᓗ ᐊᒥᓱᕈᖅᐹᓪᓕᖅᓯᒪᒻᒪᑕ ᔪᓚᐃᒧᑦ 

ᑕᑯᒋᐊᕐᓗᑕ, ᐋᒡᒌᓯ ᓯᑕᕝᕙᒧᓪᓗ. ᓄᓇᕗᒻᒥᐅᑦ ᖃᐅᔨᒪᑦᑎᐊᕋᓱᐊᖏᓐᓇᕆᐊᖃᖅᑯᑦ ᐊᑐᐃᓐᓇᕈᖅᓯᒪᑦᑎᐊᕐᓗᑎᒃ 

ᐊᐅᔭᖅ ᐊᐅᔭᖅᓯᐅᓕᕋᓗᐊᖅᑲᑕ.  

 

ᓄᕙᓐᓇᐃᑦ ᑰᕕᑦᑎᑐᑦ RSV-ᑎᑐᑦ ᐊᒻᒪ ᐆᓇᕐᓇᖅᑐᐃᑦ ᓯᓚᒃᑯᑦ ᓯᐊᒻᒪᓲᖑᒻᒪᑕ ᐊᒻᒪ ᐊᑦᑐᐊᖃᑦᑕᐅᑎᓂᒃᑯᑦ. 

ᓄᓇᕗᒻᒥᐅᑦ ᐃᖅᑲᐃᑎᒋᐊᖅᑎᑕᐅᕗᑦ ᐊᒡᒐᓯ ᐅᐊᓴᑦᑎᐊᖃᑦᑕᕈᔅᓯᐅᒃ ᐊᒻᒪᓗ ᐊᓄᕌᕈᑎᖃᑦᑎᐊᖃᖅᑲᑕ ᐃᓪᓘᑉ 

ᐃᓗᖏᑦ ᐊᒻᒪᑦᑕᐅᖅ ᒪᑐᐊᖅᓯᒪᖃᑦᑕᕈᑦᓯ ᐃᑲᔪᓪᓚᕆᒃᑲᔭᖅᑐᖅ. ᒪᑐᐊᖅᓯᒪᖃᑦᑕᕐᓗᓂ ᐃᓯᖅᓯᒪᓕᕋᐃᒍᔅᓯ, 

ᐃᑲᔪᕐᓂᖃᐃᓐᓇᓂᐊᖅᑐᖅ ᓴᐳᔾᔨᒐᓱᓐᓂᕐᒥᒃ ᐃᓚᓐᓂᒃ ᓄᓇᖅᑲᑎᓐᓂᓗ. ᓄᓇᕗᒻᒥᐅᑦ ᑲᔪᖏᖅᓴᖃᒃᑲ 

ᒪᑐᐊᖅᓯᒪᖃᑦᑕᕆᔅᓯ ᒪᑐᐊᖅᓯᒪᒋᐊᖃᖅᑑᔮᓕᕋᐃᒍᔅᓯ ᐊᒻᒪ ᓯᓚᒧᑦ ᐊᓂᐊᑦᑎᕕᖃᑦᑎᐊᖃᑦᑕᕐᓗᑎᒃ ᐃᓪᓗᐃᑦ. 

ᐊᑲᐅᑦᑎᐊᕈᓐᓃᕈᕕᑦ ᖃᐅᔨᓴᕋᐃᒍᑎᓂᒃ ᐊᑐᐃᓐᓇᖃᐃᓐᓇᖅᑐᖅ ᓇᒥᓕᒫᖅ. ᑕᐃᒃᑯᐊ ᖃᐅᔨᒪᔾᔪᑎᔅᓴᐅᒻᒥᔪᑦ 

ᖃᓄᖅ ᓴᐳᒻᒥᒍᓐᓇᕐᒪᖔᖅᐱᑦ.  

 

ᐅᖃᖅᑏ, ᓯᕗᒧᑦ ᑕᑯᒋᐊᕐᓗᑕ ᐱᒡᒐᓇᑐᐃᓐᓇᕆᐊᓕᒃ ᐅᑭᐊᔅᓵᖅ ᐊᒻᒪᓗ ᐅᑭᐅᖅ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᐅᑭᐊᔅᓵᒃᑯᑦ ᓄᕙᓐᓇᕐᔪᐊᕐᒥᒃ ᓯᐊᒻᒪᑲᓐᓂᕐᓂᐊᖅᑐᒋᑦᑎᒻᒪᑕ ᐊᒻᒪᓗᑦᑕᐅᖅ ᐊᓯᔾᔨᑕᒃᑲᓐᓂᕐᓂᐊᖅᑐᒋᔭᐅᓗᓂ 

ᓄᕙᓐᓇᕐᔪᐊᖅ.  

 

ᖃᓄᐃᓕᓂᐊᕐᒪᖔᖅ ᖃᐅᔨᒪᔭᐅᓐᖏᑦᑐᖅ ᐅᓪᓗᒥ ᑭᓯᐊᓂ ᖃᐅᔨᒪᔭᕗᑦ ᒫᓐᓇ ᐅᓇ ᑲᐴᑏᑦ 

ᓴᐳᒻᒥᑦᑎᑦᑎᐊᕙᐅᓛᖑᔪᑦ ᓄᕙᓐᓇᕐᔪᐊᒥ. ᑲᐱᔭᐅᓯᒪᓯᒪᓂᓯ ᐅᓪᓗᒥᒧᑦ ᐊᖑᒻᒪᑎᓯᒪᖃᑦᑕᕆᔅᓯ 

ᐊᑐᐃᓐᓇᐅᓯᐊᕐᓂᐊᕋᔅᓯ ᐅᑭᐊᔅᓵᒧᑦ ᐅᑭᐅᒧᓪᓗ. ᐊᐅᔭᐅᓂᖓ ᐋᓐᓂᐊᖅᑕᐃᓕᓕᕆᔨᒃᑯᑦ 

ᑲᐴᑎᑕᖃᑦᑎᐊᕋᓗᐊᕐᒪᖔᖅ ᖃᐅᔨᒪᒐᓱᐊᖏᓐᓇᓂᐊᖅᑐᑦ. ᑖᒃᑯᐊ ᓄᕙᓐᓇᕐᔪᐊᖅ ᑲᐴᑎᖏᑦ ᐊᑦᑕᓇᖏᑦᑐᑦ ᐊᒻᒪ 

ᐊᑐᖅᑐᑎᒃ. ᑲᔪᓐᖏᖅᓴᖃᔅᓯ ᑭᒃᑯᓪᒫᑦᑎᐊᑦ ᑲᐱᔭᐅᒍᓐᓇᖅᑲᑕ ᖃᓄᐃᖁᓇᒋᑦ ᓇᒻᒥᓂᖅ ᐊᒻᒪ ᓄᓇᖅᑲᑎᓂᒃ.  

 

ᐅᖃᖅᑏ, ᓂᕆᐅᑲᒻᒪᖁᔨᓐᖏᒃᑲᓗᐊᖅᑐᖓ ᑕᐃᒫᒃ ᓂᓪᓕᐊᓪᓗᖓ, (ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥᐅᓂᒃ, 

ᐋᓐᓂᐊᖃᕐᓇᖏᑦ ᐋᓐᓂᐊᑦᑕᐃᓕᑎᑦᓯᓂᖅ ᐊᑑᔭᑦᓯᐊᑦᓯᐊᕐᓗᓂᔾᔪ ᕼᐅᓕ ᐊᐅᔭᖅᕼᐃᐅᑦᓯᐊᕐᓂᐊᖅᐳᑦ 

ᐅᐱᕐᒃᖔᖅᕼᐃᐅᑦᓯᐊᕐᓂᐊᖅᐳᑦ ᓄᓇᕗᒻᒥᐅᑦ. ᐃᓚᒋᔭᐅᔫᓪᓗᐊᖅᑐᑦ ᑕᒪᒃᑯᐊ ᒪᑐᐊᑦ, ᐃᔾᔭᖅᑯᑎᑦ ᕿᓚᒻᒥᐅᔪᒃᑯᓪᓗ 

ᕼᐊᐃᔨᕼᐊᕈᑏᑦ, ᐃᓚᒋᔭᐅᔫᓪᓗᐊᖅᐳᑦ ᐊᒻᒪᓗ ᑲᐱᔭᐅᓃᑦ ᓄᕙᓐᓇᕐᔪᐊᕐᒧᑦ ᐋᓐᓂᐊᓕᕇᒃᑯᑕᐅᔪᒧᑦ ᐅᕝᕙᓘᓐᓃᑦ 

ᒪᕐᕈᐃᕐᓗᓂᓘᓐᓃᑦ ᑲᐱᔭᐅᓗᓂ. ᑖᒃᑯᐊ ᐊᑐᓗᒃᑖᕐᓗᒋᑦ. ᐅᖃᖅᑎᑦᓯᔩ ᖁᕕᐊᕼᐅᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᒃᕼᐋᓄᑦ ᖁᕕᐊᕼᐅᑦᓯᐊᕈᑕᐅᔫᓪᓗᐊᖅᐳᑦ ᓄᓇᕗᒻᒥᐅᓄᑦ ᐊᐅᔭᖅᕼᐃᐅᑦᕼᐊᕈᑕᐅᔫᓪᓗᐊᖅᕼᐅᑎᓪᓗ ᑕᕝᕘᓇ 

ᐅᓂᒃᑳᕆᒍᐊᓚᐅᖅᐸᒃᑲ. ᒪᑦᓇ ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ 

ᔪᐊᓇᓯ.  

ᐊᖓᔪᖅᑳᑉ ᐅᖃᐅᓯᖓ 069 - 6(2): ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᐊᑦᑕᕐᓇᖅᑕᐃᓕᒪᔾᔪᑎᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓕᓴᕆᒃᑲᓐᓂᕋᕕᖓ. ᒐᕙᒪᐅᓪᓗᑕ 

ᐃᓕᓴᖅᓯᒐᓱᐊᕆᐊ ᕿᓃᓐᓇᓂᐊᖅᑐᒍᑦ ᓯᕗᓪᓕᐅᖁᔭᑦᑎᓐᓂᒃ ᐊᒻᒪᓗ ᐋᖅᑭᒋᐊᕆᖃᑦᑕᕐᓗᑕ ᓴᖅᑭᖅᑐᖃᕋᐃᑉᐸᑦ 

ᐱᒋᐊᖃᕐᓂᖅᑕᓕᕋᐃᑉᐸᓪᓗ ᑕᒪᓐᓇ ᑖᒃᑯᐊ ᓄᓇᓕᓐᓃᓐᖔᖏᓐᓇᕆᐊᖃᕐᖓᑕ ᓯᕗᓪᓕᐅᑎᑕᕗᑦ. ᐅᓪᓗᒥ 

ᐅᓂᒃᑳᖃᕈᒪᒐᒪ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᐱᓕᕆᐊᕆᓯᒪᔭᖏᓐᓂᒃ ᓄᓇᓕᓐᓂ ᓄᓇᕘᒻᒥ.  

 

ᐱᖃᑎᖃᖅᑐᑎᒃ ᓄᓇᕗᒻᒥ ᖃᑦᑎᕆᔨᒻᒪᕆᒃᑯᑦ ᐃᓚᖃᕐᖓᑕᐅᑯᐊ ᐊᓪᓚᕝᕕᖓᑦ ᐊᑦᑕᓇᖅᑐᓕᕆᔨᐅᔪᓂᒃ 

ᑲᑐᔾᔨᖃᑎᖃᖅᑐᑎᒃ ᕼᐋᒻᒪᓚᒃᑯᑦ ᐃᓕᓐᓂᐊᑎᑦᑎᔨᒋᓲᖏᓐᓂᒃ ᐃᑲᔪᖃᑦᑕᖅᑐᐃᑦ ᓄᓇᕗᒻᒥ ᖃᑦᑎᕆᔨᐅᔪᓂᒃ 

ᐱᕙᓪᓕᐊᑎᑦᑎᑎᓪᓗᒋᑦ ᓴᖅᑭᔮᑦᑎᐊᑎᑦᑎᑎᓪᓗᒋᓪᓗ ᖃᑦᑎᕆᔾᔪᑎᓂᒃ ᐊᒻᒪ ᐃᑭᔾᔭᐃᒃᑯᑎᓂᒃ ᑕᒪᐅᓇ ᓄᓇᓕᓐᓂ 

ᓄᓇᕗᒻᒥᓗ ᐃᓕᓐᓂᐊᖅᑎᑕᐅᕙᑦᑐᑎᒃ. ᐱᒍᓐᓇᖅᑎᑕᐅᖃᑦᑕᖅᑐᐃᑦ ᑕᒪᒃᑯᐊ ᖃᑦᑎᕆᔩᑦ ᐊᓯᖏᓐᓄᑦ ᓄᓇᓕᓐᓄᑦ 

ᐃᓕᓐᓂᐊᕆᐊᖅᑎᑕᐅᓪᓗᑎᒃ ᐊᔾᔨᒋᓐᖏᑕᕈᓘᔭᖏᓐᓂᒃ ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᖓᑕ 

ᖃᑦᑎᕆᔨᐅᖃᑎᖏᓐᓂᒃ. ᐱᖃᑎᖃᕐᓗᑎᒃ ᓴᐳᒻᒥᑦᑎᖃᑦᑕᕈᓐᓇᕐᓂᐊᕐᖓᑕ ᓄᓇᕗᒻᒥᐅᓂᒃ ᐊᒻᒪ ᐱᖁᑎᖏᓐᓂᒃ 

ᐱᑕᖃᕆᐊᖃᓪᓚᕆᑦᑐᓂᒃ.  

 

ᑖᓐᓇ ᐊᓪᓚᕝᕕᖓ ᐃᓪᓗᓕᕆᓂᕐᒧᑦ ᐃᓪᓗᓕᐅᖅᑕᐅᔪᓄᑦ ᖃᐅᔨᒪᔨᐅ ᖃᐅᔨᓴᖃᑦᑕᕐᒥᔪᐃᑦ ᐊᒻᒪᑦᑕᐅᖅ 

ᑲᑎᒪᑎᑦᑎᖃᑦᑕᖅᑐᑎᒃ ᑳᑐᕌᒃ-ᑎᐅᔪᓂᒃ ᑎᑎᕋᐅᔭᖅᑎᐅᔪᓂᓪᓗ ᓄᓇᕗᒻᒥ ᖃᓄᖅ ᐃᓪᓗᓕᐅᖅᑐᖃᕆᐊᖃᕐᒪᖔᖅ 

ᒪᓕᒐᖏᓐᓂᒃ ᒪᓕᒐᕐᒥᒃ. ᑕᒪᒃᑯᐊ ᐊᐅᓚᑦᑎᖃᑕᐅᔪᑦ ᓄᕙᓐᓇᕐᔪᐊᑕᖃᖅᑎᓪᓗᒍ ᐱᓕᕆᖃᑕᐅᒐᓱᑦᑐᑎᒃ 

ᖃᕆᓴᐅᔭᒃᑯᑦ ᑲᑎᒪᔾᔪᑎᑦᓴᓂᒃ ᐋᖅᑭᒃᑎᕆᖃᑦᑕᓚᐅᖅᑐᐃᑦ. ᐊᒻᒪ ᑳᓐᑐᕌᒃ-ᑎᐅᔪᓂᒃ ᐱᓕᕆᖃᑎᖃᕐᓂᕐᒥᒃ 

ᑎᑎᕋᐅᔭᖅᑕᓂᓪᓗ ᖃᐅᔨᒪᑦᑎᐊᕐᖓᑕ ᓱᒃᑲᐃᓪᓕᒋᐊᖅᑎᑕᐅᖃᑦᑕᓂᐊᖏᒻᒪᑕ ᐃᒡᓗᓕᐅᖅᑐᑦ.  

 

ᐱᓕᕆᕝᕕᒐ ᑐᕌᒐᓕᐅᖃᑎᖃᐃᓐᓇᖅᑐᒍᑦ ᖃᐅᔨᒪᖁᔨᓪᓗᑕ ᑭᓱᑦ ᐊᑐᐃᓐᓇᐅᒻᒪᖔᑕ ᐃᓱᒫᓗᓐᓇᖅᑐᓪᓗ 

ᑭᓲᒻᒪᖔᑕ ᐱᐅᓯᕚᓪᓕᑎᑦᑎᒐᓱᐊᖅᑐᑕ ᐱᔨᑦᑎᕋᕐᓂᕆᔭᑦᑎᓐᓂᒃ. ᑲᑐᔾᔨᖃᑎᒋᑦᑎᐊᓛᕐᒥᒐᑦᑎᒍ ᒐᕙᒪᒃᑯᓐᓂ 

ᓄᓇᓕᓐᓂᓗ ᐱᓕᕆᖃᑎᒋᓲᕗᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 6(2): ᖁᓕᑦᑕᐅᔭᓕᐅᕐᓂᕐᒥᒃ ᐱᓕᕆᐊᖅ ᑕᓗᕐᔪᐊᓂ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᑕᓗᕐᔪᐊᕐᒥᐅᓂᒃ 

ᑕᐃᒃᑯᐊ ᖁᓕᑦᑕᐅᔭᐅᓕᐅᕆᐅᖅᓴᓂᕐᒥᒃ ᐃᓕᓴᔪᑦ ᐊᕐᓇᓂᒃ ᐱᔭᕇᓚᐅᖅᑐᓂᒃ ᔫᓂ 10-ᖑᑎᓪᓗᒍ ᐊᕐᕌᒍᑦᑎᓂ, 8-

ᓂᒃ ᐱᓇᓱᐊᕈᓯᕐᓂᒃ ᐃᓐᓂᐊᕐᓂᖃᓚᐅᖅᑐᐃᑦ.  

 

ᐅᖃᖅᑏ, ᑕᓗᖅ ᓴᓇᐅᒐᐃᑦ ᐊᐅᓚᑦᑎᔨᖓ ᒨᓇ ᐃᒍᑦᓴᖅ ᐊᒻᒪᓗ ᒫᑕ ᐸᓂᓗᒃ ᐊᒻᒪ ᕇᐱᑲ ᐊᖅᔅᖤᖅ 

ᐃᓕᓴᐃᔨᐅᓚᐅᖅᑐᑎᒃ. ᐃᓕᓴᑎᑦᑎᓚᐅᕐᖓᑕ ᐅᑯᓂᖓ:  

 

 ᐹᓖᓐ ᐃᓪᓚᐅᑦ  

 ᐊᒫᓐᑕ ᕉᐸᓐ  

 ᑏᓇ ᑑᑕᓕᒃ  

 ᒫᑕ ᐸᐅᓗᓯ  

 ᔮᑲᓖᓐ ᑕᖅᑐ  

 ᕌᐱᓐ ᐲᑕᓗ  

ᐅᖃᖅᑏ, 44-ᓂᒃ ᖁᓕᑦᑕᐅᔭᓕᐅᓚᐅᖅᑐᐃᑦ ᐊᒻᒪ 44-ᖑᒻᒪᑕ, 22 ᑕᐃᒪ ᓄᓇᖅᑲᑎᒋᔭᐅᔪᑦ 

ᖁᓕᑦᑕᐅᔭᖃᑦᑎᐊᓛᓕᕐᒥᔪᐃᑦ ᐅᑭᐅᕈᖅᑲᑦ. ᐅᖃᖅᑏ, ᑕᑯᓯᖃᑦᑕᖅᓯᒪᔪᖓ ᐊᔾᔨᓐᖑᐊᑦ ᐊᔾᔨᓕᐅᖅᑕᒥᕐᓂᒃ 

ᐅᐱᒋᓪᓚᕆᑦᑕᒃᑲᓗ ᑕᑯᓪᓗᒋᑦ.  

 

ᐊᒻᒪᑦᑕᐅᖅ ᐅᖃᖅᑏ ᐃᖃᓗᐃᑦ ᓄᓇᓕᐸᐅᔭᖓ ᖁᔭᓕᒍᒪᔭᕋ ᐃᖃᓗᒻᒥᐅᓪᓗ ᖁᔭᓐᓇᒦᒃᑲᓂᖅᑲᒃᑲ 

ᑐᓐᖓᓱᑦᑎᑕᐅᖏᓐᓇᓲᖑᒐᑦᑕ.  

 

ᒪᓕᒐᓕᐅᖅᑎᐅᖃᒃᑲᓗ ᓄᓇᕗᒻᒥᐅᓪᓗ ᐊᐅᔭᖅᓯᐅᑦᑎᐊᓛᖅᑯᓯ ᐅᑭᐊᒃᓵᖅ ᑕᑯᓛᕐᒥᒐᑦᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ-ᐃᒡᓗᓕᒑᕐᔪᒧᓪᓗ 

ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 6(2): ᑐᓚᑦᑕᕐᕕᓄᑦ ᐱᖁᑎᕐᔪᐊᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᖅᑎᑦᑎᔩ. ᓇᖏᖅᓯᔾᔪᑎᖃᖅᑐᖓ ᐅᓪᓗᒥ ᑐᓴᖅᑎᑦᓯᔪᒪᓪᓗᖓ 

ᐃᒡᓗᕐᔪᐊᕐᒧᑦ ᑕᕝᕗᖓ.  

 

(ᑐᓵᔨᑎᒍᑦ) ᐅᖃᖅᑎ, ᓂᓪᓕᐊᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ ᐅᕙᓂ ᖃᓄᖅ ᕼᐋᒻᒪᓚᖓ ᐃᒡᓗᓕᒑᕐᔫᑉ 

ᐃᑲᔪᖅᓯᕐᓂᖃᖅᓯᒪᒻᒪᖔᖅ. ᓴᓇᔭᐅᓂᖓᓄᑦ ᑐᓚᑦᑕᕐᕕᐅᑉ ᓴᓐᖏᓕᖅᑎᑦᑎᕚᓪᓕᓪᓚᕆᑲᔭᖅᑑᑉ ᐃᖃᓗᓕᕆᕐᒥᒃ 

ᐊᒻᒪᑦᑕᐅᖅ ᑮᓇᐅᔭᓕᐅᕈᑎᒃᓴᓂᒃ ᓴᖅᑭᖅᓯᓗᓂ.  

 

ᐅᖃᖅᑏ, ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᖏᑦ ᒫᓐᓇ ᖃᐅᔨᓴᕐᖓᑕ ᓴᓇᔭᐅᒍᓐᓇᕋᔭᕐᒪᖔᑕ ᓄᑖᖅ ᐅᒥᐊᓄᑦ 

ᑐᓚᑦᑕᕕᒃᓴᖅ.  

 

ᑐᑭᓯᒃᑲᓐᓂᕈᑎᒃᓴᐃᑦ ᓴᖅᑭᖅᑕᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ ᓱᕐᕋᖅᑕᐅᓚᐅᖅᑎᓐᓇᒍᒎᖅ ᖃᓄᐃᓕᖓᒻᒪᖔᖅ 

ᖃᐅᔨᓴᖅᑕᐅᖅᑳᕐᓂᖓ ᐸᕐᓇᑕᐅᒻᒪᑦ ᒫᓐᓇ ᐃᒪᐅᓂᖓᓂᒃ ᐱᓕᕆᐊᖑᓚᐅᕐᓗᓂ.  

 

ᐃᒃᓯᕙᐅᑕᖅ, ᐃᖅᑲᐅᒪᔪᒃᓴᐅᒐᕕᑦ ᐋᒡᒋᓯ 26, 2019ᒥ ᒐᕙᒪᑐᖃᒃᑯᑦ ᒥᓂᔅᑕᖓ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᔨᒃᑯᓐᓄᓪᓗ ᓴᖅᑭᖅᑕᐅᓯᒪᔪᑦ ᑲᓇᑕᒥ ᒐᕙᒪᒃᑯᖏᑦ ᓴᖅᑮᓂᐊᕐᓂᕋᖅᑐᑎᒃ ᓄᑖᒥᒃ ᐃᒪᓕᕆᓂᕐᒧᑦ 

ᐱᖁᔭᕐᔪᐊᖅ ᑖᔅᓱᒧᖓ ᐱᓕᕆᐊᔅᓴᒧᑦ ᓇᓗᓇᐃᖅᑎᓯᒪᒻᒪᑕ ᑖᓐᓇᒎᖅ ᓴᓇᔭᔅᓴᐅᒻᒪᖔᖅ ᖃᐅᔨᓴᖅᑕᐅᓂᖓ 

ᐱᔭᕇᖅᑕᐅᓛᕐᖓᑦ ᐊᒻᒪᓗ ᑐᓂᕐᕈᑎᒋᔭᐅᓗᓂ ᒫᑦᓯᐅᓛᖅᑐᒥ ᐊᕐᕌᒍ.  

 

ᐅᖃᖅᑏ, ᑕᐃᒪᐃᖁᔨᑦᑕᕋᓗᐊᖅᑯᖓ ᑖᓐᓇ ᐃᖅᑲᓇᐃᔭᕐᓂᐅᔪᖅ ᐱᒻᒪᕆᐊᓗᓐᓂᒃ 

ᓴᓇᓚᕿᔾᔪᑕᐅᒍᓐᓇᓛᕋᓗᐊᕐᒪᖔᖅ ᑕᕝᕙᓂ ᓄᓇᓕᐅᔪᒥ.  

 

ᐅᖃᖅᑏ, ᐃᖅᑲᐅᒪᒐᕕᑦ ᑕᐃᒪ ᐋᒡᒍᓯ 26, 2019-ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᒪᕐᒥᐅᑕᓕᕆᔨᒃᑯᑦ 

ᐅᖃᓚᐅᖅᓯᒪᒻᒪᑦ ᑲᓇᑕᐅᒡᒎᖅ ᒐᕙᒪᖓ ᓴᖅᑭᖅᓯᓂᐅᓴᒻᒪᒡᒎᖅ ᓄᑖᖑᔪᒥᒃ ᐃᒪᕕᒻᒧᑦ ᒪᓕᒐᕐᒥᒃ 

ᓴᐳᒻᒥᔾᔪᑕᐅᓂᐊᖅᑐᒥᒃ ᓴᓪᓕᐅᑉ ᐃᒪᖓᑕ ᓴᓂᐊᓂ ᐊᒻᒪᓗ ᐃᓪᓗᓕᒑᕐᔫᑉ.  

 

ᑭᒃᑯᓕᒫᑦ ᐱᖃᑕᐅᔪᐃᑦ ᓄᓇᓕᓐᓂ ᐱᖃᑕᐅᑎᑦᑎᑎᐊᖁᒐᓗᐊᖅᑲᒃᑲ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᖓ ᐊᐃᕕᓕᒃ, ᒥᔅᑕ ᒪᓕᑭ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 6(2): ᑐᓚᑦᑕᕐᕕᓄᑦ ᐱᖁᑎᕐᔪᐊᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᖏᖅᖠᔾᔪᑎᖃᖅᑐᖓ ᐃᒃᓴᕐᕕᒃᓴᖅ ᕿᒥᕐᕈᔭᐅᓂᐊᓂᕐᓂᖏᓐᓂᒃ ᓇᐅᔮᕐᓂ ᐊᒻᒪ 

ᓴᓪᓕᕐᒥ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐊᒥᓱᐊᖅᑎᖅᑐᖓ ᐅᕙᓂ ᐅᖃᐅᓯᖃᖃᑦᑕᖅᓯᒪᒐᒪ ᐱᒻᒪᕆᐊᓘᓂᖓᓂᒃ 

ᑐᓚᑦᑕᕝᕕᖃᑦᑎᐊᕐᓂᖅ ᓄᓇᓕᑦᑎᓐᓂ.  

 

ᐅᖃᖅᑏ, ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᑦ ᒫᓐᓇ ᐸᕐᓇᕐᒪᑕᒎᖅ ᖃᐅᔨᓴᕐᓂᐊᖅᑐᑎᒃ 

ᑐᓚᑦᑕᕐᕕᓕᐅᖅᑐᖃᕈᓐᓇᕋᔭᕐᒪᖔᖅ ᒥᑭᔫᑎᓂᒃ ᐊᒥᓱᑲᓪᓚᓐᓂ ᓄᓇᓕᓐᓂᒃ ᓄᓇᕗᒻᒥ. ᐱᖃᑕᐅᓪᓗᑎᒃ ᓇᐅᔮᑦ 

ᐊᒻᒪᓗ ᓴᓪᓕᖅ.  

 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᐃᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᓇᓗᓇᐃᖅᓯᓯᒪᒻᒪᑕ ᑕᒪᒃᑯᐊᒎᖅ 

ᐱᓕᕆᐊᖑᓕᕐᖓᑕ ᒪᓕᒐᔅᓴᖏᑦ ᕿᒥᕐᕈᔭᐅᓪᓗᑎᒃ.  

 

ᐅᖃᖅᑏ, ᑕᒪᒃᑯᐊ ᑲᔪᓯᑎᓪᓗᒋᑦ ᐱᓕᕆᐊᖑᔪᐃᑦ ᓂᕆᐅᑦᑎᐊᖅᑯᖓᐃᓛᒃ ᖃᓂᒌᓪᓗᑎᒃ 

ᐱᓕᕆᖃᑎᒌᓐᓂᐊᖅᑐᒋᓪᓗᒋᑦ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᖏᑦ ᐊᒻᒪᓗ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᖏᑦ 

ᐃᖏᕐᕋᔪᓕᕆᔨᒃᑯᖏᓪᓗ ᐊᒻᒪᓗᑦᑕᐅᖅ ᕼᐋᒻᒪᓚᒃᑯᖏᑦ ᐆᒪᔪᕐᓂᐊᖅᑎᒃᑯᖏᓪᓗ.  

 

ᐅᖃᖅᑏ, ᑕᒪᒃᑯᐊ ᐱᓕᕆᓂᐅᔪᐃᑦ ᑐᓴᕈᒥᓇᓪᓚᕆᒻᒪᑕ ᓄᓇᓕᓐᓄᑦ ᑭᒡᒐᖅᑐᖅᑕᓐᓄᑦ ᐊᒻᒪ ᖁᕕᐊᓱᑉᐳᖓ ᑖᒃᑯᐊ 

ᐅᖃᐅᓯᕆᒍᓐᓇᕋᑖᕋᒃᑭᑦ ᐃᓕᓐᓄᑦ ᐊᒻᒪ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᒥᐅᑦ ᒪᓕᒐᓕᐅᖅᑎᖓᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 6(2): 2022ᒥ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᑦ ᑲᖏᖅᑐᒑᐱᒻᒥ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐃᖃᓗᒻᒥᐅᓪᓗ ᑭᒡᒐᑐᖅᑕᒃᑲᓗ.  

 

ᐅᖃᐅᓯᖃᕈᒪᓪᓗᖓ ᐅᐱᒍᓱᒍᒪᓪᓗᖓ ᑕᐃᑲᓂ ᑲᖏᖅᑐᒑᐱᒻᒥ ᖁᓪᓗᐊᖅ ᐃᓕᓐᓂᐊᕐᕕᖓᓂᒃ 

ᐱᔭᕇᖅᓯᕋᑖᖅᓯᒪᔪᓂᑦᑕᐅᖅ ᑕᐃᓯᒍᒪᓪᓗᖓ ᐅᐱᒋᓪᓗᒋᑦ ᐃᓱᓕᑦᑎᓚᐅᕐᒥᔪᐃᑦ ᐅᑯᐊ:  

 

 ᔭᐃᑕᓐ ᐋᕆᐊᒃ  

 ᓕᓐᓯ ᕼᐊᐃᓐᓄ  

 ᓚᓖᓯᐊ ᐃᖃᓗᔾᔪᐊᖅ  

 ᐋᓇ ᐆᕙᓐ  

 ᐊᒦᓚ ᔭᐃᐴᑎ  

 ᔮᔅᒪᓐ ᐸᓖᑦᑐᖅ  

 ᔪᕈᒻ ᖃᖅᑲᓯᖅ  

 ᓯᒥᐅᓂ ᖃᔮᖅ  

 ᔭᑯᕋᐃᐊ ᕿᓪᓚᖅ  

 ᔮᓂᔅ ᓴᖑᔭ  

 ᒍᓗᐊᕆᐊ ᑎᒍᓪᓚᒐᖅ  

 

ᑖᒃᑯᐊ ᐱᔭᕇᖅᓯᓚᐅᖅᑐᑦ 11-ᖑᑎᓪᓗᑎᒃ ᑕᑉᐱᑲᓂ ᐃᓕᓐᓂᐊᕐᕕᖓᓐᓂ ᖁᓗᐊᖅ. ᐅᐱᒍᓱᖃᑎᒋᔪᒪᓪᓗᓯ 

ᓇᖏᖅᓯᔾᔪᑎᒋᔭᕋ, ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᐱᒋᔭᐅᕗᑦ ᐱᔭᕇᖅᑐᒥᓃᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, 

ᒥᔅᑕ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 088 - 6(2): ᒪᒃᑯᒃᑐᐃᑦ ᑲᑎᒪᔨᖏᑦ ᓂᕈᐊᖅᑕᐅᕕᒻᒥ (ᖃᐃᕐᓂᖅ)  

 

ᖃᐃᕐᓂᖅ (ᑐᓵᔨᑎᒍᑦ): ᐅᓪᓛᒃᑯᑦ ᐅᖃᖅᑏ ᐊᒻᒪ ᖁᔭᓐᓇᒦᒃ. (ᑐᓵᔨᒃᑰᖏᑦᑐᖅ) ᐅᓪᓛᒃᑯᑦ ᐊᒥᑦᑐᕐᒥᐅᑦ 

ᓄᓇᕗᒻᒥᐅᓪᓗ 

 

(ᑐᓵᔨᒃᑯᑦ) ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒍᒪᓪᓗᖓ ᓂᕈᐊᖅᑎᒋᓯᒪᔭᒃᑲ ᐃᓪᓗᓕᒻᒥ ᒪᒃᑯᑦᑐᐃ ᐃᓅᓱᑦᑐᐃᑦ 

ᑲᑎᒪᔨᖏᑦ ᐱᖅᑳᕐᓗᒋᑦ ᐃᓕᓴᕆᖅᑳᕐᓗᒋᑦ. ᐄ ᖃᐅᔨᒪᔭᐅᔪᖅ ᑐᓴᖅᑕᐅᖁᒐᒃᑯᑦ.  

 

ᐃᓪᓗᓕᒻᒥ ᒪᒃᑯᑦᑐᐃᑦ ᑲᑎᒪᔨᖏᑦ ᐃᓅᓱᑦᑐᐃᑦ ᑲᑎᒪᔨᖏᑦ ᐊᖓᔪᖅᑳᖓᑦ ᓯᐊᕋ ᓄᓐᖓᐅᑦ, ᑐᖏᓕᖓ ᐹᓖᓐ 

ᐊᒻᒫᖅ, ᑮᓇᐅᔭᓕᕆᔨ ᑕᐃᓇ ᖃᐅᓐᓇᖅ, ᐊᒻᒪ ᑲᑎᒪᔨᖏᑦ ᔭᓂᑦ ᐊᐃᕈᑦ, ᓕᓐ ᖁᐊᓴ, ᔭᓇ ᐊᑐᒍᑦᓯᐊᖅ, ᒫᑕ 

ᐊᖑᑕᐅᑦᑐᖅ, ᓯᐊᕋᕖᓇ ᒪᓕᑭ, ᑎᕕᓂ ᒪᓕᑭ, ᑕᕗᐊᕋ ᖃᒪᓂᖅ ᐊᒻᒪ ᔭᓇ ᐃᕐᖓᐅᑦ. ᑖᒃᑯᐊᑕᕝᕙ ᒪᒃᑯᒃᑐᐃᑦ 

ᐃᓅᓱᑦᑐᐃᑦ ᑲᑎᒪᔨᖏᑦ.  

 

ᐊᒻᒪᑦᑕᐅᖅ ᐃᓕᓴᕆᔪᒪᒻᒥᔭᒃᑲ ᑕᕗᕋ ᖃᓈᑦᓯᐊᖅ ᐃᑦᓯᕙᐅᑕᖓ, ᐊᐃᕆᔅ ᖃᓈᑦᓯᐊᖅ ᑐᖏᓕᖓ ᐊᒻᒪᓗ 

ᑮᓇᐅᔭᓕᕆᔨ ᐋᓇ ᖃᑉᓗᑦᓯᐊᖅ ᐊᒻᒪ ᑲᑎᒪᔨᖏᑦ ᐃᓴᐱᐅᓪ ᐊᐅᓪᓚᕿᐊᖅ ᐊᒻᒪᓗ ᔫᓴᕝ ᐊᐅᖅᓵᖅ. 

 

ᑖᒃᑯᐊ ᐃᓕᓴᕆᔭᐅᖁᒐᒃᑭᑦ ᐅᕙᓂ ᒪᓕᒐᐅᕐᕕᒻᒥ ᐃᑲᔪᖅᓯᕙᒃᑲᒃᑭᒃ ᖃᓄᓕᒫᖅ ᐃᑲᔪᖅᓯᕈᓐᓇᓂᒃᑯᑦ ᐊᒻᒪᓗ 

ᐃᑲᔪᖅᓯᕐᓂᕋ ᓴᖅᑭᔮᖁᓗᒍ ᒪᒃᑯᑦᑐᐃᑦ ᓂᕈᐊᖅᑕᐅᓯᒪᕕᓐᓂ ᐱᖃᑕᐅᖁᓪᓗᒋᑦ.  

 

ᖁᔭᓐᓇᒦᒃ ᐃᓕᓴᕆᕋᑖᕋᕕᖓ ᐅᖃᖅᑎ, ᐊᒻᒪ ᐅᓪᓛᖃᑦᑎᐊᕐᓂᐊᖅᐳᑎᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓅᓱᑦᑐᓄᑦ ᑲᑎᒪᔨᕋᓛᑦ ᐱᒋᐊᕐᖓᐅᑎᐅᒻᒪᑦ ᓂᕈᐊᖅᑕᐅᖃᑦᑕᓂᕐᒧᑦ. ᑲᔪᓰᓐᓇᖁᒥᓇᖅᐳᑦ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 089 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ 102ᕈᖅᑎᓪᓗᒍ ᖄᐱᒃ 

ᐊᑕᒍᑦᓯᐊᖅ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐱᒋᐊᓚᐅᓐᖏᓐᓂᓐᓂᖃᐃ ᑖᒃᑯᐊ 

ᑯᕐᓗᕈᖅᑐᒃᑯᑦ ᐃᓚᑯᓗᖏᑦ ᐃᓱᒪᒋᕙᒃᑳᑦᑎᐊᕈᒪᓪᓗᒋᑦ.  

 

ᐅᖃᖅᑎᑦᑎᔨ, ᓯᕙᑖᕐᕕᐅᑎᓪᓗᒍ ᖄᐱᒃ ᐊᑕᒍᑦᓯᐊᖅ 102ᓐᖑᓚᐅᕐᒪᑦ. ᑖᒃᑯᐊ ᓄᓇᓕᓐᓂ ᐃᑉᐱᐊᕐᔪᖕᒥ 

ᖁᕕᐊᓲᑎᖃᑦᑎᐊᓚᐅᕐᒪᑕ ᑕᐃᒃᑯᐊ ᕿᑐᕐᖓᖏᑦ ᐸᕐᓇᐃᑦᑎᐊᓚᐅᕐᒪᑕ ᓂᕆᖃᑎᒌᑦᑎᐊᖅᓱᑎᒃ ᓄᓇᓕᓕᒫᑦᑎᐊᖅ 

ᖁᕕᐊᓱᖃᑎᒌᔅᓱᑎᒃ. ᑖᓐᓇ ᐅᐱᓐᓇᖅᑐᐊᓘᒻᒪᑦ ᑕᕝᕗᖓ ᑎᑭᐅᑎᓯᒪᒻᒪᑦ, 102ᖑᒻᒪᕆᓯᒪᓕᕐᒪᑦ ᑕᐃᒪᓐᓇᐃᑎᓪᓗᒍ 

ᐅᐱᒋᔪᒪᓪᓗᒍ.  

 

ᐊᒻᒪᓗ ᑖᒃᑯᐊ ᖃᕆᓴᐅᔭᐅᓕᖅᑐᐃᑦ ᐃᓗᐊᖅᓯᕚᓪᓕᕈᑕᐅᖃᑦᑕᕐᒪᑕ ᐱᓐᖑᐊᖅᑎᓪᓗᒋᑦ ᐊᒻᒪᓗ ᐃᓐᖏᖅᑎᓪᓗᒋᑦ 

ᐃᓚᒋᔭᐅᔪᓐᓇᖅᓯᖃᑦᑕᕋᑦᑕ ᑕᐃᒪᓐᓇ ᑕᐅᑐᒃᑎᑕᐅᓪᓗᑕ ᑕᐃᒪᓐᓇᐃᑎᓪᓗᒍ. ᐃᓚᒋᔭᐅᖅᑰᔨᑦᑎᐊᓚᐅᕋᒪ 

ᑕᒫᓃᒃᑲᓗᐊᖅᓱᓂ ᑭᓯᐊᓂ ᑕᑯᕋᓐᓈᕈᓐᓇᖅᓯᓪᓗᒋᑦ ᖁᕕᐊᓱᖕᓂᑯᓗᐊ ᐃᑉᐱᓐᓇᑦᑎᐊᓚᐅᕐᒪᑦ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒋᔪᒪᓪᓗᒍ ᐊᒻᒪᓗ ᖁᔭᓐᓇᒦᕈᒪᓪᓗᒍ ᐅᓪᓗᒥᒧᑦ ᐃᑲᔪᖅᑐᐃᓐᓇᐅᔭᕐᒪᑦ ᓄᓇᓕᖁᑎᖓᓂ ᐃᑉᐱᐊᕐᔪᒻᒥ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᔅᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 6(2): 2022ᒥ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᑦ ᑭᓐᖓᕐᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ ᐊᒻᒪᓗ ᐅᓪᓛᒃᑯᑦ ᑭᒻᒥᕈᒻᒥᐅᑦ ᑭᓐᖓᕐᒥᐅᓪᓗ.  

 

ᐅᖃᖅᑎ, ᐅᓪᓗᒥ ᓂᑯᕕᒍᑎᖃᖅᑐᖓ ᐃᓕᓴᕆᒍᒪᓪᓗᒋᑦ ᖁᕕᐊᓲᑎᖃᓚᐅᕋᑦᑕ ᐃᑉᐸᑦᓴᖅ ᖁᕝᕙᓯᓐᓂᓕᒃ 12ᒥᒃ 

ᐱᔭᕇᖅᓯᓚᐅᖅᑐᑦ ᑭᓐᖓᕐᓂ ᐲᑕ ᐱᑦᓯᐅᓛᑉ ᐃᓕᓐᓂᐊᕐᕕᖓᓂ ᑖᒃᑯᐊᖑᓪᓗᑎᒃ:  

 

 ᑲᕕᓐ ᐋᓗᓘᖅ  

 ᐃᖃᓗᒃ ᓵᓕ  

 ᐄᑕᓐ ᒫᓂᖕ  

 ᐊᐃᓴᐃᐊ ᓄᖑᑦᓱᐃᑦᑐᖅ  

 ᓵᓐ ᐅᖂᑕᖅ  

 ᒥᐅᕆ ᓖᓴ ᐸᐅ  

 ᐋᔅᓕ ᖃᕙᕙᐅᖅ  

 ᔮᓪ ᖃᕙᕙᐅᖅ  

 ᑳᑎ ᓵᑭ  

 ᔪᐅᐃᔅ ᑐᓂᓪᓕ 

 ᔮᔅ ᐅᐊᒃᒪᓐ  

 

ᐅᖃᖅᑎ, ᑖᒃᑯᐊ ᖁᕕᐊᓱᖃᑎᒋᕙᒃᑲ ᐃᓚᖏᓪᓗ ᐊᖓᔪᖅᑳᕆᔭᖏᑦ ᐊᑖᑕᑦᓯᐊᒃᑯᖏᑦ, ᐊᓈᓇᑦᓯᐊᒃᑯᖏᑦ ᑕᐃᒃᑯᐊ 

ᑕᒪᓐᓇ ᓄᕙᔾᔪᐊᕐᓇᖃᓚᐅᖅᑎᓪᓗᒍ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᑎᓪᓗᒋᑦ ᑲᑎᖃᑦᑕᕐᓂᖅ ᑲᔪᓯᖃᑦᑕᖅᓯᒪᓐᖏᒻᒪᑦ 

ᑭᓯᐊᓂ ᐃᑉᐸᑦᓴᖅ ᑯᕕᐊᓇᓪᓚᕆᓚᐅᕐᒪᑦ ᑲᑎᒍᓐᓇᓚᐅᕐᒪᑕ ᑭᓐᖓᕐᒥᐅᑦ ᖁᕕᐊᓲᑎᒋᓪᓗᒋᑦ ᑖᒃᑯᐊ.  

 

ᐊᒻᒪᓗ ᖁᔭᓐᓇᒦᕈᒪᑦᓯᐊᕆᕙᒃᑲᑦᑕᐅᖅ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑎᑭᒍᓐᓇᓚᐅᕐᒪᑦ 

ᐃᓚᒋᓪᓗᑎᒍᑦᑕᐅᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖓᔪᖅᑳᖓ ᐅᓛᔪᒃ ᐊᑭᓱᒃ ᐊᒻᒪᓗ ᑖᓐᓇ 

ᖁᕕᐊᓲᑎᖃᓚᐅᖅᑎᓪᓗᒋᑦ ᐃᖏᕐᕋᔭᕋᓚᐅᕐᒪᑕ ᑲᔾᔮᕐᓇᖅᑐᐊᓗᖕᒥᒃ ᑐᕌᖅᖢᑎᒡᓗ.  

 

ᑕᐃᒪᓐᓇ ᐅᐱᒋᑦᓯᐊᕈᒪᕙᒃᑲ ᑖᒃᑯᐊ ᐊᒻᒪ ᓯᕗᓂᒃᓴᖏᓐᓂᒃ ᑲᔪᓯᑦᓯᐊᖁᓇᖅᐳᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅᐸᕗᑦ ᐱᔭᕇᖅᓯᔪᐊᐲᑦ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅ ᑯᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 6(2): ᐃᑭᓪᓗᐊᖅ ᐊᕙᓚᒃ ᐃᖃᓗᒃᑑᑦᑎᐊᕐᒥᐅᑕᖅ ᐃᓕᓴᕆᔭᐅᓂᖓ 

(ᑯᕌᔅ)  

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑎᑦᓯᔨ. ᐅᑉᓗᒃᑯᑦ ᐃᖃᓗᒃᑑᑦᓯᐊᕐᒥᐅᑦ.  

 

ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᖁᔭᓐᓇᒦᕈᒪᓪᓗᒋᑦ ᐃᑭᓪᓗᐊᖅ ᐊᕙᓚᒃ, ᑖᓐᓇ ᑐᓂᔭᐅᓚᐅᕐᒪᑕ ᒎᓗᑖᓚᐅᕐᒪᑦ 

ᑲᓇᑕᒥ ᐹᔪᓂᒃ ᐊᑦᒪᓐᑕᓐ ᐊᓪᐴᑕᒥ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

  

ᐅᖃᖅᑎ, ᐅᐱᓐᓇᖅᐳᖅ ᖁᕕᐊᓇᖅᖢᓂᓗ ᐃᓅᓱᑦᑐᐊᐱᕗᑦ ᐃᓚᐅᖃᑦᑕᑎᓪᓗᒋᑦ ᐊᒻᒪᓗ ᐆᑦᑑᑎᑦᓯᐊᕙᐅᓪᓗᑎᒃ.  

 

ᐃᑭᓪᓗᐊᖅ ᐹᖃᑕᐅᓚᐅᕐᒪᑦ 19 ᐊᑖᓂ ᐅᖁᒪᐃᓐᓂᖃᖅᑐᓂᒃ ᑭᓗᒍᕌᒻ ᐅᖁᒪᐃᓐᓂᖃᖅᑐᓂᒃ ᐊᒻᒪᓗ 

ᐱᓇᓱᐊᕈᓯᐅᔪᒥᒃ ᓵᓚᖃᔪᒻᒥᔪᖅ ᐳᕌᓐᔅᒥᑦᑕᐅᖅ ᐹᔪᓂᑦᑕᐅᖅ. ᑖᓐᓇ ᑲᓇᑕᒥ ᐃᓕᓐᓂᐊᕐᕕᐊᓗᓕᐊᖅᐸᑦᑐᑦ 

ᐱᓐᖑᐊᕐᓂᐅᕙᑦᑐᖅ. ᐱᓇᓱᐊᕈᓰᑦ ᖃᑦᓯᑦ ᐊᓂᒍᓵᖅᑐᑦ ᐃᑭᓪᓗᐊᖅ ᐃᓚᐅᓚᐅᕐᒥᔪᖅ ᓄᓇᕐᔪᐊᕐᒥ 6ᒋᔭᐅᓚᖅᑐᖅ 

ᓄᓇᕐᔪᐊᕐᒥ ᐱᓕᐅᑎᔪᓂᒃ. ᑖᓐᓇ ᐱᒃᑯᒥᓇᕐᓂᖅᐹᕐᒥᒃ ᑐᓂᔭᐅᓚᐅᕆᓪᓗᓂ. ᐅᖃᖅᑎ, ᑖᓐᓇ 

ᐱᒋᐊᕐᖓᐅᑎᒋᓕᖅᐸᐅᒃ ᐃᑭᓪᐊᑉ ᑲᓇᑕᒥ ᐅᐊᔭᒃᑯᑦ ᐱᓐᖑᐊᕐᔪᐊᖃᑕᐅᓛᕐᒪᑦ.  

 

ᖁᔭᓐᓇᒦᕈᒪᕆᕙᒃᑲ ᐃᓕᓴᐃᔨᖓᑦ ᑯᕇᔅ ᑯᕉᒃᔅ ᐱᕕᖃᐃᓐᓇᑦᓯᐊᓚᕐᒪᑦ ᐊᑦᓱᕈᐃᓐᓇᓚᐅᕐᒪᓗ, ᑖᓐᓇ ᐃᑭᓪᓗᐊᖅ 

ᑭᓇᐅᓂᖓᓂᒃ ᓴᖅᑭᔮᖅᑎᑦᓯᑐᐃᓐᓇᓐᖏᑦᓱᓂ ᑭᓯᐊᓂ ᐹᔨᐅᓂᖓᓂᒃ ᐊᒻᒪ ᐱᔪᓐᓇᓯᑦᓯᐊᖅᓯᒪᓂᖓᓂᒃ.  

 

ᖁᕕᐊᓱᓪᓚᕆᑦᑐᖓ ᓯᕗᒧᑦᓯᐊᓪᓚᕆᒻᒪᑕ ᐃᓅᓱᑦᑐᖁᑎᕗᑦ ᐊᒻᒪ ᐃᖃᓗᑦᑑᑦᓯᐊᕐᒥ ᐅᐱᒍᓱᓪᓚᕆᑉᐳᖅ 

ᖁᓚᕐᓇᓐᖏᓚᖅ ᐃᑭᓪᓕᐊᕐᒥᒃ ᐊᒻᒪᓗ ᖃᔪᓯᑦᓯᐊᖁᒥᓇᖅᐳᑦ ᓯᕗᓂᑦᓴᑎᓐᓂ ᐱᓐᖑᐊᖃᑕᐅᓛᕐᓂᖓᓄᑦ ᑲᓇᑕᒥ 

ᐊᐅᔭᒃᑯᑦ ᐱᓐᖑᐊᕕᔾᔪᐊᓕᖅᐸᑕ. ᖁᐊᓇ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 6(2): ᐃᓕᓴᕆᔭᐅᓂᖏᒃ ᓄᖅᑲᕐᓂᐅᓴᔪᖅ ᐱᒋᐊᕐᓂᐅᓴᔪᕐᓗ 

ᓂᕈᐊᖅᑕᐅᕕᐊᓂ ᐃᑲᔪᖅᑏᒃ (ᓯᒪᐃᓚᒃ)  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᖃᒪᓐᓂᑦᑐᐊᕐᒥ ᒪᕐᕉᖕᓂᒃ ᐃᓕᑕᖅᓯᔪᒪᕗᖓ ᐅᑉᓛᖅ 

ᓯᕗᓪᓕᖅᐹᖅ ᒐᐃᐳᕆᓪ ᓇᒡᔪᒐᓕᒃ, ᒐᐃᑉ ᓇᒡᔪᒐᓕᒃ. ᑕᐃᒪ ᑎᑎᕋᕐᕕᓐᓂ ᐱᓕᕆᓚᐅᖅᑑᒐᓗᐊᖅ ᒪᒃᑯᒃᖢᓂᓗ 

ᐱᓕᕆᒋᐊᕐᒪᑦ ᑎᑎᕋᕐᕕᓐᓂ.  

 

ᐅᖃᓪᓚᖃᑎᒋᑦᑕᓚᐅᕐᕋᒃᑯ ᒪᒃᑯᒃᑲᒥ ᓱᓇᓂᒃ ᐱᓕᕆᐊᖃᕈᐊᕋᔭᕐᒪᖔᑦ, ᓱᓇᒥᒃ ᐃᓕᓐᓂᐊᕈᐊᕋᔭᕐᒪᖔᑦ. ᑕᐃᒪᓐᖓᑦ 

ᓄᑕᕋᐅᑎᓪᓗᓂ ᖃᕆᑕᐅᔭᓕᕆᓂᕐᒥᒃ ᐃᓕᓐᓂᐊᕈᐊᓚᐅᕋᒥ, ᐱᓕᕆᐊᕆᖅᑲᐅᖃᑦᑕᖅᖢᓂ ᖃᕆᑕᐅᔭᓕᕆᓂᕐᒥᒃ. 

ᐃᑲᔪᖅᑐᖅᐸᕋ ᑕᐃᒪ ᐃᓕᓐᓂᐊᕈᒫᓕᕐᒪᑦ ᐱᓕᕆᓐᖏᓕᖅᑐᖅ. ᒪ’ᓇᐅᔭᖅᐸᒋᑦ ᑎᑎᕋᕐᕕᓐᓂ ᐱᓕᕆᑦᑎᐊᓚᐅᕋᕕᑦ, 

ᐃᑲᔪᓪᓗᐊᓚᐅᕋᕕᑦ ᐅᕙᒻᓂᒃ. 

 

ᐃᖏᕐᕋᑖ ᐃᓕᑕᕆᔪᒪᕙᕋ ᐱᓕᕆᔨᐅᓕᖅᑐᖅ, ᐱᓕᕆᓕᒋᔭᕋ ᖃᒥᓂᑦᑐᐊᕐᒥ ᑎᑎᕋᕐᕕᓐᓂ ᑕᐃᓯ ᑲᑕᓗᒃ. ᑕᐃᓯ 

ᐃᓕᓐᓂᐊᒑᓂᓵᖅᑐᖅ ᓯᓚᑦᑐᖅᓴᕐᕕᖕᒥ ᖃᒪᓂᑦᑐᐊᕐᒥ ᑎᑎᕋᕐᕕᖕᓂᒃ ᐊᐅᓚᑦᓯᓂᕐᒥᒃ ᐃᓕᓐᓂᐊᒑᓂᓵᑦᓯᐊᒥᐊᖅᑐᖅ. 

ᑕᐃᒪ ᐱᓕᕆᓕᖅᑐᖅ ᑎᑎᕋᕐᕕᓐᓂ ᖃᒪᓂᑦᑐᐊᕐᒥ. ᐃᖃᓗᖕᓂ ᐊᔪᕐᓇᕐᓂᐊᓕᕐᒪᑦ ᐅᕙᖓ ᐃᖃᓗᖕᓃᓐᓂᐊᕐᓂᕋ 

ᓇᓗᓕᕐᒪᑦ. ᑕᐃᒪ ᑎᑎᕋᕐᕕᖕᒦᑦᑕᕐᓂᐊᖅᑐᖅ ᑕᐃᓯ ᓯᕙᓂᖅᑕᐅᔪᖅᕼᐅᐊᕐᓇᕋᕐᓂᖅᐸᑦ 793-4949ᒧᑦ 

ᓯᕙᓂᖅᑑᓪᓗᐊᖅᑐᑦ ᖃᒪᓂᑦᑐᐊᕐᒥᐅᑕᑦ. ᐅᕙᒻᓄᑦ ᑎᑎᕋᓐᖓᐃᓐᓇᓱᕐᒪᑦ, ᑐᕌᖅᑎᑦᑎᓐᖓᐃᓐᓇᓱᕐᒪᑦ ᐊᒻᒪᓗ 

ᑕᑯᓴᐃᒍᐊᕐᓂᕈᕕᑦ ᑕᐃᑲᓂ ᑯᐊᑉᕕᓂᕐᒥᒃ ᑎᑎᕋᕐᕕᖃᖅᑐᖓ. ᑕᒡᕙᑐᐊᖅ. ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᒃᓴᖏᑦ. ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 6(2): ᔪᐃᔅ ᐊᓚᕆᐊᖅ ᐊᑕᒍᑦᑖᓗᒃ ᐃᒡᓗᓕᖕᒥᐅᑕᖅ ᐃᓕᓴᕆᔭᐅᓂᖓ 

(ᖁᐊᓴ)  

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᒫᓐᓇ ᐅᐱᒍᓱᒍᒪᓪᓗᖓ ᖁᔭᓕᔪᒪᓪᓗᖓᓗ 

ᐃᒡᓗᓕᖕᒥᐅᓂᒃ.  



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᐊᖅᑐᒥᒃ ᐃᓄᖕᒥᒃ ᑕᐃᓯᔪᒪᒐᒪ ᔪᐃᔅ ᐊᓚᕆᐊᖅ ᐊᑕᒍᑦᑖᓗᒃ. ᑐᒃᓯᕋᐅᑎᑎᒍᑦ ᐃᒻᒥᓂᒃ ᑮᓇᐅᔭᓂᒃ 

ᐱᓚᐅᕐᓂᕐᒪᑦ ᐃᓕᓐᓂᐊᖅᑎᑦᑎᓪᓗᓂᓗ ᒪᒃᑯᒃᑐᓂᒃ ᔭᐸᓕᐅᕐᓂᕐᒥᒃ, ᓯᓚᐹᓕᐅᕐᓂᕐᒥᒃ, ᐅᑭᐅᖅᓯᐅᑎᓂᒃ 

ᐊᓐᓄᕌᓕᐅᖅᑎᑦᑎᓂᕐᒪᑦ ᐃᓕᓐᓂᐊᖅᑎᑦᑎᓪᓗᓂᓗ. ᑖᓐᓇ ᐅᐱᒋᔪᒪᑦᑎᐊᕋᒃᑯ ᐃᒻᒥᓂᑐᐊᖅ ᑕᒪᒃᑯᓂᖓ 

ᐱᓇᓱᐊᖅᑎᓪᓗᒍ ᐊᒻᒪ ᑎᓕᐅᕆᒃᑲᓐᓂᖅᐳᖓ ᐃᓄᖕᓂᒃ ᑭᒃᑯᑐᐃᓐᓇᐃᑦ ᐆᒃᑐᕈᒪᒐᔭᕐᓂᖅᐸᑕᑦᑕᐅᖅ ᓇᒧᑐᐃᓐᓇᖅ 

ᐱᓇᓱᐊᕐᕕᒋᔪᓐᓇᖅᑕᒥᖕᓄᑦ ᐆᒃᑐᖃᑦᑕᖁᓪᓗᒋᑦ.  

 

ᒪᒃᑯᖕᓂᖅᓴᐃᑦ ᑕᒪᒃᑯᐊ ᐊᓐᓄᕌᓕᐅᕈᓯᕐᓂᒃ ᐊᓯᖏᓐᓂᒡᓗ ᐃᓄᖕᓂᒃ ᐊᑐᖅᑕᐅᕙᒃᑐᓂᒃ 

ᐃᓕᓴᐃᔾᔪᑎᖃᒃᑲᓐᓂᕈᓐᓇᕐᓂᐊᕐᒪᑕ.  

 

ᐅᐱᒋᔪᒪᑦᑎᐊᖅᐸᕋ ᐅᐱᒋᔭᐅᖁᓪᓗᒍᓗ ᑖᓐᓇ ᔪᐃᔅ ᐊᓚᕆᐊᖅ ᐊᑕᒍᑦᑖᓗᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ. ᒥᔅᑕ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 6(2): ᐃᓕᓴᕆᔭᐅᓂᖓ ᐃᓄᑐᖃᖅ ᐊᕐᕕᐊᓂ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓛᑦᓯᐊᖅ. ᓯᕗᓪᓕᖅᐹᕐᒥᒃ ᐃᓕᓐᓂᐊᕌᓂᓵᖅᑐᑦ ᐊᕐᕕᐊᓂ 

ᓴᓇᑦᑕᐃᐊᕈᓯᕐᒥ ᖁᕕᐊᓱᖃᑎᓪᓗᒋᑦ ᐊᑎᓗᒃᑖᖏᑦ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᐊᓂᓚᐅᕐᒪᒋᑦ 

ᐃᖃᐅᓯᕆᓂᐊᓐᖏᑦᑕᕋᓗᐊᒃᑲ ᑭᓯᓂᐊ ᐊᔪᓐᖏᑦᑐᒋᕙᑉᓯ ᐊᒻᒪ ᐊᒃᓱᒥᐊᖅ ᐃᓕᓐᓂᐊᒃᑲᓐᓂᕆᐊᖅᑕᕆᑦᓯ ᓇᒧᒥᐊᖅ. 

ᐃᓕᓐᓂᐊᖅᑎᑦᓯᔩᓪᓗ ᐊᔪᓐᖏᑦᑐᒋᕙᒃᑲ ᑕᖃᑐᐃᑦᑐ’ᔫᖕᒪᑕ.  

 

ᐅᖃᖅᑎᑦᓯᔨ, ᐃᑉᐸᒃᓴᖅ ᐱᓕᕆᓐᓇᐅᓐᖏᓚᐅᕋᓗᐊᖅᑎᓪᓗᒍ ᑕᕝᕙᓐᖓᖃᑎᖃᖅᑑᓪᓗᐊᓚᐅᕋᒪ ᐊᕐᕕᐊᕐᒥᐅᑕᕐᒥᒃ 

ᖁᕕᐊᓇᓚᐅᑯᓂ. ᒥᐊᓕ ᐊᓇᐅᑕᓕᒃ ᐋᔮᖅ ᑕᕝᕗᓐᖓᖅᑑᓪᓗᐊᓚᕐᒪᑦ ᒪᓕᒐᓕᐅᕐᕕᖕᒧᑦ ᑐᑯᓴᐃᑉᓗᓂ 

ᑕᑯᕐᖓᕈᐊᓚᐅᕐᒪᑦ ᑎᑎᕋᕐᕕᓗᕿᒋᔭᑉᑎᓐᓂᒃ, ᐱᓕᕆᕝᕕᓗᕿᑦᑎᓐᓂᒃ. ᖁᕕᐊᒋᑦᓯᐊᒥᐊᓚᐅᕐᒪᒍ ᑕᒪᓐᓇ 

ᖁᕕᐊᓱᖃᑕᐅᒥᐊᓚᐅᕋᒪ ᐊᑕᐅᖄ ᖁᖓᔮᖅᑐᖃᓕᕌᖓᑦ ᖁᖓᑖᖃᑕᐅᓕᕐᓇᕐᒪᑦ. ᑎᑎᕋᕐᕕᓗᒃᑖᖅᐳᑦ ᑕᑯᓚᐅᕐᒪᒋᑦ 

ᑐᒃᓯᐅᔨᑦᑕᕋᓗᒻᒫᓚᐅᕐᒪᑦ ᑕᕝᕙᓂ ᐱᓕᕆᕝᕕᒋᔭᑉᑕ ᐃᓗᐊᓂ ᖁᕕᐊᓇᓚᐅᖅᑐᖅ. ᐅᖃᐅᔾᔪᖅᑑᓪᓗᐊᒻᒫᓚᐅᕐᒪᖓᓗ 

ᐅᖃᖅᑎᑦᓯᔨ ᖃᓄᒃᑲᓐᓂᖅ ᐱᓕᕆᑦᓯᐊᒃᑲᓐᓂᖅᑑᓪᓗᐊᕋᔭᕐᒪᖔᕐᒪ ᒪ’ᓈᖅᐸᕋ.  

 

ᐅᖃᖅᑎᑦᓯᔨ, ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ ᐃᑎᕐᒪᑦ ᐋᔮᖅ ᐃᓕᑕᖅᓯᑦᓯᐊᒥᐊᓚᐅᖅᑐᖅ ᑕᕐᕆᔭᖅᑕ’ᔪᐊᕋᒥ.  

ᐅᖃᖅᑎᑦᓯᔨ, ᖃᓄᐃᒃᓴᓐᖏᖅᑰᕋᓗᐊᕋᕕᑦ ᐃᒃᓯᕙᐅᑕᕐᓄᑦ ᐃᖏᓚᐅᖅᑐᖅ ᐊᒻᒪ ᐃᒃᓯᕙᐅᑕᕐᓄᑦ ᐃᖏᒻᒪᑦ 

ᐱᓕᕆᓚᐃᕋᒪᒎᖅ ᐃᓱᒪᑕᐅᓂᖅᓴᐅᓂᐊᓕᕐᒪᑦ ᐅᖃᐅᑎᓚᐅᕐᒪᖓ ᐊᖏᕐᓗᖓ ᑭᓯᐊᓂᐅᓚᐅᕐᒪᑦ.  

 

>>ᐃᒡᓚᖅᑐᑦ 

 

ᐊᒻᒪ ᐅᖃᖅᑎᑦᓯᔨ, ᐊᔾᔨᓕᐅᖅᑕᐅᓱᐊᓚᐅᕐᒪᑦ ᑕᕝᕗᖓ ᖃᒧᑏᖕᓄᑦ ᐃᖏᓚᐅᕐᒪᑦ ᖃᓄᐃᒃᓴᓚᓐᖏᖅᑰᕋᕕᑦ 

ᐅᖃᖅᑎᑦᓯᔨ ᐃᓄᑐᖃᐅᓂᖓ ᐱᔾᔪᑎᒋᑉᓗᒍ ᑕᒪᓐᓇ ᖁᖓᓐᓇᖅᑐᖅ, ᖁᕕᐊᓇᖅᑐᖅ, ᐅᖃᐅᓯᕆᕈᐊᓚᐅᕋᒃᑯᑦ.  

 

ᒪ’ᓇᑦᓯᐊᒥᐊᖅ ᐋᔮᖅ ᓄᓇᖕᓇᕐᔪᐊᑉ ᒥᒃᓵᓄᑦ ᓈᓚᑦᓯᐊᖁᔩᓐᓇᖅᖢᓂ ᓈᓚᐅᓯᕇᓐᓇᖅᑕᓚᐅᕐᒪᑦ ᐊᒻᒪ 

ᒪᒃᑯᖕᓂᖅᓴᓂᒃ ᐅᖃᐅᔾᔨᖅᑕᐅᔭᐃᓐᓇᕐᒪᑦ ᓱᓕ ᒫᓐᓇᒧᑦ ᑎᑭᖦᖢᒍ.  

 

ᒪ’ᓈᖅᐸᕋ ᐋᔮᖅ ᖁᕕᐊᒋᑉᓗᒍᓗ ᑕᕝᕗᖓᖅᑑᓪᓗᐊᓚᐅᕐᒪᑦ. ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᓐᓇᖅᐳᑦ ᐱᒻᒪᕆᐅᒻᒪᑕᐃᓛᒃ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 6(2): 2022ᒥ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᑦ ᐃᖃᓗᓐᓂ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᑉᓛᒃᑯᑦ ᑕᒪᔅᓯ. ᓇᒡᒐᔾᔭᐅᓯᐅᑦᑎᐊᕋᓗᐊᖅᐳᓯ ᐊᒻᒪ 

ᖁᔭᓐᓇᒦᖅᐸᔅᓯ.  

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔨ, ᐃᓕᓐᓂᐊᖅᑐᓕᕆᔨᒧᑦ ᒥᓂᔅᑕ ᐃᓚᒋᔪᒪᕙᕋ ᑕᕝᕙᓃᑦᑐᓪᓗ ᖁᕕᐊᓱᖃᑎᒋᓗᒋᑦ ᓄᓇᕗᒻᒥᐅᓂᒃ 

ᐱᔭᕇᖅᓯᔪᓂᒃ.  

 

ᐃᖃᓗᐃᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᑕᕝᕙᓂ 82 ᐱᔭᕇᖅᓯᓂᐊᖅᑰᕐᒪᑕ ᐃᓕᓐᓂᐊᖅᑕᒥᖕᓂᒃ.  

 

ᐅᖃᖅᑎᑦᓯᔨ, ᐱᔭᕇᖅᓯᔪᑦ ᐱᒋᐊᕐᓂᐊᓕᖅᓱᑎᒃ ᑭᖑᓪᓕᖅᐹᖅᓯᐅᑎᖓᓂᒃ ᐆᑦᑐᖅᑕᐅᓗᑎᒃ 

ᐊᒃᓱᕈᕐᓇᕐᓂᐊᖅᑐᑦᓴᐅᕗᖅ. ᓂᕆᐅᕝᕕᒋᑦᓯᐊᖅᑕᕋ ᐅᑉᓗᒥ ᑕᕝᕙᓂ ᐃᓕᑕᕆᔪᓐᓇᖅᓯᒐᔭᕋᑦᑎᒍᑦ ᑕᕝᕙᓂ.  

 

ᐅᖃᖅᑎᑦᓯᔨ, ᖁᔭᓐᓇᒦᕈᒪᑐᐃᓐᓇᖅᖢᒋᑦ ᑕᒪᕐᒥᑦᓯᐊᖅ ᐱᔭᕇᖅᓯᓚᐅᖅᑐᑦ ᐃᖃᓗᓐᓂ ᐊᒻᒪ ᓄᓇᕗᒻᒥ. 

ᑲᔪᓯᓯᒪᑦᓯᐊᖅᑐᑦ ᖁᑦᑎᖕᓂᓕᒃ 12ᒥᒃ ᐱᐊᓂᒃᓯᒻᒪᑕ ᓂᕆᐅᕝᕕᒋᑦᓯᐊᖅᐸᒃᑲ ᐱᕙᓪᓕᐊᑦᓴᐃᓐᓇᕐᓂᐊᕐᓂᖏᓐᓂᒃ 

ᓯᕗᓂᑦᓴᒧᑦ ᐱᓇᓱᑦᓯᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅᐸᕗᑦ ᐱᔭᕇᖅᓯᔪᓗᒃᑖᑦ.  

 

ᓯᑕᒫᑦ. ᐅᑎᕈᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 090 - 6(2): ᐱᒋᐊᕈᑕᐅᔪᑦ ᐃᒥᐊᓗᒃ ᓂᐅᕐᕈᑕᐅᖁᓇᒍ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᑎᕈᑎ ᐊᐱᖅᑯᑎᐅᔪᒧᑦ 90-6(2) 

ᐊᐱᖅᑯᑎᐅᔪᖅ ᑕᓯᐅᔭᕐᔪᕐᔪᐊᕐᒧᑦ ᒪᓕᒐᓕᐅᖅᑎᒧᑦ ᔫᓐ 2, 2022ᒥ ᑖᒃᑯᐊ ᓄᖅᑲᑎᑦᓯᒐᓱᓐᓂᐊᖅᑐᖅ ᐃᒥᐊᓗᒻᒥᒃ 

ᓂᐅᕐᕈᑎᖃᖅᐸᑦᑐᓂᒃ.  

 

ᑕᒪᒃᑯᐊ ᐃᓗᓕᖅᑐᒐᓚᑦᑐᑦ ᑭᐅᔾᔪᑎᒃᑲ ᑐᓂᓯᒪᔭᒃᑲ ᑲᑎᒪᔾᔪᑎᓄᑦ ᐃᓚᒋᔭᐅᓂᐊᕐᒪᑕ ᑕᑯᔭᑦᓴᐅᓛᖅᖢᑎᓪᓗ 

ᒪᓕᒐᓕᐅᖅᑎᓕᒫᓄᑦ.  

 

ᐊᐱᖅᑯᑎ: 

 

ᒥᓂᔅᑕ ᓇᓗᓇᐃᑦᑎᐊᕈᓐᓇᖅᐹ ᑭᓱᓕᕆᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᓲᖑᖕᒪᖔᑕ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓂ ᐊᒻᒪ ᖃᖓᑕᓲᓕᕆᔨᓂᒃ ᓄᖅᑲᖅᑎᑦᑎᓇᓱᐊᓕᕌᖓᒥᒃ ᒪᓕᒐᑎᒎᓐᖏᖦᖢᑎᒃ ᐃᒥᐊᓗᖕᓂᒃ 

ᓄᓇᓕᖕᓄᑦ ᑎᑭᑎᑦᑎᖃᑦᑕᖅᑐᓂᒃ? 

 

ᑭᐅᔾᔪᑎ: 

 

ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕝᕕᖏᑦ 

ᒪᓕᒐᑎᒎᖅᑐᓂᒃ ᐱᕋᔭᖕᓂᒃᑰᓐᖏᑦᑐᖅ ᐃᒥᐊᓗᖕᓂᒃ ᓄᓇᓕᖕᓄᑦ ᑎᑭᑦᑐᖃᐃᓐᓇᖃᑦᑕᖅᑐᖅ ᑕᒪᐃᓐᓄᑦ 

ᓄᓇᕗᒻᒥᐅᓄᑦ. ᑕᒪᓐᓇ ᐃᖏᕐᕋᑎᑦᑎᖃᑦᑕᕐᓂᖅ ᐃᒥᐊᓗᖕᓂᒃ ᐊᐅᓚᑕᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᐱᖁᔭᖅ, ᑖᓐᓇ ᐱᖁᔭᖅ ᐱᓐᖑᖅᑎᑕᐅᓂᑰᓪᓗᓂ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓄᑦ.  

 

ᒪᓕᒐᓕᕆᔨᒃᑯᑦ ᒫᓐᓇᑯᑦ ᑐᑭᓯᓇᓱᐊᕐᒪᑕ ᑲᑎᖅᓱᐃᓪᓗᑎᒃ ᖃᐅᔨᓇᓱᐊᖅᑐᑦ ᓇᐅᒃᑯᑦ ᑲᒪᔭᕆᐊᓖᑦ 

ᐱᓕᕆᐊᒃᓴᖃᖅᑐᐃᓪᓗ ᐃᖏᕐᕋᔪᓕᕆᓂᕐᒦᑦᑐᑦ ᐊᐅᓪᓚᖅᑎᑦᑎᖃᑦᑕᕐᓂᕆᔭᖏᓐᓂᒃ ᐃᒥᐊᓗᖕᒥᒃ ᑕᒪᓐᓇ 

ᐱᓕᕆᐊᖑᓂᐊᖅᖢᓂ ᑲᑐᔾᔨᖃᑎᒋᔭᐅᓗᑎᒃ ᐊᓯᖏᑦ ᒐᕙᒪᒃᑯᓐᓂ ᐱᓕᕆᕝᕕᐅᔪᑦ. ᖃᐅᔨᓇᓱᐊᕈᑎᒥᒃ 

ᑲᑎᖅᓱᐃᓯᒪᓕᕈᑎᒃ ᑐᑭᓕᐅᖅᑕᐅᓗᑎᒡᓗ, ᐃᓱᒪᓕᐅᕈᑕᐅᓂᐊᖅᑐᖅ ᖃᓄᖅ ᓯᕗᒧᐊᒋᐊᒃᑲᓐᓂᕈᑎᒃᓴᓂᒃ 

ᑐᓴᐅᒪᑎᑦᑎᓂᕐᒧᑦ ᐊᒻᒪ ᑐᑭᓯᐅᒪᓕᖅᑎᑦᑎᕚᓪᓕᕐᓂᕐᒧᑦ ᓄᓇᓕᖕᓂ ᐊᒻᒪ ᑲᒪᒋᔭᖃᖅᐸᒃᑐᑦ ᑕᒪᑐᒥᖓ 

ᑐᑭᒧᐊᒃᓯᖃᑎᒋᔭᐅᓂᐊᖅᖢᑎᒃ.  

 

 

ᑲᓇᑕᒥ ᖃᖓᑕᓲᓕᕆᓂᕐᒧᑦ ᖃᐅᔨᓴᖅᑎᐅᔪᓄᑦ (CATSA) ᐃᑦᓯᕐᕕᓐᓂᑦ ᕿᓂᖃᑦᑕᕐᓂᖅ ᕿᔪᖁᑎᒋᔭᐅᔪᓂᒃ  

 

ᑎᒻᒥᓲᓕᕆᓂᕐᒧᑦ ᐱᖁᔭᖅ, ᑲᓇᑕᒥ ᖃᖓᑕᓲᓕᕆᓂᕐᒧᑦ ᖃᐅᔨᓴᖅᑎᐅᔪᓄᑦ (CATSA) ᐱᖁᔭᖅ ᑲᓇᑕᒥᓗ 

ᒥᑦᑕᕐᕕᓐᓂᒃ ᖃᐅᔨᓴᖅᑎᒃᑯᖏᑕ ᒪᓕᒐᖏᑦ ᐋᖅᑭᑦᓱᐃᓯᒪᑦᓯᐊᖅᑐᑦ ᑲᒪᒋᒋᐊᓂᖏᓐᓂᑦ ᑲᓇᑕᒥ 

ᖃᖓᑕᓲᓕᕆᓂᕐᒧᑦ ᖃᐅᔨᓴᖅᑎᐅᔪᐃᑦ, ᑭᓯᐊᓂ ᑭᓪᓕᖃᖅᑎᑦᓯᖃᑦᑕᕐᒥᔪᑦ ᒪᓕᒐᓕᕆᓂᕐᒨᖓᔪᓂᑦ. ᑲᒪᒋᒋᐊᓕᖏᑦ 

ᑲᓇᑕᒥ ᖃᖓᑕᓲᓕᕆᓂᕐᒧᑦ ᖃᐅᔨᓴᖅᑎᐅᔪᓄᑦ ᖃᐅᔨᓴᕈᓐᓇᕆᐊᓖᑦ ᖃᖓᑕᔫᓂᑦ ᑭᓪᓕᖃᖅᑎᑕᐅᔪᓂᓪᓗ 

ᖃᖓᑕᔫᒃᑯᕕᓐᓂᑦ ᒥᑭᓪᓕᕚᓪᓕᑎᑦᓯᓂᕐᒥᑦ ᑲᑉᐱᐊᓵᕆᓂᕐᒥᑦ ᖃᖓᑕᔫᓂᑦ ᓇᓗᓇᐃᖅᓯᓂᕐᒧᑦ ᓱᒋᐅᑏᑦ ᐊᓯᖏᓪᓗ 

ᐊᔪᖅᑎᑕᐃᑦ ᓱᓇᑐᐃᓐᓇᐃᑦ ᑲᑉᐱᐊᓇᖅᑐᒦᑎᑦᓯᒍᓐᓇᖅᑐᑦ ᐊᑦᑕᕐᓇᖅᑕᐃᓕᒪᓂᖏᓐᓄᑦ 

ᖃᖓᑕᔫᒦᒋᐊᖃᖏᓐᓂᖏᓐᓂᑦ. ᑲᒪᒋᔭᖃᕐᓂᕐᒧᑦ ᐊᑑᑎᖃᑦᑎᐊᖅᑐᒥᑦ ᖃᐅᔨᓴᕐᓂᕐᒥᑦ ᐃᓂᒋᔭᐅᔪᒥᑦ, 

ᖃᐅᔨᓴᖃᑦᑕᕆᐊᓖᑦ ᐃᓘᓐᓇᖏᓐᓂᑦ ᐃᑭᓂᐊᖅᑐᓂᑦ, ᐃᓚᒋᔭᖃᖅᑐᑦ ᐃᓘᓐᓇᖏᓐᓂᑦ ᖃᖓᑕᔫᒧᑦ 

ᑎᒍᒥᐊᕐᓂᐊᖅᑕᖏᓐᓂᑦ ᐃᑦᓯᕐᕕᖏᓐᓂᓪᓗ ᖃᐅᔨᓴᖅᑕᐅᕕᓐᓅᓚᖓᓗᓂ ᖃᖓᑕᔫᒃᑯᕕᓐᓂᑦ.  

 

ᐃᓕᑕᖅᓯᓂᕐᒥᑦ ᑲᓇᑕᒥ ᖃᖓᑕᓲᓕᕆᓂᕐᒧᑦ ᖃᐅᔨᓴᖅᑎᐅᔪᓄᑦ ᑐᓂᔭᐅᑉᐸᑕ ᕿᓂᕕᔾᔪᐊᕈᓐᓇᕐᓂᕐᒥᑦ ᐊᒥᓱᓂᑦ 

ᓄᓇᖃᖅᑎᐅᔪᓂᑦ, ᐊᔾᔨᐸᓗᖏᓐᓂᑦ ᑭᓪᓕᖃᖅᑎᑕᐅᒻᒪᑕ ᖃᓄᖅ ᕿᓂᕐᓂᖏᑦ ᐊᑐᖅᑕᐅᒍᓐᓇᕐᒪᖔᑕ.  

ᑕᐃᒪᐃᓐᓂᖓᓄᑦ, ᐊᑐᕈᓐᓇᖏᑦᑐᐃᑦ ᕿᓂᕐᓂᖏᓐᓂᑦ ᓇᓗᓇᐃᕈᑎᑦᓴᐅᓗᑎᑦ ᐊᑐᖅᑎᑦᓯᓂᕐᒧᑦ ᐊᓯᖏᓐᓂᑦ 

ᐱᖁᔭᕐᓂᑦ ᐊᑐᐊᒐᕐᓂᓪᓘᓐᓃᑦ. ᐃᓚᖃᕐᒥᔪᖅᑕᐅᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ.  

 

ᑲᓇᑕᒥ ᐳᑭᖅᑕᓖᑦ (ᐸᓖᓯᒃᑯᑦ)  

 

ᐊᒻᒪᑦᑕᐅᖅ, ᑲᓇᑕᒥ ᐳᑭᖅᑕᓖᑦ ᐱᔪᓐᓇᕐᓂᖃᓐᖏᒻᒪᑕ ᕿᔪᖁᑎᒋᔭᐅᔪᓂᒃ ᕿᓂᖅᓴᕆᐊᒃᓴᖅ ᑭᓯᐊᓂ 

ᐱᔾᔪᑎᖃᑑᓗᑎᒃ ᕿᓂᖅᓴᕈᓐᓇᖅᑐᐃᑦ. ᑕᐃᒫᒃ ᑭᓯᐊᓂ ᐃᓄᖕᓄᑦ ᐃᑲᔪᖅᑕᐅᓗᑎᒃ ᐊᔪᓐᖏᑦᑐᐃᑦ 

ᑐᓴᖅᑎᑕᐅᖃᑦᑕᖅᐸᑕ ᐳᑭᖅᑕᓖᑦ ᓄᓇᕗᒻᒥ ᐱᓕᕆᔨᖏᑦ, ᐊᑐᓂᓗ ᓄᓇᓕᖕᓂ ᑐᓴᖅᑎᑕᐅᓯᒪᒍᑎᒃ ᐱᕋᔭᖕᓂᒃᑯᑦ 

ᐃᒥᐊᓗᖕᓂᒃ ᑎᑭᑎᑦᑎᔪᖃᕋᓱᐊᕐᓂᖓᓂᒃ ᓂᐅᕐᕈᑎᖃᕋᓱᐊᕐᓂᕐᒥᒡᓘᓃᑦ.  

 

ᓄᓇᕗᒻᒥᐅᑦ ᐊᑐᓂ ᐱᓕᕆᐊᒃᓴᖃᖅᑐᐃᓐᓇᐅᕗᑦ ᐃᓄᖁᑎᑦᑕ ᖃᓄᐃᓐᖏᑦᑎᐊᕐᓂᖏᓐᓂᒃ ᓄᓇᖁᑎᑦᑎᓐᓂ. 

ᑭᓇᑐᐃᓐᓇᖅ ᐳᑭᖅᑕᓕᖕᓂᒃ ᐃᑲᔪᕈᓐᓇᑐᐊᕈᓂ ᖃᐅᔨᓴᖅᑎᓪᓗᒋᑦ ᐊᒻᒪ ᓄᖅᑲᐃᓇᓱᐊᖅᑎᓪᓗᒋᑦ ᐱᕋᔭᖕᓂᒃᑯᑦ 

ᐃᒥᐊᓗᖕᓂᒃ ᐊᐅᓪᓚᖅᑎᑦᑎᖃᑦᑕᖅᑐᓂᒃ ᓂᐅᕐᕈᑎᒃᓴᖃᖃᑦᑕᖅᑐᓂᒡᓗ, ᓄᓇᖏᓐᓂ ᐳᑭᖅᑕᓕᖕᓄᑦ 

ᑐᓴᖅᑎᑦᑎᖁᔭᐅᔫᒐᓗᐊᑦ ᐅᕝᕙᓘᓃᑦ ᐱᕋᔭᒃᑐᓄᑦ ᑐᓴᖅᑎᑦᑎᕝᕕᒃ ᐊᑭᖃᓐᖏᑦᑐᖅ ᐅᖄᓚᕝᕕᐅᔪᓐᓇᖅᑐᖅ 1-800-

222-TIPS (8477). ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕈᑏᑦ ᐊᐱᖅᑯᑎᓄᑦ ᐅᖃᐅᓯᒃᑯᑦ. ᑕᓪᓕᒫᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᐅᑎᕈᑎᖃᖅᑐᑦ? ᓇᐅᒎᖅ? ᑕᓪᓕᒫᑦ. ᐃᓕᑕᖅᓯᓂᖅ 

ᒪᓕᒐᓕᐅᕐᕕᒻᒧᑦ ᐊᐃᓯᒪᔪᓂᒃ, ᒥᔅ ᑯᕌᔅ. 

 

 

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑉᐳᖓ ᐃᓕᑕᖅᓯᒐᒪ 

ᑐᓐᖓᓱᑦᑎᑦᑐᖓᓗ ᓘᒃᑖᖅ ᑳᓕᓐ ᐆᐄᓐ, ᐳᓛᕆᐊᖅᓯᒪᒻᒪᑦ ᒪᓕᒐᓕᐅᕐᕕᒻᒧᑦ ᐅᓪᓗᒥ. ᑖᓐᓇ ᓯᕗᓪᓕᖅᐹᒥᒃ 

ᑕᕝᕗᓐᖓᕆᐅᖅᑐᖅ ᓅᓚᐅᖅᓯᒪᓂᕐᒥᓂᒃ ᐅᑭᐅᖅᑕᖅᑐᒧᑦ 1971-ᒥ. ᐅᑭᐅᖅᑕᖅᑐᒥ ᐅᒥᐊᖅᑐᕆᐊᖅᑐᓯᒪᓪᓗᓂ 

ᑕᓪᓗᕈᑎᒃᑯᑦ ᐊᓛᔅᑲᒧᑦ ᐃᖃᓗᒃᑑᑦᑎᐊᕐᒧᑦ ᑎᑭᓚᐅᖅᓯᒪᔪᖅ.  

 

ᑕᐃᓐᓇᐅᓚᐅᖅᑐᖅ ᐱᓕ ᓚᐃᔪᓪ ᐃᖅᑲᐅᒪᓪᓗᒍ ᑖᒃᑯᐊ ᖃᐅᒪᔪᖅ ᐃᓄᓐᓂᒃ ᐃᓕᓐᓂᐊᕐᕕᒋᔪᒪᓚᐅᕐᒪᒋᑦ 

ᓅᑦᑕᕐᓂᕐᒥᒃ ᐊᖑᓇᓱᓐᓂᕐᒥᒃ ᓄᓇᒦᓐᓂᕐᒥᓪᓗ.  

 

ᖃᐅᒪᔪᖅ ᑳᓕᓐᒥᒃ ᐃᓕᓐᓂᐊᖅᑎᑦᑎᓚᐅᖅᑐᖅ ᖃᓄᖅ ᕿᒻᒥᖃᕈᓐᓇᕆᐊᔅᓴᖅ ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᒧᑦ, 

ᑕᓗᕐᔪᐊᒧᓪᓗ ᑕᐃᔅᓱᒪᓂ ᐅᐱᕐᖔᖑᑎᓪᓗᒍ. ᑳᓕᓐ ᓯᕗᒧᓚᐅᓐᖏᑦᑐᖅ ᐃᒪᒃᑯᑦ ᑕᓪᓗᕈᑎᒃᑯᑦ ᑭᓯᐊᓂ 

ᐅᑭᐅᖅᑕᖅᑐᖅ, ᖃᐅᓱᐃᑦᑐᒥ, ᐊᓛᔅᑲᒨᓚᐅᖅᓯᒪᔪᖅ ᐃᓄᓐᓂᒃ ᐃᓚᖃᖅᓱᓂ ᐊᕐᕌᒎᑉ ᐊᐃᑉᐹᓂᒃ.  

 

ᐊᕐᕌᒍ, ᑖᒃᑯᐊ ᐊᕐᕌᒍᒐᔅᓴᐃᑦ 100-ᖑᓗᐊᖅᑐᑦ ᐊᓂᒍᖅᓯᒪᓕᖅᑎᓪᓗᒋᑦ ᓇᓕᐅᓂᖅᓯᐅᑕᐅᓛᓕᕐᒪᑦ. ᑳᓕᓐ 

ᓯᕗᒧᒍᓐᓇᓚᐅᖅᑐᖅ ᒪᕼᐃᒃ ᐊᒻᒪ ᖃᐅᒪᔪᒃᑯᓐᓄᑦ ᐃᓚᓕᐅᑎᑕᐅᔪᓐᓇᓚᐅᕐᒪᑦ. ᖁᓐᖓᕐᒥᒃ ᓄᓕᐊᓂᒃᑲᒥ 

ᑲᖏᖅᓯᓂᕐᒥ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᓕᕆᔨᐅᓚᐅᖅᑐᖅ.  

 

ᑳᓕᓐ ᐅᓂᒃᑳᓕᐅᓚᐅᖅᑐᖅ ᐅᑭᐅᖅᑕᖅᑐᒥ, ᑲᓇᑕᐅᑉ ᓯᓚᑖᓄᑦ-Lords of the Arctic, Wards of the State, 

ᐱᔪᓐᓇᖅᑐᖅ ᐅᑭᐅᖅᑕᖅᑐᒥ ᐊᒻᒪᓗ ᑲᓇᑕᒥ ᐅᖃᐅᓯᐅᕙᓪᓕᐊᓕᖅᓱᓂ ᓄᓇᑖᕈᑎᒧᑦ ᐱᕙᓪᓕᐊᔪᒧᑦ. ᑳᓕᓐ 

ᐅᖃᐅᑎᓯᒪᕚᖓ ᐃᓕᓐᓂᐊᖅᓯᒪᔪᑦ ᐃᓄᓐᓂᒃ ᐊᖏᖃᑎᒌᑦᑎᐊᕆᐊᖃᕐᓂᖅ ᐊᒻᒪ ᐊᒥᖅᑲᑦᓯᐊᕈᓐᓇᓂᕐᒥᒃ 

ᐅᐱᒍᓱᑦᑎᐊᕈᓐᓇᓂᕐᒥᓪᓗ ᐊᕙᑎᑦᑎᓐᓂᒃ. ᓴᐃᒪᖃᑎᒌᓐᓂᒧᓪᓗ ᒐᕙᒪᒃᑯᓐᓂ ᓯᓚᕐᔪᐊᒧᑦ ᑲᑐᔾᔨᖃᑎᒌᓐᓂᒃ 

ᐊᓯᖏᓐᓂᓪᓗ.  

 

ᐃᓐᓇᕐᓂᒃ ᐃᖃᓗᒃᑑᑦᑎᐊᕐᒥ ᐱᓕᕆᖃᑎᖃᖅᐸᑦᑐᓂ ᐃᖏᕐᕋᓂᕆᓚᐅᖅᑕᖓᓂᓪᓗ. ᑐᓐᖓᓱᑦᑎᒍᒪᓪᓚᕆᑦᑕᕋ 

ᑕᕝᕙᓃᖃᑕᐅᒍᓐᓇᕐᖓᑦ ᐅᓪᓗᒥ. ᖁᐊᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑲᑎᒪᕝᕕᒻᒧᑦ. ᐊᑐᐃᓐᓇᕈᐊᑦᑎᐊᕌᓪᓚᑦᑕ. ᐅᑕᖅᑭᐊᓪᓚᑦᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 144 - 6(2): ᑕᒻᒫᑎᕐᕕᒻᒥ ᐃᓱᒫᓘᑕᐅᔪᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᑕᒪᓕᖕᒥᐅᑦ ᑕᕝᕙᐅᕗᑏᖅᐸᒃᑲ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᒥᓂᔅᑕᖓᓐᓄᑦ ᐊᐱᖅᓱᕈᒪᕗᖓ.  

 

ᑕᒪᓐᓇ ᐃᓕᑕᕆᔭᕆᔭᕋ ᑕᒻᒫᑕᕐᕕᒃ ᐱᔨᑦᑎᕋᖅᑎᒃᑯᑦ ᑳᓐᑐᕌᒃᑯᑦ ᑲᒪᒋᔭᐅᔪᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᖅᖢᑎᒃ ᑖᔅᓱᒧᖓ ᕿᐱᓘᑕᐅᔪᐃᑦ ᐱᔾᔪᑎᒋᓪᓗᒋᑦ.  

 

ᐊᒥᓱᐃᑦ ᑭᓯᐊᓂ ᓴᖅᑭᖃᑦᑕᖅᑐᐃᑦ ᐊᔾᔨᒌᒻᒪᑕ. ᑖᓐᓇ ᑕᒻᒫᑎᕐᕕᒃ ᑕᑖᓗᐊᖃᑦᑕᖅᑐᖅ ᐃᓂᖃᓐᖏᒃᑳᖓᑦ 

ᓄᓇᓕᓐᓄᑦ ᑐᔪᕐᒥᕕᒻᒧᐊᖃᑦᑕᖅᑐᐃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᖃᑎᖃᕐᒪᖔᑦᑕ ᑳᓐᑐᕌᑐᒥ ᑕᒪᒃᑯᐊ ᑭᓇᒃᑯᑦ ᑕᒻᒫᑎᕐᕕᒻᒥ 

ᓇᔪᕐᓂᐊᕐᒪᖔᖅ ᐊᒻᒪ ᑭᓇᒃᑯᑦ ᑐᔪᕐᒥᕕᒻᒦᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ ᒪᓕᒐᓕᐅᖅᑎᒧᑦ ᐊᐱᖅᓱᕐᒪᑦ ᑕᒪᑐᒥᖓ. ᐄ, ᑖᒻᓇ 

ᑕᒫᑕᕐᕕᒃ ᐃᒡᓗᐊᓗᒋᔭᐅᑦᑕᖅᑐᖅ ᑐᔪᕐᒥᕕᒋᔭᐅᑦᑕᖅᑐᖅ ᑕᒫᓂ ᐃᖃᓗᓐᓂ ᓂᕈᑭᓗᐊᕐᓂᖓ ᐱᔾᔪᑎᒋᓪᓗᒍ 

ᓯᓂᑦᑕᕕᒻᒧᐊᖅᑕᐅᔪᖃᖅᑕᐃᓐᓇᐅᔭᖅᑐᖅ. ᐃᓕᑕᕆᔭᐅᓯᒪᑦᓯᐊᖅᑐᖅ ᑕᒪᓐᓇ ᓂᕈᑭᓗᐊᕐᓂᖓ 

ᐋᓐᓂᐊᖅᑕᐃᓕᑎᑦᑎᔨᒃᑯᓐᓄᑦ. ᑖᒃᑯᐊ ᓇᒻᒥᓂᖅ ᐱᓕᕆᕝᕕᖃᖅᑐᑦ ᐊᐅᓚᑦᓯᔩᑦ ᓇᒧᑦ ᓯᓂᑦᑕᓂᐊᕐᒪᖔᑕ 

ᑐᔪᕐᒥᐅᒋᐊᖅᑐᖅᓯᒪᔪᑦ ᐃᓱᒪᓕᐅᖅᑕᖅᑐᑦ.  

 

ᐊᔪᓐᖏᒃᑳᖓᒥᒃ ᐅᑯᐊ ᑎᒥᒥᒍᑦ ᐊᔪᕈᑎᓖᑦ ᐅᕝᕙᓘᓐᓃᑦ ᐃᓄᑐᖃᑦ ᑕᒻᒫᑎᕐᕕᒻᒧᑦ ᐃᓕᔭᐅᓂᖅᓴᐅᑕᖅᑑᒐᓗᐃᑦ.  

 

ᑭᓯᐊᓂ, ᐅᖃᖅᑎᑦᓯᔩ, ᐃᓛᓐᓂᒃᑯᑦ ᐃᓄᖄᓂᒃᑳᖓᑕ ᑖᒃᑯᐊ ᐃᓪᓗᕈᓯᓪᓗᑦᑖᑦ ᑕᒻᒪᑎᕐᕕᒻᒥ ᐃᓄᑐᖃᕐᓂᒃ 

ᐅᕝᕙᓘᓐᓃᑦ ᐊᓯᖏᓐᓂᒃ ᓯᓂᑦᑕᕐᕕᒻᒧᐊᖅᑕᐅᔪᖃᕐᔫᒥᔮᖅᑕᖅᑐᖅ ᖃᐅᔨᒪᔭᒃᑯᑦ. ᓈᒻᒪᓐᖏᑦᑐᖅᑕᖃᕌᖓᑦ 

ᑐᓴᐅᒪᑎᑕᐅᖏᓐᓇᐃᓐᓇᐅᔭᖅᑐᒍᑦ ᐋᓐᓂᐊᖅᑕᐃᓕᑎᑦᑎᔨᑰᑉᓗᑕ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇᕗᑦ ᓯᕗᓪᓕᐅᑎᑕᐅᓇᔭᕋᓗᐊᕐᒪᑕ ᑖᒃᑯᐊ ᑕᒻᒫᑎᕐᕕᒻᒥ 

ᓇᔪᕐᓗᑎᒃ. ᐊᒥᓱᐃᑦ ᐃᓐᓇᐃᑦ ᐱᖃᑎᒋᔭᖏᑦ ᑐᔪᕐᒥᕖᓚᖃᑦᑕᕐᒪᑕ. ᓂᕆᓐᓇᖅᓯᔭᕌᖓᑦ ᐊᐃᔭᐅᔪᒪᓕᖅᖢᑎᒃ 

ᐃᑲᕐᕋᐅᑉ ᐅᖓᑖᓄᑦ ᐅᑕᖅᑭᓪᓗᓂ ᐅᕝᕙᓘᓐᓃᑦ ᓂᕆᓂᐊᖅᑕᖏᑦ ᐊᔾᔭᖅᑕᐅᓐᖏᖦᖢᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓐᓇᐃᑦ ᓯᕗᓪᓕᐅᑎᑕᐅᓗᑎᒃ ᑕᒪᒃᑯᐊ ᑕᒻᒫᑎᕐᕕᒻᒦᓪᓗᑎᒃ ᐊᒻᒪ ᓂᕆᓂᐊᖅᑕᖏᑦ 

ᐊᑐᐃᓐᓇᒥᒃ ᐱᖃᑦᑕᕐᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᕈᓐᓇᖅᑐᖓ ᐃᓐᓇᐃᑦ 

ᓯᕗᓪᓕᐅᑎᑕᐅᔪᐃᑦ ᐃᓱᒪᒃᑯᑦ ᑭᓯᐊᓂ ᐋᓐᓂᐊᕐᕕᓕᐊᖅᑐᐃᑦ ᐱᔾᔪᑎᒋᓗᒋᑦ ᐱᑕᖃᓐᖏᒻᒪᑦ ᐋᖅᑭᓯᒪᔪᒥᒃ. ᐅᓇ 

ᒪᒃᑯᑦᑐᕐᒥᒃ ᐱᖃᑎᓕᒃ ᐅᓇ ᐊᐅᓪᓚᖅᑐᖅ ᐃᓐᓇᕐᒥᒃ ᑕᐃᒪᓐᓇᐃᓕᓯᒪᔪᒥᒃ ᐱᖃᓐᖏᓇᑦᑕ. ᑖᒃᑯᐊ 

ᐋᓐᓂᐊᕐᕕᓕᐊᖅᑐᓄᑦ ᐊᔾᔨᒌᑦᑐᒥᒃ ᑕᐅᑐᒃᑕᐅᒻᒪᑕ.  

 

ᑕᒻᒫᑎᕐᕕᒃ ᐱᔾᔪᑎᒋᓪᓗᒍ ᐱᑕᖃᖃᑦᑕᖅᑐᖅ ᑖᒃᑯᐊ ᓯᕗᓪᓕᐅᑎᑦᓯᖃᑦᑕᖅᑐᐃᑦ ᐃᓐᓇᐃᑦ ᑕᒻᒫᑎᕐᕕᒻᒦᓪᓗᑎᒃ. 

ᑭᓯᐊᓂ ᐋᖅᑭᒃᓯᒪᔪᖃᕐᓂᖓᓂᒃ ᐊᑐᐊᒐᕐᒥᒃ ᐅᖃᕈᓐᓇᓐᖏᑦᑐᖓ ᑖᓐᓇ ᐱᔾᔪᑎᒋᓪᓗᒍ.  

 

ᑖᒃᑯᐊ ᐊᓯᑉᑎᓐᓄᑦ ᐊᐅᓚᑕᐅᒻᒪᑦ ᑖᒃᑯᐊ ᑳᓐᑐᕌᖃᖅᑐᐃᑦ ᐊᐅᓚᑦᓯᔨᔪᐃᑦ ᐱᔨᑦᑎᕋᕐᓂᕐᒧᑦ. ᓈᒻᒪᒃᑲᓗᐊᕐᒪᖔᑕ 

ᐋᓐᓂᐊᕐᕕᓕᐊᖃᑦᑕᖅᑐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᐅᓪᓗᑕ ᐃᖅᑲᓇᐃᔭᖅᑎᕗᑦ ᐱᐅᓛᖑᔪᒥᒃ ᐱᔪᒪᒻᒪᑕ 

ᐋᓐᓂᐊᕐᕕᓕᐊᖅᑐᓄᑦ ᐃᓐᓇᓄᓪᓗ.  

 

ᑕᐃᒪᓐᓇ ᒪᑐᐃᖓᔪᒍᑦ ᖃᓄᑐᐃᓐᓇᖅ ᐱᐅᓯᕚᓪᓕᕈᓐᓇᕐᒪᖔᑦ. ᐊᐅᓪᓛᖅᑐᐃᑦ ᑕᒻᒫᑎᕐᕕᒃ ᐱᔾᔪᑎᒋᔮ ᒥᑭᓗᐊᖅᑐᖅ 

ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐊᒥᓲᓂᖏᑦ ᒪᓕᒃᖢᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐋᖅᑭᒋᐊᖅᑕᐅᔭᕆᐊᖃᕐᓂᖓ ᑕᑯᓇᒃᑕᐅᑲᓐᓂᖁᕙᕋ.  

 

ᐱᓗᐊᖅᑐᒥᒃ ᑐᔪᕐᒥᕕᖕᒦᑦᑐᑦ ᓂᕆᔭᒃᓴᖏᓐᓂᒃ ᐊᐃᒃᓯᖃᑦᑕᕆᐊᖃᕐᒪᑕ ᑕᑉᐸᐅᖓ ᑕᒻᒫᑕᕐᕕᖕᒧᑦ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑕᒪᒃᑯᐊ ᐃᓐᓇᐃᑦ ᐊᒥᓱᐃᑦ ᖃᑉᓗᓇᐅᔭᕐᓂᖅ ᐊᔪᕐᖓᑕ 

ᖃᑉᓗᓇᐅᔭᑦᑎᐊᕈᓐᓇᓐᖏᖦᖢᑎᓪᓗᓐᓃᑦ ᐋᓐᓂᐊᕐᕕᓕᐊᖅᓯᒪᑎᓪᓗᒋᑦ ᐱᓗᐊᖅᑐᒥᒃ. ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᑕᒻᒫᑎᕐᕕᒻᒥ ᐃᓄᑦᑎᑑᖃᑦᑕᓐᖏᒻᒪᑕ ᑕᒪᓐᓇ ᐊᔪᕐᓇᖅᓯᕚᓪᓕᕈᑕᐅᓪᓗᓂ ᐃᓐᓇᕐᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᑳᓐᑐᕌᖃᖅᑐᐃᑦ ᐱᔨᑦᓯᕋᖅᑏᑦ ᐃᓄᑦᑎᑐᑦ ᐱᔨᑦᓯᕋᕈᓐᓇᕐᓗᑎᒃ ᑕᐃᑲᓂ ᐃᑎᕌᖓᑕ 

ᑕᒻᒫᑎᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐃᓱᒫᓘᑎᒋᔭᐃᑦ 

ᐃᓱᒫᓘᑎᒋᔭᐅᒻᒪᑦ ᓱᓕ ᖁᕕᐊᓲᑎᒋᓐᖏᑕᕋ ᑕᒪᒃᑯᐊ ᐊᕐᕌᒎᑦ ᐅᓂᒃᑐᐃᑦ ᐃᓄᑦᑎᑐᑦ ᑲᒪᒋᔭᐅᓂᖓ 

ᐅᖃᐅᓯᐅᖃᑦᑕᓚᐅᕐᒪᑦ. ᐋᖅᑭᒋᐊᕈᑎᒃᓴᖓᓂᒃ ᐱᓪᓚᕆᓚᐅᖅᓯᒪᔪᒍᑦ ᐃᓄᑦᑎᑐᐃᓐᓇᖅ ᐅᖃᓪᓚᒍᓐᓇᖅᑐᐃᑦ 

ᐱᔾᔪᑎᒋᓗᒍ. ᑕᐃᑲᓂ ᐃᑎᕌᖓᑕ ᓵᖓᓄᑦ ᓂᕆᐅᓐᓇᖅᑑᒐᓗᐊᖅ ᐃᓄᑦᑎᑑᕈᓐᓇᖅᑐᒥᒃ ᑕᐃᑲᓃᑦᑐᖃᕐᓗᓂ.  

 

ᑕᒪᓐᓇ ᐅᖃᐅᓯᖅ ᑳᓐᑐᕌᒃᑯᑦ ᐱᓯᒪᓐᖏᒻᒪᑦ ᑕᒪᓐᓇ ᐋᖅᑭᒃᓯᒐᓱᒃᖢᒍ ᐊᖏᕈᑎᐊ ᐱᒻᒪᕆᐅᑎᓪᓗᒍ 

ᐃᓄᑦᑎᑑᕆᐊᖃᕐᓂᖅ. ᐃᓄᑦᑎᑑᕈᓐᓇᖅᑐᖃᕆᐊᖃᖅᑐᖅ ᑕᐃᑯᖓ ᐃᑎᖅᑐᖃᕌᖓᑦ ᑳᓐᑐᕌᒋᔭᖓ ᐃᖃᓗᓐᓂ. 

ᑖᓐᓇ ᐃᓗᐊᓄᑦ ᐊᖏᕈᑎᐅᑉ ᐃᓗᐊᓄᑦ ᐋᖅᑭᓪᓗᒍ ᐱᔭᕆᐊᖃᓪᓚᑦᑖᕐᓗᓂ ᑕᐃᒪᓐᓇᐃᓕᕋᔭᕐᒪᑦ.  

 

ᐅᖃᖅᑎᑦᑎᔩ, ᑕᒻᒫᑕᕐᕕᒃ ᓯᕗᓪᓕᐅᑎᑦᑎᖃᑦᑕᖅᑯᑦ ᐃᓐᓇᐃᑦ ᓇᔪᒐᖏᑦ ᒪᔪᕋᐅᑎᒃᑰᕆᐊᖃᓐᖏᑦᑐᒥᒃ 

ᓇᑎᐊᓃᖃᑦᑕᖅᑐᐃᑦ ᐊᒻᒪ ᓯᓕᑦᑐᓂᒃ ᒪᑐᖃᖅᑐᓂᒃ ᐊᒃᓴᓗᐊᓕᓐᓄᑦ ᐃᑎᖅᑕᐅᔪᓐᓇᖅᑐᐃᑦ. ᑖᓐᓇ ᑕᒻᒫᑎᕐᕕᒃ 

ᓯᕗᓪᓕᐅᑎᑦᓯᖃᑦᑕᖅᑯᑦ ᑖᒃᑯᓄᖓ ᐃᓐᓇᕐᓂᒃ. ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᕐᒧᑦ ᐃᒡᓗᓕᒑᕐᔪᒧᓪᓗ ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 145 - 6(2): ᒥᑦᑕᕐᕕᓐᓂ ᐅᑕᖅᑭᕖᑦ ᑭᕙᓪᓕᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ 

ᐊᐱᖅᑯᑎᖃᖅᑐᖓ ᐱᔾᔪᑎᖃᖅᖢᓂ ᒥᑦᑕᕐᕖᑦ ᑭᕙᓪᓕᕐᒥ ᐃᒡᓗᔪᐊᖏᑦ.  

 

ᑖᓐᓇ ᒥᓂᔅᑕ ᐃᖅᑲᐅᒪᓂᐊᖅᑐᖅ ᑖᒃᑯᐊ ᐊᑭᑦᑐᕋᐅᑎᒥᒃ ᒫᑦᓯ 29, 2022-ᒥ ᒪᑐᐃᓚᐅᕐᒪᑦ ᓴᓇᔭᐅᓂᖓᓄᑦ 

ᐱᖓᓱᐃᑦ ᒥᑦᑕᕐᕕᒻᒥ ᐃᒡᓗᕐᔪᐊᖑᓇᔭᖅᑐᐃᑦ ᐃᒡᓗᓕᒑᕐᔪᒃ ᓇᐅᔮᑦ ᐊᒻᒪ ᑎᑭᕋᕐᔪᐊᕐᒥ. ᑖᓐᓇ ᒪᑐᓚᐅᖅᑐᖅ ᒪᐃ 

ᐱᒋᐊᕐᕕᖓᓂᒃ ᑕᖅᑭᐅᓚᐅᖅᑐᒥᒃ. ᒥᓂᔅᑕ ᑕᕝᕗᖓ ᐅᖃᓚᐅᖅᑐᖅ ᐅᖃᐅᓯᖃᑎᖃᖅᑐᐃᑦ ᑖᒃᑯᐊ 

ᐃᖏᕐᕋᔪᓕᕆᔨᒃᑯᓐᓂᒃ ᑲᓇᑕᒃᑯᓐᓂᒃ ᑖᓐᓇ ᐊᑭᑦᑐᕋᐅᑎᔾᔪᒃ ᐱᔾᔪᑎᒋᓪᓗᒍ.  

 

ᒥᓂᔅᑕ ᖃᓄᐃᓕᖓᓕᕐᒪᖔᖅ ᑖᓐᓇ ᐊᑭᑦᑐᕋᐅᑎᔪᖅ ᐅᖃᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓱᓕ ᐃᖅᑲᓇᐃᔭᖅᑎᒃᑲ 

ᑲᑎᒪᖃᑎᑲᑕᑦᑐᐃᑦ ᑖᒃᑯᓂᖓ ᐃᖏᕐᕋᔪᓕᕆᔨᒃᑯᑦ ᑲᓇᑕᒃᑯᓐᓂᒃ. ᓱᓕ ᒫᓐᓇ ᐋᖅᑭᒌᖅᓯᒪᓇᓂ ᑭᓯᐊᓂ ᑕᐃᓐᓇ 

ᐊᑭᑦᑐᕋᐅᑎᓂᕐᒧᑦ ᒪᑐᓚᐅᖅᑎᓪᓗᒍ ᑕᐃᒃᑯᐊ ᓱᓕ ᐱᕕᖃᕋᑦᑕ ᓱᓕ ᑕᐃᑯᖓ. ᑖᓐᓇ ᖃᓄᐃᓕᖓᓂᐊᖅᑕᑦᑎᓐᓂ 

ᓱᓕ ᒫᓐᓇᒧᑦ ᐋᖅᑭᒌᖅᓯᒪᓐᖏᑦᓱᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᑭᑦᑐᕋᐅᑎᓂᖅ ᑲᑎᑕᐅᓚᐅᕐᖓᑕ ᐱᖓᓱᐃᑦ 

ᒥᑦᑕᕐᕕᒻᒥ ᐃᒡᓗᕐᔪᐊᒃᓴᐃᑦ ᓴᓇᔭᐅᓂᖏᓐᓄᑦ. ᐃᓱᒫᓘᑎᖃᓚᐅᖅᑐᐃᑦ ᐃᒡᓗᓕᒑᕐᔪᒻᒥ ᒪᐃᔭᒋᔭᖓ ᒥᑦᑕᕐᕕᐅᑉ 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᔪᐊᖓ ᐱᔾᔪᑎᒋᓪᓗᒍ. ᑖᓐᓇ ᒪᐃᔭ ᑐᒃᓯᕋᓚᐅᕐᒪᑦ ᐃᒻᒥᒍᑦ ᐃᒡᓗᓕᒑᕐᔪᒻᒥ ᐃᒡᓗᔪᐊᖓ ᐃᒻᒥᒍᑦ 

ᐊᑭᑦᑐᕋᐅᑕᐅᓗᓂ. ᑖᓐᓇ ᓄᑖᖑᓛᖑᔪᖅ ᐊᑭᑦᑐᕋᐅᑎᓂᒃᑯᑦ ᐱᐊᓂᒃᑕᐅᔪᓐᓇᓚᐅᓐᖏᒻᒪᑦ.  

 

ᒥᓂᔅᑕ ᐃᓱᒪᒋᔭᖃᕈᓐᓇᖅᐹ ᑖᒃᑯᐊ ᒪᕐᕉᒃ ᐊᕕᒃᑕᐅᓗᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒫᓐᓇ ᐊᑭᑦᑐᕋᐅᑎᓂᐅᔪᖅ ᒪᑐᐃᖓᒻᒪᑦ 

ᐃᓛᒃ ᒪᑐᕋᑖᓚᐅᕐᒪᑦ ᑭᓯᐊᓂ ᑲᔪᓯᓂᐊᓕᖅᐳᒎᖅᓯᒪᓐᖏᓱᖔᕐᔪᒃᑲᑦᑕ ᑲᔪᓯᓇᓱᒃᑲᑦᑎᒍ. ᑖᓐᓇ ᒫᓐᓇ 

ᐱᓕᕆᐊᕆᔭᑐᐊᕆᑲᓚᐅᖅᑐᒍ. ᑲᔪᓯᒍᓐᓇᓐᖏᒻᒥᑉᐸᑦ ᖃᓄᖅᑑᕆᐊᖃᓪᓚᑦᑖᕐᓂᐊᕐᒥᒐᑦᑕ. ᑭᓯᐊᓂ 

ᓂᕆᐅᒃᑲᓗᐊᖅᑐᖓ ᑕᐃᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᒋᑦᑎᐊᕈᓐᓇᕈᑦᑎᒍ ᑖᓐᓇ ᑲᔪᓯᓂᐊᕐᓂᖓᓂ. 

ᑭᓯᐊᓂ ᒫᓐᓇ ᐅᖃᕈᓐᓇᓐᖏᑦᑐᖓ ᐄ, ᐊᓯᐊᓄᑦ ᐱᒋᐊᖔᕐᓂᐊᓕᖅᐳᒍᑦ. ᑕᐃᒪᓐᓇᐃᓕᖓᑲᓚᐅᖅᑐᖅ ᒫᓐᓇ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᑕᖅᑭᐅᓚᐅᖅᑐᒥᒃ ᒥᓂᔅᑕ ᒪᓕᒐᓕᐅᕐᕕᖕᒧᑦ 

ᓇᓗᓇᐃᖅᓯᓚᐅᕐᒥᖕᒪᑦ ᑖᒃᑯᐊ ᐅᖃᖃᑎᖃᖅᑐᐃᑦ ᐃᖏᕐᕋᔪᓕᕆᔨᒃᑯᓐᓂᒃ ᑲᓇᑕᒥ ᑲᖏᖅᖠᓂᕐᒥ ᐃᒡᓗᕐᔪᐊᖓᑕ 

ᒥᑦᑕᕐᕕᖕᒥ ᐋᖅᑭᒋᐊᖅᑕᐅᓂᖓᓄᑦ. ᑖᓐᓇ ᒥᓂᔅᑕ ᑲᖏᖅᖠᓂᕐᒥ ᒥᑦᑕᕐᕕᐊ ᑭᖑᕙᕆᐊᖅᐸ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᑲᖏᖅᖠᓂᕐᒨᖅᑐᖅ ᑐᒃᓯᕋᐅᑎᑖᕋᓲᑎ 

ᒪᑐᓚᐅᖅᑎᓪᓗᒍ ᐊᖏᓚᐅᖅᑕᕗᑦ ᑲᔪᓯᖁᓪᓗᑎᒍᑦ. ᑕᐃᒪ ᑮᓇᐅᔭᒃᑲᓐᓂᕐᓂᒃ ᐱᓇᓱᒋᐊᖃᕐᓂᐊᖅᑕᕗᑦ 

ᓄᓐᖑᖅᐸᓯᐊᓂᖔᖅ 2024-25 ᑕᒫᓂᕈᔪᒃ. ᑕᐃᒪᓐᓇ ᐅᖃᖅᓯᒪᑉᐸᒌᖅᓯᒪᓪᓗᑕ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ. 

ᑖᓐᓇ ᖃᓄᖅᑑᕆᐊᖃᖅᑕᕗᑦ ᐊᒻᒪᓗ ᑖᔅᓱᒥᖓ ᐃᒡᓗᕐᔪᐊᒦᑦᑐᓄᑦ ᑖᒃᑯᓂᖓ ᐊᑭᑐᔫᑎᓄᑦ ᐃᔅᓯᕙᐅᑕᕐᒪᑦ 

ᑎᑎᕋᖅᓯᒪᓪᓗᖓ ᑕᐃᒪᓐᓇ ᑖᒃᑯᐊ ᐊᑭᑐᓂᖅᓴᐅᓂᖓᓂᒃ ᑭᓯᐊᓂ ᑳᓐᑐᕌᒃ ᑲᔪᓯᑎᓯᒪᓪᓗᑎᒍᑦ 

ᑕᐃᒪᓐᓇᐃᓕᖓᔪᒥᒃ ᐅᓂᒃᑳᕈᓐᓇᖅᑐᖓ ᑖᔅᓱᒪᐅᑉ ᑲᖏᖅᖠᓂᐅᑉ ᒥᑦᑕᕐᕕᔅᓴᖓᑕ ᒥᔅᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 146 - 6(2): ᐋᓐᓂᐊᕕᓕᐊᖅᑐᓄᑦ ᐃᑲᔫᑎᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐆᒧᖓ ᐅᖃᖃᑎᒋᓚᐅᓐᖏᑕᕋᓗᐊᕋ ᑖᓐᓇ ᑐᓄᓂᖅ ᒪᓕᒐᓕᐅᖅᑎᖓ ᑭᓯᐊᓂ 

ᐊᑦᑐᐊᐱᔅᓴᖅᑐᒥᑦᑕᐅᖅ ᑕᕝᕗᖓ ᐊᔾᔨᒋᓐᖏᐊᕐᔪᒃᑲᓗᐊᖅᑐᓂᐅᒃ ᑐᕌᖅᑐᖅ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 

ᐆᒥᖓ ᐱᔾᔪᑎᖃᖅᑐᖓ ᑐᑭᓯᐅᒪᑦᑎᐊᕆᐊᖃᕐᓂᕗᑦ ᑕᒫᓂ ᐅᑭᐅᖅᑕᖅᑐᒦᑦᑐᒍᑦ ᐱᔨᑦᑎᖅᑕᐅᖃᑦᑕᖅᑐᑦ 

ᐋᓐᓂᐊᕕᓕᐊᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ ᓇᓗᓇᐃᖅᓯᒃᑲᓐᓂᖁᔨᓂᕐᒧᑦ ᓇᖏᖅᓯᔾᔪᑎᒋᒐᒃᑯ 

ᑐᑭᓯᐅᒪᖃᑎᒌᑦᑎᐊᒃᑲᓐᓂᕐᓂᐊᕋᑦᑕ ᑕᒪᔅᓱᒥᖓ ᐋᓐᓂᐊᕕᓕᐊᕐᓂᐅᕙᑦᑑᑉ ᒥᔅᓵᓄᑦ. 

 

ᐅᖃᖅᑎ, ᐅᕙᓐᓄᑦ ᑕᒪᓐᓇ ᑐᓂᔭᐅᓯᒪᒻᒪᑦ ᐊᖏᔫᓗᐊᓕᕐᓂᖓᓂᒃ ᐊᑲᐅᓐᖏᓕᐅᕈᑎᐅᖃᑦᑕᖅᑐᑦ ᑕᒪᒃᑯᓄᖓ 

ᓇᕈᖃᑦᑕᖅᑐᓄᑦ ᐋᓐᓂᐊᕕᓕᐊᖅᑐᓄᑦ. ᐅᕗᖓ ᑐᕌᖓᔪᖅ ᐊᑦᑐᐊᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᐃᑦ 

ᐋᓐᓂᐊᕕᓕᐊᖅᑎᓪᓗᒋᑦ ᑕᑉᐱᑲᓂ ᑕᒻᒫᑕᕐᕕᒻᒥ ᑐᔪᕐᒥᔪᓐᓇᖅᑎᑕᐅᖃᑦᑕᓐᖏᒻᒪᑕ ᑕᐃᒪᐃᓐᓂᑯᖓᓄᑦ ᑖᓐᓇ 

ᑐᕌᖓᔪᖅ ᑕᒪᒃᑭᐊ ᒪᓕᖃᑦᑕᑐᐃᓪᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᒻᒪᑕ ᑖᓐᓇ ᒪᓕᑦᑕᖓ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᓐᖏᒃᑲᓗᐊᖅᑎᓪᓗᒍ. 

ᑕᐃᒪᐃᓐᓂᑯᖓᓄᑦ (ᑐᓵᔨᑎᒍᑦ) ᑕᐃᒃᑯᐊ ᑐᔪᕐᒥᒋᐊᖃᖅᑐᐃᑦ ᐊᑭᓖᒋᐊᖃᖅᑐᐃᑦ ᓂᕆᓂᖏᓐᓄᑦ 

ᐊᐅᓪᓛᕐᓂᖏᓐᓄᑦ ᐊᓯᖏᑦ ᐃᓄᐃᑦ ᑕᒻᒫᑎᕝᕕᖕᒥ ᓂᕆᔭᖏᓪᓗ ᐊᑭᓕᖅᑕᐅᓯᒪᑎᓪᓗᒋᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᓲᖅ ᑖᒃᑯᐊ ᐊᔾᔨᒌᓐᖏᒻᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓂ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋ ᑕᒪᑦᓱᒥᖓ ᐊᐱᖅᓱᕐᒪᑦ. (ᑐᓵᔨᑎᒍᑦ) ᐅᖃᖅᑎ, 

ᑕᐃᒃᑯᐊ ᐃᑲᔫᑎᒋᔭᐅᖃᑦᑕᖅᑐᑦ ᐋᓐᓂᐊᕕᓕᐊᖅᑐᓄᑦ ᑕᐃᒃᑯᐊᓗ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓯᓂᒃᑕᐅᑏᑦ, ᓂᕆᔾᔪᑏᑦ, ᖃᖓᑦᑕᐅᑏᑦ, ᑕᐃᒃᑯᐊ ᐊᑭᓕᖅᑕᐅᖃᑦᑕᖅᑐᑦ ᒐᕙᒪᒃᑯᑦ ᐋᖅᑭᒃᓯᒪᓂᖓ ᒪᓕᒃᖢᒍ 

ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑲᒪᒋᔭᐅᑦᑎᐊᓲᑦ ᐋᓐᓂᐊᕕᓕᐊᖅᓯᒪᑎᓪᓗᒋᑦ.  

 

ᑕᐃᒪᐃᑦᑑᖕᒪᑦ ᑖᓐᓇ ᒐᕙᒪᒃᑯᓐᓄᑦ ᐋᖅᑭᒃᑕᐅᓯᒪᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᖅᑎᑕᐅᖃᑦᑕᖅᑐᖅ 

ᐊᖅᑯᑎᒋᓪᓗᒍ ᑮᓇᐅᔭᓕᕆᔩᑦ. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᐅᒐᒥᒃ ᐃᑲᔪᖅᑕᐅᔪᓐᓇᖅᑐᑦ 

ᑮᓇᐅᔭᓕᕆᔨᑎᒍᑦ ᐊᒻᒪ ᑐᓐᓂᖅᑯᑕᐅᖦᖤᖅᐳᖅ ᐊᐅᓚᑕᐅᓂᐊᕐᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓂᕆᔾᔪᑎᐊ, 

ᖃᖓᑦᑕᐅᑏᑦ, ᓯᓂᒃᑕᐅᑏᓪᓗ. ᐊᒻᒪᓗ ᑐᑭᓯᓪᓚᑐ ᐃᓛᓐᓂᒃᑯᑦ ᐊᑲᐅᓐᖏᓕᐅᕈᑕᐅᖃᑦᑕᓲᖅ ᑕᒪᓐᓇ ᓯᕗᕐᖓᓂ 

ᐊᑭᓕᖅᑳᕆᐊᖃᓲᖑᓇᒃ ᓯᓂᒃᑕᕐᕕᖕᓄᑦ ᑭᓯᐊᓂ ᖃᖓᑕᓲᒃᑯᑦ ᖃᖓᑦᑕᐅᑏᑦ ᑕᒪᒃᑯᐊ ᒐᕙᒪᒃᑯᓐᓄᑦ 

ᐋᖅᑭᒃᑕᐅᖃᑦᑕᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐃᓛᒃ, ᑕᐃᒪᐃᓐᓂᖓᓄᑦ ᑕᒪᒃᑯᐊ ᑐᑭᓯᓇᑦᑎᐊᖅᑐᑦ ᑐᑭᓯᓪᓗᖓᓗ 

ᐅᑎᖅᑎᑕᐅᔪᓐᓇᖃᑦᑕᖅᑐᐃᑦ ᑎᒪᒃᑯᐊ ᐊᑐᖅᑕᐅᔪᒥᓃᑦ ᑮᓇᐅᔭᐃᕈᑕᐅᔪᒥᓃᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᓄᑦ ᓴᖅᑮᑦᑎᐊᖅᑎᓪᓗᒋᑦ ᑮᓇᐅᔭᐃᕈᑎᒋᔭᒥᓂᖏᓐᓂᓗ ᑕᒪᓐᓇᐅᒐᓗᐊᖅᑎᓪᓗᒍ 

ᐊᑲᐅᓐᖏᓕᐅᕈᑎ ᑐᑭᓯᓯᒪᑦᑎᐊᓐᖏᓐᓂᑯᒧᑦ ᐊᖏᓪᓕᕙᓪᓕᐊᖏᓐᓇᖃᑦᑕᕐᓂᖓ ᐱᔾᔪᑎᒋᓪᓗᒍ. ᑖᓐᓇ 

ᒥᑭᓪᓕᕚᓪᓕᕐᓂᐊᕐᒪᖔᑦ ᑕᕝᕗᖓ ᓇᖏᖅᓯᒍᑎᒋᒐᒃᑯ ᑐᑭᓯᖃᑎᒋᓯᒪᒃᑲᓐᓂᕐᓗᒋᒃ.  

 

ᒐᕙᒪᒃᑯᓐᓄᑦ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᐃᑦ ᐱᔾᔪᑎᒋᓪᓗᒋᑦ ᐊᐅᑦᑕᔫᓖᓐᓇᐅᖃᑦᑕᓐᖏᒻᒪᑕ 

ᐊᔪᓐᖏᔾᔪᑎᒋᓂᐊᖅᑕᒥᓂᒃ ᐊᒻᒪᓗ ᑮᓇᐅᔭᓖᓐᓇᐅᖃᑦᑕᕐᒥᓂᓇᑎᒃ ᑕᐃᒪᐃᓐᓂᑯᖓᓄᑦ ᓂᕆᔾᔪᑎᔅᓴᓂᒃ 

ᐊᑐᐃᓐᓇᖃᑦᑎᐊᕐᓗᑎᒃ ᑐᐊᕕᕐᓇᖅᑐᒃᑯᓪᓘᓐᓃᑦ ᒪᓕᒋᐊᖃᖅᑐᒥᓂᐅᑎᓪᓗᒋᓪᓗ ᐃᓚᒥᓂᒃ ᐊᐅᓪᓚᑎᓪᒋᑦ. ᑕᒪᓐᓇ 

ᐅᑎᖅᑎᑕᐅᖃᑦᑕᕐᓂᖅ ᖃᐅᔨᒪᓪᓗᑎᒍᑦ.  

 

ᑕᐅᒪᓕ (ᑐᓵᔨᑎᒍᑦ) ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᐊ ᖃᓄᐃᑦᑐᓂᒃ ᐃᑲᔫᖅᓲᑎᓂᒃ 

ᐋᖅᑭᒃᓯᓯᒪᖕᒪᖔᑦ. ᐋᓐᓂᐊᕕᓕᐊᖅᑎᓪᓗᒍ ᓂᕆᔭᕆᐊᖃᕐᒥᖕᒪᑕ ᐊᒻᒪᓗ ᐅᑐᖅᑕᕋᐅᔭᖃᑦᑕᕆᐊᖃᖅᖢᑎᒃ 

ᐋᓐᓂᐊᕕᖕᒥ ᓯᓂᒃᑕᕐᕕᖕᒥᓄᑦ. ᖁᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᓄᑦ ᖃᖓᑦᑕᐅᓯᖅᓯᖃᑦᑕᕐᓂᖏᑦ ᖃᖓᑦᑕᐅᑎᓂᒃ ᒪᑯᓂᖓᓗ ᓯᓂᒃᑕᕐᕕᖕᓄᑦ ᐃᓂᒃᓴᓂᒃ 

ᐋᖅᑭᒃᓱᐃᓯᒪᓲᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓅᖅᑕᐅᖃᑦᑕᖅᖢᑎᒃ ᑕᐃᒃᑯᐊ ᓇᓕᖅᑲᖏᑦ.  

 

ᓯᕗᕐᖓᓂ ᐊᑭᓖᓯᒪᔪᑦ ᒪᑯᐊ ᓂᕆᔾᔪᑏᓪᓗ ᐅᑎᖅᑕᕋᐅᔭᕋᑏᑦ ᑖᒃᑯᐊ ᐊᑭᓕᖅᑕᐅᕙᒌᖃᑦᑕᓐᖏᑦᑐᑦ ᒐᕙᒪᒃᑯᓐᓄᑦ. 

ᓯᕗᕐᖓᓂ ᑮᓇᐅᔭᓂᒃ ᐱᕙᒌᕈᓐᓇᖅᑐᑦ ᑮᓇᐅᔭᓕᕆᔨᒃᑯᑦ ᐊᖅᑯᑎᒋᓗᒋᑦ. ᓲᕐᓗᖃᐃ ᐃᖅᑲᓇᐃᔭᖅᑎᐅᔪᖅ 

ᐊᑭᓕᖅᓱᐃᔪᓐᓇᔾᔮᓐᖏᑉᐸᑦ ᑕᒪᒃᑯᓂᖓ ᐊᑐᕆᐊᖃᕐᓂᐊᖅᑕᒥᖕᓂᒃ ᓲᕐᓗ ᓂᕆᔾᔪᑎᓄᑦ, ᐃᖏᕐᕋᔾᔪᑎᓂᒡᓗ 

ᓱᕗᕐᖓᓂᒃ ᑮᓇᐅᔭᓂᒃ ᑐᒃᓯᕋᕈᓐᓇᖅᑐᑦ ᒐᕙᒪᒃᑯᓐᓂᑦ. 

ᐅᖃᖅᑎ, ᑐᑭᓯᐅᒪᓂᕋ ᒪᓕᒃᖢᒍ ᓯᓂᒃᑕᐅᑏᑦ ᐃᓛᓐᓂᒃᑯᑦ ᓯᕗᕐᖓᓂ ᐊᑭᓕᖅᑕᐅᕙᒌᖃᑦᑕᖅᑐᑦ ᒐᕙᒪᒃᑯᓐᓂᑦ 

ᑕᒪᓐᖏᒃᑯᒪ. ᐅᖃᖅᑎ, ᐃᒻᒪᖄ ᐃᓂᒃᓴᓕᐅᖅᑕᐅᓯᒪᓃᑦ ᖃᖓᐅᓚᐅᕐᒪᖔᑦ ᑕᒪᒃᑯᓄᖓ ᒪᓕᒃᓯᒪᖅᑰᖅᑐᑦ 

ᐊᒻᒪᓘᓐᓃᑦ ᑖᓐᓇ ᐃᖅᑲᓇᐃᔭᖅᑎ ᓯᓂᒃᑕᕐᕕᖕᒥᓂ ᐊᑭᓕᖅᓱᐃᖦᖤᖅᐳᖅ, ᑭᖑᕐᖓᓂ ᐅᑎᕐᕕᐅᖦᖤᖅᐳᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᑖᓐᓇ ᑐᑭᓯᔭᐃᓯᒪᑦᑎᐊᒃᑲᓐᓂᕈᓂ ᑐᓴᐅᒪᑎᑦᑎᔾᔪᑎᓂᒃ ᐱᑕᖃᒃᑲᓐᓂᕐᓗᓂ ᐃᒻᒪᖄ 

ᑕᒪᒃᑯᐊ ᑭᒡᒐᖅᑐᖅᑕᕗᑦ ᑐᓴᐅᒪᑎᑦᑎᔾᔪᑎᓂᒃ ᐊᑐᐃᓐᓇᖃᕐᕕᐅᒃᑲᓐᓂᖃᑦᑕᖅᑲᑕ ᐊᑲᐅᓐᖏᓕᐅᕈᑎᓕᐅᕈᑎᒋᔭᒋᑦ 

ᐊᑲᐅᓈᕈᑎᒋᓐᖏᓐᓂᕆᔭᖏᓪᓗ ᐋᓐᓂᐊᕕᓕᐊᖅᓯᒪᑎᓪᓗᒋᑦ 

ᐃᓂᓪᓚᔅᓯᒪᑦᑎᐊᓂᖅᓴᐅᖃᑦᑕᒃᑲᓐᓂᕈᓐᓇᖅᑰᕋᓗᐊᕐᒪᑕ ᐃᒻᒪᖄ ᑐᓂᔭᐅᓐᖏᓗᐊᖃᑦᑕᕐᓂᖏᓐᓄᑦ ᓇᒧᑦ 

ᑐᑭᓯᒋᐊᕐᓗᑎᒃ, ᑐᑭᓯᒋᐊᕈᑎᔅᓴᓂᒃ ᑲᒪᕙᑦᑐᓄᑦ ᑕᒪᒃᑯᓂᖓ ᐊᑐᐃᓐᓇᖃᕐᕕᐅᒃᑲᓐᓂᖅᑲᑕ ᑕᑯᔪᒥᓇᖅᑐᖅ ᑕᒪᓐᓇ. 

 

ᑖᓐᓇ ᐅᖃᐅᓯᕆᒋᐊᒃᑲᓐᓂᑐᐃᓐᓇᒃᑲᓐᓂᕈᒪᓪᓗᒍ ᑐᑭᓯᓯᒪᑦᑎᐊᒃᑲᓐᓂᕐᓂᐊᕋᑦᑕ ᑕᒫᓂ ᓄᓇᕗᒻᒦᑦᑐᒍᑦ. (ᑐᓵᔨᑎᒍᑦ) 

ᑖᓐᓇ ᒥᓂᔅᑕᕆᔭᐅᔪᖅ ᑮᓇᐅᔭᓂᒃ ᓯᕗᕐᖓᓂ ᑐᓂᓯᖃᑦᑕᕈᓐᓇᖅᐸ ᓂᕆᔾᔪᑎᑖᖅᑎᑦᑎᓗᒡᓘᓐᓃᑦ 

ᑖᒃᑭᓯᒃᑰᕈᑎᓂᒡᓘᓐᓃᑦ ᐊᑐᐃᓐᓇᕈᕐᓗᓂ ᑮᓇᐅᔭᖅᑎᒍᑦ ᐅᖁᒪᐃᒃᓴᖁᓇᒋᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐋᓐᓂᐊᕕᓕᐊᖅᓯᒪᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐄ, ᑕᒪᓐᓇ ᕿᒥᕐᕈᓇᒋᐊᕈᓐᓇᖅᑕᕋ 

ᖃᓄᐃᓕᐅᕈᓐᓇᕐᓂᑦᑎᓐᓂᒃ ᓯᕗᕐᖓᓂ ᑮᓇᐅᔭᖅᑖᕈᓐᓇᖅᑐᑦ ᐃᖅᑲᓇᐃᔭᖅᑏᑦ ᖃᐅᔨᒪᔭᕌᖓᒥᒃ 

ᒪᐅᓐᖓᐅᓂᐊᕐᓂᕐᒥᓂᒃ ᓲᕐᓗ ᒪᑯᐊᓗ ᑖᒃᓰᔭᐅᑏᑦ ᑭᓯᐊᓂ ᕿᒥᕐᕈᓇᒃᑲᓐᓂᕈᓐᓇᖅᑕᕋ ᖃᓄᐃᓕᐅᕈᓐᓇᕐᒪᖔᑦᑕ 

ᒐᕙᒪᐅᓪᓗᑕ ᑕᐃᒃᑯᐊ ᐃᑲᔪᒃᑲᓐᓂᕈᒪᓪᓗᑎᒃᑯᑦ ᐋᓐᓂᐊᕕᓕᐊᖅᑐᑦ. 

 

ᐅᖁᒪᐃᓐᓇᖅᑐᕐᔪᐊᒻᒪᕆᐊᓘᖕᒪᑦ ᐋᓐᓂᐊᕕᓗᐊᖅᓯᒪᓪᓗᓂ ᐋᓐᓂᐊᕈᔪᒃᖢᓂᓗ ᖄᒃᑲᓐᓂᐊᒍᑦ ᑕᐃᒪᓐᓇ 

ᐊᒃᓱᕈᕐᓇᖅᑐᒥᒃ ᑎᑭᑕᐅᓲᖑᖕᒪᑕ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᐊᓯᖏᓪᓗ. ᖃᓄᖅᑑᕈᑎᒃᓴᓕᐊᑎᑦ ᑖᒃᑯᐊ 

ᐃᓱᒪᒋᑦᑎᐊᕐᓂᐊᖅᐸᒃᑲ. (ᑐᓵᔨᓐᖏᒍᖏᑦᑐᖅ) ᒪ’ᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᐅᕕᓕᑉᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 147 - 6(2): ᓯᕿᓐᖑᔭᐃᑦ ᓇᓗᓇᐃᒃᑯᑕᖓ ᐊᓯᔾᔨᖅᑕᐅᓂᖓ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᓪᓛᒃᑯᑦ ᑭᒡᒐᖅᑐᖅᑕᒃᑲ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᒥᓂᔅᑕᑖᓵᒧᑦ ᒪᓕᒐᓕᕆᔨᒃᑯᓐᓄᑦ ᐊᐱᕆᔪᒪᒐᒪ ᖃᐅᔨᒪᔪᒃᓴᐅᔪᖅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ ᐃᓱᒫᓘᑎᖃᖃᑦᑕᓚᐅᖅᓯᒪᖕᒪᑦ ᐅᑭᐅᖅ ᑲᑎᒪᕐᔪᐊᖅᑎᓪᓗᑕ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᓯᕿᕐᖑᔭᐅᑉ ᐊᓯᔾᔨᖅᑕᖃᑦᑕᕐᓂᖏᑦ. 

 

ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᐱᓕᕆᕕᖏᑦ ᒪᑯᓂᖓ ᓯᖁᕐᖏᔭᐅᑉ ᓯᕗᕙᕆᐊᖅᑐᑦ, ᑭᖑᕙᕆᐊᖅᑐᓪᓗ ᑕᒪᒃᑯᐊ 

ᐊᐅᓚᑕᐅᖃᑦᑕᕐᒪᑕ ᐱᓕᕆᕕᖓᓄᑦ ᐊᒻᒪᓗ ᒪᓕᒐᖏᑦ ᐅᖃᖅᓯᒪᓪᓗᑎᒃ. ᒫᓐᓇ ᒫᑦᓯᒥᒃ ᐊᒻᒪᓗ ᓄᕕᐱᕆᒥ 

ᐊᕐᕌᒍᑕᒫᑦ ᐅᑎᕆᐊᖅᐸᒃᖢᑎᒃ ᓯᕗᕙᕆᐊᖅᐸᒃᖢᑎᒡᓗ.  

 

ᒪᓕᒐᓕᐅᖅᑎᐅᖃᑎᒐᓗ ᑕᒪᑐᒥᖓ ᓄᖅᑲᖁᔨᒐᑦᑕ ᖃᓄᕐᓕᑭᐊᖅ ᑕᒪᓐᓇ ᒥᓂᔅᑕᒋᔭᐅᔪᒧᑦ ᐃᓯᒪᒋᔭᐅᕙ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᓇᓕᐊᖕᓄᑐᐃᓐᓇᖅ ᐃᓱᒪᒋᔭᖃᓐᖏᑕᕗᑦ ᐊᓯᔾᔨᖅᑕᐅᖃᑦᑕᕐᓂᖓ ᑖᓐᓇ ᓯᕗᕙᕆᐊᖅᑐᖅ ᑭᖑᕙᕆᐊᖅᑐᕐᓗ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᓂᐊᕐᒪᑦ 

ᒐᕙᒪᖃᕐᕖᑦ ᐃᒃᑯᐊ ᐊᑕᐅᓯᐅᓐᖏᑦᑐᑦ ᑕᒪᑐᒥᖓ ᓯᕗᕙᕆᐊᖅᑕᕐᓂᕐᒥᒃ ᑭᖑᕙᕆᐊᖅᑕᕐᓂᕐᒥᒡᓗ 

ᐊᑐᖃᑦᑕᕈᒪᔪᓐᓃᕐᒪᑕ ᓄᓇᑦᓯᐊᕐᒥᐅᓪᓗ ᒫᓐᓇᕈᓘᓚᐅᖅᑐᖅ ᐃᓄᓕᒫᖅᑎᑦᑎᔾᔪᑎᖃᖃᑦᑕᓚᐅᖅᑐᖅ ᑕᒪᓐᓇ 

ᐱᔾᔪᑎᒋᓪᓗᒍ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᐅᖃᐅᓯᕆᓚᐅᕐᒪᖔᑦ ᑕᐃᒃᑯᓄᖓ ᓄᓇᑦᓯᐊᒥᐅᓄᑦ? 

ᖁᔭᓐᓇᒦᒃ ᐅᖃᖅᑎ. 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᓪᓗᒍᓗ ᐊᐱᖅᑯᑎᒋᖕᒪᒍ. 

ᐅᖃᓪᓚᖃᑎᒋᓯᒪᓐᖏᑕᒃᑲ ᑕᐃᒃᑯᐊ ᓄᓇᑦᓯᐊᕐᒥᐅᑦ ᒥᓂᔅᑕᖓᑦ. ᑕᐃᒪᐃᑦᑕᕆᐊᖃᕈᑦᑕ ᐅᖃᓪᓚᖃᑎᒋᔪᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᒥᓂᔅᑕ (ᑐᓵᔨᑎᒍᑦ) ᒥᓂᔅᑕᖃᐃ ᐊᖏᕈᓐᓇᖅᐸ ᑕᒪᓐᓇ 

ᐃᓄᓕᒫᕈᑎᒋᓗᒍ ᖃᓄᖅ ᐃᓱᓯᐅᕐᓗᓂ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇᐅᔪᖅ ᐋᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐄ, ᓇᐃᓈᖅᑎᒋᐊᓐᖏᖦᖢᑎᒃ ᑕᐃᒪᐃᖃᑦᑕᓚᐅᕆᔅᓯ.  

 

>>ᐃᒡᓚᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ, ᐃᒃᓯᕚᕈᓐᓇᖅᖢᑎᑦ. 

 

ᐊᐱᖅᑯᑦ 148 - 6(2): ᐸᓖᓯᒃᑯᑦ ᐊᑦᑕᓇᖅᑕᐃᓕᒪᓂᕐᒧᑦ ᖃᐅᔨᓴᕐᓂᖏᑦ ᐃᖃᓗᓐᓂ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓱᒪᒋᑦᑎᐊᕋᕕᖓ. ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᓪᓗᖓ.  

 

ᐊᐅᔭᐅᑎᓪᓗᒍ ᐅᒥᐊᖅᑐᖅᑐᓪᓗ ᒪᑯᐊ ᐊᓃᕋᔭᒃᑐᓪᓗ ᒪᑯᐊᖑᓲᖑᖕᒪᑕ-50-ᔪᓐᓃᑐᐊᕌᖓᑦ ᐊᐅᔭᐅᓚᐅᖅᑐᖅ 

ᐸᓖᓯᒃᑯᑦ ᑕᒫᓂ ᐃᖃᓗᓐᓂ.  

 

ᐱᓱᕋᔭᖃᑦᑕᓚᐅᖅᓯᒪᒻᒪᑕ ᓯᔾᔭᒥ ᓇᒧᑐᐃᓐᓇᖅ ᐱᓱᑲᑕᒃᖢᑎᒃ ᑕᐃᒪᓐᓇᐅᖃᑦᑕᓚᐅᕐᒪᑕ ᑎᓴᓕᒃᑰᖅᖢᑎᒡᓗ 

ᓇᒧᓐᖓᐅᑲᑕᓚᐅᖅᖢᑎᒃ.  

 

ᒥᓂᔅᑕᕆᔭᐅᔪᖃᐃ ᐅᖃᖃᑎᖃᖅᑐᕕᓂᐅᕙ ᐸᓖᓯᒃᑯᓐᓂᒃ ᑕᐃᒪᓐᓇᐅᖃᑦᑕᖁᓗᒋᑦ ᐸᓖᓯᒃᑯᑦ ᐱᓱᒡᓗᑎᒃ. 

ᐅᕝᕙᓘᓐᓃᑦ ᑎᓴᓕᒃᑰᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐊᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᒻᒪᒍ. 

ᐅᖃᓪᓚᖃᑎᒋᓯᒪᓐᖏᑕᒃᑲ ᓱᓕ ᑭᓯᐊᓂ ᖃᐅᔨᒪᓪᓗᖓ ᐸᓖᓯᒃᑯᑦ ᐃᖃᓗᓐᓂ ᐱᓱᑲᑕᒃᑲᓐᓂᕐᓂᐅᖅᑐᒡᒎᖅ ᑕᒪᑐᒪᓂ 

ᐊᐅᔭᖅ. ᑕᐃᒪᓐᓇ ᑐᓐᖓᓱᒃᑎᑕᐅᕐᔪᐊᓚᐅᕋᒥᒎᖅ ᑕᖅᑲᒃᑯᓄᖓ ᐃᓄᖕᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᓲᕐᓗᓕ ᐅᖃᓕᒫᖅᑖᖓ. ᐃᒃᑯᐊ ᐱᓱᕋᔭᖃᑦᑕᕐᒪᑕ ᐃᖃᓗᓐᓂ, 

ᐱᕙᓪᓕᐊᔪᒃᑰᖅᑎᒎᖃᑦᑕᓚᐅᖅᓯᒪᒡᓗᑎᓪᓗ. ᐃᒃᑯᐊ ᓱᕈᓰᑦ ᒥᓪᓗᖅᑐᐊᓘᖃᑦᑕᕐᒪᑕ ᓄᓇᓯᐅᑎᓂᒃ ᒪᑯᓂᖓᓗ 

ᓯᖁᑦᑎᕆᓪᓗᑎᒃ ᒪᑯᐊᓗ ᐋᖓᔮᖅᑑᖃᑦᑕᕐᒪᑕ.  

 

ᐱᓱᕋᔭᑦᑎᓪᓗᒋᑦ ᐸᓖᓯᒃᑯᑦ ᓯᔾᔭᒃᑯᑦ ᐊᓯᖏᑦᑎᒍᓪᓘᓐᓃᑦ ᐃᖅᑲᓇᐃᔭᖅᑎᖏᖅᑲᐃᑦ ᐅᖃᓪᓚᖃᑎᖃᖅᓯᒪᕗᑦ ᖃᓄᖅ 

ᐃᓚᐅᒃᑲᓐᓂᕈᓐᓇᕐᒪᖔᑦ ᓄᓇᓕᐸᐅᔭᐃᑦ. ᑕᒪᒃᑯᐊ ᐊᑲᐅᓐᖏᓕᐅᕈᑏᑦ ᐱᔾᔪᑎᒋᓪᓗᒋᑦ. ᓄᖑᔾᔫᒥᖁᓪᓗᒋᓪᓗ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ ᐊᐃ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᓯᒪᐃᓚᒃ. ᖁᔭᓐᓇᒦᒃ.  

 

ᐊᖓᔪᖅᑳᖅ ᑯᕋᐊᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᒻᒪᒍ. ᐄ 

ᑕᐃᒪᓐᖓᓕᒫᖅ ᖃᓄᖅᑑᕈᑎᒃᓴᓕᐅᖏᓐᓇᐅᔭᖅᑐᒍᑦ ᓇᐅᒃᑯᑦ ᐱᐅᓯᒋᐊᖅᑎᑦᑎᑲᓐᓂᕈᓐᓇᕐᓂᐊᕐᒪᖔᑕ ᐊᒻᒪᓗ 

ᖃᐅᔨᒪᓪᓗᖓ ᑖᒃᑯᐊ ᐸᓖᓯᒃᑯᑦ ᓄᓇᓕᐸᐅᔭᒃᑯᓐᓂᒃ ᐅᖃᓪᓚᖃᑎᖃᖅᓯᒪᔪᖅ 

ᑲᑐᔾᔨᖃᑎᒌᓐᓂᒃᑰᖃᑎᒌᒍᓐᓇᕐᒪᖔᖏᑦ. ᒪᓕᒐᕋᓛᑦ ᐱᓪᓗᒋᑦ. ᑕᒪᑐᒪᓂ ᑕᐃᒪᐃᓕᐅᕐᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ). ᖁᔭᓐᓇᒦᒃ ᐅᖃᖅᑏ, ᐊᕐᕌᒍᓂᒃ ᒪᕐᕉᓐᓂᒃ ᐊᓂᒍᕋᑖᖅᑑᓐᓂ ᑕᐃᒃᑯᐊ 

ᑐᐱᖅᓯᒪᒋᐊᖅᑐᖃᑦᑕᖅᑐᐃᑦ ᒥᓐᖑᐃᓯᕐᕕᒻᒥ ᐅᕝᕙᓘᓐᓃᑦ ᑐᓚᑦᑕᕐᕕᐅᑉ ᓴᓂᐊᓂᒃ ᐊᒥᓲᓂᖅᓴᕕᔾᔪᐊᕌᓘᓕᕐᖓᑕ. 

ᐊᐅᓪᓚᖃᑦᑕᕈᓐᓇᖅᓯᒪᓐᖏᒻᒪᑕ ᓯᓚᑎᑦᑎᓐᓄᑦ ᑕᒫᓂ ᐊᐅᔭᒃᑯᑦ ᐅᐱᕐᖏᖃᑦᑕᖅᑐᑦ ᐅᐱᕐᖏᖑᐊᖅᑐᑦ 

ᐊᒥᓱᐊᓘᒻᒪᑕ. ᐊᓕᐊᓇᐃᑦᑐᑯᓘᖏᓐᓇᕋᓂᓘ. ᒥᓂᔅᑕ ᐸᓖᓯᒃᑯᓐᓂ ᐅᖃᖃᑎᖃᕈᓐᓇᖅᑳ 

ᐅᐊᑦᑎᔭᐅᔫᖁᓪᓗᒍᑦᑕᐅᖅ ᑖᕙᓐᓇ ᑐᐱᕐᕕᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ):ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐊᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐄ, ᐅᖃᖃᑎᒋᓂᐊᖅᑕᕗᑦ ᐸᓖᓯᒃᑯᑦ ᖃᐅᔨᒐᓱᓪᓗᑕ ᐃᓛ ᐅᖃᐅᑎᓗᑎᒍᑦ ᓇᐅᒃᑯᑦ ᐅᐊᑦᑎᖁᔭᐅᒻᒪᖔᑕ.  

 

ᐊᐅᔭᒃᑯᑦ ᐊᓃᕈᓘᔭᕈᒪᓂᐊᓕᕐᒥᒻᒪᑕ ᑭᒃᑯᑐᐃᓐᓇᐃᑦ ᓯᓂᑦᑕᕆᐊᖃᑦᑕᕐᓗᑎᓪᓗ. ᐃᑲᔪᕆᐊᕘᑦ ᐱᔨᑦᑎᕋᖅᑕᐅᒋᐊᓖᑦ 

ᑕᐃᒃᑯᐊ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᒥᑦᑑᑉ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 149 - 6(2): ᑐᓚᒃᑕᕐᕕᒃ ᓴᓂᕋᔭᖕᒧᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒃᓯᕚᖁᓚᐅᓐᖓᓕᑐᖅ ᐊᐱᖅᓱᕐᓗᖓ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐊᐱᖅᑯᑎᒐ ᑐᕌᖅᑎᒍᒪᔭᕋ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ. ᐱᔾᔪᑎᖃᖅᑐᖅ 

ᐱᑕᖃᕆᐊᖃᓪᓚᕆᑦᑐᒥᒃ ᒪᓕᒐᕐᓄᑦ ᓴᐴᓗᑕᕐᒥᒃ ᓴᓂᕋᔭᒻᒥ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᒻᒥ ᐅᖃᐅᓯᕇᓐᓇᖃᑦᑕᖑᓱᒃᑲᒃᑯ ᐅᕙᓂ. ᐱᒋᐊᖅᑳᕈᑎᖃᕐᓗᖓ ᐃᒪᕕᐅᑉ ᓴᐳᔾᔭᐅᓂᖓᓄᑦ 

ᐸᕐᓇᐅᑎᒥᒃ.  

 

ᒥᓂᔅᑕ ᑕᐃᒪ ᐅᖃᐅᓯᖃᓚᐅᖅᓯᒪᒻᒪᑦ ᐊᕐᕌᒍ ᖃᑦᑎᐅᓕᖅᑐᒃᑭᐊᖅ. ᑲᓇᑕᒎᖅ $1.5-ᐱᓕᐊᓐᓂᒃ ᐊᕐᕌᒍᓂᒃ 

ᑕᓪᓕᒪᓂᒃ ᐊᒡᒋᖅᑐᓂᒃ ᐃᓕᐅᖅᑲᐃᓂᐅᓴᒻᒪᑦ ᑮᓇᐅᔭᓂᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓄᑯᐊ ᐃᒪᕕᒻᒥᒃ 

ᓴᐳᔾᔨᓂᕐᒧᑦ ᐸᕐᓇᐅᑎᓕᐅᖅᑐᓂᒃ ᐱᖃᑕᐅᕚᑦ ᐱᑕᖃᕆᐊᖃᓪᓚᕆᑦᑐᒥᒃ ᑐᓚᑦᑕᕐᕕᓕᐅᕐᓗᑎᒃ ᓴᓂᕋᔭᒻᒥ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑕᐃᒃᑯᐊ ᐃᒪᕕᒻᒥ ᓴᐳᒻᒥᑦᑎᓂᕐᒧᑦ 

ᐸᕐᓇᐅᑏᑦ ᑐᔅᓯᕋᐅᑎᓕᐅᖁᔨᒻᒪᑕ ᓯᕗᓪᓕᖅᐹᖓᓂ ᑐᔅᓯᕋᐅᑎᓕᐅᓚᐅᖅᓯᒪᔪᒍᑦ ᓄᓇᕘᓕᒫᒧᑦ 

ᑐᓚᑦᑕᕕᑦᑖᕆᐊᖃᕐᓂᖏᓐᓂᒃ ᖃᐅᔨᓴᖅᑕᐅᖁᔨᓪᓗᑕ. ᓱᓕ ᐱᓕᕆᐊᖑᒻᒪᑦ ᑖᓐᓇ. ᑭᖑᓪᓕᕐᒥ ᑕᐃᒪ 

ᑐᔅᓯᕋᓕᕐᒥᑉᐸᑕ ᐅᑕᖅᑭᑐᐃᓐᓇᖅᑕᕗᑦ ᑐᔅᓯᕋᐅᑎᓕᐅᕈᒪᔪᓂᒃ ᑐᔅᓯᕋᒃᑲᓐᓂᓛᕐᒥᒻᒪᑕ ᑐᓚᑦᑕᕐᕕᓕᐅᕈᔅᓴᓂᒃ 

ᓄᓇᕘᒥ. ᐱᒍᓐᓇᕈᑦᑎᒍᐃᓛᒃ ᑕᐃᒃᑯᓄᖓᓕᒫᖅ ᐱᐅᒐᔭᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐅᖃᐅᓯᖃᕈᒪᒻᒥᒐᒪ ᑕᐃᒃᑯᐊ ᒪᓕᒐᓕᐊᑦ ᒪᓕᒐᖏᑦ 

ᐊᑐᐊᒐᖏᑦ ᐃᒪᕕᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᕈᓐᓇᖅᑐᓂᒃ ᑮᓇᐅᔭᓕᐅᕈᔅᓴᓂᒃ ᓴᖅᑭᕈᓐᓇᖅᑐᓂᒃ ᓄᓇᓕᕗᑦ 

ᐃᒫᐅᑉ ᓵᖓᓃᒻᒪᑕ.  

 

ᐅᖃᐅᓯᖃᕈᒪᔪᖓ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᓕᐅᕆᑎᔅᓴᐃᓪᓗ ᓴᖅᑭᖃᑦᑕᖅᑐᐃᑦ ᐃᓱᒪᒋᓪᓗᒋᑦ. ᓄᓇᕗᑦ 

ᒐᕙᒪᖓᓂᒃ ᓄᓇᓕᓐᓂᓗ ᐃᑲᔪᕐᓂᖃᓪᓚᕆᒃᑲᔭᕐᖓᑦ ᑐᓚᑦᑕᕕᑦᑖᖅᑲᑕ. ᓄᓇᕘᓪᓗ ᑕᐃᓐᓇ ᐃᑦᑐᕐᓂᒃ ᑲᑎᒪᔨᖓᑦ 

ᐅᖃᖃᑦᑕᒥᒻᒫᑦ ᐅᑯᐊᑦᑕᐅᖅᑲᐃ ᒐᕙᒪᕗᑦ ᑐᓴᖅᑲᑕ ᐅᕙᖓ ᑐᔅᓯᕌᖓᓂᒃ. 

 

ᐅᖃᖅᑏ, ᒥᓂᔅᑕ ᐅᖃᕋᑖᕐᖓᑦ ᑕᐃᒪ ᑕᐃᒃᑯᐊᒎᖅ ᐃᒪᕕᐅᑉ ᐸᕐᓇᑕᐅᓂᖓᓄᑦ ᐋᖅᑭᑦᑎᕆᔨᐅᒻᒪᑕ ᐃᒪᕕᒻᒥ 

ᐸᕐᓇᑦᑏᑦ ᐊᖏᔪᓂᒃ ᑕᐃᒪᐃᑦᑐᓂᒃ.  

 

ᐅᖃᖅᑎ, ᖃᐅᔨᓴᖅᑐᖃᕇᓚᐅᖅᓯᒪᒻᒥᒻᒪᑦ ᐊᕐᕌᓂ ᓴᓂᕋᔭᒻᒥ ᓴᓇᔪᖃᕈᓐᓇᕋᔭᕐᒪᖔᖅ. ᒥᓂᔅᑕᖃᐃ ᑭᖑᓪᓕᖅᐹᒥᒃ 

ᐅᓂᒃᑳᓕᐊᕐᒥᓂᕐᓂᒃ ᐱᓯᒪᓕᖅᑳ ᐅᕝᕙᓘᓐᓃᑦ ᕼᐋᒻᒪᓚᒃᑯᖏᓐᓂᒃ ᖃᐅᔨᓴᖅᑎᓂᓪᓘᓐᓃᑦ ᐱᓯᒪᓕᖅᑳᑦ? 

ᑐᓚᑦᑕᕐᕕᓕᐅᖅᑕᐅᒍᓐᓇᕐᒪᖔᖅ ᖃᐅᔨᓴᖅᑕᐅᔪᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᔪᒻᒥᒻᒪᑦ ᐱᓇᓱᐊᕈᓯᐅᓚᐅᖅᑐᒥ ᑭᐅᔾᔪᑎᖓ ᓱᓕ ᑖᓐᓇᓴᐃᓐᓇᖅ. ᐅᓂᒃᑳᑦ ᐱᓚᐅᓐᖏᓇᑦᑎᒍ ᓱᓕ. 

ᓂᕆᐅᒋᔭᕋᓗᐊᕗᑦ ᑭᓯᐊᓂ ᐱᓚᐅᓐᖏᓇᑦᑎᒍ ᐅᓂᒃᑳᓕᐊᒥᓃᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᒡᒍᓇᖅᑐᕐᖏᓛᒃ ᑕᐃᒫᒃ ᑐᓴᕆᐊᔅᓴᖅ. ᕼᐋᒻᒪᓚᒃᑯᑦ 

ᑲᔪᓐᖏᖅᓴᓂᐊᖅᑲᒃᑲ ᐅᓂᒃᑳᓕᐊᒥᓂᕐᓂᒃ ᑐᓂᓯᖁᓗᒋᑦ.  

 

ᐄ, ᑕᐃᒪᐃᓕᓚᐅᕐᓗᖓ ᑕᐃᒪ ᐊᖏᖅᑕᐅᒍᓐᓇᖅᑯᖔ ᒥᓂᔅᑕᒧᑦ ᐅᖃᐅᔾᔭᐅᒍᓐᓇᖅᑯᖓ ᑖᓐᓇ ᑐᓚᒃᑕᕐᕕᒃ 

ᐱᑕᖃᕆᐊᖃᓪᓚᕆᑦᑐᖅ ᐅᖃᐅᓯᐅᓛᕋᓗᐊᕐᒪᖔᖅ ᐊᑭᑐᔪᖅᑐᕈᑎᔅᓴᓂᒃ ᐅᖃᐅᓯᖃᓕᖅᑲᑕ ᒥᓂᔅᑕᐃᑦ? ᒥᓂᔅᑕ 

ᐅᖃᖁᑦᑕᕋᓗᐊᖅᑲᕋ ᐅᕙᓂ ᐃᔅᓯᕙᓂᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᐃᖏᕐᕋᔪᓕᕆᔨᒃᑯᓪᓗ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ. ᑕᒪᒃᑯᐊ ᑐᓚᑦᑕᕐᕖᑦ 

ᐅᒥᐊᒃᑯᕕᕈᓘᔭᐃᑦ ᒐᕙᒪᑐᖃᒃᑯᓐᓄᑦ ᓴᖅᑭᖅᑕᐅᒋᐊᖃᕐᖓᑕ ᐅᖃᐅᓯᕇᓐᓇᓲᕆᒐᒃᑭᑦ ᑕᐃᒪᐃᖏᓐᓇᓂᐊᖅᑐᖓᓗ. 

ᑕᐃᓐᓇ ᐃᒪᕕᒻᒥ ᐃᒪᕕᓕᕆᓂᕐᒧᑦ ᐸᕐᓇᐅᑎ ᒐᕙᒪᑐᖃᒃᑯᓐᓄᑦ ᓴᖅᑭᖅᓯᒪᔭᖓ ᐊᑕᖏᑦᑎᐊᖅᑐᓂ 100 ᐳᓴᓐᑎ 

ᒐᕙᒪᑐᖃᒃᑯᓐᓃᕐᖔᕐᖓᑦ. ᐅᕙᓂ ᐊᖏᖅᑐᖃᕆᐊᖃᕋᔭᓐᖏᑦᑐᖅ ᒪᓕᒐᓕᐅᕐᕕᒻᒥ ᓂᕈᐊᕐᓇᖅ 4-ᒥᒃ ᐊᑎᖃᖅᑐᐃᑦ 

ᒐᕙᒪᑐᖃᒃᑯᑦ ᑮᓇᐅᔭᓕᕆᓲᕆᒻᒪᒋᑦ.  

 

ᑕᐃᒫᑕᕝᕙ ᐊᔭᐅᕆᒐᓱᐊᖅᑯᒍᑦ ᐃᒪᕕᒻᒥ ᓴᐳᒻᒥᑦᑎᓂᕐᒧᑦ ᐸᕐᓇᐅᑎᖏᑎᒍᑦ ᑮᓇᐅᔭᖃᖅᑎᑕᐅᖁᓪᓗᒍ. ᐅᑭᐊᒃᓵᖅ 

ᑕᐃᒪ ᐱᒃᑲᓐᓂᕈᒪᓛᕋᓗᐊᖅᑐᒍᑦ ᐱᒃᑲᓐᓂᕆᐊᖃᓪᓚᕆᒻᒪᑦ ᓄᓇᕗᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ.  

 

ᐊᐱᖅᑯᑦ 150 - 6(2): ᐃᓚᒌᓂᑦ ᐱᓂᕐᓗᕐᓂᓕᕆᓂᕐᒧᑦ ᒪᓕᒐᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. 

ᐊᐱᖅᑯᑎᖃᕆᐊᒃᑲᓐᓂᕈᒪᒐᒪ ᐱᓕᕆᕕᖓᑕ ᐱᓕᕆᓂᕆᔭᖓᓂᒃ ᐃᓚᒌᑦ ᐱᑦᑎᐊᖃᑦᑕᐅᑎᓐᖏᑦᑐᐃᑦ 

ᓄᖅᑲᖅᑎᑕᐅᓂᖏᓐᓄᑦ ᒪᓕᒐᕐᒥ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑕᒪᓐᓇ ᐊᔅᓱᐊᓗᒃ ᐊᔅᓱᕈᐊᕇᓐᓇᕋᒃᑯ ᐃᓱᒪᒌᓐᓇᖅᑐᒍᓗ ᐊᒻᒪ 

ᐅᖃᐅᓯᕇᓐᓇᖃᑦᑕᓂᐊᖅᑐᒍᓗ ᐃᓛᓐᓂᒃᑯᑦ ᐅᖃᐅᓯᕆᓂᖅᓴᕆᕙᓪᓗᒍ.  

 

ᐊᒻᒪ ᐃᓕᓴᖅᓯᒍᒪᔪᖓ ᒪᓕᒐᓕᕆᔨᒃᑯᓄᑯᐊ ᐱᓕᕆᓯᒪᒻᒪᑕ ᑕᖅᑭᓂᒃ ᐊᓂᒍᕋᑖᖅᓯᒪᔪᓂᒃ ᒪᓕᒐᕐᓂᒃ ᕿᒥᕐᕈᓪᓗᑎᒃ. 

ᐊᒻᒪᓗ ᐃᖃᓗᓐᓂ ᖃᓄᖅ ᐃᓱᒪᖃᕐᕕᐅᒻᒪᖔᑕ ᑲᑎᒪᑎᑦᑎᖃᑦᑕᕐᓂᖏᑦ ᐊᐅᓚᑦᑎᐊᖁᓇᓚᐅᖅᑑᒐᓗᐊᑦ.  

 

ᒪᓕᒐᓕᐅᖅᑎᐅᖃᑕᐅᓪᓗᖓ ᐱᕕᔅᓴᒥᒃ ᐅᑕᖅᑭᒐᒪ ᓂᕆᐅᓪᓚᕆᒃᑲᒪᐃᓛᒃ ᐋᖅᑭᒋᐊᖅᑕᐅᒍᑎᔅᓴᖏᓐᓂᒃ ᑖᔅᓱᒪ 

ᐃᓚᒌᑦ ᐱᑦᑎᐊᖃᑦᑕᐅᑎᖏᑦᑐᐃᑦ ᓄᖅᑲᖅᑎᑕᐅᓂᖏᓐᓄᑦ ᒪᓕᒐᐅᑉ ᓴᓐᖏᓕᖅᑎᒋᐊᖅᑕᐅᒍᑎᔅᓴᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᒪᓕᒐᔅᓴᕐᒥᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓛᕐᒪᖔ ᑖᔅᓱᒧᖓ ᑐᕌᖓᔪᒥᒃ. 

ᖁᔭᓐᓈᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᕆᔭᐅᔪᖅ ᒪᓕᒐᓕᕆᓂᕐᒧᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᔅᓯᕙᐅᑖᓚᑎᑲᓴᕋᑖᕐᖔᖓ ᒥᔅᑕ ᐊᕿᐊᕉᑉ.  

 

ᐄ, ᑖᓐᓇ ᐃᓚᒌᑦ ᐱᑦᑎᐊᖃᑦᑕᐅᑎᓐᖏᑦᑐᐃᑦ ᓄᖅᑲᖅᑎᑕᐅᔫᒻᒥᔾᔪᑎᖓ ᒪᓕᒐᖅ ᑕᒪᓐᓇᐃᓛᒃ ᐱᒻᒪᕆᐊᓘᒻᒪᑦ 

ᖁᔭᓕᔭᕋ ᒪᓕᒐᓕᐅᖅᑎ ᑕᒪᑐᒥᖓ ᐊᔭᐅᕈᑎᖃᖃᑦᑕᕐᖓᑦ. ᐄᓛᒃ, ᑕᐃᒪᐃᒋᐊᖃᕋᑦᑕ ᓈᒻᒪᖏᑦᑑᒐᓗᐊᖅ 

ᓴᖅᑭᖅᓯᒋᐊᖃᖅᑐᒻᒪᕆᐊᓘᓯᒪᒐᑦᑕ ᒪᒪᓕᒐᕐᒥᒃ ᑕᐃᒪᐃᑦᑐᒥᒃ.  

 

ᑭᓯᐊᓂ ᐅᓪᓗᕐᒥᒃ ᐋᖅᑭᔅᓯᓯᒪᓐᖏᑦᑐᒍᑦ ᖃᖓ ᐱᔭᕇᖅᑕᐅᒐᔭᕐᒪᖔᖅ. ᕿᒥᕐᕈᒐᑦᑎᒍ ᑲᑎᒪᑎᑦᑎᖃᑦᑕᕈᑎᒥᓃᑦ 

ᖃᓄᖅ ᐃᓱᒪᖃᕐᕕᐅᒻᒪᖔᑕ ᖃᐅᔨᒐᓱᐊᖅᑐᑎᒃ ᐊᒻᒪ ᐱᔭᕇᕆᒪᔭᕋᓗᐊᕗᑦ ᑕᒪᓐᓇ ᕿᒥᕐᕈᓂᕗᑦ 

ᖃᐅᔨᒋᐊᕐᓂᒥᓂᕐᒥᒃ ᐅᓪᓗᖅᓯᐅᑎᑎᒍᑦ ᐅᓇ ᐊᕐᕌᒍ ᐊᓂᒍᖅᑲᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᐅᓂᒃᑳᓕᐊᒥᓂᖅᑕᖃᓚᐅᕐᖓᑦ 

ᐊᖏᔪᐊᓗᒻᒥᒃ ᐱᔾᔪᑎᖃᖅᑐᒥᒃ ᒪᓕᒐᕐᓂᐊᕐᓂᕐᒧᑦ ᐱᖃᑕᐅᒍᓐᓇᕐᓂᖏᓐᓂᒃ ᐃᓚᒌᑦ, ᐊᐃᑉᐸᕇᓪᓗ 

ᐱᑦᑎᐊᖃᑦᑕᐅᑎᖏᓐᓂᖏᓐᓂᒃ ᐅᓂᒃᑳᓕᐊᖑᓯᓚᐅᖅᓯᒪᔪᒥᓂᕐᒥᒃ ᑏᓴᕝᕙ 2021-ᒥ.  

ᐸᐅᒃᑑᑎᑦ, ᒪᓕᒐᕐᓂᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᓯᖏᓪᓗ ᑲᑐᔾᔨᖃᑎᒌᓚᐅᖅᑐᑦ ᐱᒻᒪᕆᐊᓗᒻᒥᒃ ᓴᖅᑭᓯᓪᓗᑎᒃ 

ᑖᔅᓱᒥᖓ ᐊᒻᒪᓗ ᐆᒥᖓ ᖃᐅᔨᖃᓯᐅᔾᔨᓂᕐᖓᑕᒎᖅ ᐅᖃᓕᒫᕐᓗᒋᑦ ᑖᒃᑯᐊ “ᐃᓚᒌᑦ 

ᐱᑦᑎᐊᖃᑦᑕᐅᑎᖏᓐᓂᖏᓐᓄᑦ ᓄᖅᑲᖅᑎᑕᐅᔾᔫᒥᔾᔪᑎᖓ ᒪᓕᒐᖓ ᐃᑲᔪᖅᓰᒍᑕᐅᒐᓱᑦᑑᒐᓗᐊᖅ ᐊᕐᓇᓂᒃ ᑕᒪᐅᓇ 

ᓴᐳᒻᒥᔾᔪᑎᑎᒍᑦ ᑐᐊᕕᕐᓇᖅᑐᒃᑯᑦ ᑭᓯᐊᓂ ᖃᐅᔨᓴᕐᓂᖅ ᖃᐅᔨᓚᐅᖅᑐᖅ ᖃᓄᖅ ᑖᓐᓇ ᒪᓕᒐᖅ 

ᐊᑐᖅᑕᐅᒍᓐᓇᕐᒪᖔᖅ ᑐᑭᓯᔭᐅᓯᒪᑦᑎᐊᖏᑦᑐᕉᖅ. ᒪᓕᒐᖅᑎᒍᓪᓗ ᖃᓄᖅ ᓇᓖᕌᕋᔅᓴᑦᑕᖃᕐᒪᖔᖅ 

ᑐᑭᓯᔭᐅᓯᒪᑦᑎᐊᕋᓂ. ᐊᕐᓇᐃᑦ ᐃᓱᒫᓘᑎᖃᖃᑦᑕᖅᓯᒪᔪᑦ ᐃᓚᒌᑦ ᐱᑦᑎᐊᖃᑦᑕᐅᑎᖏᓐᓂᖏᓐᓄᑦ 

ᓄᖅᑲᖅᑎᑕᐅᔾᔫᒥᔾᔪᑎᖓ ᒪᓕᒐᐅᑉ ᓴᖅᑭᖅᑕᐅᓇᓵᕐᓂᕆᓯᒪᔭᖓᓂᒃ ᐊᑭᒋᐊᖅᑕᐅᓂᐊᖅᑐᒋᓪᓗᑎᓪᓗ 

ᐋᓐᓂᖅᑎᕆᔨᖏᓐᓄᑦ ᐅᕝᕙᓘᓐᓃᑦ ᓄᓇᖅᑲᑎᖏᓐᓄᑦ. ᐊᒻᒪ ᐃᓱᒫᓗᑦᑐᑎᒃ ᑕᒪᒃᑯᐊ ᐋᓐᓂᖅᑎᕆᖃᑦᑕᖅᑐᐃᑦ 

ᒪᓕᒐᕐᒥᒃ ᒪᓕᑦᑕᐅᖁᔭᐅᔪᓂᒃ ᒪᓕᖃᑦᑕᓂᐊᖅᑐᒋᔭᐅᓇᑎᒃ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᐱᓕᕆᕕᖓᑕ ᕿᒥᕐᕈᓂᖓ ᒪᓕᒐᕐᒥᒃ ᐃᓱᒪᒋᔭᖃᕆᐊᕋᓗᐊᕐᒪᖔᖅ ᑖᔅᓱᒪ 

ᐅᓂᒃᑳᓕᐊᒥᓂᐅᑉ ᐅᖃᐅᓯᕆᓯᒪᔭᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ ᐅᕝᕙᓘᓐᓃᑦ ᐅᖃᖅᑏ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᒥᐊᑦᑐᖓ ᒪᓕᒐᓕᐅᖅᑎᒧᑦ ᑕᐃᒃᑯᐊ 

ᐃᓗᓕᖏᑦ ᑐᔅᓯᕌᕆᔭᖏᑦ ᐱᓯᒪᓐᖏᓇᒃᑭᑦ ᖃᐅᔨᓚᐅᕐᓗᒋᑦ ᐅᑎᕐᕕᒋᒋᐊᖃᕋᔭᖅᑕᕋ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ, ᑭᖑᓪᓕᖅᐹᕐᓗ ᐊᐱᖅᑯᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᐃᓱᒪᑖᓐᖑᑦᑎᐊᖅᑐᐃᑦ ᒪᓕᒋᐊᖃᕐᖓᑕ ᐅᓪᓗᒥᐅᔪᓂᒃ 

ᖃᐅᔨᒪᔭᐅᔪᓂᒃ, ᐅᓪᓗᒥ ᖃᐅᔨᒪᔭᐅᔪᓂᒃ ᑕᐃᒪ ᐃᓗᓕᖓ ᓈᓴᐅᑎᓕᒃ 11 ᒪᓕᒐᕐᒥᒃ ᓇᓗᓇᐃᖅᓯᓯᒪᒻᒪᑦ 

ᑐᑭᓯᒃᑲᓐᓂᕈᑎᔅᓴᐃᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᒥᓃᑦᑐᐃᑦ ᒪᓕᒐᖅ ᒪᓕᓪᓗᒍ 49-ᒥᒃ 

ᓴᖅᑭᖅᑕᐅᖃᑦᑕᕆᐊᖃᕐᖓᑕ.  

 

2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᓴᖅᑭᖅᑕᐅᔪᒻᒪᑕ ᓅᕙᐃᕝᕙ 2020-ᒥ; ᐊᕐᕌᒎᒃ 

ᒪᕐᕈᐸᓗᒻᒪᕆᐅᓕᖅᑑᒃ. ᒥᓂᔅᑕ ᐅᖃᐅᔾᔨᒋᐊᕈᓐᓇ ᐅᑉᐱᓇᕐᓗᓂ ᐅᖃᐅᔾᔨᒍᓐᓇᖅᑲ ᑕᐃᒃᑯᐊ 2020-21 ᐊᒻᒪᓗ 

2021-22 ᐅᓂᒃᑳᓕᐊᒥᓃᑦ ᐊᑐᐃᓐᓇᐅᓛᕋᓗᐊᕐᒪᖔᑕ ᐅᑭᐊᒃᓴᖅ ᐃᔅᓯᕙᓂᖃᓕᕈᑦᑕ ᐅᓪᓗᖓᓂᒃ 

ᓯᕗᓪᓕᖅᐹᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑏ.  

 

>>ᐃᒡᓚᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᒐᓕᕆᔨᒃᑯᑦ ᓱᓕ ᐅᓂᒃᑳᓕᐊᒥᓂᕐᓂᒃ 

ᐱᔭᕇᕋᓱᑦᑑᒐᓗᐊᑦ ᐱᔭᕇᖅᓴᕋᐃᕋᓱᑦᑑᒐᓗᐊᖅ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓛᕋᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 151 - 6(2): ᓄᓇᓕᓐᓂ ᐃᖏᕐᕋᔾᔪᑎᓕᕆᓂᕐᒧᑦ ᐱᒋᐊᕈᑕᐅᔪᓄᑦ ᐱᓇᓱᐊᒐᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᕆᓚᐅᓐᖏᓂᓐᓂᒃ ᐊᐱᖅᑯᑎᓐᓂᒃ, (ᑐᓵᔨᒃᑰᖏᑦᑐᖅ) ᐅᓪᓗᒥ ᔫᓐ 

13ᖑᒻᒪᑦ, ᐃᓄᑐᖃᖅ ᓕᕙᐃ ᐃᓗᐃᑦᑐᖅ, ᓇᓪᓕᐅᓂᖅᓯᐅᕐᖓᑦ ᓇᓪᓕᐅᑎᑦᑎᐊᓂᐊᖅᑯᑎᑦ ᐅᓪᓗᒥ. 

 

(ᑐᓵᔨᒃᑯᑦ) ᐅᖃᖅᑎ, ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑦ ᐊᒻᒪ ᐱᔾᔪᑎᖃᖅᑐᓂ 

ᐱᓕᕆᕕᖓᑕ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑦᑎᓂᕐᒥᒃ ᐱᓕᕆᓂᕆᔭᖓ.  



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓇᒡᒐᔾᔭᐅᒥ ᐃᔅᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᒥᓂᔅᑕ ᐅᖃᐅᓯᖃᓚᐅᕐᖓᑦ ᑖᔅᓱᒥᖓ ᐱᒻᒪᕆᐊᓘᔪᒥᒃ 

ᐱᓕᕆᔾᔪᑎᐅᔪᒥᒃ. ᐅᖃᖅᑎ, ᑕᐃᔅᓱᒪᓂ ᓇᓗᓇᐃᖅᓯᔪᒻᒪᑦ ᐱᓕᕆᕕᒐᒎᖅ “ᐃᓕᓯᒐᓱᐅᓲᖑᔪᑦ ᑮᓇᐅᔭᓕᒫᖏᓐᓂᒃ 

ᐊᐅᔭᒃᑯᑦ ᐱᒋᐊᖅᓴᕋᐃᒍᓐᓇᓂᐊᕐᖓᑕ ᓄᓇᓖᑦ ᑕᒪᒃᑯᓂᖓ ᐱᔭᐅᔭᕆᐊᖃᓪᓚᕆᑦᑐᐊᓗᓐᓂᒃ ᐱᓕᕆᐊᓂᒃ.”  

 

ᐅᖃᖅᑎ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᑎᒋ ᐅᓪᓗᒥ ᐊᑭᑦᑐᐸᓪᓕᐊᓂᕆᔭᖏᑦ ᐊᒻᒪᓗ ᑎᑭᓵᔅᓴᐃᑦ 

ᐊᑲᐅᓐᖏᓕᐅᕈᑎᖃᓕᕐᓂᖏᑦ ᐊᑦᑐᖅᓯᓯᒪᒻᒪᖔᑕ ᒐᕙᒪᒃᑯᑦ ᓂᐅᕕᕋᓱᓐᓂᕆᕙᑦᑕᖏᓐᓂᒃ 

ᑳᓐᑐᕌᒃᓯᒐᓱᓐᓂᕆᕙᑦᑕᖏᓐᓂᓪᓗ ᐊᒻᒪᑦᑕᐅᖅ ᐊᑦᑐᐃᓯᒪᒻᒪᖔᑕ ᕼᐋᒪᓚᒃᑯᓐᓄᑦ, ᕼᐋᒪᓚᕈᓘᔭᕐᓄᑦ 

ᐱᓕᕆᐊᖑᒐᓱᑦᑐᓂᒃ ᑕᕝᕘᓇ ᐃᖏᕐᕋᔪᓕᕆᓂᒃᑯᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᒥᐊᒍᒪᔪᖓ ᐃᓕᓐᓄᑦ ᐅᓪᓘᓐᓃᒃ ᒪᕐᕉᓐᓂᒃ 

ᑲᑎᒪᑐᐃᓐᓇᓂᕐᒨᑦᑕᐅᑎᒋᖃᑦᑕᖅᐸᓚᐅᕋᑦᑕ ᐃᔅᓯᕙᐅᑖᖃᑦᑕᓚᐅᕋᑦᑕ ᐃᔅᓯᕙᐅᑖᓚᐃᓐᓇᖅᑐᐊᓘᒐᑦᑕ ᓱᓕ, 

ᑲᔪᓯᐅᒪᓲᖑᒐᑦᑕ ᒪᒥᐊᓇᖅ, ᐃᔅᓯᕙᐅᑕᐅᑎᖃᑦᑕᐃᓐᓇᕋᒃᑭᑦ ᒪᒥᐊᕕᐅᑎᑉᐳᖓ ᐃᓕᓐᓄᑦ ᐅᖃᖅᑎ. 

 

ᐅᖃᖅᑎ, ᓄᓇᓕᓐᓂ ᐃᖏᕐᕋᔪᓂᒃ ᐱᒋᐊᖅᑎᑕᐅᓂᕐᒧᑦ ᐱᓕᕆᓂᐅᔪᖅ ᑐᔅᓯᕋᐅᑎᒃᑰᓲᖑᒻᒪᑦ ᕼᐋᒪᓚᒃᑯᑦ 

ᑐᔅᓯᕋᐅᑎᖏᑎᒍᑦ, ᑳᓐᑐᕌᒃᑎᐅᓐᖏᑦᑐᓂᖔᖅ ᑐᔅᓯᕋᐅᑎᓕᐅᖅᑕᐅᓲᖑᒐᑦᑕ, ᑐᔅᓯᕋᐅᑎᓕᐅᕐᕕᐅᓲᖑᒐᑦᑕ. ᑕᕝᕘᓇ 

ᐊᑦᑐᐊᓂᖃᖅᑑᔮᓐᖏᒻᒪᑕ ᐊᑭᖏᑦ, ᐊᑭᓕᕆᐊᖃᓲᖏᑦ. ᐊᑕᖏᑦᑎᐊᖅᑐᑎᑦ ᐱᓕᕆᓂᕆᔭᕗᑦ ᓄᓇᕗᒻᒥ 

ᑲᓇᑕᒥᓗᖃᐃ ᓯᓚᕐᔪᐊᓕᒫᒥᓗ ᐊᑦᑐᖅᑕᐅᓯᒪᒻᒪᑕ ᐊᑭᑦᑐᑲᓪᓚᔅᓯᒪᔪᐊᓗᓐᓄᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᒥᓂᔅᑕ ᖃᐅᔨᒪᖕᒪᑦ ᐱᓕᕆᕝᕕᖏᑕ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᓕᕆᐊᒃᓴᖅ ᐊᑐᐊᒐᐅᔪᖅ ᓄᑖᕈᕆᐊᖅᑕᐅᓚᐅᖅᓯᒪᖕᒪᑦ ᐋᒐᓯᒥ 2015ᖑᑎᓪᓗᒍ. ᐊᑐᐊᒐᖅ 

ᐱᒋᐊᓕᑕᐅᓐᓇᓪᓚᕆᑦᓱᓂ ᒫᑦᓯ 2020ᒥ. ᐅᖃᖅᑎᑦᓯᔨ, ᒥᓂᔅᑕ ᐅᖃᕈᓐᓇᖅᐸ ᑖᓐᓇ ᐊᑐᐊᒐᖅ ᖃᖓᒃᑯᑦ 

ᕿᒥᕐᕈᔭᐅᒃᑲᓐᓂᓛᕐᒪᖔᑦ, ᑭᓱᓪᓗ ᐊᓯᔾᔨᖅᑕᐅᒐᔭᕆᐊᖏᓐᓂᒃ ᐊᑐᐊᒐᕐᒧᑦ ᐃᓱᒪᒃᓴᖅᓯᐅᕈᑕᐅᕙᑦ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᔪᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ ᓂᕆᐅᓐᖏᓚᖓ 

ᐊᓯᔾᔨᖅᑐᖃᓪᓚᕆᒋᐊᖃᖅᑐᖃᓚᖓᒻᒪᖔᑦ ᑖᓐᓇ ᑲᔪᓯᑦᓯᐊᖅᓯᒪᓪᓚᕆᒻᒪᑦ ᐊᑐᖅᐸᑦᑕᕗᑦ ᓄᓇᓕᖁᑎᑦᑎᓐᓂ. 

ᑮᓇᐅᔭᐃᑦ ᐊᒥᒐᐃᓐᓇᐸᓗᑦᑑᒐᓗᐊᑦ ᑭᓯᐊᓂ ᑖᒃᑯᑎᒎᓇᖅ ᐊᒥᓱᑦ ᓴᓇᔭᐅᖃᑦᑕᓯᕙᒻᒪᑕ ᓄᓇᓕᓐᓂ 

ᐊᑐᕆᐊᖑᓂᐊᖅᐸᑦ ᑕᕆᐅᕐᒧᑦ, ᑕᕆᐅᖅ ᓯᔾᔭᓯᐅᑎᓅᖓᓂᐊᖅᐸᑕᓘᓐᓃᑦ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ, ᑭᖑᓪᓕᖅᐹᕆᓕᕐᓗᒍ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᒥᓂᔅᑕᐅᔪᔪᖅ ᓴᖅᑭᑎᑦᓯᕋᑖᔪᒻᒪᑦ 2019-2020 

ᐊᕐᕌᒍᑕᒫᖅᓯᐅᑎᓂᒃ ᐊᐅᓚᑕᐅᓂᖏᑕ ᓄᓇᓕᓐᓂᒃ ᐃᖏᕐᕋᔪᓕᕆᓂᕐᒧᑦ ᐱᓇᓱᐊᕆᔭᖓᓐᓂᒃ.  

 

ᐅᖃᖅᑎᑦᓯᔨ, ᕿᒥᕐᕈᓯᒪᒐᒃᑭᑦ ᐅᓂᒃᑳᑦ ᖁᕕᐊᓱᓚᐅᖅᐳᖓ ᐱᖓᓱᑦ ᐱᓕᕆᐊᖑᓂᐊᕐᒪᑕ ᑰᒑᕐᔪᒻᒥ, ᑕᓗᕐᔪᐊᒥᓪᓗ. 

ᑕᒫᓂ ᑮᓇᐅᔭᖃᖅᑎᑕᐅᓗᑎᒃ $250 ᒥᓕᐊᓐᓂᒃ ᐊᕐᕌᒍᒥ.  

 

ᒥᓂᔅᑕ ᐅᖃᕈᓐᓇᖅᐸ ᖃᑦᓯᑦ ᐱᓕᕆᐊᒃᓴᑦ ᑕᓗᕐᔪᐊᕐᒥ ᑰᒑᕐᔪᒻᒥᓪᓗ ᑐᓂᔭᐅᓚᐅᖅᓯᒪᕙ 2020-21 ᐊᒻᒪ 2021-

22ᖑᑎᓪᓗᒍ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᓇᓂᓵᕋᓱᒃᑲᓗᐊᕋᒃᑭᑦ 

ᑎᑎᕋᖅᓯᒪᔪᑦ ᐱᓯᒪᓐᖏᓇᒃᑭᑦ ᓵᓐᓂᑦ, ᒫᓐᓇ ᑭᓯᐊᓂ ᐊᕐᕌᒍᑕᒫᑦ ᓴᖅᑭᓲᕆᒐᑦᑎᒍᑦ ᐅᓂᒃᑳᑦ.  

 

ᐃᓇᑦᓯᔪᒪᕗᖓ ᐱᓕᕆᐊᖑᕙᑦᑐᓂᒃ ᕿᒥᕐᕈᓛᕐᒥᒐᑦᑎᒍᑦ ᖃᐅᔨᒪᔪᖃᕈᒪᑉᐸᑦ ᑭᓱᑦ ᐊᖏᖅᑕᐅᓚᐅᕐᒪᖔᑕ ᐊᕐᕌᓂᓗ 

ᐊᖏᖅᑕᐅᓚᐅᖅᓯᒪᓐᓂᕐᒪᖔᑕ ᐊᓪᓚᒡᕕᕗᑦ ᒪᑐᐃᖓᐃᓐᓇᖅᑐᖅ. ᐃᓗᓕᒃᑲᓐᓂᖏᑦ ᐊᓪᓚᕝᕕᑦᑎᓐᓃᒻᒪᑕ 

ᑕᕝᕙᓃᔅᓴᐃᓐᓇᓐᖏᒃᑲᓗᐊᕈᑎᒃ ᐃᒡᓗᒥ. ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 152 - 6(2): ᐃᓄᑐᐃᓐᓇᐃᑦ ᐃᖅᑲᓇᐃᔭᖅᑏᑦ ᐸᓖᓯᒃᑯᓐᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᒥᐅᑦ ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑎᑦᓯᔨ, ᐊᐱᖅᑯᑎᒐ ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᓄᑦ. ᐃᖅᑲᖅᑐᐃᔪᓕᕆᓂᖅ 

ᐱᓕᕆᐊᖑᑎᓪᓗᒍ ᑲᑎᒪᔨᑐᐃᓐᓇᕐᓂᒃ ᐊᐱᕆᔭᐅᔪᒻᒪᑦ ᑖᒃᑯᐊ ᓯᑕᒪᓂᒃ ᐸᓖᓯᒃᑯᓐᓄᑦ ᐃᓐᓄᑦᑕᐅᓇᔭᖅᑐᓂᒃ 

ᓯᑕᒪᓂᒃ ᐃᓄᓐᓂᒃ ᐅᕝᕙᓗ ᐸᓖᓯᐅᓂᐊᖅᑐᓂᒃ ᓇᒦᓐᓂᐊᕐᒪᖔᑕ ᓄᓇᓕᓐᓂ ᕿᒥᕐᕈᒍᓐᓴᖅᓯᓯᒪᔪᔅᓴᐅᓕᕐᒪᑦ 

ᑕᒪᑐᒪᓐᖓᑦ. 

 

ᐊᐱᕆᔪᒪᓪᓗᒍ ᒥᓂᔅᑕ, ᑕᑯᔪᓐᓇᑦᑎᐊᓕᕐᒪᒍ: ᑖᒃᑯᐊ ᓄᓇᓕᓐᓂ ᓇᓃᓐᓂᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᒫᓐᓇ ᑎᑎᕋᐅᑎᖃᖅᐸᓪᓕᐊᓕᖅᓯᒪᔪᒍᑦ 

ᑕᒪᓐᓇ ᐱᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᒥᓂᔅᑕ ᖃᐅᔨᒪᒐᔭᓐᖑᐊᖅᑑᓕᖅᑑᒐᓗᐊᖅ 

ᓇᒦᓐᓂᐊᕐᒪᖔᑕ ᐃᖅᑲᓇᐃᔮᖑᔪᑦ. ᒫᓐᖓᑦ ᓄᓇᓕᓐᓂᑦ ᓇᓕᐊᓐᓄᑦ ᓅᑕᐅᓂᐅᔭᕐᓂᖏᑦ ᑭᐅᓪᓗᐊᕋᔭᓕᕋᓗᐊᕐᒪᑦ. 

ᒥᓂᔅᑕᐅᑉ ᐅᖃᐅᑎᒍᓐᓇᖅᐱᑎᒍᑦ ᓇᒦᓐᓂᐊᖅᐸᑦ ᓅᑕᐅᓐᓂᓐᖏᒃᑯᑎᒃ? ᓇᓃᑉᐸᑦ ᐃᓂᒋᔭᐅᔪᑦ ᓄᓇᓐᓂ? 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓇᐅᒃ, ᒫᓐᓇ ᐱᓯᒪᑦᓯᓐᖏᓚᖓ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒥᓂᔅᑕ ᐊᖏᖃᑎᖃᖅᑐᑦᓴᐅᕗᖅ ᐅᕙᒻᓂᒃ ᐊᕐᕕᐊᑦ 

ᐊᒥᓱᓂᒃ ᖃᑉᓗᓇᐅᔭᕈᓐᓇᓐᖏᑦᑐᓂᒃ ᐃᓄᒃᑕᖃᐅᕐᒪᑦ. ᒥᓂᔅᑕ ᑐᑭᓯᓐᖏᑕᕋ ᖃᐅᔨᒪᓐᖏᒻᒪᑦ ᓇᓃᒋᐊᖓᓂᒃ. 

ᐊᕐᕕᐊᒦᒐᔭᕐᒪᖔᑦ ᐃᓚᖓᑦ ᐊᕐᕕᐊᓃᕙᒌᓐᖏᑉᐸᑦ ᖃᐅᔨᒪᓐᖏᓚᖓ ᐃᓐᓄᑦᓯᒪᒻᒪᖔᑦ. ᐊᖏᕈᓐᓇᖅᐸ ᒥᓂᔅᑕ 

ᐊᕐᕕᐊᓅᖅᑕᐅᒐᔭᖅᐸᑦ ᐃᓂᑦᓴᐅᔪᑦ ᐃᓚᖓᑦ ᑕᐅᕙᓃᕙᒌᓐᖏᒃᑯᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ 

ᐊᔭᐅᖅᑐᐃᒻᒪᑦ ᓂᕈᐊᖅᑎᖁᑎᒥᓂᒃ.  

ᓇᒧᑦ ᓄᓇᓕᖓᓅᖅᑎᑦᓯᒐᔭᕐᒪᖔᑉᑕ ᐱᑉᓗᒍ ᑖᓐᓇᓕ ᕿᒥᕐᕈᔭᐅᓇᔭᖅᑐᖅ ᑭᐅᔾᔪᑕᐅᓇᔭᖅᐳᑦ ᑭᐅᑦᓴᕆᐊᖃᓕᖅᐸᑦ 

ᑭᓯᐊᓂ ᓂᕈᐊᖅᑕᐅᕝᕕᖓᓂ ᐃᓚᖏᑦ ᓄᓇᓖᑦ ᐱᔭᕆᐊᖃᕐᓂᖅᓴᐃᓪᓗ ᐃᓐᓄᒃᑲᓐᓂᕆᐊᓖᑦ ᐱᓂᖅᓴᐅᒻᒪᑕ. 

ᐃᒻᒪᖄ ᐱᐅᒐᔭᖅᑐᑦᓴᐅᒐᓗᐊᖅᖢᓂ ᓄᓇᓕᖓᓐᓄᑦ ᐱᑕᖃᕆᐊᖃᓪᓚᕆᑉᐸᑦ.  

 

ᒫᓐᓇᐅᔪᕐᓕ ᐅᖃᕈᓐᓇᓐᖏᓚᖓ ᓇᓕᐊᓐᓅᖅᑕᐅᓇᔭᒃᒪᖔᑦ ᐊᐅᔭᒃᑯᓪᓗ ᑕᐃᒪᐃᓐᓂᐊᕐᒪᖔᑦ ᖃᓄᕐᓘᓐᓃᑦ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 153 - 6(2): ᐊᖅᑯᑕᐅᕙᑦᑐᓄᑦ ᐊᑦᑕᓇᖅᑕᐃᓕᓕᕆᓂᕐᒧᑦ ᒪᓕᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᕈᒪᕙᒋᑦ.  

 

ᐅᖃᖅᑎᑦᓯᔨ, ᐃᑦᓯᕚᖅᐸᓪᓕᐊᓕᖅᑎᓪᓗᑕ ᐊᐱᖅᓱᖃᑦᑕᓚᐅᕋᒃᑯ ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒥᒃ 

ᒥᓂᔅᑕᐅᔪᖅ ᑲᔪᓯᑎᑕᐅᓯᒪᓂᖓᓂᒃ ᐃᖏᕐᕋᕙᑦᑐᑦ ᓄᓇᒃᑰᕈᑎᑦ ᐊᑦᑕᓇᖅᑕᐃᓕᓕᕆᓂᕐᒧᑦ ᒪᓕᒐᐅᔪᖅ. 

ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ ᑖᑦᓱᒪᓐᖓᑦᓴᐃᓐᓇᖅ ᐊᐱᕆᔪᒪᓪᓗᒍ. 

 

ᓯᕗᓂᐊᓂ ᒪᓕᒐᓕᐅᕐᕕᐅᓚᐅᖅᑐᒥ ᐅᖃᖅᑎ, ᓄᓇᕗᒻᒥ ᐃᖏᕐᕋᕙᑦᑐᑦ ᓄᓇᒃᑰᕈᑎᑦ ᐊᑦᑕᓇᖅᑕᐃᓕᒪᓂᕐᒧᑦ 

ᒪᓕᒐᖅ ᐋᖅᑭᒋᐊᖅᑕᐅᓪᓚᕆᔪᒻᒪᑦ ᐃᓚᖓᑦ ᒪᓕᒐᓕᐅᕐᕕᒻᒥ ᖃᓄᖅ ᑕᒪᒃᑯᐊ ᓇᖑᓗᑕᐅᕙᒻᒪᖔᑕ ᐊᖁᑉᐸᑦᑐᑦ.  

 

ᐅᖃᖅᑎ, ᐃᖃᓗᐃᑦ ᓄᓇᓕᐸᐅᔭᓂ ᑐᓴᑦᓴᖃᔪᒻᒪᑕ ᐃᓄᓐᓄᑦ ᑕᖅᑭᐅᔪᔪᒥ ᐅᖃᐅᓯᖃᖅᓱᑎᒃ 

ᓯᖁᒥᑕᐅᑦᓴᐃᓐᓇᖅᐸᓐᓂᖓ ᒪᓕᒋᐊᓖᑦ ᐊᖅᑯᒻᒥ ᓇᖑᓗᕈᑎᓄᑦ ᐊᑐᓯᕙᓐᖏᑦᑐᑦ ᐱᓪᓗᒋᑦ. 

 

ᐅᓂᒃᑳᕈᓐᓇᖅᐸ ᑖᒃᑯᐊ ᒪᓕᒐᓕᕆᔨᒃᑯᑦ ᖃᓄᖅ ᐱᓕᕆᖃᑎᖃᖅᐸᖕᒪᖔᑕ ᐸᓖᓯᒃᑯᓐᓂᒃ ᓄᓇᓕᖕᓂᓗ 

ᐸᓖᓯᓐᖑᐊᖑᔪᓂᒃ ᑕᒪᓐᓇ ᐊᖅᑯᒻᒥᒃ ᐃᖏᕐᕋᕙᑦᑐᑦ ᓄᓇᒃᑰᕈᑎᑦ ᐊᑦᑕᓇᖅᑕᐃᓕᓕᕆᓂᕐᒧᑦ ᒪᓕᒐᖅ ᐱᓪᓗᒍ? 

ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒪᓕᒐᓕᕆᔨᒃᑯᑦ 

ᐅᖃᖃᑎᖃᓪᓗᐊᖅᐸᓐᖏᒻᒪᑕ ᐸᓖᓯᒃᑯᓐᓂᒃ.  

 

ᐅᖃᕐᒪᑦ ᑖᒃᑯ ᐃᖏᕐᕋᔪᓕᕆᔨᒃᑯᑦ ᒪᓕᒐᖓᑕ ᐊᑖᓃᒻᒪᑦ ᑕᒪᓐᓇ ᐊᑦᑕᓇᖅᑕᐃᓕᓕᕆᓂᖅ ᓇᐅᒃᑯᑦ 

ᐱᓕᕆᖃᑎᖃᕋᓱᑉᐸᒃᑲᓗᐊᖅᑐᒍᑦ ᐋᖅᑭᒋᐊᕈᑎᑦᓴᐅᔪᓐᓇᖅᑐᓄᑦ ᓴᐳᑎᓇᓱᒃᓱᑎᒍᑦ ᐃᓄᖁᑎᕗᑦ ᑕᒪᒃᑯᓂᖓ 

ᐊᖁᑦᑐᓂᒃ ᓇᖑᓗᑦᓴᐅᑎᓂᒃ ᐊᑐᖅᐸᑦᑐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᓚᖕᓚᖓ ᒥᓂᔅᑕ ᐊᖏᖃᑎᖃᕐᓂᐊᕐᒪᑦ ᐋᖓᔮᖅᑐᑦ ᐊᖁᑦᑐᑦ 

ᓈᒻᒪᓐᖏᓪᓚᕆᖕᒪᑦ ᖃᖓᑐᐃᓐᓇᑦᓯᐊᖅ. ᐊᖁᑦᑐᑦ ᐋᖓᔮᖅᓱᑎᒃ ᐱᖃᓯᐅᑎᓯᒪᔪᑦ ᓱᐴᖅᑐᓗᒐᕐᓄᑦ ᓱᕐᕋᓇᖅᑐᓂᒃ 

ᐃᒥᐊᓗᒻᒧᓘᓐᓃᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᓚᐃᑦᓯᑑᓐ (ᑐᓵᔨᑎᒍᑦ): ᓱᕐᕋᒃᓯᒪᓗᓂ ᐊᖁᓪᓗᓂ ᐃᓚᖃᕋᔭᕐᒥᖕᒪᑦ ᐊᖁᓪᓗᓂ ᓱᐴᖅᑐᒐᖅᓯᒪᓗᓂ, ᐊᓯᖏᓐᓂᒡᓗ 

ᓱᕐᕋᖕᓇᖅᑐᓂᒃ ᐃᒥᐊᓗᖕᒧᓪᓘᓐᓃᑦ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᑲᓇᑕᐅᑉ ᒐᕙᒪᒃᑯᖏᑦ ᐅᖃᔪᒻᒪᑕ $968,000ᓂᒃ 

ᐃᑲᔪᖅᑐᐃᕈᑎᒥᒃ ᓄᓇᕗᑦ ᒐᕙᒪᒃᑯᑦ ᐸᓖᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᖁᓪᓗᒋᑦ ᐱᓇᓲᑎᖃᑦᓯᐊᖁᓪᓗᒋᑦ 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᐅᑎᐅᒍᓐᓇᖅᑐᓂᒃ ᐋᖓᔮᖅᑐᑦ ᐊᖁᑦᑐᒥᓂᕐᓂᒃ ᖃᐅᔨᒪᔾᔪᑎᑦᓴᐅᔪᓐᓇᖅᑐᓂᓪᓗ ᐋᖓᔮᖅᑐᓂᒃ 

ᑕᑯᖃᑦᑕᖁᔨᓐᖏᖦᖢᑎᒃ. 

  

ᐅᖃᖅᑎ, ᑖᓐᓇᓗ ᑮᓇᐅᔭᖅ ᐊᑐᖅᑕᐅᔪᒫᕐᓂᐊᖅᓯᒪᓪᓗᓂ ᓇᕝᕚᕈᑎᐅᕙᓐᓂᐊᖅᑐᓂᒃ ᐅᓂᒃᑳᓕᐊᖑᕙᑦᑐᓂᒃ 

ᑕᒪᒃᑯᐊ ᑐᑭᓯᒍᑕᐅᓂᐊᕐᒪᑕ ᐊᑐᖅᑕᐅᕙᓪᓕᐊᔪᓂᒃ ᖃᓄᐃᓕᖓᒋᐊᒃᑲᓐᓂᕈᑎᐅᒍᓐᓇᖅᑐᓂᓪᓗ ᑕᑯᑎᑦᓯᒍᑎᐅᓗᓂ 

ᐋᖓᔮᖅᐸᑦᑐᓂᒃ ᓄᓇᕗᑦ ᐊᖅᑯᑎᖏᓐᓂᒃ.  

 

ᐅᖃᖅᑎ, ᐊᐱᕆᔪᒪᕗᖓ ᒥᓂᔅᑕ ᐅᖃᕈᓐᓇᕐᒪᖔᑦ ᖃᓄᖅ ᒪᓕᒐᓕᕆᔨᒃᑯᑦ ᑕᒪᑐᒧᖓ ᐱᓕᕆᓯᒪᓕᕐᒪᖔᑕ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᖅᐸᕋ ᐊᐱᖅᑯᑎᐊᓄᑦ. 

ᐊᖏᖃᑎᖃᖅᐳᖓ ᖃᓄᑐᐃᓐᓇᑦᓯᐊᖅ ᐋᖓᔮᕈᑎᐅᔪᓂᒃ ᐊᑭᕋᖅᑐᒻᒪᕆᒃᑲᑉᑯ ᕿᑐᕐᖓᖃᐅᕋᑦᑕ ᐱᓐᖑᐊᖅᐸᑦᑐᓂᒃ 

ᐊᖅᑯᑎᓂᒃ.  

 

ᐊᑦᑕᓇᓐᖏᑦᑐᒦᑦᓴᕆᐊᖃᓪᓚᕆᒃᑲᓗᐊᕐᒪᑕ. ᑮᓇᐅᔭᐃᑦ ᐅᖃᐅᓯᕆᔭᖏᑦ 2019ᒥ ᐅᖃᐅᓯᐅᓚᐅᖅᓯᒪᔪᑦ ᐋᖓᔮᖅᑐᑦ 

ᓱᕐᕋᓇᖅᑐᓄᑦ ᐱᓯᒪᔪᑦ ᐊᖁᒃᐸᑦᑐᐃᑦ ᐱᓪᓗᒋᑦ. ᐸᓖᓯᒃᑯᑦ ᐃᓕᓐᓂᐊᕆᐊᖃᖃᑦᑕᖅᓯᒪᓪᓗᑎᓪᓗ 

ᐊᑐᒋᐊᖃᖅᑕᒥᖕᓂᒃ ᐱᓇᓲᑎᓂᒃ ᑭᓯᐊᓂ ᓄᕙᒡᔪᐊᕐᓇᖅ ᐱᓪᓗᒍ ᖃᓪᓗᓈᓄᑦ ᐃᓕᓐᓂᐊᕆᐊᖅᑐᖃᕈᓐᓇᔪᓐᖏᒻᒪᑦ 

ᐸᓖᓯᓂᒃ. ᑭᓯᐊᓂ ᓯᕗᒧᒃ ᑕᐅᑐᒃᖢᓂ ᐸᓖᓯᒃᑯᑦ ᒐᕙᒪᑐᖃᒃᑯᓪᓗ ᖃᓄᖅ ᐊᑐᒃᑲᓐᓂᕈᓐᓇᕐᒪᖔᑎᒍᑦ ᑮᓇᐅᔭᐃᑦ 

ᐋᖓᔮᖅᑐᑦ, ᓱᕐᕋᓇᖅᑐᓄᑦ ᐋᖓᔮᖅᑐᑦ ᓄᖅᑲᕐᔫᒥᖁᑉᓗᒋᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᕈᒪᕙᕋ ᒥᓂᔅᑕᐅᑉ ᑭᐅᔾᔪᑎᐊᓄᑦ. ᐊᑏᑐᖅ 

ᑐᓴᖅᑎᑦᓯᓛᖅᐳᖅ ᐃᑲᓂᒃᑲᓐᓂᖅ ᒥᓂᔅᑕ ᖃᖓᒃᑯᑦ ᐃᓕᓐᓂᐊᖅᑎᑦᓯᔪᖃᖅᓯᒪᓕᕐᒪᖔᑦ ᐸᓖᓯᐅᔪᓂᒃ ᓄᓇᓕᓐᓂ.  

 

ᐅᖃᖅᑎᑦᓯᔨ, ᐃᓱᒫᓗᖃᑎᒋᒻᒥᕙᒃᑲ ᓄᓇᓕᐸᐅᔭᒃᑯᑦ ᐃᖃᓗᓐᓂ ᐅᓗᕆᐊᓇᕈᓐᓇᕐᓂᖏᓐᓂᒃ 

ᓯᖁᒥᑕᐅᓴᐃᓐᓇᖅᐸᓐᓂᖓ ᒪᓕᒋᐊᓖᑦ ᐊᖅᑯᒻᒥᑦ ᐊᑦᑕᓇᖅᑕᐃᓕᓕᕆᓂᕐᒧᓪᓗ ᐊᖅᑯᑎᓂᒃ ᒪᓕᒐᖅ ᐱᓪᓗᒍ.  

 

ᐅᓐᓂᕐᓗᖃᑦᑕᖅᓯᒪᔪᖃᕐᒪᑦ ᐊᖁᑦᓯᐊᓐᖏᑦᑐᓂᒃ ᑎᐱᖃᖅᐸᓐᓂᖏᓪᓗ ᓄᓇᒃᑰᕈᑏᑦ ᓱᕐᕋᓇᖅᑐᓂᒃ ᐊᒻᒪ 

ᐃᒥᐊᓗᖃᐅᑏᑦ ᐃᒋᑕᐅᕙᓐᓂᖏᓐᓂᒃ ᐊᑐᕆᐊᑉ ᓴᓂᕌᓄᑦ ᑲᔾᔮᓇᖅᑐᒥᓪᓘᓐᓃᑦ ᑕᑉᐹᓂ ᖁᑦᑎᑦᑐᒥ, 

ᑕᓯᓗᓕᐊᕆᐊᒥᓗ ᐊᒻᒪᓗ ᐃᖃᓗᐃᑦ ᑰᖓᓄᑦ. 

 

ᐅᖃᖅᑎ, ᐃᓕᓐᓂᐊᖅᑎᑦᓯᕙᓐᓂᖅ ᖃᐅᔨᓴᐅᑎᐅᕙᑦᑐᓪᓗ ᐊᑦᑕᓇᖅᑐᒦᓐᖏᒃᑲᓗᐊᕐᒪᖔᑕ ᐊᖁᑦᑐᑦ ᐸᓖᓯᒃᑯᓐᓂ 

ᐸᓖᓯᓐᖑᐊᓂᓪᓗ ᐊᐱᕆᔪᒪᕗᖓ ᓱᕐᕋᓇᖅᑐᓂᒃ ᐃᓕᑕᖅᓯᔾᔪᑏᑦ ᖃᐅᔨᒪᔾᔪᑏᑦ ᑐᓂᔭᐅᓯᒪᓕᕐᒪᖔᑕ ᑕᒪᒃᑯᐊ 

ᓄᖅᑲᖅᑎᑕᐅᔾᔫᒥᖁᑉᓗᒋᑦ ᑕᐃᒪᐃᑦᑐᑐᖅᐸᑦᑐᑦ ᐊᒻᒪᓗ ᐸᓖᓯᒃᑯᓪᓘᓐᓃᑦ ᐃᖅᑲᖅᑐᐃᔪᓕᕆᔨᒃᑯᓪᓘᓐᓃᑦ 

ᐋᖅᑮᒍᓐᓇᖅᓯᓯᒪᒻᒪᖔᑕ ᖃᓄᖅ ᓇᕝᕚᖅᑕᐅᖃᑦᑕᖅᑐᑦᓴᐅᓂᖏᑦ ᑕᒪᒃᑯᐊ ᑐᓴᕋᒃᓴᑦ ᑐᑭᓯᔭᐅᖁᓪᓗᒋᑦ 

ᖃᓄᐃᑉᐸᓪᓕᐊᕙᓕᕐᒪᖔᑕ ᐋᖓᔮᖅᐸᑦᑐᐃᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᖅᐸᕋ ᐊᐱᖅᑯᑎᐊᓄᑦ. ᑖᒃᑯᐊ 

ᐱᓯᒪᒻᒪᖔᒃᑭᑦ ᐃᓕᓴᐅᑏᓪᓕ ᐱᕙᓪᓕᐊᓕᓛᖅᑑᒐᓗᐊᑦ ᐱᓇᓲᑎᑦᓴᐃᑦ ᐊᑐᖅᑕᐅᔪᔅᓴᑦ ᕿᓚᒻᒥᐅᔾᔫᒥᔪᖅ 

ᓂᕆᐅᓇᖅᓯᔫᒐᓗᐊᑦ. ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᕐᒧᖅ-ᐃᓪᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ. 

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 154 - 6(2): ᑭᒍᑎᓕᕆᓂᕐᒧᑦ ᐱᔨᑦᑎᕈᑏᑦ ᓱᕈᓯᕐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᐊᐱᕆᔪᒪᕙᕋ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ.  

 

ᐅᖃᖅᑎᑦᓯᔨ, ᔫᓐ 2ᒥ ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ-ᑕᓯᓗᒻᒧᑦ ᐊᐱᖅᓲᑎᖃᔪᒻᒪᑦ ᑕᒪᒃᑯᐊ ᑭᒍᓐᓂᐊᖅᑕᐅᕙᑦᑐᑦ 

ᐱᓚᑦᑕᐅᓪᓗᑎᒃ ᓄᑕᖅᑲᑦ. ᒥᓂᔅᑕ ᐅᖃᔪᒻᒪᑦ ᑭᖑᕙᖅᓯᒪᓪᓚᕆᒻᒪᑕᒎᖅ ᑭᒍᓐᓂᐊᖅᑐᓕᕆᕙᓐᓂᖅ ᓄᑕᖅᑲᓂᒃ 

ᕿᑭᖅᑕᓂ ᐋᓐᓂᐊᕕᖓᓐᓂᒃ ᒪᕐᕈᐃᖅᓱᓂ ᐅᓄᖅᓯᒋᐊᖅᓯᒪᓪᓚᕆᒻᒪᑕ 2022ᒥ ᐊᖑᒪᓇᓱᒋᐊᒥᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅᑑᕈᑎᖃᕆᐊᖅᓯᒪᒻᒪᖔᑕ ᕿᑭᖅᑕᓂ ᐋᓐᓂᐊᕐᕕᖓᑦ ᐅᓄᖅᓯᒋᐊᖅᑕᐅᒃᑲᓐᓂᖁᑉᓗᒋᑦ 

ᑭᒍᓐᓂᐊᖅᑕᐅᓗᑎᒃ ᐱᓚᑦᑕᐅᒋᐊᖃᖅᐸᑦᑐᑦ ᓄᑕᖅᑲᑦ ᐃᓅᓱᑦᑐᓪᓗ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑕᒪᓐᓇ ᐃᓱᒫᓘᑎᒋᒐᑉᑎᒍᑦ 

ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ. ᐅᑕᖅᑭᔪᑦ ᓄᑕᖅᑲᑦ ᑭᒍᓯᕆᔭᐅᔭᕆᐊᓖᑦ ᓯᓂᓕᖅᑎᑕᐅᓂᒃᑯᑦ 

ᐊᒥᓱᓐᖑᖅᓯᒪᓗᐊᕐᓂᖏᑦ ᐅᑕᖅᑭᔪᑦ ᒥᒃᓵᓄᑦ ᐃᓱᒫᓘᑎᒋᒐᑉᑎᒍᑦ ᑕᒪᓐᓇ ᖃᓄᖅᑑᖃᑎᖃᖅᓯᒪᔪᒍᑦ 

ᐱᓕᕆᖃᑎᒌᓱᒐᑉᑎᓐᓂᒃ ᖃᓄᖅ ᑕᒪᒃᑯᐊ ᓄᑕᖅᑲᑦ ᐃᑲᔪᖅᑕᐅᔭᕆᐊᓖᑦ, ᑭᒍᓯᕆᔭᐅᔭᕆᐊᓖᑦ ᖃᓄᖅ 

ᐃᑲᔪᖅᑕᐅᒃᑲᓐᓂᖅᑑᓪᓗᐊᕋᔭᕐᒪᖔᑕ ᐊᒥᓲᓂᖅᓴᐅᓗᒋᑦ. ᒫᓐᓇ ᑲᒪᒋᔭᐅᑦᑕᖅᑐᑦ ᓄᓇᓕᖕᓂ ᐊᔾᔨᒌᓐᖏᑦᑐᓂᒃ 

ᑕᒫᓂ ᐃᖃᓗᖕᓂ, ᐋᑐᕚᒥ, ᑰᒡᔪᐊᕌᓗᖕᒥ, ᐅᐃᓂᐸᐃᒡᒥᓗ, ᐊᑦᒪᓐᑕᓐᒥᓗ.  

 

ᑖᒃᑯᐊ ᐊᒥᓱᓐᖑᕆᐊᖅᓯᒪᔭᕗᑦ ᑲᒪᒋᔭᐅᔫᓪᓗᐊᕐᓂᖏᑦ ᑕᒫᓂ ᕿᑭᖅᑕᓂ ᐋᓐᓂᐊᕐᕕᐊᓗᐊᓂ 11ᓄᑦ 

ᐱᓇᓱᐊᕈᓯᕐᓄᑦ ᑲᒪᒋᔭᐅᔫᓪᓗᐊᖅᑕᓱᕋᓗᐊᕐᒪᑕ ᐊᒥᓱᓐᖑᕆᐊᖅᓯᒪᔪᑦ 25ᓄᑦ ᐱᓇᓱᐊᕈᓯᕐᓄᑦ 

ᐊᑐᐃᓐᓇᖅᑕᖃᕐᓂᐊᖅᖢᓂ ᑕᒪᒃᑯᓂᖓ ᑭᒍᓯᕆᔨᐅᓱᖅᑐᓂᒃ.  

 

ᐅᖃᖅᑎᑦᓯᔨ, ᐊᐅᓚᑦᑕᕆᒐᑉᑎᒍᑦ ᑖᒻᓇ ᐋᓐᓂᐊᕐᕕᐊᓗᒃ ᑕᒫᓂ ᑕᕝᕘᓇ ᐊᕕᒃᑐᖅᓯᒪᓂᕆᔭᑉᑕ ᐃᓗᐊᓂᓯᐅᕐᓂᖓ 

ᐱᔾᔪᑎᒋᑉᓗᒍ ᐃᓚᒋᐊᖅᑑᓪᓗᐊᓚᐅᕋᑉᑎᒍᑦ ᖁᕕᐊᓇᖅᑐᖅ ᑕᒪᓐᓇ. ᐅᖃᖅᑎᑦᓯᔨ, ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᓕᐊᕈᑦ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᑭᐅᔾᔪᑎᒋᔮ ᔫᓐ 2-ᖑᑎᓪᓗᒍ ᒥᓂᔅᑕ ᑖᒃᑯᐊ 

ᑭᒍᓯᕆᔭᐅᖃᑦᑕᖅᑐᐃᑦ ᐱᓚᒃᑐᖅᑕᐅᓗᑎᒃ ᑰᒡᔪᐊᕐᒥ ᑰᒡᔪᐊᕌᓗᒻᒥ 12-15 ᐱᓇᓱᐊᕈᓰᑦ ᐃᓗᐊᓂ. ᒥᓂᔅᑕ 

ᖁᔭᓐᓇᒦᖅᐸᕋ ᐅᕙᓐᓄᑦ ᑎᑎᕋᓚᐅᕐᒪᑦ ᐄᑉᐳᕉᓪ 19, 2022-ᖑᑎᓪᓗᒍ ᓇᓗᓇᐃᖅᓯᓪᓗᓂ 1,800 

ᑭᒍᓯᕆᔭᐅᔭᕆᐊᓖᑦ ᑖᒃᑯᐊ ᑰᒡᔪᐊᕐᒧᓐᖓᐅᖃᑦᑕᖅᓯᒪᔪᐃᑦ 2021-22 ᐊᕐᕌᒍᖏᓐᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᓇᒧᓐᖓᐅᖃᑦᑕᕐᒪᖔᑕ ᑰᒡᔪᐊᕌᓗᖕᒧᑦ ᐃᖃᓗᖕᓄᓪᓘᓐᓃᑦ 

ᑭᒍᓯᕆᔭᐅᓂᖏᓐᓄᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊ’, ᐅᖃᖅᑎᑦᓯᔩ. 

 

>>ᐃᒡᓚᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐋᓐᓂᐊᖅᑐᓕᕆᓂᕐᒧᑦ ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ 

ᒥᓂᔅᑑᒐᓗᐊᖅᖢᖓ ᑭᒍᕼᐃᕆᔨᐅᓐᖏᓐᓇᒪ. ᐅᖃᖅᑎᑦᓯᔩ ᖃᓄᖅ ᓇᒧᑦ ᐊᐅᓪᓚᐃᔭᐅᓂᐊᕐᒪᖔᑕ ᐅᑯᐊ 

ᑕᑯᔭᐅᔭᕆᐊᓖᑦ ᓄᑕᖅᑲᑦ ᐃᑲᔪᖅᑕᐅᔭᕆᐊᓖᑦ ᐅᓂᒃᑳᕌᓂᕐᓂᒃ ᐊᔪᖅᑐᖓ ᐃᓗᓕᓗᒃᑖᖏᓐᓂᒃ. ᑭᕼᐃᐊᓂ 

ᐅᑎᕐᕕᒋᔫᓪᓗᐊᓂᐊᖅᖢᒍ ᒪᓕᒐᓕᐅᖅᑎ ᑕᒪᑉᕼᐅᒪ ᒥᒃᕼᐋᓄᑦ.  

 

ᐅᖃᖅᑎᑦᓯᔩ ᑕᒪᓐᓇ ᓇᓗᓇᓐᖏᑦᑐᖅ ᐊᑐᐃᓐᓇᐅᔪᓗᒃᑖᑦ ᑕᑯᒐᓗᐊᕈᑉᑎᒍᑦ ᐃᖃᓗᓐᓂ, ᐋᑐᕚᒥ, ᓲᑦᓯᐅᒥ, 

ᕗᐃᓂᐸᐃᒡᒥ, ᐃᐊᑦᒪᓐᑕᓐᒥᓗ ᐊᑐᐃᓐᓇᐅᔪᓗᒃᑖᑦ ᑕᑯᒐᓗᐊᖅᖢᒋᑦ ᐅᑯᐊ ᐅᑕᖅᑭᔪᑦ ᕼᐅᓕ ᑕᐃᒪᐅᑎᓪᓗᒋᑦ 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕕᖃᓚᐅᕐᓂᖏᓐᓂᒃ ᐊᐅᓪᓚᐃᑕᕐᓂᐊᖅᑐᒍᑦ ᕼᐅᓕ ᐊᑐᐃᓐᓇᐅᔪᓗᒃᑖᑦ ᐊᑐᕆᐊᕐᓗᑎᓪᓗᒍ ᒥᒃᖠᖁᒐᓗᐊᕋᑉᑎᒍᑦ 

ᑕᒪᒃᑯᐊ ᓈᕼᐊᐅᑎᑦ ᓈᕼᐊᐅᑕᐅᓐᖏᑦᑐᑦ ᓄᑕᖅᑲᑦ. ᐅᑯᐊ ᐅᑕᖅᑭᔪᑦ ᓄᑕᖅᑲᑦ ᐊᒥᕼᐆᓗᐊᕐᓂᖏᑦ 

ᐃᕼᐅᒫᓗᓐᓇᓪᓗᐊᕕᖕᒪᑦ.  

 

(ᑐᓵᔨᑎᒍᑦ) ᖃᓄᑐᐃᓐᓇᑦᓯᐊᖅ ᐊᔪᓐᖏᑦᑕᑉᑎᓐᓂᒃ ᑎᒍᒥᐊᖅᑕᑉᑎᓐᓂ ᑖᒃᑯᐊ ᐱᓚᒃᑐᖅᑕᐅᔭᕆᐊᓖᑦ ᑭᒍᓯᕆᓂᕐᒧᑦ 

ᓇᓂᑐᐃᓐᓇᐅᒐᓗᐊᖅᐸᑕ ᓇᓂᑐᐃᓐᓇᖅ ᐊᑐᐃᓐᓇᐅᒃᐸᑕ ᐊᑐᕐᓂᐊᖅᑕᕗᑦ ᑕᐃᑯᖓ ᐊᐅᓪᓚᖅᑎᓪᓗᒋᑦ 

ᐃᓱᒫᓘᑎᒋᒐᑦᑎᒍ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐊᐱᖅᑯᑎᒐᓄᑦ ᐃᑲᔪᕈᓐᓇᖅᑕᕋ. ᒪᕐᕉᒃ ᑲᖏᖅᖠᓂᕐᒥ 

ᑭᒍᓯᕆᔩᒃ ᐊᒻᒪ ᑕᐃᑲᓂ ᑐᕌᖅᑕᕐᕕᖃᖅᑐᖅ ᐋᓐᓂᐊᕕᒃ. ᑖᒃᑯᐊ ᖁᕕᐊᓇᖅᑐᖅ ᑭᒍᑎᓕᕆᓂᕐᒥᒃ ᐱᔨᑦᓯᕋᕐᓂᖅ 

ᑕᒡᕙᓂᓗ ᐃᖃᓗᖕᓂ ᐋᓐᓂᐊᕕᕐᒥ.  

 

ᒥᓂᔅᑕ ᐃᓱᒪᒋᖃᕐᓂᐊᖅᐹ ᑭᒍᑎᓕᕆᓂᕐᒧᑦ ᑲᖏᖅᖠᓂᕐᒥ ᑖᒃᑯᐊ ᐱᓚᒃᑐᖅᑕᐅᓃᑦ ᑲᖏᖅᖠᓂᕐᒥ 

ᐱᓕᕆᐊᖑᔪᓐᓇᕐᓗᑎᒃ ᖃᓂᓐᓂᖅᓴᐅᓗᑎᒃ ᐋᓐᓂᐊᕐᕕᓕᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᐊᓄᑦ. ᑖᒃᑯᐊ ᐱᔨᑦᓯᕋᕐᓂᖅ 

ᑲᖏᖅᖠᓂᕐᒥ ᐱᔪᓐᓇᕐᒪᖔᑦᑎᒍ ᒫᓐᓇ ᐅᖃᕐᓂᖅ ᐊᔪᖅᑐᖓ ᑕᒪᓐᓇ ᐱᓚᒃᑐᐃᓂᕐᒧᑦ ᓯᓂᓕᖅᑎᑦᓯᖃᑦᑕᕐᓂᖅ 

ᓱᕈᓰᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᖃᕆᐊᖃᕐᒪᑦ ᐃᖢᐊᖅᓴᐃᔨᓂᒃ ᖃᐅᔨᒪᔪᓂᒃ ᐊᒻᒪ ᐃᓂᖃᕐᓗᑎᒃ 

ᐱᑕᖃᓐᖏᑦᑐᖅ ᑲᖏᖅᖠᓂᕐᒥ. ᑕᒪᓐᓇ ᐱᕙᓪᓕᐊᓕᕋᔭᕈᑦᑕ ᐊᖏᔪᒥᒃ ᐱᔭᕆᐊᑐᔪᒥᒃ ᑕᐃᒪᓐᓇ 

ᐱᓚᒃᑐᐃᔪᓐᓇᕐᓂᕐᒥᒃ ᐃᖅᑲᓇᐃᔭᖅᑏᑦ ᐃᓪᓗᕐᔪᐊᑦ ᑲᒪᒋᔭᐅᔪᓐᓇᕐᓂᖓ ᑖᒃᑯᐊ ᒫᓐᓇ ᐊᒥᒐᖅᓴᕋᑉᑕ 

ᐱᔨᑦᓯᕋᕐᓂᕐᒧᑦ ᒫᓐᓇ ᓯᓚᕐᔪᐊᒥ. ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᓚᕐᔪᐊᓗᒃᑖᕐᒥ ᐊᒥᒐᕐᒪᑕ.  

 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᔪᐃᑦ ᓯᓂᓕᖅᑎᑕᐅᖃᑦᑕᕐᓂᖏᑦ ᑲᒪᒋᔭᐅᓂᖏᑦ ᐱᓚᒃᑐᐃᓂᒃᑯᑦ 

ᓱᕈᓰᑦ. ᖃᓄᑐᐃᓐᓇᖅ ᐋᖅᑭᒋᐊᕈᑎᒃᓴᓂᒃ ᐱᔨᑦᓯᕋᒃᑲᓂᕐᓂᕐᒥᒃ ᓄᓇᕗᒻᒥᐅᑕᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 155 - 6(2): ᓯᐊᒻᒪᒃᑎᕆᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐃᓕᑕᕆᒃᑲᓐᓂᕈᓐᓇᕋᕕᓐᖓ. ᐊᐱᖅᑯᑎᒋᓂᐊᖅᑕᕋᓕ ᑖᓐᓇ ᒥᓂᔅᑕ [ᒐᕙᒪᓕᕆᔨᒃᑯᑦ] 

ᓯᕗᓕᖅᑐᖅᑎᓐᓄᑦ.  

 

ᐊᐱᖅᑯᑎᖃᓚᐅᕋᒪ ᑲᑎᒪᓂᖃᖅᑎᓪᓗᑕ ᐅᓪᓗᑐᐃᓐᓇᒥ ᑕᐃᒃᑯᐊ [ᓯᐊᒻᒪᒃᑎᖅᑕᐅᓯᒪᔪᑦ ᓄᓇᓖᑦ] ᓴᓇᕝᕕᐅᔪᐃᑦ. 

ᑭᒡᒐᖅᑐᖅᑕᒃᑲ ᑕᒪᕐᒥᒃ ᐱᖃᕐᕕᐅᖏᒻᒪᑕ. ᐱᖃᑖ ᐱᖃᕐᕕᐅᔫᒐᓗᐊᖅ ᒪᕐᕉᖕᓂᒃ ᐃᖅᑲᓇᐃᔭᖅᑏᖕᓂᒃ. ᑖᓐᓇᖃᐃ 

ᒐᕙᒪᑦ ᐸᕐᓇᖅᓯᒪᕗᖅ ᑖᒃᑯᐊ ᓄᓇᓕᐊᓛᖑᓂᖅᓴᐃᑦ ᐸᕐᓇᕐᕕᐅᔪᓐᓇᖁᓪᓗᒋᑦ [ᓯᐊᒻᒪᒃᑎᖅᑕᐅᓯᒪᔪᑦ ᓄᓇᓖᑦ]-

ᖑᖁᓪᓗᒋᑦ ᓄᓇᓖᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᓯᕗᓕᐅᖅᑎᒃᑯᓐᓄᑦ, ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᖃᑎᒐ. ᓱᓕᑦᑎᐊᖅᑐᑦ ᑖᒃᑯᐊ 

ᐃᖅᑲᓇᐃᔮᑦ ᑕᐅᑐᒐᕆᔭᐅᓯᒪᕗᑦ ᐊᒥᓱᑦ ᓄᓇᓕᓐᓄᑦ ᐱᓗᐊᓐᖑᐊᖅᑐᓂ ᓄᓇᓕᕋᓛᓄᑦ ᑕᐅᑐᐊᕆᔭᐅᓪᓗᑎᒃ. 

ᒫᓐᓇᐅᔪᖅ ᓇᓗᓇᐃᕈᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓅᕙᖓ ᐸᕐᓇᐅᑎᖃᓐᖏᑦᑐᒍᑦ ᑭᓯᐊᓂ ᑖᓐᓇ ᓂᕆᐅᒋᔭᕋ 

ᐸᕐᓇᐅᑎᑦ ᐃᓗᓕᖏᑦ ᕿᒥᕐᕈᒍᒫᖅᐸᒃᑲ ᑕᖅᑭᑦ ᐊᒡᒋᖅᑐᓂ. ᖁᔭᓐᓇᒦᒃ ᐅᖃᖅᑎᑦᑎᔩ.  



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᓯᕗᓕᖅᑎ ᑭᐅᔪᓐᓇᕐᒪᑦ. ᓄᓇᓖᑦ ᒥᑭᓐᓂᖅᓴᓃᑦᑐᐃᓂᓛᒃ 

ᐱᕚᓪᓕᕆᐊᖃᓪᓚᑦᑖᖃᑕᐅᖃᑦᑕᕐᒪᑕ ᑭᖑᕙᓯᒃᑑᒻᒪᑕ ᓄᓇᕗᑦ ᐊᖏᓂᖅᓴᓂᒃ ᓄᓇᓕᓐᓂᒃ. ᖃᓄᐃᒻᒪᑭᐊᖅ ᒐᕙᒪᑦ 

ᑖᓐᓇ ᓯᕗᓕᖅᑎᕗᑦ ᐸᕐᓇᒃᓯᒪᓐᖏᓚᖅ ᐱᕚᓪᓕᐅᑎᒃᓴᐃᑦ ᓄᓇᓕᐊᓛᕐᓂᒃ ᐸᕐᓇᐅᑕᐅᖏᒻᒪᖔᑕ 

ᑐᐊᕕᕐᓇᕆᔭᐅᓐᖏᓗᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᓯᕗᓕᐅᖅᑎᒃᑯᓐᓄᑦ, ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ. ᑖᓐᓇ ᐱᒻᒪᕆᐅᔪᖅ 

ᖃᐅᔨᒪᑦᑎᐊᖅᑕᕗᑦ ᑐᑭᓯᐅᒪᑦᑎᐊᖅᑕᕗᑦ. ᐱᓗᐊᓐᖑᐊᖅᑐᒥᒃ ᒫᓐᓇᐅᔪᖅ ᐊᐃᕙᒍᑎᖃᖅᐸᓪᓕᐊᒐᑦᑕ ᑖᒃᑯᐊ 

ᓄᓇᕗᒻᒥ ᐃᒻᒥᓂᖅᓱᕈᓐᓇᖅᐸᓪᓕᐊᓂᕐᒧᑦ ᑎᕙᓘᓴᓐ-ᖑᓂᕋᖅᑕᖅ ᖃᓪᓗᓈᑎᑐᑦ. ᑖᓐᓇ 

ᐊᒃᓱᕈᐊᕆᔭᐅᔅᓯᐅᔭᖅᓯᒪᒻᒪᑦ ᐊᕐᕌᒍᕋᓴᓐᓄᑦ ᑕᐅᑐᐊᕆᓪᓗᑎᒍ. ᑖᓐᓇ ᒫᓐᓇᒧᑦ ᐸᕐᓇᑕᐅᓯᒪᔪᖅ ᐊᑐᕋᑦᑎᒍ 

ᑖᒃᑯᐊᓪᓗ ᓄᑖᑦ ᐃᖅᑲᓇᐃᔮᑦ ᓴᖅᑭᐸᓪᓕᐊᒍᒫᖅᑐᑦ ᑕᐅᑐᒐᕆᕙᓪᓕᐊᓪᓗᑎᒍᑦ. ᑖᓐᓇ ᐸᕐᓇᐅᑎ ᐊᖏᖅᑕᐅᓯᒪᔪᖅ 

ᑕᕝᕙᓐᖓᑦ ᑲᑐᔾᔨᓪᓗᑕ ᓇᓗᓇᐃᖅᓯᒪᑦᑎᐊᕐᒪᑦ ᑖᒃᑯᐊ ᐱᒻᒪᕆᐅᒋᓂᐊᖅᓯᒪᓂᕋᖅᖢᑎᒍ ᓄᑖᖑᓪᓗᑕ. ᑖᓐᓇ 

ᓇᓗᓇᐃᑦᑎᐊᕋᑖᖅᐳᖓ ᑕᖅᑮᑦ ᐊᒡᒋᖅᑐᓂ ᕿᒥᕐᕈᑦᑎᐊᕈᒪᓂᐊᕋᑦᑎᒍ. ᑖᒃᑯᐊ ᐃᖅᑲᓇᐃᔮᑦ 

ᑕᐅᑐᒐᕆᔭᐅᕙᓪᓕᐊᔪᖅ ᖃᓄᖅᑑᕈᓐᓇᖏᒃᑲᓗᐊᕐᒪᖔᑦᑎᒍᑦ ᐃᓗᓕᑯᓗᓕᖏᑦ ᐸᕐᓇᐅᖃᑦᑎᐊᓕᕐᔫᒥᒍᓂ 

ᑐᓴᖅᑎᑦᑎᒍᒪᖅᐳᖓ ᒪᓕᒐᓕᐅᖅᑎᓐᓄᕙᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓂᒃ ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᓯᕗᓕᖅᑎ ᑭᐅᑦᑎᐊᕈᓐᓇᕐᒪᑦ. ᑕᐃᒃᑯᐊ ᓴᓈᑦ ᐊᒥᓱᐃᑦ ᒐᕙᒪᑦ 

ᓴᓈᖏᑦ ᓴᖅᑭᔮᖅᑎᑕᐅᔪᐃᑦ ᐃᓄᖃᓐᖏᑦᑐᐃᑦ ᐊᒥᓲᒻᒪᑕ ᓄᓇᕗᒻᒥ. ᐊᒻᒪ ᓇᓗᓇᐃᖅᓯᓚᐅ ᐊᐱᖅᓱᓚᐅᖅᖢᖓ 

[ᐃᖅᑲᓇᐃᔭᖅᑐᓕᕆᔨᒃᑯᑦ] ᒥᓂᔅᑕᖓᓄᑦ ᓄᓇᕗᑦ ᐃᓗᐊᓂ ᐅᖃᓘᑎᐊᓛᑦ [ᐃᕐᖐᓐᓈᕈᑎ]-ᑕᖃᑐᐊᖅᐸᑦ 

ᖃᕋᓴᐅᔭᑕᖃᑐᐊᖅᐸᑦ ᓇᒥᑐᐃᓐᓇᖅ ᓴᓇᔪᓐᓇᖅᓯᖕᒪᑕ. ᐅᒃᑯᐃᖅᓯᓚᐅᕐᒪᑦ ᓄᕙᓐᓇᕐᔪᐊᖅ ᑕᒪᑐᒥᖓ. ᓲᖅ ᑖᓐᓇ 

ᐃᓱᒪᒃᓴᖅᓯᐅᑦᑎᐊᒃᑲᓐᓂᖁᒐᓗᐊᖅᐸᒃᑲ ᒐᕙᒪᒃᑯᑦ ᑖᔅᓱᒥᖓ ᐃᖅᑲᓇᐃᔮᒃᓴᐃᑦ ᓄᓇᕗᒻᒥ ᓇᒥᑐᐃᓐᓇᖅ 

ᓴᓈᕆᔭᐅᔪᓐᓇᖅᓯᖕᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᒃᑯᓐᓄᑦ ᓯᕗᓕᐅᖅᑎᒃᑯᓐᓄᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃᑲᓐᓂᕆᕙᕋ. ᐊᖏᖃᑎᒋᑦᑎᐊᖅᖢᒍ 

ᑖᓐᓇ ᓄᕙᓐᓇᕐᔪᐊᖅ ᓴᖅᑮᕐᔪᐊᖅᓯᒪᒻᒪᑦ ᖃᓄᖅ ᐃᖏᕐᕋᒍᓐᓇᕐᓂᑦᑕ ᐊᑐᖅᓯᒪᓐᖏᑦᑕᑦᑎᓐᓂ. ᑖᒃᑯᐊᓪᓗ 

ᐃᖅᑲᓇᐃᔮᑦ ᐊᑐᖅᑕᐅᖃᑦᑕᖅᓯᒪᓚᐅᖅᑐᑦ ᐊᖏᕐᕋᖅᓯᒪᒋᐊᖃᖅᖢᑕ ᐃᑉᐱᒋᑦᑎᐊᖅᐸᕗᑦ ᕿᒥᕐᕈᑦᑎᐊᓛᖅᐸᕗᑦ 

ᓇᓗᓇᐃᕈᒪᑦᑎᐊᖅᖢᖓᓗ ᑖᓐᓇ ᐊᔅᓱᕈᐊᕆᕐᔪᐊᕋᑦᑎᒍᑦ. ᑖᒃᑯᐊ ᐱᓗᐊᓐᖑᐊᖅᑐᒥᖃᐃ ᐊᒥᓱᑦ ᐃᖅᑲᓇᐃᔮᑦ 

ᐃᓐᓄᒃᓯᒪᓐᖏᒻᒪᑕ. ᑐᓴᖅᓯᒪᔪᒍᑦ ᑕᕝᕙᓂ ᐃᒡᓗᕐᔪᐊᕐᒥ, ᕿᒥᕐᕈᒐᓱᒃᑲᑦᑕ ᖃᓄᖅ ᑖᒃᑯᐊ 

ᐃᓐᓄᒍᓐᓇᖏᒃᑲᓗᐊᕐᒪᖔᑦᑎᒍ. ᖃᐅᔨᒪᔪᒍᑦ ᐃᓄᐃᑦ ᐊᒥᓱᑦ ᓄᓇᓕᕋᓛᓃᑦᑐᑦ ᐱᔪᒪᔪᑦ, ᐃᑲᔪᕈᓐᓇᖅᑐᑦ.  

 

ᑖᓐᓇ ᑎᒍᑦᑎᐊᖅᓯᒪᓪᓗᑎᓪᓗᒍ ᐸᕐᓇᐅᑎᓕᐅᖅᐸᓪᓕᐊᓂᐊᖅᑎᓪᓗᑕ ᓂᕆᐅᑦᑎᐊᖅᐳᖓ ᑖᒃᑯᐊ ᐃᓂᓪᓚᔾᔫᒥᒍᑎᒃ 

ᑖᒃᑯᐊ ᐅᓂᒃᑳᕈᓐᓇᖅᓯᒍᒫᖅᐳᒍᑦ ᓯᕗᓂᑦᑎᐊᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓇᓄᑦ, ᒥᔅ ᕗᕈᔅᑕ.  

 

ᐊᐱᖅᑯᑦ 156 - 6(2): ᑐᓴᖃᑦᑕᐅᑎᓕᕆᔩᑦ ᐅᑭᐅᖅᑕᖅᑐᒥ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐊᐱᖅᑯᑎᒃᑲ ᓄᓇᓕᓐᓄᑦ ᒐᕙᒪᒃᑯᑦ ᐱᔨᑦᓯᕋᖅᑏᑦ ᐱᔾᔪᑎᖃᖅᖢᓂ 

ᑐᓴᐅᒪᑎᑦᓯᔾᔪᑎᐅᔪᓄᑦ ᐅᑭᐅᖅᑕᖅᑐᒥ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ CRTC-ᑯᑦ [ᑲᓇᑕᒥ ᓈᓚᐅᑎᓕᕆᔩᑦ ᑕᓚᕖᓴᓕᕆᔨᒃᑯᑦ ᐊᒻᒪ ᐅᖄᓚᐅᓯᓕᕆᔨᒃᑯᑦ ᑲᑎᒪᔨᖏᑦ]. ᑖᒃᑯᐊ 

ᓇᓗᓇᐃᖅᓯᔪᐃᑦ ᓈᓚᓐᓂᖃᖅᑎᑦᓯᓂᖃᖅᑎᓪᓗᒋᑦ ᐱᖓᑦᑎᕐᒥ ᑖᒃᑯᐊ ᐊᖏᔪᒥᒃ ᐱᓕᕆᐊᖃᕐᓂᐊᖅᑐᐃᑦ ᑖᒃᑯᐊ 

ᓈᓚᓐᓂᖃᖃᑦᑕᓛᖅᑐᐃᑦ ᑕᕝᕙᓂ ᐊᕐᕌᒎᔪᒥᒃ ᑐᓴᐅᒪᑎᑦᓯᔾᔪᑎᒋᔭᕗᑦ ᐱᔾᔪᑎᒋᓗᒋᑦ. ᑖᒃᑯᐊ ᐊᔾᔨᒌᓐᖏᑦᑐᐃᑦ 

ᐃᓚᐅᔪᒪᔭᐃᑦ ᓂᓪᓕᕈᒪᔪᐃᑦ, ᑕᑯᔪᒪᔭᖏᑦ ᑕᒪᑐᒪ ᒥᒃᓵᓄᑦ ᐱᐅᕚᓪᓕᕈᓐᓇᖁᓗᒋᑦ ᐊᖅᑯᑎᒋᔭᐅᔪᐃᑦ 

ᑕᐃᒪᓐᓇᐃᑦᑐᓄᑦ.  

 

ᐅᖃᖅᑏ, ᑖᒃᑯᐊ ᓂᐱᕗᑦ ᑐᓴᖅᑕᐅᔭᕆᐊᓕᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒐᕙᒪᒃᑯᑦ ᓄᓇᕗᑦ ᑖᒃᑯᐊ 

ᑎᑎᕋᖅᓯᒪᔪᒥᒃ ᐃᓚᓯᓂᐊᖅᑐᐃᑦ ᓴᖅᑭᔮᕈᒪᖃᑕᐅᓗᑎᒃ ᓈᓚᓐᓂᖃᓕᖅᐸᑕ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ 

ᐅᖃᖅᑏ. ᑖᒃᑯᐊ CRTC-ᑯᑦ [ᑲᓇᑕᒥ ᓈᓚᐅᑎᓕᕆᔩᑦ ᑕᓚᕖᓴᓕᕆᔨᒃᑯᑦ ᐊᒻᒪ ᐅᖄᓚᐅᓯᓕᕆᔨᒃᑯᑦ ᑲᑎᒪᔨᖏᑦ] 

ᒫᓐᓇ ᓇᓖᕌᕈᑎᓂᒃ ᕿᒥᕐᕈᓇᒃᑐᒍᑦ. ᑕᒪᓐᓇ ᐱᒋᐊᖅᑎᑕᐅᓚᐅᖅᑐᖅ ᐱᓪᓗᒍ ᐊᒻᒪᓗ ᑭᐅᔭᕆᐊᖃᕈᑦᑕ 

ᑭᐅᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓈᒦᒃ, ᖁᔭᓐᓇᒦᒃ ᑭᐅᒐᕕᑦ. ᐊᒻᒪᓗ ᐃᓄᓕᒫᖅᑎᑦᑎᖃᑦᑕᖅᑎᓪᓗᒋᑦ ᑖᒃᑯᐊ CRTC-ᑯᑦ 

[ᑲᓇᑕᒥ ᓈᓚᐅᑎᓕᕆᔩᑦ ᑕᓚᕖᓴᓕᕆᔨᒃᑯᑦ ᐊᒻᒪ ᐅᖄᓚᐅᓯᓕᕆᔨᒃᑯᑦ ᑲᑎᒪᔨᖏᑦ] ᐃᒪᐃᓕᓚᐅᖅᑐᑦ “...ᐊᒥᓱᑦ 

ᐅᐸᒐᕐᓂᖏᓐᓄᑦ ᓄᓇᓖᑦ ᐱᔨᑦᑎᖅᑕᐅᓐᖏᓗᐊᕐᒪᑕ ᑕᒪᒃᑯᓄᖓ ᐃᑭᐊᖅᑭᕕᒃᑯᑦ.” ᖃᐅᔨᒪᔪᒍᑦ ᑕᒪᒃᑯᐊ 

ᐃᑭᐊᖅᑭᕕᒃᑯᑦ ᐱᓪᓗᒋᑦ ᐊᑐᕐᔪᐊᖅᑎᓪᓗᒍ ᐊᒻᒪᓗ ᒪᑯᐊ ᓄᓇᖃᖅᑳᖅᓯᒪᔪᑦ ᐃᓕᖅᑭᒐᓱᒃᑎᓪᓗᒋᑦ ᑲᓇᑕᒥᐅᑕᓄᑦ. 

ᐊᑕᐅᓯᐅᓐᖏᑦᑐᓂᒃ ᐊᐅᓚᔾᔭᐃᒋᐊᕈᑎᓂᒃ ᐱᒋᐊᖅᑎᑦᑎᓚᐅᖅᓯᒪᔪᑦ.  

 

ᑖᓐᓇ ᓈᓴᐅᑎᓕᒃ 7 ᒪᓕᒃᖢᒍ ᑲᓇᑕᐅᑉ ᒐᕙᒪᒃᑯᖏᑦ ᐅᖃᓚᐅᖅᑐᑦ ᐃᓕᓐᓂᐊᕈᑎᒃᓴᓄᑦ 

ᑮᓇᐅᔭᓕᐅᕋᓱᐊᕈᑎᓂᒡᓗ ᓴᖅᑭᑦᑎᒃᑲᓐᓂᖅᑐᑦ ᐊᒻᒪᓗ ᐃᑭᐊᖅᑭᕕᖕᓂ ᓱᑲᑦᑐᓂᒃ ᐊᑐᐃᓐᓇᕈᐃᓗᑎᒃ. ᒐᕙᒪᒃᑯᑦ 

ᐅᖃᓚᐅᕐᒥᔪᑦ ᐅᑎᖅᑎᑕᐅᓂᖓᑦ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᓈᓴᐅᑎᓕᒃ 13 

ᒪᓕᒃᖢᒍ. ᑕᒪᒃᑯᐊᓕᒫᑦ ᐊᑐᓕᖅᑎᑕᐅᔪᓐᓇᖅᑐᑦ ᐊᑐᐃᓐᓇᐅᖏᓐᓇᖅᑐᓂᒃ ᓱᑲᒃᑐᓂᒃ ᐃᑭᐊᖅᑭᕕᒃᑰᕈᑎᓂᒃ 

ᐱᑕᖃᖅᐸᑦ.  

 

ᐅᖃᖅᑎ, ᐊᖏᖃᑎᒋᑦᑎᐊᕋᒃᑯ ᑖᓐᓇ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᐃᖅᑲᖓᒍᑦ 

ᐱᓕᕆᐊᕆᔭᐅᔪᒪᕗᑦ ᐊᒃᑐᖅᑕᐅᓂᐊᕐᒪᖔᖏᑦ ᑕᒪᒃᑯᓄᖓ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑎ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐅᖃᖅᑏ, ᒐᕙᒪᒃᑯᑦ ᑐᕌᒐᖃᖅᐳᑦ ᑖᒃᑯᐊ CRTC-ᑯᑦ [ᑲᓇᑕᒥ ᓈᓚᐅᑎᓕᕆᔩᑦ ᑕᓚᕖᓴᓕᕆᔨᒃᑯᑦ ᐊᒻᒪ 

ᐅᖄᓚᐅᓯᓕᕆᔨᒃᑯᑦ ᑲᑎᒪᔨᖏᑦ] ᐱᒋᐊᓚᐅᖅᓯᒪᔭᖏᓐᓂᒃ ᓱᑲᑦᑐᓂᒃ ᐊᑐᐃᓐᓇᕈᖅᑎᑦᑎᓗᑎᒃ ᖁᓕᑦ ᐊᕐᕌᒍᑦ 

ᐊᒡᒋᖅᑐᑦ ᐊᓂᒍᓚᐅᓐᖏᓐᓂᖏᓂᒃ.  

 

ᐊᒻᒪ ᒫᓐᓇ ᐱᓕᕆᐊᖃᕐᒥᔪᒍᑦ ᓄᓇᕗᑦ ᑲᑎᑦᑐᕐᒥᒃ ᑕᐃᔭᒥᒃ ᐊᒻᒪᓗ ᒫᓐᓇᕈᓘᓚᐅᖅᑐᖅ ᑕᒪᓐᓇ 

ᓇᓗᓇᐃᖅᑕᐅᓚᐅᖅᖢᓂ ᓇᐅᒃᑰᖅᑎᑕᐅᓂᕐᒪᖔᑦ ᑕᐃᒃᑯᐊ ᐱᑐᒃᓯᒪᐅᑏᑦ. ᖁᕕᐊᓇᖅ ᑕᒪᓐᓇ ᐱᕐᔪᐊᖑᔪᖅ 

ᐊᑐᐃᓐᓇᕈᖅᑎᑕᐅᕙᓪᓕᐊᒻᒪᑦ ᓄᓇᕗᒻᒧᑦ. ᐊᒃᑐᐃᓂᖃᓪᓚᕆᖕᓂᐊᖅᑐᖅ ᐃᖃᓗᒻᒥᐅᑕᑐᐃᓐᓇᐅᓐᖏᑦᑐᓄᑦ 

ᓄᓇᕗᒻᒥᐅᑕᓄᓪᓗ ᐊᓯᑦᑎᓐᓄᑦ ᖁᒻᒧᐊᑦᑎᑕᐅᓯᒪᔪᓂᒃ ᐊᑐᖃᑦᑕᖅᑐᓂᒃ.  

 

ᐄ, ᐊᒻᒪ ᓂᕆᐅᑉᐳᒍᑦ ᐊᕐᕌᒍᓂᒃ ᐊᒡᒋᖅᑐᓂᒃ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᑉᐸᑕ ᐱᕚᓪᓕᐅᑎᓪᓚᕆᐅᓂᐊᖅᑐᑦ 

ᓄᓇᓕᓐᓄᑦ ᒪᑯᓄᖓᓗ ᐅᖄᓚᐅᑎᕋᓛᓄᑦ ᓱᒃᑲᓂᖅᓴᐅᓕᖅᐸᑕ ᐊᓐᖑᑎᔾᔫᒥᓗᑕᓗ. ᑕᒪᓐᓇ ᐊᖏᖅᓯᒪᑦᑎᐊᖅᑐᑦ 

ᐊᒻᒪᓗ ᐊᕐᕌᒎᒃ ᒪᕐᕉᒃ ᐊᒡᒋᖅᑑᒃ ᐊᑐᓕᓚᐅᕈᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥ ᑐᒃᓯᕋᐅᑎᒥᒃ ᑕᖅᑲᐅᓐᖓᐃᓚᐅᖅᓯᒪᒻᒪᑦ ᑕᒪᓐᓇ 

ᐱᖓᔪᐊᖑᓚᐅᖅᑐᒥ ᐊᒃᓱᐊᓗᒃ ᐱᔭᒃᓴᖃᐅᓚᐅᖅᓯᒪᒐᑦᑕ.  

 

ᐃᖃᓗᐃᑦ-ᑕᓯᓗᒻᒥ ᑭᒡᒐᖅᑐᐃᔨ ᐊᐱᕆᒻᒪᑦ ᓇᓗᓇᐃᖅᓯᓚᐅᖅᓯᒪᔪᖅ ᒥᓂᔅᑕᕆᔭᐅᔪᖅ ᐅᖃᓪᓚᖃᑎᒌᒻᒪᑕᒎᖅ 

ᓄᓇᕗᑦ ᑐᓐᖓᕕᒃᑯᓪᓗ ᓴᖅᑭᑦᑎᐊᖏᓐᓂᕐᒧᓪᓗ ᐊᖏᕈᑎᓂᒃ ᐊᑎᓕᐅᕆᓐᓂᖅᖢᑎᒃ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᓂᐊᓐᖏᓐᓂᕐᒧᑦ ᐊᖏᕈᑦ 

ᐊᑎᓕᐅᖅᑕᐅᓚᐅᖅᑐᖅ ᐱᓕᕆᕕᑦᑎᓐᓄᑦ ᑐᓐᖓᕕᒃᑯᓄᓪᓗ. ᑕᒪᓐᓇ ᐅᑎᖅᑕᕋᐅᔭᐅᑎᒋᔭᕗᑦ 

ᐊᐅᓚᔾᔭᒋᐊᑭᑦᑐᑯᓘᓕᖅᑐᖅ ᑭᓯᐊᓂ ᐱᓕᕆᐊᕇᓐᓇᖅᑕᕗᑦ. ᓄᑖᓂᒃ ᓴᖅᑮᑎᑉᐸᑦ ᑐᓴᐅᒪᑎᑕᐅᖏᓐᓇᕐᓂᐊᖅᑐᓯ 

ᖃᓄᐃᑉᐸᓪᓕᐊᓕᕐᒪᖔᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᒃᓯᕋᖅᐳᖓ ᐅᐃᒍᒋᐊᒃᑲᓐᓂᕈᓐᓇᖁᓪᓗᒍ. ᑖᓐᓇ ᐊᐱᖅᑯᑎᒃᓴᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ ᐅᖓᕙᕆᐊᖁᓪᓗᒍ. ᐋᒡᒑᖅᑐᖃᖅᐹ? 

ᐱᑕᖃᓐᖏᒻᒪᑦ ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᑲᕐᕋᐅᑉ ᓇᑉᐸᖓᓄᑦ ᐃᓚᕗᖅ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 157 - 6(2): ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔭᕆᐊᖃᕐᓂᖅ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐃᓕᓴᕆᒃᑲᓐᓂᕋᕕᓐᖓ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐱᖅᑯᑎᖃᕈᒪᒐᒪ, ᐱᔾᔪᑎᖃᖅᑐᒥᒃ ᑲᐱᔭᐅᖃᑦᑕᕐᓂᕐᒧᑦ ᐋᓐᓂᐊᓕᕇᒃᑯᑎᒧᑦ 

ᐱᓕᕆᐊᒃᓴᕆᑎᑕᐅᔪᑦ.  

 

ᖃᐅᔨᒪᔪᐃᓐᓇᐅᒐᑦᑕ ᓱᓖᓛᒃ ᒪᑐᐊᖅᓯᒪᔭᕆᐊᖃᖅᑐᒍᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ. ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᔪᒪᔭᕋ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᓕᐅᖅᓯᒪᕚᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 

ᐃᖅᑲᓇᐃᔭᖃᑎᖃᖅᐸᑦ ᑲᐱᔭᐅᓯᒪᔭᕆᐊᖃᕐᒪᖔᖏᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ.  

 

(ᑐᓵᔨᑎᒎᓕᖅᑐᖅ) ᐄ, ᓱᓕᔪᖅ, ... ᐅᖃᐅᓯᕆᔪᓐᓇᖅᑕᑐᐊᕋᓕ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒪᔭᒃᑯᓪᓕ 

ᑖᒃᑯᐊᑐᐊᖅ ᐅᖃᐅᓯᕆᔪᓐᓇᕋᒃᑭᑦ ᐊᑐᓕᖅᑎᑦᑎᓯᒪᔪᒍᑦ ᐊᑐᐊᒐᕐᒥᒃ.  

 

ᑲᐱᔭᐅᓯᒪᔭᕆᐊᖃᕐᒪᖔᖅ ᓅᕖᕝᕙ 29, 2021-ᒥ ᑖᓐᓇ ᐊᑐᓕᓚᐅᖅᓯᒪᔪᖅ. ᐃᖅᑲᓇᐃᔮᕆᓪᓚᕆᓚᐅᖅᓯᒪᔭᕗᑦ 

ᐊᒻᒪᓗ ᐊᑐᓕᖅᑎᑕᐅᓇᓱᒡᒐᖅᓯᒪᓪᓗᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᖁᔭᒋᓪᓗᒋᑦ ᑕᒪᒃᑯᓂᖓ ᑲᐱᔭᐅᓯᒪᔾᔪᑏᑦ 

ᑎᑎᖅᑲᖏᓐᓂᒃ ᐱᕙᓪᓕᐊᓯᒪᖕᒪᑕ. ᑕᐃᒪᐃᖏᓐᓇᕐᓂᐊᖅᑐᒍᑦ ᐊᑐᐃᓐᓇᕐᓂᐊᖅᑐᒍᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓂ ᓯᕗᓂᒃᓴᑦᑎᓐᓂ. ᐊᒻᒪᓗ ᖁᔭᒋᔪᒪᓪᓗᒋᑦ ᐃᖅᑲᓇᐃᔭᖅᑎᕗᑦ 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᐳᖅᑕᐅᓯᒪᖕᒪᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐃᑲᔪᖅᓯᒪᖕᒪᑕ ᑕᒪᒃᑯᓂᖓ ᐸᐃᑉᐹᕈᔪᖕᓂᒃ 

ᓄᐊᑦᑎᑎᓪᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑕ. ᑕᐃᒪᓐᓇ ᑲᐱᔭᐅᓯᒪᔭᕆᐊᖃᖅᑎᑕᐅᖕᒪᑕ 

ᐃᖅᑲᓇᐃᔭᖅᑏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐅᓇ ᐊᐱᖅᑯᑎᒋᔪᒪᓕᕐᒥᔭᕋ, ᖃᔅᓯᑦ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᖅᑎᓪᓘᓐᓃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᖅᑐᑦ ᑲᐱᔭᐅᓯᒪᕙᑦ? ᑕᒪᒃᑯᐊᖃᐃ 

ᓈᓴᐅᑏᑦ ᐱᓯᒪᕙᖏᑦ? ᐊᑐᕆᐊᖃᖅᑎᑕᐅᖕᒪᑕ ᐊᐃᑦᑐᐃᖁᓇᒋᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᑯᓂᖓ 

ᓈᓴᐅᑎᓂᒃ ᐱᓯᒪᕚᑦ ᖃᔅᓯᑦ ᑲᐱᔭᐅᓯᒪᒪᖔᖏᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓄᐊᑕᐅᓯᒪᔪᑦ ᐅᓪᓗᒥᒧᑦ ᐃᖅᑲᓇᐃᔭᖃᑎᒌᓐᓇᖅᑐᒍᑦ ᑕᒪᒃᑯᓂᖓ ᑲᐱᔭᐅᔾᔪᓯᒪᔾᔪᑏᑦ 

ᑎᑎᖅᑲᖏᓐᓂᒃ ᓄᐊᑦᑎᓪᓗᑕ. ᒪᐃ 12, 1,328 ᐃᖅᑲᓇᐃᔭᖅᑏᑦ ᑖᒃᑯᓄᖓ ᐊᑐᐊᒐᓄᑦ. 931 

ᑲᐱᔭᐅᓯᒪᓂᖏᓐᓂᒃ ᓇᓗᓇᐃᒃᑯᑕᓖᑦ, 70 ᐳᓴᓐᑎᓪᓗᐊᖏᑦ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ 

ᖁᕝᕙᓯᓐᓂᖅᓴᐃᑦ ᐃᖅᑲᓇᐃᔭᐃᓐᓇᖅᑐᑦ 85 ᐳᓴᓐᑎ-ᖏᓐᓃᑦᑐᑦ ᑕᐃᒃᑯᐊ ᑲᐱᔭᐅᓯᒪᔪᑦ ᐸᐃᑉᐹᖁᑎᓖᓪᓗ. 

ᐃᖅᑲᓇᐃᔭᑲᐃᓐᓇᖅᑐᑦ 79 ᐳᓴᓐᑎ. ᑕᐃᒪᓐᖓᓕᒫᖅ ᑕᒪᒃᑯᐊ ᓄᐊᒐᓱᒃᑕᕗᑦ ᑲᐱᔭᐅᓯᒪᔪᑦ ᐅᓄᕐᓂᖏᑦ 

ᐸᐃᑉᐹᖁᑎᖏᓪᓗ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐅᖃᐅᓯᕆᔭᓐᓂ ᑕᐃᒪᓐᓇ 

ᑲᐱᔭᐅᓯᒪᔭᕆᐊᖃᖅᐸᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋ: 

ᑕᐃᒃᑯᐊᓕᑭᐊᖅ ᐃᖅᑲᓇᐃᔭᖅᑏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᐱᔭᐅᓯᒪᓐᖏᑦᑐᑦ?  

 

ᑲᐱᔭᐅᖁᔭᐅᑲᑕᓗᐊᖅᖢᑎᒃ. ᓄᕙᖕᓇᕐᔪᐊᖅ ᑕᒪᓐᓇ ᑎᑭᒻᒪᑦ ᐊᕐᕌᒎᒃ ᒪᕐᕉᓕᖅᑑᒃ. ᑕᐃᒃᑯᐊᓕ ᑲᐱᔭᐅᓯᒪᓐᖏᑦᑐᑦ? 

ᐃᓂᖅᑎᖅᑕᐅᖃᑦᑕᖅᐸᑕ ᐅᕝᕙᓘᓐᓃᑦ ᖃᓄᐃᓕᖓᕙᑦ ᐊᑐᐊᒐᖅ ᑲᐱᔭᐅᓯᒪᓐᖏᑦᑐᑦ ᐱᔾᔪᑎᒋᓪᓗᒋᑦ? 

ᓇᓗᓇᐃᕈᓐᓇᕈᖕᓂ ᒥᓂᔅᑖ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᕙᓪᓕᐊᔾᔪᓯᕐᓂᒃ ᐱᑕᓕᒃ ᑕᐃᒃᑯᐊ 

ᐊᑐᓐᖏᑎᑕᐅᑲᐃᓐᓇᕈᓐᓇᖅᑐᑦ, ᐊᑕᐅᓯᖅ ᑐᒃᓯᕌᖃᖅᓯᒪᓪᓗᓂ. ᐅᓪᓗᒥᒧᑦ ᑎᑭᖦᖢᒍ ᐸᐃᑉᐹᓂᒃ 

ᓴᖅᑭᑦᑎᖃᔭᐅᔭᕌᖓᒥᒃ ᓴᖅᑭᑦᑎᖃᑦᑕᖅᑐᑦ. ᐅᒃᐱᕐᓂᖅ ᐱᔾᔪᑎᒋᓪᓗᒍ ᑕᒪᓐᓇ ᐊᑐᓐᖏᑎᑕᐅᒍᓐᓇᖅᑐᖅ 

ᑎᒥᐊᑕᓘᓐᓃᑦ ᐱᐅᒃᓴᓐᖏᑉᐸᑦ. ᑲᐱᔭᐅᔪᓐᓇᖏᑉᐸᑕ ᖃᓄᖅᑑᕈᑎᒋᔭᐅᖃᑦᑕᖅᑐᑦ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᐃᖅᑲᓇᐃᔭᕐᓂᐊᕈᑎᒃ ᐅᕙᑦᑎᓐᓄᑦ ᑲᐱᔭᐅᓯᒪᓂᖅ ᑕᒪᓐᓇ ᓇᓗᓇᐃᖅᑕᐅᔪᓐᓇᕆᐊᓕᒃ ᐊᒻᒪᓗ ᐊᓯᖏᑦ 

ᓄᕙᒡᔪᐊᕐᓇᐅᑉ ᐊᓯᐊᓄᑦ ᐅᓇᑕᐅᑏᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 158 - 6(2): ᐃᓄᑐᐃᓐᓇᐃᑦ ᐃᖅᑲᓇᐃᔭᖅᑏᑦ ᐸᓖᓯᒃᑯᓐᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᒃᑲᓐᓂᕈᒪᓪᓗᒍ.  



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᖅᑲᐅᔭᕋᐅᓇ ᐅᐃᒻᒪᐅᑎᒋᕙᓪᓚᐃᖅᑲᐅᖕᒪᒍ ᑭᐅᔾᔪᑎᐊ ᒪᓕᒃᖢᒍ.  

 

ᐅᖃᖅᑎ, ᐊᐱᖅᓱᖅᑲᐅᒐᒃᑯ ᑖᓐᓇ ᒥᓂᔅᑕ ᑎᓴᒪᓂᒃ ᑕᐃᒃᑯᐊ ᐸᓖᓯᐅᓐᖏᑦᑐᓂᒃ ᑎᓴᒪᓂᒃ 

ᐃᖅᑲᓇᐃᔭᖅᑎᑕᖃᕐᒪᑦ, ᑕᐃᓐᓇᐅᖏᑦᑐᕐᓕ ᐊᑕᐅᓯᐅᔪᖅ ᐊᕐᕕᐊᓃᑦᑐᖅ. ᓇᓗᓇᐃᖅᓯᔪᒪᑐᐃᓐᓇᖅᑐᖓᓕ ᖃᓄᖅ 

ᑕᐅᑦᑐᒐᖃᕐᒪᖔᑦ ᑕᐃᑲᓂ ᐃᓂᒃᓴᖃᖅᑰᕐᒪᑦ ᐃᓄᑐᐃᓐᓇᖅ ᐸᓖᓯᐅᓐᖏᑦᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ.  

ᐄ, ᒪᒥᐊᓇᖅ ᑐᑭᓯᓂᕐᓗᖅᑲᐅᒐᒪ. ᓇᓗᓕᕈᑎᒋᖅᑲᐅᒐᒃᑭᒃ ᑕᐃᒃᑯᐊᒃ. ᑕᐃᓐᓇ ᑕᐃᒃᑯᐊ ᐸᓖᓯᐅᓐᖏᑦᑐᑦ 

ᐸᓖᓯᒃᑯᓐᓂᒃ ᐃᖅᑲᓇᐃᔭᖅᑐᖅ. ᓇᓗᓇᐃᖅᓯᕕᒋᓂᐊᖅᐸᕋ ᑕᒪᒃᑯᐊ ᑎᑎᕋᖅᑕᐅᖃᓯᐅᔾᔭᐅᓯᒪᖕᒪᖔᖏᑦ 

ᑐᑭᓯᐊᓪᓚᓚᐅᕐᓗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 159 - 6(2): ᓄᓇᖃᖃᑕᐅᓂᕐᒧᑦ ᖃᐅᔨᓴᖅᑕᐅᔾᔪᑏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᒡᓕᐊ ᑲᓇᑕᒥᐅᑕᐅᓐᖏᑦᑐᓕᕆᔨ ᒥᓂᔅᑕᖓᓐᓄᑦ 

ᑐᕌᖅᑎᑦᑐᒪᔭᕋ.  

 

ᒥᓂᔅᑕᐅᓇ ᖃᐅᔨᒪᑦᑎᐊᖅᑰᕐᒪᓄᓇ ᑕᐃᒃᑯᐊ ᑲᓇᑕᒥᐅᑕᓐᖑᕋᓱᒃᑐᑦ ᖃᐅᔨᓴᖅᑕᐅᓪᓗᑎᒃ 

ᓱᒃᑲᐃᑦᑐᕐᔪᐊᒻᒪᕆᐊᓘᖕᒪᑦ ᐱᓗᐊᕐᓗᒍ ᑕᒫᓂ ᓄᓇᕗᒻᒥ.  

 

ᐅᖃᖅᑎ, ᐊᕐᕌᒎᓕᒫᖅ ᐅᖓᑖᓄᑦ ᐊᑐᐃᓐᓇᕈᖅᑎᑕᐅᓯᒪᓕᕐᒪᑕ ᑲᓇᑕᒥᐅᑕᐅᓐᖑᖅᑕᐅᔪᒪᒍᑎᒃ ᑕᑕᑎᕈᑎᓂᒃ 

ᐊᑐᐃᓐᓇᕈᐃᕕᐅᓯᒪᓕᖅᑐᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᑲᓇᑕᒥᐅᑕᓐᖑᕈᒪᔪᑦ ᐸᐃᑉᐹᖁᑎᖏᑦ 

ᐊᑐᓕᖅᑎᑕᐅᒃᑲᓐᓂᕐᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᓇᑕᐅᑉ ᓯᓚᑖᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐊᖏᖃᑎᒋᑦᑎᐊᖅᐸᒋᑦ ᑕᐃᒃᑯᐊ ᑲᓇᑕᒨᖃᑦᑕᖅᑐᑦ ᓄᓇᕗᒻᒧᓪᓗ ᑕᐃᒪᓐᓇ 

ᐱᕚᓪᓕᐅᑎᓪᓚᕆᐊᓘᖕᒪᑕ ᐊᒻᒪᓗ ᖁᔭᓕᓪᓗᒋᑦ ᐃᑲᔪᕐᓂᖃᓪᓚᕆᖃᑦᑕᕐᒪᑕ ᐅᕙᑦᑎᓐᓂᒃ.  

 

ᐅᖃᖅᑎ, ᑕᒪᒃᑯᓄᖓ ᑐᕌᖓᔪᓂᒃ ᐱᓯᒪᓐᖏᑦᑐᖓᐅᒐᓗᐊᖅ ᑭᓯᐊᓂ ᑐᑭᓯᐊᓪᓚᓚᐅᕐᓗᒍ ᑕᐃᒃᑯᓂᖓ 

ᐊᑐᐃᓐᓇᕈᐃᔪᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᒥᓂᔅᑕᕆᔭᐅᔪᖅ ᐅᕙᓐᓂᒃ ᑐᓴᐅᒪᔾᔪᑎᓂᒃ 

ᐱᔭᕐᓂᓈᖅᓯᓂᖅᓴᐅᓂᐊᖅᑐᒃᓴᐅᕗᖅ ᑲᓇᑕᒃᑯᑦ ᒐᕙᒪᒃᑯᖏᓐᓂᒃ.  

 

ᐅᖃᖅᑎ, ᐄ, ᑕᒪᓐᓇ ᐅᖃᐅᓯᓕᕆᓂᕐᒧᑦ ᑐᕌᖓᔪᓂᒃ ᐱᔨᑦᑎᕈᑏᑦ ᑕᒪᒃᑯᐊᖑᕙᒻᒥᒻᒪᑕ ᑕᐃᒃᑯᐊ ᐅᐃᕖᑎᑐᑦ 

ᖃᓪᓗᓈᑎᑐᓪᓗ ᑎᑎᕋᖅᓯᒪᖃᑦᑕᕐᒪᑕ. ᐅᓇ ᐃᓱᒫᓗᑎᒋᔭᐅᓚᐅᕐᒪᑦ ᓯᓚᑖᓄᑦ ᔭᓗᓇᐃᕝ-ᒧᓪᓘᓐᓃᑦ ᐋᑐᕚᒧᓪᓗ 

ᖃᐅᔨᓴᖅᑕᐅᔭᖅᑐᕈᒪᓯᒪᓕᕐᒪᑕ.  

ᒫᓂ ᓱᒃᑲᐃᓗᐊᕐᓂᖓ ᐱᔾᔪᑎᒋᓪᓗᒍ. ᑖᓐᓇ ᐊᐱᖅᑯᑎᒋᖅᑲᐅᕙᕋ ᖃᖓ ᐊᑐᐃᓐᓇᕈᖅᑎᑕᐅᓂᐊᕐᒪᖔᑦ ᑕᐃᒃᑯᐊ 

ᖃᐅᔨᓴᖅᑕᐅᔾᔪᑏᑦ?  

 

ᐄ, ᖃᐅᔨᒪᑦᑎᐊᖅᑐᒍᑦ ᐃᒃᑯᐊ ᑕᖅᑭᓂᒃ ᐋᖅᑭᒃᓯᒪᔪᓂᒃ ᒫᓃᑦᑐᓇᕐᒪᑕ ᑲᓇᑕᒥᐅᑕᐅᔾᔪᓯᕐᒥᓂᒃ 

ᐱᓯᒪᓐᖏᒃᑲᓗᐊᕐᓗᑎᒃ. ᐱᑐᐃᓐᓇᐅᓐᖏᑦᑐᐊᓘᖕᒪᑦ ᐊᒻᒪ ᐃᓗᓕᑯᓘᔭᖃᐅᖅᖢᓂ ᐱᓯᒪᔪᒃᓴᐅᓪᓗᓂ ᑖᓐᓇ 

ᒥᓂᔅᑕᕆᔭᐅᔪᖅ. ᐅᓂᒃᑳᕐᕕᐅᓛᕈᒪᔪᖓ ᑕᐃᒃᑯᐊ ᓂᕈᐊᖅᑎᒃᑲ ᑐᑭᓯᐅᒪᑎᓐᓂᐊᕋᒃᑭᑦ ᖃᓄᖅ ᑕᒪᒃᑯᐊ 

ᐱᕙᓪᓕᐊᓂᐊᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᓇᑕᐅᑉ ᓯᓚᑖᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖅᑕᕋ ᐊᒻᒪ ᐅᑎᕐᕕᒋᓛᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 160 - 6(2): ᐱᖅᑯᓯᓕᕆᕝᕕᐅᑉ ᐃᖏᕐᕋᓂᖓ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᑲᓐᓂᕆᐅᑦᑎᐊᖅᑯᖓ ᑕᐃᒪᐃᖃᑦᑕᕆᐊᖃᓛᓕᕋᒪ ᓯᕗᓂᕆᓛᖅᑕᑎᓐᓂ. 

ᖁᔭᓐᓇᒦᒃ ᐱᕕᖃᖅᑎᒃᑲᕕᓐᖓ.  

 

ᐆᒧᖓ ᐊᐱᖅᑯᑎᒐ ᑐᕌᖓᑎᒍᒪᔭᕋ ᒥᓂᔅᑕ ᓄᓇᕗᑦ ᓯᓚᑦᑐᓴᕐᕕᑯᓐᓄᑦ ᐱᔾᔪᑎᖃᖅᑐᖅ ᐱᖅᑯᓯᓕᕆᕕᒃ.  

 

ᑕᑉᐹᓂ ᐳᓛᖅᓯᒪᔪᒐᒪ ᑕᒫᓂ ᑲᑎᒪᓂᖃᖅᑎᓪᓗᑕ ᐱᓇᓱᐊᕈᓰᒃ ᒪᕐᕉᒃ ᐊᓂᒎᖅᑑᒃ. ᑕᐃᑲᓂ ᐱᖅᑯᓯᓕᕆᕕᒻᒥ 

ᐅᖃᖃᑎᖃᔪᒐᒪ ᐃᓐᓇᕐᒥᒃ ᐱᕕᖃᕐᓂᓐᓂ ᖃᓄᐃᑉᐸᓪᓕᐊᓂᖏᑦ ᐃᖏᕐᕋᓂᖓᓗ ᐱᔾᔪᑎᒋᓪᓗᒍ ᐊᐅᓚᓂᕆᔭᖓᑕ 

ᑖᔅᓱᒪ ᐱᖅᑯᓯᓕᕆᕕᐅᑉ. ᑕᐃᒪᓕ ᑐᓴᔪᔭᕋ ᒪᓕᑦᑐᒍ ᐃᑲᔪᖅᑕᐅᔪᒪᓂᕆᔭᖏᓪᓗ ᑖᒃᑯᐊ ᑲᑎᒪᔩᑦ ᐱᔾᔪᑎᒋᓪᓗᒋᑦ 

ᓇᖏᖅᓯᐅᑎᒋᕙᕋ.  

 

ᐅᖃᖅᑏ, ᐅᕘᓇ ᐱᓕᕆᖃᑎᖃᕐᓂᕆᔪᒪᔭᖓ ᐃᓕᓐᓂᒃ ᐃᓕᔅᓯᓃᖔᖅᑐᓂᒃ ᑕᒪᓐᓇ ᐃᓕᓐᓂᐊᑎᑦᑎᓂᖓ 

ᐃᖏᕐᕋᓂᕆᔭᖓ ᑲᑎᒪᕕᐅᕕᖓ ᑕᒪᒃᑯᐊ ᑐᑭᒧᐊᒍᑎᔅᓴᑲᓐᓃᑦ ᐱᔾᔪᑎᒋᓪᓗᒋᑦ. ᑕᒪᔅᓱᒥᖓ ᑕᑯᓐᓇᔅᓯᒪᒻᒪᖔᑕ 

ᑐᓴᖅᓯᒪᒻᒪᖔᑕᓘᓐᓃᑦ? ᐊᐱᖅᑯᑎᒋᖅᑳᖅᑲᕋ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑎ. ᐊᐱᕆᑲᐃᓐᓇᕐᓚᖓ ᓇᓗᓇᐃᖅᓯᑦᑎᐊᖁᓪᓗᒍ ᐊᐱᕆᔪᖅ 

“ᐅᓇ” ᑐᓴᖅᓯᒪᒻᒪᖔᕐᒪ, “ᑭᓱᒥᒃ” ᑐᓴᖅᓯᒪᒻᒪᖔᕐᒪ. ᐊᐱᕆᕋᑖᕐᖓᑦ ᓇᓗᓇᐃᑦᑎᐊᕈᓐᓇᖅᑲᐅᒃ. ᖁᐊᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᕿᓕᖅᑎ, ᐊᐱᖅᑯᑏᑦ ᓇᓗᓇᐃᑦᑎᐊᕈᓐᓇᖅᑭᐅᒃ?  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐆᒥᖓ ᐊᐱᖅᑯᑎᖃᖅᑐᖓ ᑕᑉᐱᑲᓐᖓᑦ ᐱᖅᑯᓯᓕᕆᕕᒻᒥ ᑐᓴᖅᑎᑕᐅᓗᑎᓪᓘᓐᓃᑦ 

ᑐᓴᐅᒪᑎᑕᐅᒻᒪᖔᖅᐱᑦ ᑕᑉᐱᑲᓂ ᐊᑲᐅᓐᖏᓕᐅᕈᑎᐅᔪᓂᒃ ᐅᕘᓇ ᐊᐅᓚᔾᔪᑎᖏᑦ ᑲᑎᒪᔩᓪᓗ ᖃᓄᖅ 

ᐃᖏᕐᕋᒃᑲᓐᓂᕈᓐᓇᕆᐊᖃᕐᓂᖏᑦ ᓯᕗᒧᐊᒍᑎᔅᓴᑲᓐᓃᑦ ᐊᐅᓚᓂᖓᓄᑦ ᐊᑦᑐᐊᔪᒥᒃ? ᑖᔅᓱᒥᖓ 

ᐊᐱᖅᑯᑎᖃᕋᓱᐊᖅᑯᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓯᓚᑦᑐᓴᕐᕕᒻᒧᑦ, ᒥᔅ ᑯᕌᔅ. 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᐊᒻᒪ 

ᓇᓗᓇᐃᖅᓯᑦᑎᐊᕐᖓᑦ ᖁᔭᓐᓇᒦᒃ. ᐅᖃᖃᑎᖃᖅᓯᒪᓐᖏᑦᑎᐊᖅᑐᖓ ᐱᖅᑯᓯᓕᕆᕝᕕᐅᑉ ᐃᖅᑲᓇᐃᔭᖅᑎᖏᓐᓂᒃ 

ᐅᕝᕙᓘᓐᓃᑦ ᐱᖅᑯᓯᓕᕆᕕᒻᒥᐅᑕᕐᓂᒃ. ᖁᐊᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᓂᓪᓕᐊᒍᑕᐅᓯᒪᔪᖅ ᓂᓪᓕᕈᑕᐅᓯᒪᔪᖅ ᐃᖏᕐᕋᓯᒋᐊᕈᑎᒋᔪᒪᒐᒃᑯ 

ᐃᑲᔪᕐᓗᒋᑦ ᑕᑉᐱᒃᑯᐊ ᑭᒡᒐᑐᖅᑕᒃᑲ ᑲᖏᖅᑐᒑᐱᒻᒥ, ᐱᖅᑯᓯᓕᕆᕕᒻᒥᐅᑕᓂᒃ ᐃᓐᓇᕐᓂᒃ ᑲᑎᒪᔨᐅᔪᓂᒃ 

ᐅᖃᖃᑎᖃᖅᓯᒪᓂᕋ ᐱᔾᔪᑎᒋᓪᓗᒍ. ᐱᓗᐊᓐᖑᐊᖅᑐᖅ ᑕᒫᓂ ᐅᑭᐅᕐᒥᒃ ᐊᔅᓱᕐᔪᐊᕌᓗᒃ 

ᐊᑲᐊᓐᖏᓕᐅᕈᑎᑕᖃᖃᑦᑕᓚᐅᕐᒪᑦ ᓯᓚᕈᔪᒻᒧᑦ ᑕᒪᒃᑯᐊ ᐃᓪᓗᐃᑦ ᐊᖏᕐᕋᐅᔪᓪᓗ ᒪᑐᓯᒪᖃᑦᑕᖅᓯᒪᒻᒪᕆᓚᐅᕐᖓᑕ 

ᐊᐳᔾᔭᐅᓂᑯᖏᓐᓄᑦ.  

 

ᑕᑉᐱᓐᓇᓗ ᐊᑦᑕᓇᖅᑐᓪᓚᕆᐅᓯᒪᓂᕋᖅᑕᐅᖃᑦᑕᓚᐅᖅᑐᓂ ᑕᑉᐸᐅᓐᖓᓪᓚᕆᒃ ᕿᓛᓄᑦ ᑎᑭᓯᒪᔪᒥᒃ 

ᑎᓯᒃᑎᑦᑐᐊᓘᖃᑦᑕᖅᑐᓂ ᐊᓂᕕᒻᒥᒃ ᑐᐊᕕᕐᓇᖅᑐᖃᓕᕐᓂᖅᑲᑦ ᐱᑕᖃᖃᑦᑕᓚᐅᓐᖏᒻᒪᑦ. ᑕᐃᒪᐃᓐᓂᑯᖓᓄᑦ 

ᑕᒪᒃᑯᓂᖓ ᑕᐅᕕᕐᓇᖅᑐᓂᓪᓘᓐᓃᑦ ᓴᓈᔅᓴᓂᒃ ᑐᓴᖅᑎᑕᐅᓯᒪᑦᑕᕐᒪᖔᔅᓯ ᑖᔅᓱᒥᖓ ᓂᓪᓕᐅᑎᖃᖅᑳᕈᒪᓯᒪᒐᒪ.  

 

ᑕᐃᒪ ᑐᓴᖅᓯᒪᓂᕋᕋᑖᓐᖏᓐᓇᕕᑦ ᐆᒥᖓᓕ ᐅᖃᐅᓯᖃᕈᒪᓪᓗᖓ ᑕᑉᐸᐅᖓ ᓄᓇᓕᓐᓄᑦ ᐃᓇᑦᑐᒪᒐᓗᐊᖅᑐᑎᑦ 

ᑕᒫᓂ ᐅᑭᐊᔅᓵᕈᓚᐅᓐᖏᓐᓂᖓᓂᒃ ᑲᑎᒪᕕᔾᔪᐊᒃᑲᓐᓂᓚᐅᓐᖏᓐᓂᑦᑎᓐᓂ ᐳᓛᕆᐊᖃᑎᒋᔪᓐᓇᕋᔭᕐᒪᖔᒃᑯ 

ᑕᑉᐱᑲᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓯᓚᑦᑐᓴᕐᕕᒻᒧᑦ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᒪᓐᓇ 

ᐱᓪᓗᒍ ᒫᓐᓇ ᐅᑭᐅᖅ ᐊᑐᖅᑕᐅᓚᐅᖅᑐᖅ ᑲᖏᖅᑐᒑᐱᒻᒥ ᐊᐱᓂᖅᓵᓘᓯᒪᓚᐅᕐᖓᑦ. 

ᑕᐃᒪᐃᒋᐅᖅᐸᓪᓚᐃᓪᓗᓂᓗᒎᖅ ᑕᐃᒫᕌᓗᒃ ᐊᐱᒋᐅᖅᐸᓪᓚᐃᓚᐅᕐᖓᑦ ᐱᔭᕆᐊᑐᔪᖅᓯᐅᖅᑐᐊᓘᓕᓚᐅᕐᖓᑕ 

ᑲᖏᖅᑐᒑᐱᒻᒥᐅᑕᐃᑦ ᐊᐱᓯᒪᔪᑯᓗᐊᐲᑦ. 

 

ᐅᖃᕈᓐᓇᖅᑐᖓ ᐱᓕᕆᕙᒃᑲᓗᐊᖅᑐᒍᑦ ᖃᐅᔨᒪᑦᑎᐊᕋᓱᑦᑐᑕ. ᓄᓇᓕᓐᓂ ᐃᓐᓇᕐᓄᑦ ᐃᓕᓴᕕᓐᓂᒃ ᑖᓐᓇ 

ᐱᖅᑯᓯᓕᕆᕝᕕᒃ ᐃᓚᒋᔭᐅᒻᒪᑦ ᖃᐅᔨᒪᑦᑎᐊᕈᒪᔭᑦᑎᓐᓄᑦ ᐊᐅᓚᑦᑎᐊᕋᓗᐊᕐᒪᖔᑕ ᖃᐅᔨᒪᐃᓐᓇᕈᒪᔪᒍᑦ. 

ᖁᕕᐊᓱᓪᓚᕆᒃᑲᔭᖅᑐᖓ ᑕᑉᐸᐅᓐᖓᖃᑎᒋᒍᒪᒐᔭᖅᑕᕋ ᒪᓕᒐᓕᐅᖅᑎᐅᖃᑎᒐ ᖃᖓᑭᐊᖅ ᐅᑭᐊᔅᓵᖅ 

ᐃᔅᓯᕙᓂᖃᓚᐅᓐᖏᓐᓂᑦᑎᓐᓂᒃ ᐱᕕᔅᓴᖅᓯᐊᕈᓐᓇᕈᓐᓄᒃ ᐱᖅᑯᓯᓕᕆᕕᒻᒧᑦ ᐳᓛᕆᐊᕐᓗᓄᑦ. ᖁᐊᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᑖᔅᓱᒥᖓ ᓂᕆᐅᒋᔭᖃᖃᑎᖃᕈᒪᓪᓚᕆᒃᑲᒪ.  

 

ᑕᐃᒪ ᑕᒫᓂ ᐅᑭᐅᕐᒥ ᓴᖑᔪᕐᔫᔮᕋᓗᐊᖅᑐᖓ ᐅᖃᐅᓯᕆᓗᒍ ᑭᓯᐊᓂ ᑕᕝᕗᖓ ᓯᓚᑦᑐᓴᕐᕕᒻᒧᑦ ᐃᕕᖅᑎᒻᒪᑦ ᑕᒫᓂ 

ᐅᑭᐅᖅᑕᖅᑐᒥ ᐊᒥᓲᒻᒪᑕ ᐱᔭᕇᖅᑐᐃᑦ ᑕᑉᐹᓂᑦᑕᐅᖅ ᐱᔭᕇᖅᑐᑎᒃ ᐊᒻᒪᓗ ᕿᑭᖅᑕᕐᔪᐊᕐᒥ ᐱᔭᕇᖅᑐᖃᕆᓪᓗᓂ. 

ᐱᔭᔅᓴᖃᕈᓐᓇᑦᑎᐊᕋᔭᕐᓂᑦᑎᓐᓂᒃ ᑲᔪᖏᖅᓴᐃᓂᕐᒥᒃ ᑕᑉᐸᐅᓐᖓᕈᑦᑕ ᑖᒃᑯᓄᖓ ᓄᓇᓕᓐᓄᑦ. ᐃᒫᒃ ᓄᓇᓕᓐᓂ 

ᐃᖅᑲᓇᐃᔮᔅᓴᓂᒃ ᑖᒃᑯᓂᖓᔅᓴᐃᓐᓇᖅ ᑕᐃᒃᑯᐊ ᐃᖅᑲᓇᐃᔮᔅᓴᐃᑦ ᐃᓄᖃᐃᓐᓇᓕᒫᖅᑐᑎᒃ 

ᐃᖅᑲᓇᐃᔮᔅᓴᖅᑕᖃᖃᑦᑕᕋᓂ ᐱᔾᔪᑎᒋᓪᓗᒍ ᐃᓕᓐᓂᐊᕆᐊᒃᑲᓐᓂᕈᓐᓇᓂᕐᒥᒃ ᑲᖓᔪᖏᖅᓴᐃᖃᑎᖃᕐᓂᕐᒥᒃ 

ᑖᒃᑯᓄᖓ ᐅᕙᖓ ᑭᒡᒐᖅᑐᖅᑕᖏᓐᓄᑦ ᐱᕕᖃᖃᑎᒋᔪᒪᓪᓗᒍ. ᑖᓐᓇ ᐃᕕᖅᑎᑦᑎᑐᐃᓐᓇᖅᑲᕋ ᑕᕝᕗᖓ 

ᐱᓕᕆᐊᔅᓴᖃᑦᑎᐊᕋᔭᕐᓂᑦᑎᓐᓂᒃ ᐳᓛᕆᐊᕈᓐᓇᖅᑐᒥᓂᐅᓐᓂᖅᑲᑦ ᐅᕙᖓ ᑭᒡᒐᖅᑐᖅᑕᖏᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐅᖃᐅᓯᔅᓴᓗᐊᑐᐃᓐᓇᐅᕙᓪᓚᐃᒻᒪᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 161 - 6(2): ᐊᐅᔭᒃᑯᑦ ᐋᓐᓂᐊᕖᑦ ᐃᖏᕐᕋᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᓱᒪᓐᖏᖦᖢᖓ ᐃᓕᓴᕆᒃᑲᓐᓂᕋᕕᖓ. ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᓱᓖᓛᒃ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒪ ᐱᕙᓪᓕᐊᔪᑎᒍᑦ ᓇᓗᓇᐃᖅᓯᓯᒪᔪᖃᕐᒪᑦ ᑖᒃᑯᐊᒎᖅ, ᑕᒻᒪᕈᒪ ᓇᓗᓇᐃᖅᓯᓂᐊᖅᐳᑎᑦ, ᖁᕐᓗᖅᑑᑉ 

ᐋᓐᓂᐊᕐᕕᖓ ᒪᑐᓯᒪᓂᐊᕐᒪᑦ ᐅᐱᕐᖔᖑᔪᖅ ᐊᐅᔭᐅᔪᖅ. ᓇᓗᓇᐃᖅᓯᒃᑲᓐᓂᕈᓐᓇᖅᐸ ᓇᓕᐊᒃ ᓄᓇᓖᑦ ᓱᓕ ᑕᐃᒪ 

ᐊᒃᑐᖅᑕᐅᓂᐊᕐᒪᖔᑕ ᑕᒪᑐᒧᖓ ᐃᓗᐊᖅᓴᐃᔩᑦ ᓄᖅᑲᖓᓚᐅᑲᒍᒪᔪᑦ, ᓇᒦᓐᓂᐊᕐᒪᑕ ᑖᒃᑯᐊ ᐊᓯᖏᑦ ᓄᓇᓖᑦ 

ᐊᒃᑐᖅᑕᐅᔪᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᐋᓐᓂᐊᖅᑕᐃᓕᓕᕆᔨᒃᑯᑦ ᒪᑐᓯᒪᓪᓚᕆᓛᕐᓂᐊᖅᑐᒋᑦᑎᔪᑦ 12ᓂᒃ ᓄᓇᓕᓐᓂ ᐋᓐᓂᐊᕕᓐᓂ ᔫᓐᒥᑦ ᓯᑎᐱᕆᒧᑦ 

ᐋᓐᓂᐊᓯᐅᖅᑎᒃᓴᑭᓗᐊᕐᓂᑯᒧᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᐅᑯᐊ ᐱᔨᑦᑎᕋᐅᑎᓂᒃ 

ᐃᓚᓐᖓᖅᑎᑕᐅᑦᑕᐃᓕᒐᓱᑦᑑᒐᓗᐊᖅ ᒪᑐᓯᒪᑲᐃᓐᓇᖅᑐᖃᖅᑎᓪᓗᒍ ᐋᓐᓂᐊᕕᓐᓂᒃ ᓄᓇᓕᓐᓂ. 

 

ᐅᖃᖅᑎ, ᐃᑲᔪᕈᑎᔅᓴᐅᒐᓱᑦᑐᓂᒃ ᓄᖅᑲᔾᔭᐃᒃᑯᑕᐅᒐᓱᑦᑐᓂᒃ ᕿᓂᕋᓱᔅᓯᒪᒐᓗᐊᖅᑐᒍᑦ ᐃᖅᑲᓇᐃᔭᖅᑎᑭᔅᓴᓗᐊᕋᑦᑕ 

ᑭᓯᐊᓂ. ᐊᒥᓱᐊᓗᐃᑦ ᓱᓕ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᒻᒪᑕ ᑐᐊᕕᕐᓇᖅᑐᐃᓐᓇᕐᓂᒃ 

ᐊᑐᐃᓐᓇᖃᖅᑎᑦᑎᑲᐃᓐᓇᕆᐊᖃᓛᕋᑦᑕ. ᑕᕝᕙᐅᑯᐊ ᑎᑎᕋᖅᓯᒪᔭᒃᑲ ᓄᓇᓖᑦ, ᐊᓯᔾᔨᑲᐃᓐᓇᓂᐊᖅᑐᐃᑦ, 

ᐊᓯᔾᔨᑕᖅᑐᐃᑦ ᐱᓇᓱᐊᕈᓯᑕᒫᑦ.  

 

ᐅᖃᑐᐃᓐᓇᓐᖏᓪᓗᒋᑦ ᓄᓇᓕᖏᑦ ᐅᓪᓗᖏᓪᓗ ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ ᓄᓇᓕᓐᓂ 

ᖃᐅᔨᒃᑲᖅᑕᐅᖃᑦᑕᓂᐊᖅᑐᐃᑦ ᓄᓇᖃᖅᑐᐃᑦ ᐋᓐᓂᐊᕕᖏᑦ ᒪᑐᓯᒪᕈᔪᖃᑦᑕᓂᐊᖅᑲᑕ ᐅᕝᕙᓘᓐᓃᑦ 

ᒪᑐᓯᒪᖃᑦᑕᓂᐊᖅᑲᑕ. ᓯᕗᓂᐊᒍᑦ ᖃᐅᔨᒃᑲᖅᑕᐅᖃᑦᑕᓂᐊᖅᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᓄᓇᓖᑦ ᐊᒥᓱᐊᓗᐃᑦ 12. ᖃᓄᐊᓗᒡᓕ ᑕᐃᒪ ᐋᓐᓂᐊᖃᖅᑕᐃᓕᓕᕆᔨᒃᑯᑦ 

ᐸᕐᓇᖕᓂᐊᓚᐅᖅᐸᑦ ᐅᖃᕋᑖᕆᓪᓗᓂ ᐃᖅᑲᓇᐃᔭᖅᑎᒡᒎᖅ ᐊᒥᒐᕐᓂᑯᖓᓄᑦ. ᖃᓄᖅ ᑕᐃᒪ ᑕᒪᑐᒪᓂ ᑕᖅᑭᑦᑎᓐᓂ 

ᓯᑎᕆᐱᒧᑦ ᖃᓄᖅ ᐸᕐᓇᒃᓯᒪᓕᖅᐱᓯ ᑖᒃᑯᐊ ᓄᓇᓖᑦ ᐊᒃᑐᖅᑕᐅᓯᒪᔪᐃᑦ ᐅᒃᑯᐊᕈᔾᔨᓯᒪᓂᐊᖅᑐᐃᑦ 

ᐋᓐᓂᐊᕐᕕᖏᓐᓂ ᐱᕕᒡᔪᐊᖑᑎᓪᓗᒍ ᑕᒪᓐᓇ? ᖃᓄᖅ ᐸᕐᓇᒃᓯᒪᖕᒪᖔᑕ ᓇᓗᓇᐃᖅᓯᔪᓐᓇᕈᓂ ᑕᕝᕗᖓ 

ᐃᒡᓗᕐᔪᐊᒧᑦ ᖁᕕᐊᒋᓂᐊᖅᐸᕋ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑕᒪᓐᓇ ᐱᒻᒪᕆᐅᓂᖓᑦᑕᐅᖅ ᑐᑭᓯᐊᑦᓯᐊᖅᖢᒍ ᐊᒻᒪ 

ᐅᒡᒍᐊᕆᒐᓗᐊᖅᖢᒍ ᑕᒪᓐᓇ. ᐊᒃᓱᕈᐃᓐᓇᖅᑐᒎᒐᓗᐊᖅ ᓇᔭᓐᖑᐊᑭᓪᓕᐅᕐᓂᖅ ᐱᔾᔪᑕᐅᓗᐊᖅᑐᖅ.  

 

(ᑐᓵᔨᑎᒍᑦ) ᑕᒪᒃᑯᐊ ᒪᑐᖃᑦᑕᓂᐊᖅᑐᐃᑦ ᓄᓇᓕᓐᓂ ᐊᐱᖅᑯᑎᒋᕋᑖᕐᖓᒍ ᒪᑐᔭᐅᓪᓚᕆᖃᑦᑕᓂᐊᕐᒪᖔᑕ. ᒪᕐᕉᒃ 

ᑐᐊᕕᕐᓇᖅᑐᓕᕆᔩᒃ ᐊᓐᓂᖅᑐᓕᕆᔩᒃ ᑎᑭᓯᒪᑎᑦᑎᖃᑦᑕᓂᐊᕐᒥᔭᕗᑦ ᓄᓇᕗᑦ ᓯᓚᑖᓂᓐᖔᖅᑑᒃ ᐊᒻᒪᑦᑕᐅᖅ 

ᖃᕆᓴᐅᔭᒃᑯᑦ ᐃᑲᔪᖅᑕᐅᖃᑦᑕᕐᓗᑎᒃ ᐅᖓᓯᑦᑐᒥᒃ ᑐᐊᕕᕐᓇᕐᓂᖅᓴᐃᑦ, ᑐᐊᕕᕐᓇᓐᖏᓐᓂᖅᓴᐃᑦ 

ᓇᓗᓇᐃᖅᑕᐅᖃᑦᑕᕐᓗᑎᒃ ᐊᒻᒪ ᐃᑲᔪᖅᑕᐅᖃᑦᑕᕐᓗᑎᒃ. 

 

ᓄᓇᓕᖕᓂ ᒪᑐᓯᒪᓪᓚᕆᑦᑐᖃᖅᑎᓪᓗᒍ ᑐᐊᕕᕐᓇᖅᑐᕐᕕᒃ ᑭᓯᐊᓂ ᐃᓅᒍᓐᓃᕐᓂᐅᓴᔪᖃᖅᑑᔮᖅᑲᑦ 

ᐃᑲᔪᖃᑦᑕᓂᐊᖅᑐᑦ. ᖄᖓᒍᒃᑲᓐᓂᖅ ᐃᑲᔪᕈᑎᖃᖅᑎᒻᒥᔭᕋᓗᐊᕗᑦ ᖃᕋᓴᐅᔭᒃᑯᑦ ᐋᓐᓂᐊᓯᐅᖅᑎᒥᒃ 

ᐅᖃᖃᑎᖃᕈᓐᓇᖅᑐᑎᒃ ᐊᒻᒪ ᖃᕆᓴᐅᔭᒨᕈᓐᓇᖅᑐᑎᒃ ᐅᖃᖃᑎᖃᕐᕕᔅᓴᒥᒃ ᐋᓐᓂᐊᓯᐅᖅᑎᓂᒃ ᐊᒻᒪᑦᑕᐅᖅ 

ᐅᓪᓗᓄᑦ ᐊᑕᐅᓯᕐᒧᑦ ᐱᖓᓱᓄᓪᓘᓐᓃᑦ ᓘᑦᑖᑕᖃᖅᑎᓪᓗᒍ ᐅᐸᑦᑕᐅᑲᐃᓐᓇᖃᑦᑕᓛᖅᑑᒐᓗᐊᑦ 

ᐋᓐᓂᐊᓯᐅᖅᑎᖃᕐᓗᑎᒃ. ᑲᔪᓯᕈᔪᑦᑎᓛᖅᑕᕋᓗᐊᕗᑦ ᐱᑕᖃᖅᑎᒐᓱᓛᖅᑕᕗᑦ ᒪᑐᓯᒪᖃᑦᑕᕋᓗᐊᖅᑎᓪᓗᒋᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊ ᓄᓇᓖᑦ ᐊᒃᓱᕈᕐᓂᐊᖅᑐᒃᓴᐅᔪᐃᑦ ᑖᒃᑯᐊ ᑕᖅᑭᒐᓴᖕᓄᑦ 

ᐅᒃᑯᐊᖅᓯᒪᔪᓄᓪᓗ ᐃᖅᑲᓇᐃᔭᖅᑎᖏᓐᓄᓪᓗ ᐊᒥᒐᖅᓯᔪᐃᑦ.  

 

ᑕᐃᒪᓕ ᑭᖑᓪᓕᖅᐹᖓ ᐊᐱᕆᔪᒪᓕᖅᐸᕋ. ᓄᓇᓕᖕᓂ ᐅᖃᕋᑖᓐᖏᒻᒪᑦ ᑖᒃᑯᐊ 12ᖑᔪᐃᑦ, ᓄᓇᓖᑦ 

ᐅᖃᕋᑖᓐᖏᒻᒪᒋᑦ. ᑖᒃᑯᐊ ᑭᒡᒐᖅᑐᖅᑕᒃᑲᖃᐃ ᓄᓇᓖᒃ ᒪᕐᕉᒃ ᐊᒃᑐᖅᑕᐅᔾᔮᓐᖏᒃᑲᓗᐊᖅᐳᑦ ᐃᒡᓗᓕᒡᓗ ᓴᓂᕋᔭᒡᓗ 

ᑕᐃᒪᓐᓇ ᐅᒃᑯᐊᖅᓯᒪᓂᐊᖅᑎᒋᓪᓗᒋᑦ? ᐊᒻᒪ ᐅᖃᕋᑖᕋᒪ ᐸᕐᓇᒃᓯᒪᔫᒐᓗᐊᒡᒎᖅ ᑕᒪᑐᒧᖓ ᐅᖄᓚᖃᑦᑕᕐᓗᑎᒡᓗ 

ᖃᕆᑕᐅᔭᒃᑯᓗ ᑕᐅᑐᒡᓗᑎᒃ. ᐊᐱᕆᑐᐃᓐᓇᓕᖅᑕᕋ ᒥᓂᔅᑕ, ᓄᓇᓖᒃ ᑭᒡᒐᖅᑐᖅᑖᒃᑲ ᐊᒃᑐᖅᑕᐅᔾᔮᓐᖏᒃᑲᓗᐊᖅᐹᒃ 

ᑕᕝᕗᖓ ᐅᒃᑯᐊᖅᓯᒪᓂᕐᒧᑦ ᐃᒡᓗᓕᒡᓗ ᓴᓂᕋᔭᒡᓗ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑐᑭᓯᐅᒪᔭᒃᑯᑦ ᐃᒡᓗᓕᒃ ᐊᒃᑐᖅᑕᐅᒋᐊᒥᔪᖅ ᑕᒪᑐᒧᖓ. ᓴᓂᕋᔭᒃ 

ᑭᓯᐊᓂ ᐊᒃᑐᖅᑕᐅᓂᐊᖅᑑᔭᓐᖏᖦᖢᓂ ᑕᖅᑭᕐᓂᒃ ᐊᒡᒋᖅᑐᓂᒃ. ᐱᔾᔪᑕᐅᓗᐊᖅᑐᖅ ᑐᑭᓯᐅᒪᔭᒃᑯᑦ ᐅᖃᖅᑎᑦᓯᔨ, 

ᑕᒪᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᓇᔭᓐᖑᐊᕆᔭᕗᑦ ᐊᒃᓱᕈᖅᑎᑕᐅᓪᓗᐊᖅᑕᕐᓂᕆᔭᖏᑦ.  

 

(ᑐᓵᔨᑎᒍᑦ) ᐃᓚᖏᑦ ᓄᓇᓖᑦ ᐃᓄᒋᐊᔅᓯᓪᓗᐊᑲᓪᓚᔅᓯᒪᓪᓗᑎᒃ ᐊᒻᒪᓗ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ ᓯᕗᒧᑦ 

ᑕᑯᓐᓇᕆᐊᖃᓲᖑᒐᑦᑕ. ᓯᕗᒨᓂᖅᓴᖅ ᖃᓄᑎᒋ ᐱᓕᕆᐊᔅᓴᖃᖅᐸᒻᒪᖔᑕ ᐃᖅᑲᓇᐃᔭᖅᑎᕗᑦ ᓄᓇᓕᓐᓂ. ᑕᐃᒪ 

ᐃᓚᒃᑲᓐᓂᖅᑎᒐᓱᒍᒪᓛᖅᑕᕗᑦ ᐱᔭᔅᓵᓗᖏᑦ ᓯᐊᒻᒪᑦᑕᐅᔫᒥᖃᑦᑕᓂᐊᕐᖓᑕ ᐃᖅᑲᓇᐃᔭᖅᑎᕗᑦ 

ᑕᖃᓗᐊᖃᑦᑕᓂᐊᓐᖏᒻᒪᑕ ᐃᖅᑲᓇᐃᔭᖅᑎᓪᓚᕆᑦᑖᖏᓐᓇᖃᑦᑕᕐᓗᑕᓗ ᑭᒃᑯᓕᒫᓂᒃ ᐃᑲᔪᕐᓂᖃᕋᔭᕐᓗᓂᓗ ᑕᒪᓐᓇ.  

 

ᐋᓐᓂᐊᖃᓐᖏᓂᖅᓴᐅᓕᖅᑎᑦᑎᓂᒃᑯᑦ ᑕᕝᕙ ᑐᕌᒐᕆᒐᓱᑦᑕᕋᓗᐊᕗᑦ ᓯᓚᕐᔪᐊᓕᒫᒥ ᐋᓐᓂᐊᓯᐅᖅᑎᑭᔅᓴᓕᕐᖓᑕ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓ, ᐃᓵᕋᑖᖅᑭᑦ? ᓇᑦᓯᓕᒃ 

ᒪᓕᒐᓕᐅᖅᑎᖓ ᒥᔅᑕ ᖂᑭᐊᖅ. 

 

ᐊᐱᖅᑯᑦ 162 - 6(2): ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐱᓕᕆᐊᖑᕙᓪᓕᐊᔪᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᐃᒻᒥᓃᖅᑕᐅᓕᒪᑎᑦᑎᓂᕐᒧᑦ.  

 

ᐅᖃᖅᑎ, ᐃᓱᓕᒍᓐᓇᖅᑑᔮᓐᖏᓐᓇᒪ ᐃᔅᓯᕙᓂᕆᔭᑦᑎᓐᓂᒃ, ᒥᓂᔅᑕ ᐊᐱᕆᓚᐅᓐᖏᓪᓗᒍ 

ᐃᒻᒥᓃᖅᑕᐃᓕᒪᑎᑦᑎᔨᐅᔪᖅ ᒥᓂᔅᑕ. ᓄᓇᕗᒻᒥᐅᓂᒃ ᐃᑲᔪᕋᓱᓪᓗᖓ ᑭᒃᑯᓕᒫᓂᑦᑎᐊᖅ ᓈᓚᑦᑐᓂᒃ 

ᐃᑲᔪᕋᓱᓪᓗᖓ. ᐅᖃᖅᑎ, ᒥᓂᔅᑕᒋᔭᐅᔪᖅ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐅᖃᐅᔾᔨᒍᓐᓇᖅᑲ ᒪᓕᒐᓕᐅᕐᕕᒻᒥ ᑭᓱᓂᒃ 

ᐱᒋᐊᖅᑎᑦᑎᓯᒪᒻᒪᖔᑦ ᐊᒻᒪᓗ ᖃᓄᐃᑦᑐᓂᒃ ᐊᖏᖃᑎᒌᒍᑎᑎᒍᑦ ᑮᓇᐅᔭᓂᒃ ᑐᔅᓯᕌᔅᓴᖅᑕᖃᕐᒪᖔᑦ ᓄᓇᕗᒻᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᑎᑦᓯᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᒫᓐᓇᐅᔪᖅ ᐊᑕᐅᓯᐅᓐᖏᑦᑐᓂᒃ ᐱᓇᓲᑎᖃᖅᐸᑦᑐᒍᑦ 

ᐃᒻᒥᓃᖅᑕᐃᓕᑎᑦᓯᓂᖅ ᐱᓪᓗᒍ. ᐱᓇᓱᐊᕈᑎᑦᓴᓂᒃ ᓄᓇᓕᓐᓂ ᑲᔪᖏᖅᓴᐃᓪᓚᕆᑉᐸᑦᑐᒍᑦ ᓄᓇᓕᓐᓂ 

ᐅᐱᒋᕙᑦᓯᒋᑦ, ᑮᓇᐅᔭᖃᖅᑖᕐᕕᑦᓴᐅᓲᖑᔪᖅ $3.3 ᒥᓕᐊᓐ ᑮᓇᐅᔭᐃᑦ ᒪᓂᒪᓗᑎᒃ ᕼᐋᒪᓚᓄᑦ 

ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᓪᓗ. ᒫᓐᓇᓵᕐᓗ ᓴᖅᑮᕋᑖᓚᐅᕐᒥᔪᒍᑦ ᐊᑏ ᐊᖑᑏᑦ, ᐱᓕᕆᐊᒃᓴᕆᔭᐅᔪᖅ ᐊᖑᑎᓄᑦ 

ᑭᕙᓪᓕᕐᒥ ᐅᖃᕋᑖᔪᒻᒥᒐᒪ ᑕᕝᕙᓂ ᐃᒃᓯᕙᓂᑦᑎᓐᓂ ᐳᓚᕋᕐᓂᕗᑦ ᕿᑎᕐᒥᐅᓄᑦ ᕿᑭᖅᑖᓗᒻᒧᓪᓗ 

ᐱᔪᒫᕐᓂᐊᖅᓯᒪᒻᒥᔪᖅ ᑐᓴᕈᒥᓇᓪᓚᕆᑦᑐᑦ. ᓄᓇᓘᓐᓃᑦ ᐊᖑᑏᑦ ᐱᓇᓱᐊᖃᑎᒌᑦ ᐊᒻᒥᓃᖅᑕᐃᓕᑎᑦᓯᓂᕐᒧᑦ 

ᐱᓕᕆᐊᖃᓲᖑᔪᑦ.  

 

ᐅᖃᖅᑎ, ᐊᒻᒪᓗ ᐃᒥᐊᓗᖃᑦᑕᕈᓐᓃᕐᓂᕐᒥᒃ ᓱᕐᕋᓇᖅᑐᓂᓪᓘᓐᓃᑦ ᐃᓅᓱᑦᑐᓂᓪᓗ ᐃᓄᓕᕆᕙᓐᓂᖅ ᐃᓕᖅᑯᓯᕐᒧᓪᓗ 

ᐊᑐᖅᑐᓂᒃ ᐊᒻᒪᓗ ᖃᔭᓕᐅᑦᐸᑦᑐᑦ, ᓴᓇᓐᖑᐊᖅᐸᑦᑐᑦ ᐊᔾᔨᒌᓐᖏᕈᓘᔭᖅᑐᑦ ᐱᓇᓱᐊᒐᒃᓴᐅᖃᑦᑕᖅᑐᑦ 

ᐃᒻᒥᓃᖅᑕᐃᓕᑎᑦᓯᓂᕐᒧᑦ ᐱᓕᕆᐊᒃᓴᓄᑦ ᑮᓇᐅᔭᓂᒃ ᓇᕝᕚᕐᕕᐅᒍᓐᓇᓲᖑᔪᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯ. ᖁᔭᓐᓇᒦᒡᓗ ᑭᐅᔾᔪᑎᖕᓄᑦ ᒥᓂᔅᑕ ᒪᐃᓐ. ᐅᖃᖅᑎᑦᓯᔨ, 

ᓄᓇᕗᒻᒥᐅᑦ ᑐᓐᖓᓇᖅᑑᒻᒪᑕ ᐃᓅᓱᑦᑐᑦ ᐃᑉᐱᒋᑦᓯᐊᕋᑉᑭᒃ ᐅᖃᐅᓯᖃᖃᑦᑕᖅᓯᒪᒐᒪ ᓄᖅᑲᔾᔮᓐᖏᓐᓇᒪ 

ᐃᒻᒥᓃᖅᑕᐃᓕᑎᑦᓯᓂᖅ ᐱᓪᓗᒍ.  

 

ᐅᖃᖅᑎᑦᓯᔨ, ᑕᒪᒃᑯᐊ ᑐᓴᕈᒥᓇᖅᑐᑦ ᐱᓕᕆᐊᒃᓴᐃᑦ ᓴᖅᑭᑕᐅᓯᒪᔪᑦ ᐅᖃᖅᑕᐅᔪᑦ. ᐊᐱᖅᑯᑎᒪ ᐊᐃᑉᐹ 

ᐃᒻᒥᓃᖅᑕᐃᓕᑎᑦᓯᓂᕐᒧᑦ ᒥᓂᔅᑕᒧᑦ ᓇᐅᒃᑯᑦ ᖃᕆᑕᐅᔭᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᐱᓕᕆᐊᒃᓴᖃᖅᐸ ᐋᓐᓂᐊᖅᑐᓕᕆᓂᕐᒨᖓᒐᓚᑦᑐᓂᓪᓘᓐᓃᑦ ᐅᓂᒃᑳᕆᔪᓐᓇᖅᐸᖏᑦ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒻᒥᓃᖅᑕᐃᓕᑎᑦᓯᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐊᐱᖅᑯᑎᖕᓄᑦ ᖁᔭᓐᓇᒦᒃ. ᐄ, ᖃᕆᑕᐅᔭᒃᑯᑦ 

ᐃᑭᐊᖅᑭᕕᒃᑯᑦ ᑕᑯᑦᓴᐅᔪᑦ. ᐊᑐᐃᓐᓇᖅᑕᖃᐅᖅᑐᖅ ᐃᓚᖓ ᑕᐃᒪ ᓇᕝᕚᕐᕕᓪᓚᕆᐅᑉᐸᑦᑐᖅ ᒪᒥᓴᕐᓂᖅ 

ᐅᖃᖃᑎᖃᕐᓂᒃᑯᑦ. ᑖᒻᓇ ᖃᕆᑕᐅᔭᒃᑯᑦ ᐊᑐᐃᓐᓇᐅᔪᑦ ᓄᓇᕗᒻᒥᐅᓕᒫᓄᑦ.  

 

ᖃᖓᒃᑯᑦ ᑕᑯᔭᐅᕝᕕᑦᓴᖃᕈᓴᒪᒍᕕᑦ ᑐᓴᕆᐊᕐᕕᒋᓇᔭᕋᕕᒋᑦ ᐋᓐᓂᐊᖅᑐᓕᕆᔨᖁᑎᓯ ᐃᖅᑲᓇᐃᔭᖅᑎᖏᑦ 

ᐃᓱᒪᓕᕆᔨᐅᑉᐸᑦ ᐋᓐᓂᐊᖅᑐᓕᕆᔨᑐᐃᓐᓇᐅᑉᐸᓪᓘᓐᓃᑦ ᐅᑉᐱᕆᒍᕕᐅᒃ ᑭᑐᑦ ᐊᑐᐃᓐᓇᐅᒻᒪᖔᑕ. ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᑲᔪᕋᔭᖅᑐᑦ ᓇᓕᐊᓐᓄᑦ ᑕᑯᔭᐅᕝᕕᑦᓴᖃᕈᓐᓇᕋᔭᕐᒪᖔᖅᐱᑦ.  

 

ᑭᓯᐊᓂ ᐊᐃᑦᑖ ᓈᓴᐅᑎᖓ ᐱᓯᒪᓐᖏᓐᓇᒃᑯ ᒫᓐᓇ ᓵᓐᓂ. ᑐᕌᕈᑎᖃᖅᑑᒐᓗᐊᖅ ᓈᓴᐅᒻᒥᒃ 

ᐅᖃᖃᑎᒋᕕᑦᓴᐅᓲᖑᔪᖅ ᒪᒥᓴᕐᓂᕐᒨᖓᓪᓗᓂ ᐊᒻᒪᓗ ᖃᕆᑕᐅᔭᒃᑯᑦ ᓴᖅᑭᔮᕋᒍᒃᓯᕙᓪᓕᐊᒃᑲᓐᓂᖅᓱᑎᒃ 

ᐃᓱᒪᓕᕆᓂᕐᒧᓪᓗ ᐊᑕᔪᓂᒃ ᐱᖃᓕᖅᖢᓂ ᐊᒻᒪᓗ ᐊᑑᑎᖃᑦᑎᐊᓪᓚᕆᒃᑐᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᒡᓗ ᒥᓂᔅᑕ ᒪᐃᓐ ᑭᐅᑦᓯᐊᕋᕕᑦ. ᐃᒻᒥᓃᖅᑕᐃᓕᑎᑦᓯᓂᖅ 

ᑕᒪᓐᓇ ᐅᖃᐅᓯᐅᓚᐅᓪᓚᖃᑦᑕᒋᐊᖃᕐᒥᖕᒪᑦ ᐃᖅᑲᐃᑎᒍᒪᓪᓗᒋᓪᓗ ᓄᓇᕗᒻᒥ ᐃᑲᔪᖅᑕᐅᒐᓱᑉᐸᒡᓗᑎᒃ 

ᐃᑲᔪᖅᑕᐅᒋᐊᖃᕈᕕᑦ ᐃᒻᒥᓃᖅᑕᐃᓕᓂᖅ ᐱᓪᓗᒍ. ᐃᓅᓯᓕᒫᑦ ᐱᐅᔫᖕᒪᑦ ᖃᓄᐃᑦᑐᒦᒃᑲᓗᐊᕈᑦᓯ 

ᐃᒃᐱᒋᔭᑦᓴᐃᓐᓇᕆᒐᔅᓯ ᓴᐱᓕᐅᑎᒋᔾᔮᓐᖏᓐᓇᒃᑯ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᐱᔪᖅ. ᐊᕐᕌᒍᑉᐸᑦ ᒫᓐᓇ ᐱᒋᐊᕐᓗᒍ 

ᐃᒻᒥᓃᖅᑐᖃᖃᑦᑕᖁᒥᓇᕈᓐᓃᖅᑑᒐᓗᐊᖅ ᓄᓇᕗᒻᒥ.  

 

ᐅᖃᖅᑎᑦᓯᔨ, ᒥᓂᔅᑕᐅᔪᖅ ᐱᓕᕆᐊᒃᓴᓂᒃ ᐃᓅᓱᑦᑐᓄᑦ ᓴᖅᑮᔪᓐᓇᕋᔭᖅᐸ ᓲᕐᓗ ᐆᑦᑑᑎᒋᓗᒍ ᓂᔾᔭᐅᓯᔭᕐᓂᕐᒧᑦ 

ᐃᓐᖏᖅᑕᕐᓂᕐᒧᑦ ᐱᔭᑦᓴᐅᔪᓐᓇᖅᑐᓂᒃ ᐊᔪᓐᖏᓐᓂᖃᖅᑐᓂᓪᓗ ᓄᓇᓕᓐᓅᖅᑕᕈᓐᓇᖅᑐᓂᒃ ᓲᕐᓗ ᐊᕐᕌᒍᑕᒫᑦ 

ᓄᓇᓕᓕᒫᑦ ᐅᐸᑦᑕᐅᒍᓐᓇᖅᓯᓕᕐᓗᑎᒃ ᓂᔾᔭᐅᓯᔭᖅᑎᓄᑦ ᐃᓐᖏᖅᑎᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᑎᑦᓯᓂᕐᒧᑦ, ᒥᓂᔅᑕ ᒪᐃᓐ. 

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋ ᒪᒐᓕᐅᖅᑎ ᑕᒪᑦᓱᒥᖓ ᐅᖃᐅᓯᖃᖅᑑᔪᐃᓐᓇᕐᒪᑦ 

ᐃᓱᒪᓕᕆᓂᕐᒥᒃ, ᐃᖕᒥᓃᖅᑕᐃᓕᓂᕐᒥᒡᓗ. ᐅᕙᒍᑦ ᐃᒻᒪᖄ ᑕᒪᑉᑕ ᑕᕝᕙᓃᑦᑐᑎᒍᑦ ᒥᓂᔅᑕᐃᓪᓗ ᒪᓕᒐᓕᐅᖅᑏᓪᓗ 

ᒪᒃᑯᒃᑐᓗᒃᑖᑦ ᑐᓴᖅᑎᑦᑕᕆᐊᖃᒐᕗᑦ ᓇᒡᓕᒋᔭᐅᖕᒪᑕ. 

 

>>ᐸᑦᑕᑐᖅᑐᑦ 

 

ᒪ’ᓇ. ᐃᓄᑑᓱᒋᑦᑕᕐᒪᑕᐃᓛᒃ ᐅᒡᒍᕐᓇᖅᑑᒐᓗᐊᖅ ᓇᒡᓕᒋᔭᐅᓐᖏᑦᑐᒋᖦᖢᑎᒡᓘᕝᕙ. 

ᐃᑲᔪᖅᑎᒃᓴᖅᑕᖃᐃᓐᓇᐅᕐᓂᖓᓂᒃ ᑐᓴᖅᑎᑕᐅᔭᖅᑕᕈᑉᑎᒍᑦ ᐱᐅᓂᖅᓴᐅᓂᐊᖅᑐᖅ.  

 

(ᑐᓵᔨᑎᒍᑦ) ᐊᐱᖅᑯᑎᐅᔪᒧᑦ ᓂᔾᔭᐅᓯᔭᖅᐸᓐᓂᖅ ᐊᑏ ᐊᖑᑏᑦ ᑖᓐᓇ ᐱᓕᕆᐊᕆᔭᐅᓯᒋᐊᖅᑐᑦ ᐳᓚᕋᑉᐸᑦᑐᑎᒃ 

ᓂᔾᔭᐅᓯᔭᖅᑐᓂᒃ ᐱᑕᖃᓐᖏᑦᑑᒐᓗᐊᖅ ᑖᒃᑯᐊ ᐃᓐᖏᖅᑎᐅᔪᑦ ᓇᓪᓴᓐ ᑕᒍᕐᓈᖅ ᑕᑯᓐᓈᒃᑯᑦ ᐱᔫᒐᓗᐊᑦ, ᐄ, 

ᓂᔾᔭᐅᓯᔭᖅᐸᓐᓂᖅ ᐃᓕᑕᕆᑦᑎᐊᕋᓗᐊᖅᓱᑎᒍᑦ ᐱᒃᑯᒥᓇᕋᔭᕐᓂᖓ. ᐃᑲᔪᖅᑐᐃᖏᓐᓇᕐᓂᐊᖅᕆᓪᓗᑕᓗ ᓄᓇᓕᓐᓂ 

ᐱᓇᓱᒃᑕᐅᔪᓂᒃ ᑮᓇᐅᔭᖃᖅᑎᑕᐅᓂᖓᒍᑦ ᐱᓗᐊᖅᑐᒥᒃ ᐃᒻᒥᓃᖅᑕᐃᓕᑎᑦᓯᓂᖅ ᐱᔾᔪᑎᒋᓪᓗᒍ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᐅᒪᓗᑎᒃ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. 7ᖓᓐᓄᑦ. ᐊᐱᖅᑯᑎᓄᑦ ᑎᑎᕋᖅᓯᒪᔪᓂᒃ 

ᐊᐱᖅᑯᑏᑦ. 8. ᐅᑎᕈᑏᑦ ᑎᑎᕋᖅᓯᒪᔪᓂᒃ ᐊᐱᖅᑯᑎᐅᔪᓂᒃ. 9. ᑭᐅᔾᔪᑏᑦ ᒪᑐᐃᕈᑎᐅᔪᒧᑦ. 10. ᐊᑎᓕᐅᖅᓯᒪᔪᑦ. 

11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᑦ ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᓪᓗ ᒪᓕᒐᒃᓴᐃᑦ ᐊᓯᖏᓐᓂᒡᓗ. 13. 

ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 028 - 6(2): ᑐᑭᒧᐊᖅᑎᑦᑎᔨᐅᑉ 2020-21 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐃᓚᒌᑦ 

ᖃᐃᓄᓐᖏᑦᑎᐊᕐᓂᖏᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᖁᕕᐊᓱᑉᐳᖓ ᐃᓛᒌᑦ 

ᖃᓄᐃᓐᖏᑦᓯᐊᕐᓂᖓᓄᑦ ᑎᑎᕋᖅᓯᒪᔪᑦ 2020-21 ᓴᖅᑭᒐᑉᑭᑦ.  

 

ᑖᒃᑯᐊ ᐱᐊᓂᒃᑕᐅᑉᐸᑕᓗ ᐊᕐᕌᒎᑕᒫᖅᓯᐅᑎᖏᑦ ᓴᖅᑭᑕᐅᔪᒫᖅᑐᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 029 - 6(2): 2018-19 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ 

ᑲᑎᒪᔨᖏᑦ ᓄᓇᕗᒻᒥ (ᓯᒪᐃᓚᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 030 - 6(2): 2020-21 ᐃᓚᒌᓂᑦ ᐱᓂᕐᓗᕐᓂᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ (ᓯᒪᐃᓚᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 031 - 6(2): 2019-2020 ᓄᓇᕗᒥ ᐱᕋᔭᑦᑕᐅᔪᓄᑦ ᐱᔨᑦᑎᕈᑎᓄᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ (ᓯᒪᐃᓚᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 032 - 6(2): 2020-21 ᓄᓇᕗᒥ ᐱᕋᔭᑦᑕᐅᔪᓄᑦ ᐱᔨᑦᑎᕈᑎᓄᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᕕᐊᓱᑉᐳᖓ ᓴᖅᑭᑎᑦᓯᒋᐊᒥᒃ ᓯᑕᒪᓂᒃ 

ᐅᓂᒃᑳᖏᑦ:  

 

 2018-19 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᒪᓕᒐᓕᕆᓂᕐᒧᑦ ᑲᑎᒪᔩᑦ ᓄᓇᕗᒻᒥ;  

 2020-21 ᐃᓚᒌᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ; ᐊᒻᒪᓗ  

 

 2019-2020, 2021 ᓄᓇᕗᒻᒥ ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᕋᐅᑏᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ. 

 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 033 - 6(2): 2021-22 ᓱᕐᕋᖕᓇᖅᑐᓄᑦ ᐱᔪᓐᓇᖅᑎᑖᖅᑎᑦᑎᓂᕐᒧᑦ ᑲᑎᒪᔩᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 034 - 6(2): 2022-23 ᑎᑎᖅᑲᐃᑦ ᓂᕆᐅᒋᔭᖃᕐᓂᕐᒧᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᕕᐊᓱᑉᐳᖓ ᒪᕐᕉᓂᒃ ᐅᓂᒃᑳᓂᒃ 

ᓴᖅᑮᒋᐊᒥᒃ:  

 

 2021-22 ᓱᕐᕋᖕᓇᖅᑐᓄᑦ ᐱᔪᓐᓇᖅᑎᑖᖅᑎᑦᑎᓂᕐᒧᑦ ᑲᑎᒪᔩᑦ ᐊᕐᕌᒍᑕᒫᖅᓯᐅᑎᖏᑦ; ᐊᒻᒪ  

 

 2022-23 ᑎᑎᖅᑲᐃᑦ ᓂᕆᐅᒋᔭᖃᕐᓂᕐᒧᑦ.  

 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 035 - 6(2): 2020-21 ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᖁᕕᐊᓱᑉᐳᖓ ᓴᖅᑭᑎᑦᓯᒐᒪ 2020-21 

ᐅᓂᒃᑳᓕᐊᖑᓱᒪᔪᖅ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓂᒃ.  

 

ᐅᖃᖅᑎ, ᑖᓐᓇ ᑐᕌᒐᕆᔭᐅᔪᖅ ᑐᑭᓕᐅᖅᓯᒪᔪᖅ ᐱᔭᕇᖅᑕᐅᓯᒪᓕᖅᐸᑕ ᐅᓂᒃᑳᑦ ᓴᖅᑭᑕᐅᒍᒫᖅᑐᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᒪᓕᒐᓕᐅᖅᑎ ᑲᖏᖅᓯᓂᖅ ᐊᒡᒍᐊᓄᑦ-ᐃᒡᓗᓕᒑᕐᔪᖕᒧᑦ, 

ᒥᔅᑕ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 036 - 6(2): ᑎᑎᖅᑲᒃ ᐃᒡᓗᓕᒑᕐᔫᑉ ᒪᐃᔭᖓᓂᒃ ᐱᔾᔪᑎᒋᓪᓗᒍ ᒥᑦᑕᕐᕕᐅᑉ 

ᐅᑕᖅᑭᕕᖓ ᐊᒻᒪᓗ ᑐᐊᐸᐃᑉ ᐊᑐᐃᓐᓇᐅᓂᖏᑦ (ᓴᒻᒧᖅᑐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 03 7 - 6(2): ᑎᑎᖅᑲᒃ ᐃᒃᓯᕙᐅᑕᖓᓂᒃ ᐃᒡᓗᓕᒑᕐᔫᑉ ᐃᒡᓗᓕᕆᔨᒃᑯᖏᓐᓂᒃ 

ᐱᔾᔪᑎᒋᓪᓗᒍ ᐃᓄᓕᒫᖅᓯᐅᑎᓄᑦ ᐃᒡᓗᓕᐅᕐᓂᕐᒧᑦ ᑐᖅᑯᖅᑕᐅᕙᓐᓂᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᓴᖅᑭᑎᑦᓯᔪᒪᕗᖓ ᑎᑎᖅᑲᒥᒃ ᒪᐃᔭᖓᓐᓂᒃ 

ᐃᒡᓗᓕᒑᕐᔫᑉ. ᐅᖃᐅᓯᖃᖅᑐᖅ ᓄᓇᓕᐅᑉ ᒥᑦᑕᕐᕕᖓᑕ ᐅᑕᖅᑭᕕᖓ ᐊᒻᒪᓗ ᓯᐅᕋᖅᑑᑎᖃᑦᓯᐊᕆᐊᖃᕐᓂᖓ 

ᐱᔾᔪᑎᒋᓗᒋᑦ.  

 

ᐃᓇᑦᓯᒪᕙᕋ ᕿᒥᕐᕈᑦᓯᐊᖁᓪᓗᒋᑦ ᒪᓕᒐᓕᐅᖅᑏᑦ.  

ᐊᒻᒪᓗ ᐅᖃᖅᑎᑦᓯᔨ, ᓴᖅᑭᑎᑦᓯᔪᒪᒐᒪ ᑎᑎᖅᑲᒥᒃ ᐃᑦᓯᕙᐅᑕᖓᓐᓂᑦ ᐃᒡᓗᓕᕆᔨᕐᔪᐊᒃᑯᖏᑕ ᐃᒡᓗᓕᒑᕐᔫᑉ 

ᐅᖃᐅᓯᖃᖅᑐᖅ ᐃᒡᓗᖃᖅᑎᑦᓯᕙᓐᓂᐅᑉ ᑐᖅᑯᖅᑕᐅᕙᓐᓂᖓ ᖃᓄᖅ ᐱᐅᓯᖃᕐᕕᐅᕙᒻᒪᖔᑦ.  

 

ᐃᓇᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ ᑎᑎᕋᖅᓯᒪᔪᓂᒃ. ᖁᔭᓐᓇᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᐱᖓᓱᓂᒃ ᑎᑎᕋᖅᓯᒪᔪᖁᑎᖃᖅᖢᖓ ᐅᓪᓗᒥ.  

 

ᓴᖅᑭᑕᐅᔪᖅ ᑎᑎᖅᑲᒃ 03 8 - 6(2): ᑐᑭᒧᐊᒍᑎᒋᔭᐅᔪᖅ ᒪᓕᒐᓕᐅᖅᑏᑦ ᐊᐅᓪᓚᕈᑎᖏᓐᓄᑦ ᐊᒻᒪᓗ 

ᐸᐃᕆᕕᖃᖅᑎᑕᐅᓂᖏᓐᓄᑦ ᐱᔪᓐᓇᐅᑎᖏᓐᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 03 9 - 6(2): 2022-25 ᐱᓕᕆᐊᒃᓴᓄᑦ ᐸᕐᓇᐅᑎᖓ ᐅᖃᐅᓯᕐᓄᑦ ᑲᒥᓯᓇᐅᑉ 

ᑎᑎᕋᕐᕕᖓ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 040 - 6(2): ᐅᖃᖅᑎᐅᑉ ᑎᑎᕋᖅᓯᒪᔭᖏᑦ ᒪᓕᒐᒃᓴᓂᑦ ᓴᖅᑮᔭᕆᐊᖃᖅᑕᓂᑦ 

(ᐅᖃᖅᑎ) 

ᓯᕗᓪᓕᖅᐹᖅ ᑎᑎᕋᖅᓯᒪᔪᖅ ᐊᐅᓚᑦᓯᔨ ᐱᔨᑦᓯᖅᑐᓕᕆᔩᑦ ᑲᑎᒪᔨᖏᑦ ᑐᑭᒧᐊᒍᑎᖏᑦ ᐊᐅᓪᓚᕈᑎᒋᔪᒥᓇᖅᑐᑦ 

ᒪᓕᒐᓕᐅᖅᑏᑦ ᐊᒻᒪᓗ ᐸᐃᕆᑦᓯᔾᔪᑎᓕᕆᓂᕐᒧᑦ ᐱᔪᓐᓇᐅᑎᖏᓐᓂ ᑎᑎᕋᖅᓯᒪᔪᖅ 30(1) ᐅᕗᖓ (3) ᑖᒃᑯᐊ 

ᒪᓕᒐᓕᐅᕐᕕᒻᒥ ᓯᕗᓕᖅᑎᐅᓂᕐᒧᑦ ᑲᑎᒪᔩᑦ ᐱᖁᔭᖓᑦ.  

 

ᐊᒻᒪᓗ ᐊᐃᑉᐹ ᑎᑎᕋᖅᓯᒪᔪᖅ 2022-23 ᐸᕐᓇᐅᑎᖏᑦᑕ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᓪᓚᕝᕕᖓᓐᓂᑦ.  

 

ᐱᖓᔪᐊᑦ ᑎᑎᕋᖅᓯᒪᔪᖅ ᑭᖑᕙᖅᓯᒪᔪᐃᑦ ᒪᓕᒐᐃᑦ ᒪᓕᒐᐅᒋᐊᖃᖅᓯᒪᔪᑦ. ᖁᔭᓐᓇᒦᒃ.  

 

ᑐᓴᕈᑑᑏᑦ ᐱᒋᐊᖅᑎᑕᐅᔪᓂᒃ 14. ᐃᓕᑕᖅᓯᕗᖓ ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 008 - 6(2): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ - ᖃᐅᔨᒃᑲᐃᒍᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑐᓴᖅᑎᑦᓯᕗᖓ ᐱᖓᑦᓯᕐᒥ ᔫᓐ 15, 2022 

ᐱᒋᐊᖅᑎᑦᓯᓛᕋᒪ ᐆᒪᓐᖓᑦ:  

 

ᑕᐃᒪᐃᒻᒪᑦ ᐱᒋᐊᕐᓂᕋ ᐊᐃᑉᐱᖅᑕᐅᓗᓂ ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᑖᒃᑯᐊ ᑲᑎᒪᔨᕋᓛᓄᑦ 

ᑎᒃᑯᐊᖅᑕᐅᖁᓪᓗᒋᑦ ᒪᓕᒐᕐᓂᒃ ᐱᐅᓯᕆᐊᓄᑦ: ᔮᓇᑦ ᐳᕉᔅᑐ, ᐃᖃᓗᐃᑦ-ᓯᓈᑦ; ᔪᐊᔾ ᕼᐃᒃᔅ ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ; ᐊᖓᔪᖅᑳᖅ ᑕᐃᕕᑦ ᔪᐊᓇᓯ ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ; ᑖᓂᐅᓪ ᖃᕝᕕᒃ, 

ᒪᓕᒐᓕᐅᖅᑎ ᑕᓴᐅᔭᕐᔪᐊᒻᒧᑦ; ᐊᒻᒪᓗ ᐋᓕᒃᓵᓐᑐ ᓴᒻᒧᖅᑐᖅ, ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ-

ᐃᒡᓗᓕᒑᕐᔪᒧᓪᓗ. 

 

ᐅᖃᖅᑎᑦᑎᔩ, ᓈᒻᒪᓯᑉᐸᑦ ᐱᒋᐊᖅᑎᑦᓯᓛᖅᐳᖓ ᑲᒪᒋᔭᐅᖁᓪᓗᒍ ᐱᒋᐊᖅᑎᓂᐊᖅᑕᕋ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 15. ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᐃᓕᑕᕆᓗᒍ ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒻᒧᑦ, ᒥᔅᑕ ᕼᐃᒃᔅ.  

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ ᑲᒪᒋᔭᐅᖁᓪᓗᒍ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᖁᔨᕗᖔᕈᑎᖓ ᑲᒪᒋᔭᐅᖁᓪᓗᒍ ᐅᓪᓗᒥ. 

ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᓗᑎᑦ, ᒥᔅᑕ ᕼᐃᒃᔅ.  

 

ᐱᒋᐊᖅᑎᑕᖅ 008 - 6(2): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐃᒪᐃᒻᒪᑦ ᑎᑎᕋᖅᓯᒪᔪᖅ 17 ᒪᓕᒐᓕᐅᕐᕕᒻᒥ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑕ ᐱᖁᔭᖓ ᒪᓕᒐᓕᐅᕐᕕᒻᒥ 

ᓴᖅᑮᑎᑦᓯᒍᓐᓇᕈᑎᐅᒻᒪᑦ ᑲᑎᒪᔨᕋᓛᓂᒃ ᐃᑲᔪᕐᓂᐊᖅᑐᓂᒃ ᐅᖃᐅᔾᔨᖏᐊᖃᑦᑕᕋᔭᖅᑐᓂ ᐱᖁᔭᐅᑉ;  

 

ᐊᒻᒪᓗ ᒪᓕᒐᓕᐅᖅᑏᑦ ᑎᒃᑯᐊᖅᓯᒍᓐᓇᖅᓯᒪᒻᒪᑕ;  

 

ᑕᐃᒪᐃᒻᒪᑦ, ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ, ᐅᑯᐊ 

ᒪᓕᒐᓕᐅᖅᑏᑦ ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᑐᐃᓐᓇᕐᓄᑦ ᒪᓕᒐᓂᒃ ᐱᐅᓯᐅᒋᐊᓕᓐᓄᑦ: ᔮᓂᑦ ᐳᕉᔅᑐ, 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ; ᔪᐊᔾ ᕼᐃᒃᔅ, ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ; ᐊᖓᔪᖅᑳᖅ ᑕᐃᕕᑎ ᔪᐊᓇᓯ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ; ᑖᓂᐅᓪ ᖃᕝᕕᒃ, ᒪᓕᒐᓕᐅᖅᑎ ᑕᓴᐅᔭᕐᔪᐊᒻᒧᑦ; ᐊᒻᒪᓗ ᐋᓕᒃᓵᓐᑐ 

ᓴᒻᒧᖅᑐᖅ, ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᐃᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18. ᑐᒡᓕᐊᓂᒃ 

ᐅᖃᓕᒪᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᒪᓕᒐᒃᓴᖅ 2, 3, 5, 6 ᐊᒻᒪᓗ 7. ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓂᐊᕐᓗᓂ. ᐱᔪᓐᓇᕐᓂᖃᖅᑎᑕᐅᓂᕋ 

ᒪᓕᓪᓗᒍ ᐱᖁᔨᕗᖔᕈᑎᑎᒍᑦ 5-6(2) ᑲᑎᒪᔨᕋᓛᑦ ᑲᑎᒪᑐᐃᓐᓇᓂᐊᖅᑯᑦ ᐱᔭᕇᓚᐅᓐᖏᓂᕐᒥᓂᒃ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ ᐅᓪᓗᕈᕐᒥᑕᕆᐊᖅᑐᕐᓂᐊᓕᖅᐳᑦ 1:30-ᒥ ᐅᑎᕐᓂᐊᕐᓗᑕ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:47ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 13:29ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. ᑲᑎᒪᑐᐃᓐᓇᖅᑎᓪᓗᑕ 

ᑲᒪᒋᔭᒃᓴᖃᖅᑐᒍᑦ ᒪᓕᒐᒃᓴᑦ 2, 3, 5, 6, ᐊᒻᒪᓗ 7. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᖃᕈᒪᔪᒍᑦ ᕿᒥᕐᕈᓂᖃᕐᓗᑕ ᒪᓕᒐᒃᓴᖅ 2, 3, 5, 6, ᐊᒻᒪᓗ 7. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖃᑎᒌᑉᐱᑖ ᑲᒪᒋᓂᐊᕋᑦᑎᒍ ᒪᓕᒐᒃᓴᖅ 2?  



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐃᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2022-23 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒫᓐᓇ (ᑐᓵᔨᑎᒍᑦ) ᒥᓂᔅᑕ ᑯᓱᒐᖅ ᐃᖅᑲᓇᐃᔭᖅᑎᖏᓐᓂᒃ ᑕᕝᕙᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᐅᒐᕕᑦ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᓈᒻᒪᓴᖅᐱᓰ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐊᐱᖅᓱᖅᑕᐅᕕᒻᒦᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ ᐊᑏ. ᑎᑎᕋᖅᑕᐅᓯᓂᐊᕐᖓᑦ ᒥᓂᔅᑕ ᑯᓱᒐᖅ ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᑭᒃᑰᒻᒪᖔᑎᒃ ᐊᒻᒪᓗ ᒪᑐᐃᕈᑎᖕᓂᒃ ᐅᖃᐅᓯᖃᕐᓗᑎᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓕᖅᐱᓐᓄᑦ, ᔨᐊᕝ ᓴᐅᓐ, 

ᒥᓂᔅᓴᐅᑉ ᑐᖏᓕᐊ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪᓗ ᓴᐅᒥᓐᓄᑦ, ᑲᐃᔪᓪ ᓰᓕ, ᒥᓂᔅᑕᐅᑉ ᑐᖏᓕᖓ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂ.  

 

ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 2-ᒥᑦ - ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔪᓄᑦ) ᒪᓕᒐᖅ, 

ᓈᓴᐅᑎᓕᒃ 1, 2022-23. 

 

ᑖᒃᑯᑎᒎᓇᖅ, ᕿᓂᖅᐳᒍᑦ $163.42-ᒥᓕᐊᓂᒃ ᖄᒃᑲᓐᓂᐊᒍᑦ ᐊᑭᑐᔪᓄᑦ ᐊᑐᖅᑕᐅᓇᔭᖅᑐᓂᒃ 2022-23-ᒧᑦ. 

 

ᑖᓐᓇ ᒪᓕᒐᒃᓴᖅ ᐱᔪᒪᔪᖅ ᐃᑳᖅᑎᓪᓗᒍ $151.92 ᒥᓕᐊᓐ ᑮᓇᐅᔭᖃᖅᑎᑕᐅᔾᔪᑎᓂᒃ ᑕᐃᑲᓐᖓᑦ 2021-22 

ᐊᕐᕌᒍᖏᓐᓂ ᐅᕗᖓ 2022-23 ᐊᕐᕌᒍᖏᓐᓄᑦ ᑲᔪᓯᑎᓪᓗᒍ ᐱᓕᕆᐊᖃᕐᓂᖅ 140-ᖑᔪᑦ ᐊᖏᖅᑕᐅᓵᕐᓂᑯᑦ 

ᐊᑭᑐᔪᓄᑦ ᐱᓕᕆᐊᒃᓴᓄᑦ. ᑖᓐᓇ ᒪᓕᒐᒃᓴᖅ ᐱᓇᓱᒃᑐᖅ $11.5 ᒥᓕᐊᓐ ᑮᓇᐅᔭᖃᖅᑎᑕᐅᔾᔪᑎᓂᒃ ᐊᑕᐅᓯᕐᒧᑦ 

ᐃᓚᒃᑲᓐᓂᖓᓂ ᐊᑭᑐᔪᓄᑦ ᐱᓕᕆᐊᒃᓴᒧᑦ. 

 

ᑲᔪᓯᑎᑦᑎᓂᖅ ᐃᓚᖓᓂ ᐊᑭᑐᔪᓄᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᐊᕐᕌᒍᒥ ᐊᑕᐅᓯᕐᒥᓐᖓᖅᑐᒥ ᑭᖑᓪᓕᖓᓄᑦ 

ᐊᑐᖃᑦᑕᖅᓯᒪᔪᖅ ᓂᕆᐅᒋᔭᐅᓪᓗᓂᓗ. ᐱᔭᕆᐊᖃᕐᒪᑕ ᐱᓕᕆᕝᕕᐅᔪᑦ ᐊᑐᕐᑕᐃᓐᓇᕆᓐᖏᒃᑳᖓᒥᒃ ᐊᑭᑐᔫᑎᓄᑦ 

ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ ᐊᕐᕌᒍᒥᒃ ᐊᑕᐅᓯᖕᒥᒃ ᑭᓯᐊᓂᓕ ᐊᖏᖅᑕᐅᔭᕆᐊᖃᕐᐳᑦ ᐊᑐᕐᓂᐊᕐᓗᓂᔾᔪᒃ ᐅᓇ 

ᑮᓇᐅᔭᖅ ᓯᕗᓂᑦᑎᓐᓂᒃ ᐊᕐᕌᒍᒥᒃ ᐱᐊᓂᖕᓂᐊᕐᓗᓂᔾᔪᒃ ᐱᓕᕆᐊᑦ.  

 

ᐅᖃᖅᑎᑦᑎᔩ, ᐃᓚᐅᖃᑕᐅᓐᖏᖦᖢᑎᒃ ᒪᕐᕉᒃ ᐱᓕᕆᐊᒃᓵᒃ, ᓇᓗᓇᐃᔭᕐᓂᐊᖅᑕᒃᑲ ᐅᐊᑦᑎᐊᕈ, ᕿᓂᓐᖏᑦᑐᒍᑦ 

ᑮᓇᐅᔭᖃᖅᑎᑕᐅᔾᔪᑎᒃᓴᒃᑲᓐᓂᕐᓂᒃ ᐊᒃᑐᐊᓂᓕᖕᓄᑦ ᑖᒃᑯᓄᖓ ᑲᔪᓯᑎᑕᐅᔪᓄᑦ. ᐃᒪᓐᓇᖔᕐᓕ, 

ᑐᒃᓯᕋᑐᐃᓐᓇᖅᐳᒍᑦ ᐊᖏᖅᑕᐅᔪᒪᓪᓗᑕ ᑖᒃᑯᓂᖓ ᐱᓕᕆᐊᒃᓴᓂᒃ ᑲᔪᓯᑎᑦᑏᓐᓇᕈᓐᓇᖁᓪᓗᑕ 2022-23-ᒥ.  

 

ᐱᓕᕆᕝᕕᑦᑎᓐᓂ, ᐃᓱᒪᒋᔭᕗᑦ ᓅᑎᑕᐅᖁᔭᐅᔪᑦ ᒪᕐᕈᐃᓕᖅᑲᖓᖁᓪᓗᒋᑦ.  

 

ᓯᕗᓪᓖᑦ ᐅᑯᐊᖑᓗᑎᒃ 110 ᐱᓕᕆᐊᒃᓴᑦ ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᖅᑖᖅᑎᑕᐅᓯᒪᕙᒌᓕᖅᖢᑎᒃ 

ᑳᓐᑐᓛᑎᒍᓪᓘᓐᓃᑦ ᐱᓕᕆᐊᖑᔭᕆᐊᖃᓪᓚᕆᒃᑐᓄᑦ ᑕᒪᓐᓇ ᑲᔪᓯᑎᑦᑐᒪᓪᓗᒍ. ᒪᓕᒐᒃᓴᖅ ᐱᓇᓱᒃᑐᖅ 

ᐊᖏᖅᑕᐅᓂᕐᒧᑦ $144.9 ᒥᓕᐊᓐ ᐊᖏᖅᑕᐅᔪᒪᕗᑦ 2022-23-ᒥᓕᐊᓂᑦ ᓄᓇᕗᑦ ᒐᕙᒪᖓᑦ 

ᑲᔪᓯᑎᑦᑎᔪᓐᓇᖁᓪᓗᒋᑦ ᑖᒃᑯᓂᖓ ᐱᓕᕆᐊᖑᐃᓐᓇᕆᐊᓕᖕᓂᒃ 2022-23-ᒥ ᐱᓕᕆᐊᕆᓂᐊᕐᓂᕋᖅᓯᒪᔭᕗᑦ 

ᓴᖅᑭᑎᑦᑐᒪᓪᓗᒋᑦ. 

ᐱᖃᑖᓂ ᐅᑯᐊᖑᕗᑦ 30 ᐱᓕᕆᐊᒃᓴᑦ ᒪᓕᒐᓕᐅᕐᕕᖕᒥ ᐊᖏᖅᑕᐅᓯᒪᔪᑦ, ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦ ᓱᓕ 

ᑎᑭᐅᑎᕝᕕᒋᓚᐅᓐᖏᖦᖢᓂᔾᔪᒃ ᒪᓕᒐᑎᒎᖓᔪᓄᑦ ᐱᓕᕆᐊᒃᓴᓪᓚᕆᖕᓄᑦ ᑲᔪᓯᔪᒪᓪᓗᑎᒃ. ᒪᓕᒐᒃᓴᖅ 2 

ᐊᖏᖅᑕᐅᔪᒪᖕᒪᑕ $7 ᒥᓕᐊᓂ ᓄᓇᕗᑦ ᒐᕙᒪᒃᑯᖏᑦ ᓯᕗᒧᐊᒍᓐᓇᖁᓪᓗᒋᑦ ᐅᑯᓂᖓ ᐱᓕᕆᐊᓂ ᐱᒋᐊᕐᓂᖏᒃᑕ 

ᐅᖓᑖᓄᑦ.  

 

ᒪᓕᒐᓕᐅᕐᕕᖕᒥᐅᑦ ᐊᖏᖅᓯᓐᖏᑉᐸᑕ ᑕᒪᒃᑯᓂᖓ ᓈᒻᒪᒃᓯᓕᖅᑕᐅᔪᓂᒃ, ᓇᓕᐊᑐᐃᓐᓇᖅ ᑭᖑᓂᑦᑎᓐᓂ 

ᐊᖏᖅᑕᐅᓚᐅᖅᓯᒪᔪᑦ ᐊᑭᑐᔪᓄᑦ ᑮᓇᐅᔭᖁᑎᒋᔭᐅᔪᑦ ᐊᑐᕈᓐᓇᐃᓪᓕᓇᔭᖅᐳᑦ ᓄᓇᕗᑦ ᒐᕙᒪᒃᑯᖏᓪᓗ 

ᓄᖅᑲᖅᑎᑦᑎᓇᔭᖅᐳᓪᓘᓐᓃᑦ ᐱᓕᕆᐊᕆᔭᒃᓴᐃᓪᓘᓐᓃᑦ ᓅᑎᓪᓗᒋᑦ ᑭᓯᐊᓂ ᑕᒪᒃᑯᐊ ᓈᒻᒪᒃᓯᓕᖅᑕᐅᒪᔪᑦ 

ᑕᒪᒃᑯᓄᖓ ᒪᓂᒪᓕᒃᑲᓐᓂᖅᐸᑕ. 

  

ᐃᒃᓯᕙᐅᑖᖅ, ᖃᐅᔨᑎᑦᑎᔪᒪᖕᒥᔪᖓ, ᑲᑎᖦᖢᒋᑦ ᑐᒃᓯᕋᖅᑕᒥ $17.36 ᒥᓕᐊᓐ ᐊᒃᑐᐊᓂᖃᖅᑐᖅ ᑲᓇᖕᓇᖓᓂ 

ᕿᑭᖅᑖᓗᒃ ᐊᐅᓚᑦᑎᓂᕐᒧᑦ ᐱᓕᕆᐊᒃᓴᖅ ᐊᖏᖅᑕᐅᓚᐅᖅᑐᖅ ᒫᑦᓯ 2021-ᒥ. ᑖᓐᓇ ᐱᓕᕆᐊᒃᓴᖅ ᐱᔭᕆᐊᓕᒃ 

ᑮᓇᐅᔭᐅᓐᖏᑦᑐᓄᑦ ᑮᓇᐅᔭᐃᑦ ᐊᖏᖅᑕᐅᓯᒪᔪᓂᒃ ᑭᓯᐊᓂ ᐃᓚᐅᔭᕆᐊᖃᖅᑐᖅ ᑕᕝᕙᓂ ᑮᓇᐅᔭᐃᑦ 

ᐊᖏᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᓄᑦ. ᐋᖅᑭᒋᐊᖅᓯᓚᐅᖅᑎᓪᓗᒋᑦ ᑖᔅᓱᒥᖓ ᖃᔅᓯᐅᓂᖓᓂᒃ, ᐱᓪᓗᐊᑕᕗᑦ 

ᑲᔪᓯᑎᑦᑎᓂᕐᒥᒃ ᐃᒪᓐᓇᐸᓘᔪᖅ $134.6 ᒥᓕᐊᓐ ᖃᔅᓯᐅᓂᖓ ᖁᑦᑎᒃᑐᖅ ᐊᔾᔨᒋᓐᖏᖦᖢᓂᐅᒃ ᐊᕐᕌᒎᓚᐅᖅᑐᑦ.  

 

ᖃᓄᑐᐃᓐᓇᖅ ᐱᓇᓱᒃᑐᒍᑦ ᐱᖁᓪᓗᒋᑦ ᐃᓱᖃᖅᑎᓪᓗᒋᑦ ᖃᔅᓯᐅᓂᖏᑦ ᑲᔪᓯᑎᑕᑦ ᐱᓕᕆᐊᒃᓴᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ, ᐊᒃᑐᐃᓂᖏᑦ ᓄᕙᒡᔪᐊᕐᓇᖅ ᐊᒥᓱᓄᑦ ᖃᓂᒪᓐᓇᖅ ᐊᑐᕆᐊᖃᖅᓯᒪᔪᖅ ᐱᓪᓗᒋᑦ 

ᖃᖓᒃᑰᕈᑎᒃᓴᖏᑦ ᑮᓇᐅᔭᓪᓗ. ᐊᕐᕌᒍᒃ ᒪᕐᕉᓕᖅᑑᒃ ᓄᕙᒃᔪᐊᕐᓇᖅᑖᖅᑐᖅᑐᖅᑎᓪᓗᒋᑦ ᐊᓂᑦᑕᐃᓕᔭᕆᐊᖃᕈᑎᓪᓗ 

ᐱᓂᕐᓗᑎᒃᑎᑦᑎᓯᒪᖕᒪᑦ ᐊᔪᓐᖏᑕᑦᑎᓐᓂᒃ ᓄᒃᑎᕐᓗᒋᑦ ᐱᓕᕆᐊᒃᓴᑦ ᓯᕗᒻᒧᑦ ᐃᓂᒃᓴᖏᑎᒍᑦ. ᑕᑯᕙᓪᓕᐊᖕᒥᔪᒍᑦ 

ᐱᓕᕆᐊᒃᓴᑦᑎᓐᓂᒃ ᐊᒥᓱᕈᕆᐊᕐᔪᐊᖅᑐᓂᒃ ᐊᑭᑦᑐᕋᐅᑎᑦ ᑎᑭᑉᐸᓪᓕᐊᖏᓐᓇᕐᓂᖏᓐᓄᑦ ᐅᖓᑕᐅᔾᔨᓪᓗᑎᒃ 

ᑮᓇᐅᔭᖅᑐᕈᑎᒃᓴᓂ ᐱᓇᓱᒃᑲᓗᐊᖅᓯᒪᑎᓪᓗᑕ ᓱᓕᔪᖏᓐᓂᒃ ᓄᕙᒡᔪᐊᓇᕐᒧᑦ ᐊᒃᑑᑎᔪᓂᒃ ᐱᓕᕆᐊᒃᓴᑦ 

ᑮᓇᐅᔭᖅᑐᕈᑎᒃᓴᖏᓐᓄᑦ.  

 

ᐅᖃᖅᑲᐅᒐᒪ, ᒪᕐᕉᖕᓂᒃ ᐱᓕᕆᐊᒃᓴᖅᑕᓕᒃ ᐃᓚᐅᔪᓂᒃ ᑲᔪᓯᑎᑕᐅᔪᒃᓴᑦᑎᓐᓂᒃ ᑎᑎᕋᖅᓯᒪᔪᓂᒃ ᐃᓚᒃᑲᓐᓂᖏᓐᓂᒃ 

ᑮᓇᐅᔭᖃᖅᑎᑕᐅᔭᕆᐊᓕᖕᓂᒃ.  

 

ᑲᖏᕐᖠᓂᕐᒥᒃ ᒥᕝᕕᒃ ᐱᓕᕆᐊᒃᓴᖅ ᑲᑐᔾᔨᖃᑎᒌᒃᖢᑎᒃ ᐱᓕᕆᐊᒃᓴᐅᔪᖅ ᑲᓇᑕᒥ ᓄᓇᕗᒻᒥᓗ, ᑲᓇᑕ 

ᐊᐃᑦᑑᑎᖃᖅᖢᓂ 75 ᐳᓴᓐᑎ ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᔾᔪᑎᖓᓂᒃ ᐊᒻᒪ ᓄᓇᕗᒻᒥ ᒐᕙᒪᖓᑦ 

ᐊᐃᑦᑑᑎᖃᖅᖢᓂ ᐊᒥᐊᒃᑯᖓᓂᒃ 25 ᐳᓴᓐᑎ. ᐊᑭᖏᓐᓂᒃ ᓇᓚᐅᑦᑕᕐᖓᓚᐅᖅᑐᒍᑦ ᑲᑎᖦᖢᒋᑦ ᐊᑭᖏᑦ ᑖᔅᓱᒧᖓ 

ᐱᓕᕆᐊᒃᓴᒧᑦ ᐃᒪᓐᓇᐅᓇᔭᖅᑐᖅ $60.66 ᒥᓕᐊᓐ. ᑕᕚᓐᖓᑦ, ᑲᓇᑕ ᐊᖏᖃᑎᖃᖅᖢᓂ ᐊᐃᑦᑑᑎᖃᕐᓗᑎᒃ 

$45.5 ᒥᓕᐊᓐ, ᐊᒥᐊᒃᑰᑎᖃᖅᑎᖦᖢᒋᑦ ᓄᓇᕗᒻᒥ ᒐᕙᒪᖓᑦ ᐊᐃᑦᑑᑎᖃᕐᓗᑎᒃ ᐊᒥᐊᒃᑯᖓᓂᒃ $15.2 ᒥᓕᐊᓐ. 

ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᐊᒃᓴᖅ ᐊᑭᑦᑐᕋᐅᑕᐅᑎᓪᓗᒍ, ᐊᑦᑎᓛᖅ ᐊᑭᑦᑐᕋᐅᑎᔪᓂᒃ $70.8 ᒥᓕᐊᓐ. 

ᐃᓚᒍᑦᑎᒍᑦ ᒫᓐᓇᓕᓴᖅ ᐊᖏᖃᑎᒌᒍᑎᒃᑯᑦ ᐱᓕᕆᑎᑦᑎᓂᖅ ᐃᓚᐅᓪᓗᓂ ᐋᖅᑭᒃᓯᒪᓂᒃᓴᖓ ᒪᓕᒋᐊᖃᖅᑐᓂᒃᓗ 

ᒪᓕᑦᑎᐊᕐᓂᖅ ᖃᔅᓯᐅᓂᖓᓂᒃ, ᓄᑖᖅ ᐊᑭᖓ ᐱᓕᕆᐊᒃᓴᒧᑦ $84.4 ᒥᓕᐊᓐ. ᑖᓐᓇ ᑭᒡᒐᖅᑐᐃᔪᖅ $24 ᒥᓕᐊᓐ 

ᑮᓇᐅᔭᖅᑐᕈᑎᒃᓴᓄᑦ ᐊᒥᒐᖅᓯᓂᖅ. 

  

ᑐᒃᓯᕋᖅᓯᒪᔪᒍᑦ ᐃᑲᔪᖅᑕᐅᔾᔪᑎᒃᓴᒃᑲᓐᓂᕈᑎᓂᒃ ᑲᓇᑕᒥ ᐊᑭᓕᕐᓗᒍ 75 ᐳᓴᓐᑎ ᐃᓚᒃᑲᓐᓂᖓᓂ $24 ᒥᓕᐊᓐ. 

ᐊᑐᖁᓐᖑᐊᕋᔭᖅᑕᒥᒃ ᓂᕆᐅᒃᑎᓪᓗᑕ ᑲᓇᑕ ᐊᐃᑦᑑᑎᖃᕐᓗᓂ ᑮᓇᐅᔭᖃᖅᑎᑦᑎᔾᔪᑎᒃᑲᓐᓂᕐᓂᒃ, 

ᑕᐃᒪᐃᓪᓚᑦᑖᕐᓂᐊᕐᒪᖔᑦ ᓇᓗᓇᖅᑐᖅ ᐊᓂᒍᕋᓲᔭᕐᓂᐊᖅᑐᖅ ᐅᑕᖅᑭᑎᓪᓗᑕ. ᑕᐃᒪᐃᓐᓂᖓᓄᑦ 

ᐃᓚᓕᐅᔾᔨᓇᓱᒃᑐᒍᑦ ᐃᓚᒃᑲᓐᓂᖓᓂᒃ $24 ᒥᓕᐊᓐ ᐱᓕᕆᐊᒃᓴᖅ ᓇᓗᓇᐃᖅᓯᔾᔪᑎᓄᑦ ᐃᓚᒋᓪᓗᒍ ᐊᑭᑐᔪᓄᑦ 

ᑲᔪᓯᑎᑦᑎᓂᖅ. ᑕᐃᒪᐃᓪᓗᓂ ᐱᑎᑦᑎᔪᒍᑦ ᑲᑎᒪᔨᖏᓐᓂᒃ ᒪᓕᒐᓕᐅᕐᕕᒃ ᐱᕕᖃᕐᓗᑎᒃ ᓂᕈᐊᕐᒥᓗᑎᒃ ᑖᔅᓱᒥᖓ 

ᐱᓕᕆᐊᒃᓴᒥᒃ ᐊᑭᑐᔪᓄᑦ ᑲᔪᓯᑎᑦᑎᓂᕐᒥᒃ. ᑲᔪᓯᑎᑕᐅᔪᖅ ᐋᖅᑭᒋᐊᖅᑕᕐᓗ ᑮᓇᐅᔭᖅᑐᕈᑎᒃᓴᖅ 

ᐊᖏᖅᑕᐅᓐᖏᑉᐸᑕ, ᐱᓕᕆᐊᒃᓴᖅ ᓄᖅᑲᖅᑎᑕᐅᓇᔭᖅᑐᖅ ᐊᒻᒪ $45.5 ᒥᓕᐊᓐ ᑲᓇᑕᒃᑯᓐᓂ 

ᐊᐃᑦᑑᑎᒋᔭᐅᕌᓂᒃᑐᖅ ᐅᑎᖅᑎᑕᐅᓗᓂ ᑲᓇᑕᒃᑯᓐᓄᑦ ᓲᖃᐃᒻᒪ ᓴᓂᕌᓄᐊᖅᑕᐅᔪᓐᓇᒃᑲᓐᓂᓐᖏᑦᑐᖅ ᐊᓯᐊᓄᑦ 

ᐱᓕᕆᐊᒃᓴᒧᑦ.  

ᐱᖃᑖ ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᔾᔪᑎᖃᒃᑲᓐᓂᕆᐊᓕᒃ ᓴᓂᑭᓗᐊᕐᒥ Hᐋᒻᒪᓚᒃᑯᑦ ᑎᑎᕋᕐᕕᒃᓴᖓᑦ. ᓯᑎᐱᕆ 

2020-ᒥ, ᐊᓄᕆᕐᔪᐊᖅ ᐊᓄᕌᖅᑎᑦᑎᔪᖅ ᐊᑐᑲᓪᓚᒃᑐᖅ ᓱᕋᒃᓯᓪᓗᓂ ᓴᓂᑭᓗᐊᖅ Hᐋᒻᒪᓚᒃᑯᑦ ᑎᑎᕋᕐᕕᖓᑕ 

ᖁᓕᖓᓂᒪᖁᖕᒧᑦ ᑯᑐᒍᓐᓇᖅᓯᑎᖦᖢᒍ, ᓱᕋᐃᑎᑦᑎᒃᑲᓐᓂᖅᖢᓂ ᐃᒡᓗᕐᔪᐊᒥᒃ. ᐊᑦᑎᓛᒥᒃ ᐊᑭᑦᑐᕋᐅᑎᔪᖅ ᐱᓪᓗᓂ 

ᐃᓚᖓᓂᒃ ᐱᓇᓱᐊᖅᑕᐅᔪᑦ ᐱᕙᓪᓕᐊᓂᖓᓂᒃ $15.9 ᒥᓕᐊᓐ ᐃᒪᓐᓇᐅᓪᓗᓂ $2.5 ᒥᓕᐊᓐᓂᒃ ᖁᑦᑎᖕᓂᖅᓴᖅ 

ᐊᖏᖅᑕᐅᓯᒪᔪᒥᒃ ᑮᓇᐅᔭᖅᑐᕈᑎᒃᓴᒥᒃ.  

 

ᐃᓚᒃᑲᓐᓂᖓ ᐊᑭᑐᔪᓄᑦ ᑲᔪᓯᑎᑕᐅᔪᑦ, ᕿᓂᖅᑐᒍᑦ $11.5 ᒥᓕᐊᓐ ᑕᕝᕙᓂ ᐃᓚᒋᐊᕈᑏᑦ ᐊᑭᑐᔪᓄᑦ ᑮᓇᐅᔭᐃᑦ 

ᐊᖏᖅᑕᐅᓯᒪᔪᓂᒃ ᓄᓇᕗᒻᒥ ᒐᕙᒪᒃᑯᖏᓐᓂᒃ ᓂᐅᕕᕐᓗᑎᒃ ᓄᓇᒥᒃ ᐊᒻᒪ ᐱᖁᑎᖃᕐᕕᖕᓂᒃ ᐊᑐᖅᑕᐅᔪᒥᒃ 

ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᓄᑦ. ᑲᑎᒪᔩᑦ ᐊᑭᓖᔾᔪᑕᐅᓂᑯᒥᒃ ᐅᑎᖅᑎᑦᑎᓂᓪᓗᑎᒃ 

ᓄᓇᕗᒻᒥ ᒐᕙᒪᒃᑯᓐᓄᑦ ᑖᔅᓱᒧᖓ ᓂᐅᕕᖅᑕᒧᑦ ᖃᖓᓐᖑᖅᑎᓪᓗᒍ, ᑕᒪᒃᑭᖅᑐᒥᒃ ᐊᑭᖓ ᑖᔅᓱᒪ ᓂᐅᕕᖅᑕᐅᔫᑉ 

ᐊᑭᓕᖁᓪᓗᒍ ᑲᑎᒪᔩᑦ ᓂᐅᕕᐊᒃᓴᖏᑎᒍᑦ ᐱᔾᔮᖏᓪᓗᓂᓗ ᑮᓇᐅᔭᑦ ᐱᑕᖃᖅᑐᖏᓐᓂᒃ ᒐᕙᒪᒥ. ᑖᒃᑯᐊ 

ᐱᖁᑎᖃᕐᕖᑦ ᐱᑎᑦᑎᓂᐊᖅᑐᑦ ᑲᑎᒪᔩᑦ ᓄᑖᓂᒃ ᓴᐳᒻᒥᓯᒪᔪᓂᒡᓗ ᐅᐸᒐᕐᓂᒃ ᐊᐅᓚᓂᕆᓗᓂᔾᔪᒃ, ᐃᑲᔪᕐᓂᐊᖅᑐᑦ 

ᐱᓗᐊᓐᖏᑎᓪᓗᒋᑦ ᐊᑮᑦ, ᐱᐅᓯᒋᐊᖅᑎᓪᓗᒋᓪᓗ ᐊᑦᑕᕐᓇᖅᑕᐃᓕᒪᓂᖅ ᐃᖅᑲᓇᐃᔭᖅᑎᖁᑎᑦᑎᓐᓄᑦ. 

  

ᐃᒃᓯᕙᐅᑖᖅ, ᐊᐱᖅᑯᑎᒃᓴᔅᓯᓐᓂᒃ ᑭᐅᔪᓐᓇᖅᓯᕗᖓ ᑮᓇᐅᔭᑦ ᐃᓚᒋᐊᕈᑎᖏᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ 

ᐊᑭᑐᔫᑎᓄᑦ ᐊᑐᖅᑐᒃᓴᑦ ᐱᓕᕆᐊᖑᕙᓪᓕᐊᔪᑦ ᐊᑕᖏᕐᓗᒋᑦ.  

 

ᑲᑎᒪᔩᑦ ᓇᓗᓇᐃᔭᖅᓯᒪᓂᖅᓴᓂᒃ ᐊᐱᖅᑯᑎᖃᖅᐸᑕ ᑖᒃᑯᓄᖓᑦᑎᐊᖅ ᑮᓇᐅᔭᑦ ᑲᔪᓯᑎᑕᐅᓂᒃᓴᓄᑦ ᐱᓕᕆᐊᒃᓴᑦ 

ᐅᖓᑖᓄᑦ ᓇᓗᓇᐃᔭᐅᑎᐅᓵᖅᑐᓂᒃ ᐱᓕᕆᐊᒃᓴᒧᑦ ᓇᓗᓇᐃᖅᓯᔾᔪᑎᓂᒃ, ᑐᕌᖅᑎᒍᓐᓇᑕᒃᑲ ᒥᓂᔅᑕᒧᑦ ᑲᒪᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᑲᒪᔭᖃᖅᑯᒍᑦ ᐃᓚᒋᐊᕈᑎᐅᔪᑦ ᑮᓇᐅᔭᖅᑐᕈᑎᔅᓴᐃᑦ 

ᐊᑭᑐᔫᑎᓄᑦ 1, 2022-23. ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᐱᖅᑯᑎᔅᓴᐃᑦ? ᑲᑎᑦᑐᒋᑦ ᐱᓕᕆᕕᐅᑉ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᑲᑎᑦᑐᒋᑦ $41,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 6-ᒨᕐᓗᓯ. ᑮᓇᐅᔭᓕᕆᔨᒃᑯᑦ ᐊᑭᑐᔫᑎᓄᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᑲᑎᑦᑐᒋᑦ $15,395,000. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐅᕕᕐᓂᕐᒧᑦ ᓯᕐᓗᐊᒥ, ᑭᓱᒥᒃ ᐊᒃᑐᐃᓂᖃᖅᑲ ᐅᓪᓗᒥᐅᔪᖅ 

ᐊᑐᖅᑐᐊᕈᑎᐅᔪᓄᑦ ᓯᕐᓗᐊᖑᔪᓂᒃ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐊᑐᖅᑐᐊᕇᖅᑕᕗᑦ 

ᐱᕕᖓ ᓯᕐᓗᐊᒧᑦ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᔭᕋ ᑭᓯᐊᓂᓕ ᐊᐱᖅᑯᑎᒐ ᖃᓄᖅ ᐊᒃᑐᐃᓂᖃᕋᔭᖅᑲ 

ᑮᓇᐅᔭᖅᑑᑎᔅᓴᓄᑦ ᐊᑐᖅᑐᐊᓂᕐᒧᑦ? ᑮᓇᐅᔭᓂᒃ ᓴᖅᑭᑎᑦᑎᑲᓐᓂᕋᔭᖅᑳ ᑮᓇᐅᔭᓂᒃ ᐊᑐᖅᑐᐊᕈᑎᔅᓴᑲᓐᓂᕐᓂᒃ 

ᐊᓪᓚᕕᒻᒧᓘᓐᓂᑦ ᑭᓱᑐᐃᓐᓇᒧᓪᓗᓐᓂᒃ ᓯᕐᓗᐊᒥ ᐊᑐᖅᑕᐅᒐᔭᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᖅᑐᐊᑲᓐᓂᕈᓐᓇᖅᓯᒪᕗᒍᑦ 

ᒥᑭᓂᖅᓴᐅᔪᓂᒃ ᐊᑐᖅᑐᐊᕈᑎᐅᔪᓂᒃ ᐊᒻᒪᓗ ᐃᑲᔪᕋᔭᖅᑐᓂᒃ ᑮᓇᐅᔭᖅᑑᑎᔅᓴᑎᓐᓂᒃ, ᐃᒃᓯᕙᐅᑖᖅ, 

ᐊᑐᖅᑐᐊᕆᐊᖃᒃᑲᓐᓂᖏᓐᓂᕐᒧᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᓂᐊᓐᖏᑦᑐᖓᖃᐃ. ᖃᑉᓯᓂᒃ ᑮᓇᐅᔭᐃᑦ ᐅᖃᐅᓯᖃᖅᐱᑕ 

ᐊᑐᖅᑐᐊᖏᓐᓂᖅᓴᐅᓂᐊᓕᖅᐱᑕ ᐊᑐᖅᑐᐊᕐᓂᕐᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᑦᓯᐊᕐᒪᒍ. ᑖᒃᑯᐊ ᒥᔅᑕ ᑦᓴᐅᓐ 

ᐅᓂᒃᑳᕈᓐᓇᖅᐸᒍ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑦᓴᐅᓐ. 

 

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑎᑎᕋᖅᓯᒪᔪᐃᑦ ᓈᓴᐅᑦ ᐱᓯᒪᒍᒃᑯ. ᒪᒥᐊᓇᖅ ᐱᓯᒪᓐᖏᑕᕗᒡᒎᖅ 

ᐊᑐᖅᑐᐊᕐᓂᕐᒧᑦ ᑲᑎᖦᖢᒋᑦ ᐃᖅᑲᐅᒪᔭᒃᑯᑦ ᓂᐅᕕᕐᓂᖅ ᑭᓯᐊᓂ ᒫᓐᓇ ᐃᓱᒪᒋᓪᓗᒍ ᓱᓕ ᐊᑐᖅᑐᐊᕐᓂᒧᑦ ᓯᑕᒪᐃᑦ 

ᐊᕐᕌᒍᐃᑦ 60 ᐳᓴᓐᑎ-ᓗᐊᖓᓂᒃ ᐱᓂᐊᖅᑐᒍᑦ ᑖᔅᓱᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖃᕈᓐᓃᕋᒪ. ᐊᖏᖅᑕᐅᓯᒪᓐᖏᑦᑐᐃᑦ ᓯᕗᓂᐊᓂ $15,395,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 7. ᐃᖅᑲᖅᑐᐃᔨᒃᑯᑦ. ᐊᖏᖅᑕᐅᓯᒪᓐᖏᑦᑐᑦ ᓯᕗᓂᐊᓂ ᑲᑎᓪᓗᒍ 

ᓯᕗᒃᑲᖅᑎᖓᑦ $74,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓄᓪᓚᒃᓰᕕᓕᕆᓂᕐᒧᑦ. $1,912,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒍ ᐃᖅᑲᖅᑐᐃᔪᓕᕆᔩᑦ $1,989,000 ᐊᖏᖅᐱᓯ? ᒪᒃᐱᖅᑐᒐᖅ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ... ᒪᒥᐊᓇᖅ ᑲᑎᒪᔩᑦ. ᐅᖃᑦᑎᐊᕐᓂᖏᓐᓇᒻᒪ. ᑲᑎᓪᓗᒍ $1,986,000 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 8 ᐃᓕᖅᑯᓯᓕᕆᔨᒃᑯᑦ ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᐃᑦ ᑲᑎᓪᓗᒍ 

$450,000 ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ ᖁᓕᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑦᑑᑏᑦ ᐊᖏᖅᑕᐅᓯᒪᓐᖏᑦᑐᑦ 

ᓯᕗᓂᐊᓂ. ᑲᑎᓪᓗᒍ $32,268,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 11. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᐃᑦ 

ᐊᐱᖅᑯᑎᒃᓴᐃ ᑲᑎᓪᓗᒍ $20,897,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 12 ᐊᕙᑎᓕᕆᔨᒃᑯᑦ ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᐃᑦ ᐊᐱᖅᑯᑎᒃᓴᐃᑦ 

ᑲᑎᓪᓗᒍ $2,976,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 15. ᓄᓇᓖᑦ ᐊᒻᒪ ᒐᕙᒪᒃᑯᓐᓂ ᐱᔨᑦᓯᕋᖅᑏᑦ ᓯᕗᓂᐊᓂ 

ᐊᖏᖅᑕᐅᓯᒪᓐᖏᑦᑐᐃᑦ ᑲᑎᖦᖢᒍ $58,922,000. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᑭᖑᕙᑲᓴᒃᑲᓗᐊᖅᑐᖓ ᑕᐅᑐᒃᑳᖓᑦᑕ ᑲᖏᖅᖠᓂᐅᑉ ᒥᒃᑕᕐᕕᐊ 

ᐆᒃᑑᑎᒋᓗᒍ ᐊᒻᒪ ᓴᓂᑭᓗᐊᖅ ᕼᐋᒻᒪᓚᑦ ᑎᑎᕋᕐᕕᒋᔮ ᑖᒃᑯᐊ ᐊᐱᖅᑯᑎᖃᖃᑦᑕᖅᓯᒪᒻᒪᑦ ᓱᓇᒥᒃ 

ᑭᒡᓕᖃᖅᑎᑦᓯᒻᒪᖔᑉᑕ ᑲᔪᓯᓂᐊᕐᒪᖔᑦ ᐅᕝᕙᓘᓐᓃᑦ ᑮᓇᐅᔭᖅᑑᑎᒃᓴᒃᑲᓐᓂᕐᓂᖅ ᐅᕝᕙᓘᓐᓃᑦ ᓄᖅᑲᖅᑎᓪᓗᒍ 

ᐱᓕᕆᐊᖑᔪᖅ.  

 

ᖃᐅᔨᓪᓗᖓ ᓴᓂᑭᓗᐊᕐᒥ ᑎᑎᕋᕐᕕᖓ ᑖᓐᓇ ᑎᑎᕋᕐᕕᖓ ᐊᖏᓗᐊᕌᓗᓐᖏᑦᑑᒐᓗᐊᖅ ᐱᓕᕆᐊᕆᔭᕗᑦ 

ᑕᐅᑐᒃᖢᒍ ᑭᓯᐊᓂ ᒥᑦᑕᕐᕕᒃ ᑲᖏᖅᖠᓂᕐᒥ ᑮᓇᐅᔭᑲᓪᓚᒃ ᑐᑦᓯᕋᖅᑕᐅᔪᖅ.  

 

ᐅᖃᐅᓯᒃᓴᖃᑐᐃᓐᓇᖅᑐᖓ ᐃᒃᓯᕙᐅᑕᖅ. ᐊᐱᖅᑯᑎᒃᓴᒥᒃ ᖃᓄᖅ ᑖᒃᑯᐊ ᖃᓄᖅ ᐊᐱᕆᓂᐊᖅᐱᓯ 

ᑮᓇᐅᔭᖅᑑᑎᓂᒃ ᐅᕝᕙᓘᓐᓃᑦ ᓄᖅᑲᖅᑎᓪᓗᒍ ᐊᓯᐊᓄᑦ ᓇᓚᐅᑦᓵᕐᓂᒃᑯᑦ ᐱᓕᕐᓗᓂ. ᑖᒃᑯᐊ ᑮᓇᐅᔭᐃᑦ ᑲᓇᑕᐅ 

ᒐᕙᒪᒃᑯᖏᓐᓂ ᖃᓄᖅ ᐃᓱᒪᓕᐅᖃᑦᑕᖅᐱᓯ ᓇᓕᐊᒃ ᓯᕗᒧᐊᓐᓂᐊᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑐᓴᐅᒪᓂᐊᕋᔅᓯ ᐅᑯᐊ ᐅᓄᕐᓂᖏᑦ ᐊᐱᖅᑯᑎᒋᔭᖏᑦ ᐃᓘᓐᓇᖏᑦ ᑖᒃᑯᐊ 

ᐱᓕᕆᐊᕆᔭᐅᔪᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᕐᓂᖏᓐᓂᐅᒐᔪᓐᖏᑦᑐᖅ 

ᐊᖏᖅᑕᐅᖅᑳᖅᓯᒪᔪᑦ ᐊᒻᒪ ᖃᑦᓯᓂᒃ ᐅᑎᕐᕕᐅᓇᓱᒃᑕᐅᒐᓱᒻᒪᖔᑦ ᑐᐊᕕᕐᓇᕐᓂᖓ ᑖᓐᓇ ᑖᓐᓇᐅᓪᓗᐊᑕᓲᖅ. 

ᑲᑎᓪᓗᒋᑦ ᓈᓴᐅᑎᖏᑦ ᑐᐊᕕᕐᓇᕐᓂᖓᓗ ᓲᕐᓗ ᕼᐋᒻᒪᓚᒃᑯᑦ ᑎᑎᕋᕐᕕᖓᑦ ᓴᓂᑭᓗᐊᕐᒥ ᐊᑐᕆᐊᖃᓪᓚᕆᒻᒪᑦ. 

ᕼᐋᒻᒪᓚᐅᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ ᓴᓇᔭᕆᐊᖃᓲᖑᔪᑦ ᑐᐊᕕᕐᓇᕐᓗᓂ. ᐃᓛᓐᓂᒃᑯᑦ ᑐᐊᕕᕐᓇᖅᑎᓪᓗᒍ 

ᐊᑭᑐᓂᖅᓴᐅᓲᖑᔪᑦ ᑭᓯᐊᓂᑦᑕᐅᖅ ᐊᑭᑐᒐᓗᐊᖅᑎᓪᓗᒍ ᑖᓐᓇ ᐃᒡᓗ ᒪᑭᑦᑕᕆᐊᓕᒃ ᐊᑯᓐᓂᖓᓂ ᑐᐊᕕᕐᓇᕐᓂᖓ 

ᐊᒻᒪᓘᓐᓃᑦ ᐅᑕᖅᑭᐅᑎᔭᐅᔪᓐᓇᕐᒪᖔᑦ.  

 

ᐊᒻᒪᓗ ᐃᓱᒪᒋᖃᓯᐅᑎᔭᕆᐊᖃᕐᒥᔭᕗᑦ ᐊᒻᒪᓗ ᑕᒪᓐᓇ ᖁᕕᐊᒋᓪᓗᒍ ᐅᖃᐅᓯᕆᔭᐅᒻᒪᑦ. ᐅᓇ ᓄᖅᑲᖅᑎᑕᐅᑉᐸᑦ 

ᑳᓐᑐᕌᒃᓴᓐᖑᖅᑎᒃᑲᓐᓂᕐᓗᒍ ᐊᕐᕌᒍ ᐊᒻᒪᓗ ᐅᓄᖅᑐᑦ ᐱᓕᕆᐊᕗᑦ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒃᑯᐊ 

ᑐᒃᓯᕋᕐᕕᒋᓲᕆᔭᕗᑦ ᑮᓇᐅᔭᑲᓐᓂᕐᓂᒃ ᖃᐃᔪᓐᓇᕐᒪᖔᑦ ᓲᕐᓗ 75 ᐳᓴᓐᑎ-ᓂᒃ ᑲᓇᑕᐅᑉ ᒐᕙᒪᒃᑯᖏᑦ 

ᐃᓕᓯᖦᖤᖅᐳᑦ ᐅᕙᒍᑦ 25.  

 

ᑕᐃᒪᐃᖃᑦᑕᖅᓯᒪᔪᒍᑦ ᑲᖏᖅᖠᓂᕐᒧᑦ ᐊᒻᒪᓗ 75 ᐳᓴᓐᑎ ᑖᓐᓇ ᖁᕝᕙᕆᐊᖅᑕᐅᔪᓐᓇᖅᖢᓂ ᐊᑭᓕᕆᐊᓕᑉᐳᑦ 

ᐅᓄᖏᑦᑑᓂᖅᓴᐅᓕᖅᖢᒋᑦ.  

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

51 

ᑕᒪᒃᑯᐊᕈᓘᔭᐅᖃᑦᑕᖅᑐᑦ ᑕᒪᒃᑯᓂᖓ ᐋᖅᑭᒃᓱᐃᓪᓗᓂ ᐃᒻᒪᖄ ᒥᔅᑕ ᓰᓕ ᑭᐅᔾᔪᑎᖃᕈᓐᓇᖅᑐᖅ ᑖᒃᓱᒥᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ. ᐄ, ᒥᓂᔅᑕᐅᑉ ᑖᓐᓇ ᑭᐅᑦᑎᐊᖅᑕᖓ ᑭᓯᐊᓂ 

ᓂᐅᕕᕋᓱᓐᓂᖅ ᐱᓪᓗᒍ ᐊᖏᖅᑕᐅᓯᒪᔪᓂᒃ ᐊᑐᕈᒫᕐᓂᐊᖅᑐᓂᒃ ᐱᓕᕆᐊᖃᓲᖑᔪᒍᑦ ᐅᖓᑕᐅᔾᔨᒑᖓᑦ 

ᓇᓖᕌᕈᑎᖃᖅᑐᒍᑦ ᖄᒃᑲᓐᓂᐊᒍᑦ ᑮᓇᐅᔭᒃᑲᓐᓂᖅ ᐱᓗᑕ ᐅᕝᕙᓘᓐᓃᑦ ᐋᖅᑭᒋᐊᕐᓗᒍ ᑖᓐᓇ ᓴᓇᓂᐊᖅᑕᕗᑦ 

ᑮᓇᐅᔭᖁᑎᕗᑦ ᐅᓄᕐᓂᖏᑦ ᒪᓕᓪᓗᒋᑦ.  

 

ᑕᒪᒃᑯᐊ ᐊᑐᓲᕆᔭᕗᑦ. ᒪᑯᐊ ᐊᑐᓪᓚᕆᒃᑐᑦ ᐱᖁᑏᑦ ᓯᕗᓪᓕᐅᔾᔭᐅᓯᒪᓲᖑᒻᒥᔪᑦ. ᑲᔪᓯᔭᕆᐊᖃᖅᖢᑎᒡᓗ 

ᒪᓕᒐᖅᑎᒍᑦ ᑕᐃᒪᐃᑦᑕᕆᐊᖃᕋᒥᒃ ᐊᑦᑕᓇᔾᔭᐃᖅᓯᒪᓂᐊᕐᒪᓪᓗ.  

 

ᐊᒻᒪᓘᓐᓃᑦ ᑕᒪᒃᑯᐊ ᐱᓕᕆᐊᖑᔪᑦ ᐄ, ᑕᒪᒃᑯᓂᖓ ᒪᓕᕈᓘᔭᖃᑦᑕᖅᑐᒍᑦ. ᐸᕐᓈᕆᔭᕆᐊᖃᖅᖢᑎᒃᑯ ᑕᒪᒃᑯᐊ 

ᓴᓇᔭᕆᐊᖃᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ 

ᑲᑎᓕᒫᕐᓗᒋᑦ $58,922,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑲᑎᒪᒫᕐᓗᒋᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ 

$9,495,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒍ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᐊᖏᖅᑕᐅᓯᒪᓐᖏᑦᑐᑦ 

$68,417,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 16-ᒧᑦ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᐊᐱᖅᑯᑏᑦ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᐊᖏᖅᑕᐅᓯᒪᓐᖏᑦᑐᑦ 

$19,182,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 17, ᐃᓄᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ ᑲᑎᒪᓕᒫᕐᓗᒋᑦ 

ᐱᓕᕆᕖᑦ $1,806,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 2-ᒧᑦ ᐅᑎᕐᓗᑎᒃ, ᑮᓇᐅᔭᑦ ᐃᓚᒋᐊᕈᑏᑦ 2022-23 ᐊᑭᑐᔪᖅᑐᕈᑎᒃᓴᐃᑦ 

$163,418,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 2 ᐅᑯᓇᓂ ᖃᑯᖅᑕᓂ ᐃᔾᔪᔪᓂ. ᐱᕕᖃᖅᑎᑲᐃᓐᓇᕐᓚᔅᓯ. 

ᒪᓕᒐᒃᓴᖅ 2, ᑮᓇᐅᔭᑦ ᐃᓚᒋᐊᕈᑏᑦ ᓈᓴᐅᑎᓕᒃ 1, 2022-23 ᓈᓴᐅᑎᖏᑦᑎᒍᑦ ᓈᓴᐅᑎᓕᒃ 1 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓄᑦ ᒪᒃᐱᖅᑐᒐᖅ 2 ᐅᐃᒍᖓ ᑮᓇᐅᔭᖅ ᐃᓚᒋᐊᕈᑏᑦ ᒫᑦᓯ 31, 2023-ᒧᑦ 

ᐃᓱᓕᓪᓗᒍ. ᑲᑎᓕᒫᕐᓗᒋᑦ ᑮᓇᐅᔭᑦ ᐃᓚᒋᐊᕈᑏᑦ $163,418,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᕕᒋᓗᒍ ᒪᓕᒐᒃᓴᖅ 2 ᓈᓴᐅᑎᓕᒃ 4 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐊᖏᖅᐱᓯᐅᒃ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᒪᓕᒐᒃᓴᖅ 2? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 2 ᐱᖓᔪᐊᓄᑦ ᐅᖃᓕᒫᖅᑕᐅᔪᓐᓇᖅᓯᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒪᑐᓯᔾᔪᑏᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ. ᐊᒻᒪᓗ ᖁᔭᓐᓇᒦᒃ ᐃᓘᓐᓇᓯ ᑖᒃᑯᓂᖓ 

ᐊᖏᕋᑦᓯ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑲᐃᓐᓇᕐᓗᓯ ᐃᒃᓯᕙᐅᑕᖅ ᐊᓯᔾᔨᕐᓂᐊᕐᒪᑦ.  

ᒪᓕᒐᒃᓴᖅ 03 - ᐱᖁᑏᑦ ᐊᑭᓕᒃᓴᐃᓪᓗ ᖁᔭᓈᖅᑕᐅᓂᖏᓐᓄᑦ ᒪᓕᒐᖅ, 2020-2021 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (Hᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᓂᖅ ᐱᒋᐊᒃᑲᓐᓂᕐᓗᒍ. ᒥᓂᔅᑕ ᑯᓱᒐᖅ ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒃᑯᐊ ᑖᒃᑯᐊᓴᐃᓐᓇᐅᒻᒪᑕ ᑭᓇᒃᑰᒻᒪᖔᑦ ᓇᓗᓇᐃᓐᖏᒃᑲᓗᐊᕐᓗᒋᑦ 

ᒪᑐᐃᖅᓯᔾᔪᑏᑦ ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᓃᑉᐳᖓ ᐅᖃᐅᓯᖃᕈᒪᓪᓗᖓ ᒪᓕᒐᒃᓴᖅ 

3-ᒥ - ᖁᔭᓈᖅᑕᐅᔪᑦ ᐱᖁᑎᓄᑦ ᐊᒻᒪ ᐊᑭᓕᒃᓴᓄᑦ ᒪᓕᒐᖅ, 2020-21-ᒥᑦ.  

 

ᑖᓐᓇ ᒪᓕᒐᒃᓴᖅ ᐊᔾᔨᖃᖅᐳᖅ ᒪᓕᒐᒃᓴᖅ 4-ᒥ - ᖁᔭᓈᖅᑕᐅᔪᑦ ᐱᖁᑎᓄᑦ ᐊᒻᒪ ᐊᑭᓕᒃᓴᓄᑦ ᒪᓕᒐᖅ, 2020-

21, ᓂᕈᐊᖅᑕᐅᓚᐅᓐᖏᖦᖢᑎᒃ ᒪᓕᒐᓕᕐᕕᖕᒥᑦ ᒫᑦᓯ 2022-ᒥ.  

ᒪᓕᒐᒃᓴᖅ 4 ᐅᓂᒃᑲᐅᓯᐅᑎᓪᓗᒍᑦ, ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓘᑎᒋᔭᖏᑦ ᖃᖓᐅᑎᓪᓗᒍᑦ 

ᓴᖅᑭᑕᐅᓂᕆᔭᖓᓄᑦ ᒪᓕᒐᒃᓴᐅᑉ ᐊᐱᕆᔾᔪᑕᐅᓚᐅᖅᖢᓂᑦ ᒪᓕᒐᓕᐅᖅᑎᓂᒃ ᐊᖏᕈᑕᐅᓇᓱᐊᖁᔭᐅᓪᓗᓂ 

ᑮᓇᐅᔭᓕᕆᓂᕐᒧᑦ ᐋᖅᑭᒋᐊᖅᑕᐅᔪᑦ ᐊᓯᔾᔨᖅᑕᐅᓯᒫᓂᒃᑐᓄᑦ.  

 

ᑮᓇᐅᔭᑦ ᐋᖅᑭᒋᐊᖅᑕᐅᓯᒪᔪᑦ ᑕᑯᒃᓴᐅᔪᑦ ᑕᕝᕙᓂ - ᐊᒻᒪᓗ ᐃᓕᒃᓯᓐᓂᒃ ᑐᒃᓯᕋᖅᐳᖓ 

ᐱᔪᓐᓇᐅᑎᑖᖅᑎᑕᐅᖁᓪᓗᒍ - ᑖᓐᓇ ᐊᑐᓚᐅᖅᑐᖅ ᐱᖓᓲᔪᖅᑐᒋᓕᖅᑕᖓᓐᓂᒃ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ 

ᓂᕈᐊᖅᑕᐅᓯᒪᔪᑦ ᐊᒻᒪᓗ ᑖᒃᑯᐊ  

ᐃᓚᓕᐅᔾᔭᐅᒌᖅᓯᒪᓕᖅᖢᑎᒃ 2020-21 ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖑᓯᒪᔪᓄᑦ. ᑖᓐᓇ ᐱᓪᓗᒍ 2021 

ᓂᕈᐊᕐᓇᐅᓂᖓ, ᒪᓕᒐᒃᓴᐅᔪᓂᒃ ᑭᖑᕙᕆᐊᖅᑎᑦᑎᒍᑕᐅᓯᒪᔪᖅ ᒪᓕᒐᓕᐅᕐᕕᒻᒥᒃ ᑲᒪᒋᔭᐅᒐᔭᕋᓗᐊᖅᑎᓪᓗᒋᑦ 

ᐊᑦᑑᕝᕙᐅᑎᓪᓗᒍ. ᓂᕆᐅᑦᑎᐊᖅᐳᖓ, ᑖᒃᑯᓂᖓ ᓴᖅᑭᑎᑦᑎᓛᕐᓂᓐᓂᒃ ᖁᔭᓈᖅᑕᐅᔪᓄᑦ ᒪᓕᒐᒃᓴᕐᒥᒃ ᑕᕝᕙᓂ 

ᐅᑭᐅᔅᓵᕐᒥᒃ ᑲᑎᒪᓂᕐᒥᒃ.  

 

ᖃᖓᐅᑎᓪᓗᒍ ᓴᖅᑭᑕᐅᓂᕆᔭᖓ ᐊᑲᐅᓐᖏᒃᑲᓗᐊᖅᑎᓪᓗᓂ, ᑕᒪᒃᑯᐊ ᐋᖅᑭᒋᐊᖅᑕᐅᔪᑦ ᓈᒪᔫᕗᑦ 

ᐋᖅᑭᒋᐊᖅᑕᐅᔭᕆᐊᖃᖅᖢᑎᒡᓗ ᓄᓇᕗᑦ ᒐᕙᒪᖓᑦᑕ ᑎᑎᖅᑲᖁᑎᖏᑦ ᒪᓕᖁᓪᓗᒋᑦ ᑲᓇᑕᒥ ᑮᓇᐅᔭᓕᕆᓂᕐᒧᑦ 

ᐊᑐᕈᓯᖏᓐᓂᒃ. ᑕᒪᒃᑯᓂᖓ ᐋᖅᑭᒋᐊᖅᓯᓂᖅ ᓴᖅᑭᑎᑦᑎᔪᓐᓇᓚᐅᖅᐳᖅ ᒐᕙᒪᒥ ᑕᒻᒪᖅᑕᖅᓯᒪᓐᖏᑦᑐᒥᑦ 

ᐅᒃᑯᐃᖓᔪᒥᒡᓗ ᑮᓇᐅᔭᓕᕆᓂᕐᒧᑦ ᐅᓂᒃᑳᒥᒃ ᑭᒃᑯᑐᐃᓐᓇᕐᓄᑦ. 

 

ᐃᓗᓕᖏᓐᓂᒃ ᐅᖃᐅᓯᖃᒃᑲᓐᓂᕈᒪᕗᖓ, ᓇᓗᓇᐃᔭᕈᒪᓪᓗᒋᑦ ᐱᔾᔪᑎᖏᑦ ᑕᒪᒃᑯᐊ ᑮᓇᐅᔭᓕᕆᓂᕐᒧᑦ 

ᐋᖅᑭᒋᐊᖅᑕᐅᔪᓄᑦ.  

 

ᐱᓕᕆᕝᕕᕗᑦ, ᓯᕗᒃᑲᑕᖅᑕᐅᓪᓗᑎᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑎᒍᑦ, ᑖᒃᑯᐊ ᐱᑦᑎᐊᖅᓯᒪᖁᓪᓗᒋᑦ 

ᑮᓇᐅᔭᓕᕆᓂᕐᒧᑦ ᓇᓗᓇᐃᔭᐅᑎᓂᑦ ᑕᒻᒪᖅᓯᒪᖏᑦᑐᓂᒃ ᖃᔅᓯᑐᕐᓂᖓ ᓇᓗᓇᐃᔭᖅᑕᐅᓗᑎᒃ ᐱᖁᑎᑦᑎᓐᓂᑦ, 

ᐊᓯᔾᔨᓂᖅᑕᖃᖃᑦᑕᕐᓂᐊᖅᑐᖅ.  

ᐊᒥᓱᐊᖅᑎ, ᐊᑭᖏᑦ ᑲᑕᒃᐸᓪᓕᐊᖃᑦᑕᖅᑐᑦ ᐊᑐᖃᑦᑕᓕᖅᑎᓪᓗᑎᒍ. ᐊᕐᕌᒍᑕᒫᖅ ᐱᖁᑏᑦ 

ᐱᑐᖃᕈᖅᐸᓪᓕᐊᖏᓐᓇᖅᑐᑦ ᐊᑐᖅᑕᐅᔪᓐᓇᕐᓂᕆᔭᖓᑕ, ᑕᐃᒪᐃᓐᓂᖓᓄᑦ ᐊᑭᖓ ᐊᑭᑭᓪᓕᒋᐊᖃᑦᑕᖅᑐᖅ. 

 

ᐊᕐᕌᒍᑕᒫᖅ ᐅᓂᒃᑳᓕᐅᖃᑦᑕᖅᑐᖅ ᓱᒃᑲᐃᑦᑐᒥᒃ ᑭᓯᐊᓂ ᓈᒻᒪᒃᑐᒥᒃ ᐅᓄᕈᓐᓃᖅᐸᓪᓕᐊᕗᖅ ᐱᖁᑎᓄᑦ ᐊᑭᖏᓐᓂᒃ 

- ᓲᕐᓗ ᓯᓚᒧᓪᓗᓐᓃᑦ ᐊᑐᖅᑕᐅᖃᑦᑕᕐᓂᖓᓄᓘᓐᓃᑦ ᐃᒡᓗᕐᔪᐊᒥᒃ - ᖃᓄᐃᓕᖓᓂᖏᑦ ᐊᑭᖏᑦ ᑕᕝᕘᖓ 

ᑭᒃᑯᑐᐃᓐᓇᕐᓄᑦ ᑮᓇᐅᔭᖁᑎᖃᕐᕕᖕᒥᒃ.  

 

ᐊᒻᒪᓗ ᖃᐅᔨᔭᐅᒃᑲᓐᓂᖁᓪᓗᒍ ᒪᓕᒐᓕᐅᖅᑎᓄᑦ ᐊᖏᓂᖅᓴᒃ ᐊᒻᒪᓗ ᓱᒃᑲᓕᓗᐊᖅᑐᒥᒃ ᖃᑦᑏᓐᓇᕈᓗᐊᑲᓪᓚᑦᑐᑦ, 

ᐊᑭᖓ ᑲᑕᑳᓪᓚᓗᐊᖅᑎᓪᓗᒍ ᐊᒻᒪᓗ ᓂᕆᐅᓇᖏᑦᑐᒃᑯᑦ.  

ᑖᒃᑯᐊ ᐱᓪᓗᒋᑦ, ᑮᓇᐅᔭᓕᕆᓂᕐᒧᑦ ᒪᓕᒐᖁᑎᒋᔭᕗᑦ ᐱᔭᕆᐊᖃᖅᐳᖅ ᓇᒃᓯᐅᔾᔨᔭᕆᐊᖃᕐᓂᕐᒥᑦ ᒪᓕᒐᓕᐅᕐᕕᖕᒧᑦ 

ᐃᓚᒋᔭᐅᓪᓗᓂ ᓇᓗᓇᐃᔭᖅᓯᒪᑦᑎᐊᖅᑐᒥᒃ ᖁᔭᓈᖅᑕᐅᔪᓂᒃ ᒪᓕᒐᕐᒥᒃ.  

 

ᐆᒥᖓ, ᐃᓚᖓ 24 ᐊᒻᒪ 82 ᑖᒃᑯᓇᓂ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᒪᓕᒐᖅ ᐱᖁᔨᖕᒪᑦ ᒪᓕᒐᖅ ᖁᔭᓈᖅᑕᐅᔪᒧᑦ 

ᖃᖓᑐᐃᓐᓇᒃᑯᑦ ᐱᖁᑎᐅᔪᖅ ᐊᑭᖓ ᖃᔅᓰᓐᓇᕈᕆᐊᖅᐸᑦ $20,000ᒥᒃ ᐅᕝᕙᓘᓐᓃᑦ ᖃᔅᓰᓐᓇᐅᓂᖅᓴᒧᑦ. 

ᑕᒪᒃᑯᐊ ᐱᓕᕆᐊᖑᔪᑦ ᐃᓚᒋᔭᐅᖏᓐᓇᓕᒫᖅᑐᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᓂᕆᕙᑦᑕᖏᓐᓂᒃ. 

ᓂᕆᐅᒃᐳᖓ ᐊᕐᕌᒍᑕᒫᖅ ᐅᓂᒃᑳᖃᑦᑕᕐᓂᐊᕋᒃᑭᑦ ᐊᑐᓂ ᑮᓇᐅᔭᑦ ᐊᕐᕌᒍᖓᓐᓂᒃ.  

 

ᒪᓕᒐᓕᐅᖅᑎᐅᓪᓗᑕ ᑕᒪᒃᑯᓂᖓ ᑮᓇᐅᔭᓕᕆᓂᕐᒧᑦ ᐱᓕᕆᐊᖑᖃᑦᑕᖅᑐᓂᑦ ᐃᓚᒋᔭᐅᖃᑦᑕᖏᑦᑐᒍᑦ 

ᐋᖅᑭᒋᐊᖅᓯᓂᖃᖅᑎᓪᓗᒋᑦ ᑖᒃᑯᐊ ᓇᒻᒥᓂᖅ, ᐊᒻᒪᓗ ᐃᓚᐅᔭᐊᑐᖏᑦᑐᑕᓗ. ᓄᓇᕗᑦ ᒐᕙᒪᒃᑯᑦ ᒪᓕᖃᑦᑕᖅᑐᑦ 

ᒪᓕᒃᑕᐅᔭᕆᐊᓖᑦ ᓈᒻᒪᒋᔭᐅᔪᑦ ᐅᒃᐱᕆᔭᐅᓪᓗᑎᒃ ᐋᖅᑭᒃᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ, ᐊᒻᒪᓗ ᐱᓕᕆᕝᕕᒋᔭᕗᑦ 

ᑕᒪᒃᑯᓂᖓ ᐊᐅᓚᑦᑎᖃᑦᑕᖅᑐᑦ ᐱᖁᑏᑦ-ᖃᓄᐃᓕᖓᓕᕐᓂᖏᓐᓂᒃ ᓈᓴᖅᑕᐅᑎᓪᓗᒋᑦ ᑕᑯᔅᓴᐅᓇᑎᒃ 

ᐱᓕᕆᕝᕕᖏᓐᓂᒃ ᐃᖅᑲᓇᐃᔭᖅᑎᓪᓗᒋᑦ. ᑮᓇᐅᔭᓕᕆᓂᕆᕙᑦᑕᕗᑦ ᐊᒻᒪᓗ ᐃᓱᒪᓕᐅᕈᕐᓂᕆᖃᑦᑕᖅᑕᕗᑦ 

ᑐᓐᖓᕕᖃᖃᑦᑕᖅᑐᖅ ᐊᕐᕌᒍᑕᒫᖅ ᖃᐅᔨᓴᖅᑕᐅᓂᖃᖅᑎᓪᓗᒋᑦ.  

 

ᑕᐃᒪᐃᒃᑲᓗᐊᖅᑎᓪᓗᒍᓕ, ᒪᓕᒐᓕᐅᖅᑏᑦ ᖃᐅᔨᒪᔭᕆᐊᖃᖅᑐᒍᑦ ᐊᒻᒪᓗ ᐱᕕᔅᓴᖃᕆᐊᖃᖅᑐᒍᑦ 

ᐅᖃᖃᑎᒌᒍᑎᖃᕐᕕᒋᓗᒋᑦ ᑕᒪᒃᑯᐊ ᓱᑲᓗᐊᖅᑐᒥᒃ ᐊᒻᒪᓗ ᓂᕆᐅᓇᖏᑦᑐᒥᒃ ᑮᓇᐅᔭᓕᕆᓂᕐᒧᑦ 

ᐋᖅᑭᒋᐊᖅᑕᐅᓯᒪᔪᑦ ᐱᓪᓗᒋᑦ.  

 

ᑕᕝᕘᖓ ᒪᓕᒐᒃᓴᒥᒃ ᕿᓂᖅᐳᒍᑦ ᐱᔪᓐᓇᐅᑎᖃᖅᑎᐅᔪᒥᒃ ᒥᒃᖠᑎᑕᐅᓗᑎᒃ ᑮᓇᐅᔭᓕᕆᓂᕐᒧᑦ ᐊᑭᖓᓂᒃ ᒐᕙᒪᒃᑯᑦ 

ᐱᖁᑎᖏᓐᓂᒃ ᖃᓂᒋᔮᓃᑦᑐᑦ $843,000.  

 

 ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᖃᑦᑏᓐᓇᕈᕆᐊᖅᓯᒪᔪᑦ ᐱᖁᑎᖏᑕ ᐊᑭᖏᓐᓂᒃ ᐃᓪᓗᖁᑎᖏᓐᓂᒃ 

ᖃᓂᒋᔮᓃᑦᑐᓂᒃ $323,000. ᑖᒃᑯᐊ ᑲᑎᓪᓗᒋᑦ ᖁᔭᓈᖅᑕᐅᔪᑦ ᐃᓪᓗᐃᑦ ᐊᕐᕕᓂᓕᒃ ᐱᖓᓱᓂᒃ 8 ᐃᓪᓗᐃᑦ 

ᓱᕋᑦᑕᐅᓯᒪᔪᑦ ᐃᑭᑦᑐᑎᒃ ᐊᒻᒪᓗ ᐅᖁᕐᒧᑦ (ᐃᒻᒪᖄ $300,000) ᐊᒻᒪᓗ ᖁᔭᓈᖅᑕᐅᔪᑦ ᓄᓇᓕᓐᓂᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ ᓱᕋᑦᑕᐅᔪᑦ ᐃᑭᑦᑐᓂᒃ ᐃᖃᓗᒃᑑᑦᑎᐊᕐᒥᒃ (ᐃᒻᒪᖄ $20,000) 

 

 ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᖁᔭᓈᖅᓯᔪᑦ ᑮᓇᐅᔭᓂᒃ $114,000 ᐊᑭᓕᔅᓴᕆᔭᐅᔪᓂᒃ ᑖᒃᑯᐊ 

ᐱᑕᖃᕈᓐᓃᖅᑐᓄᑦ ᑭᕙᓪᓕᕐᒥ ᐅᔭᖃᓐᓂᐊᖅᑏᑦ ᑲᑐᔾᔨᖃᑎᒌᖓᑕ; ᐊᒻᒪᓗ 

 

 ᓄᓇᕗᑦ ᒐᕙᒪᒃᑯᑦ ᖃᑦᑏᓐᓇᕈᕆᐊᖅᑎᑦᑎᓯᒪᔪᑦ ᐱᖁᑎᖏᓐᓂᒃ ᐅᖅᓱᐊᓗᔅᓴᓂᒃ ᑖᒃᑯᓂᖓ 

ᐅᖅᓱᐊᓗᔅᓴᖁᑎᒋᔭᖏᓐᓂᒃ ᐅᖓᑖᓃᑦᑐᓂᒃ $400,000.  

 

ᑖᓐᓇ ᒪᓕᒐᒃᓴᖅ ᓵᑦᑎᓐᓃᑦᑐᖅ ᑕᑯᔅᓴᐅᑎᑦᑎᔪᖅ ᑮᓇᐅᔭᓂᒃ ᖃᑦᑎᓪᓚᑦᑖᖑᓂᖏᓐᓂᒃ ᐊᑐᓂᒃ 

ᐋᖅᑭᒋᐊᖅᑕᐅᓯᒪᔪᓄᑦ.  

 

ᑕᒪᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᑎᑎᕋᖅᑕᐅᓯᒫᓂᓕᕋᓗᐊᖅᑎᓪᓗᒋᑦ, ᓱᓕ ᐱᒻᒪᕆᐅᕗᖅ ᒪᓕᒐᓕᐅᖅᑏᑦ 

ᕿᒥᕐᕈᔪᓐᓇᕐᓂᖓᓂᒃ, ᐊᐱᖅᓱᕈᓐᓇᕐᓂᖓᓂᒃ, ᓇᓗᓇᐃᔭᕈᓐᓇᕐᓂᖓᓂᓪᓗ ᖁᔭᓈᖅᑕᐅᔪᓂᒃ. 

 

ᑲᑎᒪᑎᑦᑎᔩᑦ ᑲᑎᒪᔩᓪᓗ, ᑕᒪᔾᔭ ᐅᖃᐅᓯᒃᓴᒃᑲ. ᐊᓕᐊᓇᐃᒍᓱᖕᓂᐊᖅᐳᖓ, ᑕᔅᓱᒥᖓ ᒪᓕᒐᒃᓴᒥᒃ 

ᐊᐱᖅᑯᑎᒃᓴᖃᕐᓂᐊᕋᔅᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᕈᑎᒃᓴᖃᖅᐲᑦ? ᑲᔪᓯᒋᑦ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᐅᖃᑕᐅᑉᓗᖓ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ, 

ᓇᐃᑐᒥᒃ ᐱᒋᐊᕈᑎᒥᒃ ᐃᓕᑉᓯᓄᑦ ᑲᒪᒋᔪᖃᓕᖅᑎᓗᓯ ᒪᓕᒐᒃᓴᖅ 3, ᖁᔭᓈᖅᓯᓂᕐᒧᑦ ᐱᖁᑎᓂᒃ ᐊᒻᒪ 

ᐊᑭᓕᒃᓴᑐᖃᕐᓂᒃ ᒪᓕᒐᖅ, 2020-21. 

ᑲᑎᒪᔨᕋᓛᑦ ᑐᑭᓯᐊᕗᑦ ᑐᑭᖓᓂᒃ ᒪᓕᒐᒃᓴᐅᑉ, ᑕᒪᓐᓇ ᒥᓂᔅᑕᐅᑉ ᒪᑐᐃᕈᑎᖓᓄᑦ ᐅᓂᒃᑳᖃᐅᔭᖓᓂᒃ.  

 

ᑲᑎᒪᔨᐅᖃᑎᒃᑲ ᐃᖃᐅᒪᓂᐊᑐᓯ ᑕᒃᓱᒪ ᒪᓕᒐᒃᓴᐅᑉ ᐊᔨᐸᓗᐊ ᓴᕿᑕᐅᔪᒻᒪᑦ ᓯᕗᓪᓕᒥᒃ ᑲᑎᒪᕐᔪᐊᑎᓪᓗᓯ, ᑭᓯᐊᓂ 

ᑲᔪᓯᑎᑕᐅᓚᐅᓐᖏᒻᒪᑦ. ᑕᑯᐊ ᑲᑎᒪᔨᕋᓛᑦ ᖃᓄᐃᒃᓴᖏᑦᑑᒐᓗᐊᑦ ᑎᑎᕋᓯᒪᔪᓂᒃ ᖁᔭᓇᑕᐅᓇᓱᒃᑐᓂᒃ ᑖᑉᓱᒪ 

ᒪᓕᒐᓴᐅᑉ ᐃᓗᐊᓂ, ᑖᓐᓇ ᒪᓕᒐᒃᓴᖅ ᐅᖃᐅᓯᖃᕐᒪᑦ ᐱᒻᒪᕆᐅᓂᖏᓐᓂᒃ ᑖᒃᑯᐊ ᐃᓗᐊᓃᑦᑐᐃᑦ 

ᑎᑎᕋᖅᓯᒪᓂᐅᔪᑦ ᒪᓕᑉᐸᑕ ᑭᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ ᒪᓕᓪᓗᑎᓪᓗ ᐊᖏᖅᑕᐅᓂᖏᑦ ᑕᒪᒃᑯᐊ 

ᒪᓕᒐᒃᓴᐃᑦ ᒪᓕᒐᓕᐅᕐᕕᖕᒥ.  

 

ᑲᑎᒪᔨᕋᓛᑦ ᓂᕆᐅᑦᑐᑦ ᑎᑎᕋᖃᑦᑕᐅᑎᔪᖃᕆᐊᖃᓛᕐᒪᑦ ᒥᓂᔅᑕᐅᔪᒥᒃ ᐊᒻᒪᓗ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓂᒃ ᐱᔭᕇᖅᓯᒪᓕᖅᐸᑕ ᐅᐱᕐᖔᒃᑯᑦ ᐃᒃᓯᕙᓂᕆᔭᖓᑦ ᑐᕌᖅᑕᒐᖃᕐᓗᑎᒃ 

ᓴᓐᖏᓕᖅᑎᑦᑎᒋᐊᕐᓂᕐᒥᒃ ᑕᒪᑐᒪ ᐱᕙᓪᓕᐊᔭᐅᓂᕆᔭᖓᓂᒃ. 

 

ᑕᒡᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ, ᐅᖃᐅᓯᒃᓴᐃᓪᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᑐᓐᖓᓱᒋᔅᓯ. ᒪᑐᐃᖅᓯᔾᔪᑎᓂ ᒪᒃᐱᖅᑐᒐᖅ 3ᒥ ᐱᖓᔪᖓᑦ 

ᐊᒡᒍᖅᑐᖅᓯᒪᔪᖅ ᒥᓂᔅᑕ ᐅᖃᖅᑲᐅᖕᒪᑦ $300,000 ᒪᑯᓄᖓ ᐃᑭᓯᒪᔪᓄᑦ ᐅᖁᖕᓄᓪᓗ ᐃᒡᓗᑦ 

ᐃᓚᓐᖓᖅᑕᐅᓂᐊᕐᒪᑦ. ᒪᑯᐊ ᐅᖁᐃᑦ, ᐅᖁᖅᓯᒪᔪᑦ? $106,000ᑐᖅᑐᒃᓴᐅᔪᑦ ᑭᓯᐊᓂ ᓇᓗᓇᐃᖅᓯᕕᐅᔪᒪᔪᖓ. 

ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᐊᑦᑎᐊᕈᐊᐃᑦ. ᐅᑕᖅᑭᒐᓛᑲᐃᓐᓇᕆᔅᓯ. 

ᖁᔭᓐᓇᒦᒃ ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᑕᐃᑲᓂ 2021 ᐅᖁᐃᔭᐃᑎᓪᓗᒋᑦ ᐅᖁᐃᔭᐃᖃᑦᑕᓚᐅᖅᑐᐃᑦ 29ᓂᒃ 

ᐃᓪᓗᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᓄᓇᕗᒻᒥ. ᑕᐃᒃᑯᐊ ᐊᑭᒥᓂᖏᑦ ᐊᑭᑭᓪᓕᒋᐊᖅᑕᐅᒋᐊᖃᕐᒥᒻᒪᑕ. 

ᑲᑎᓐᖓᐅᖅᑐᖅ ᐊᒻᒪ ᐃᓄᑐᐊᒃᑯᕕᒃ ᐅᖁᒻᒧᑦ ᓴᕋᑦᑕᐅᓪᓗᐊᑲᓪᓚᓯᒪᓚᐅᕐᖓᑕ ᐊᒻᒪ 

ᐊᑭᑭᓪᓕᒋᐊᖅᑕᐅᔭᕆᐊᖃᒻᒪᕆᓕᖅᑐᑎᒃ ᐊᑭᖏᑦ $20,000ᖑᓗᐊᖅᑐᒥᒃ ᐊᑭᑭᓪᓕᒋᐊᖅᑕᒥᓃᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖃᕐᕕᐅᕙ? ᑕᑯᓐᖏᓐᓇᒪ. ᒪᓕᒐᔅᓴᖅ 3ᒨᕈᔅᓯ ᑕᕝᕙᓂ 

ᒪᓕᒐᒃᑯᕕᔅᓯᓐᓂ. ᒪᓕᒐᔅᓴᒃᑯᕕᔅᓯᓐᓂ. ᖁᔭᓐᓇᒦᒃ. ᓈᓴᐅᑎᖏᑎᒍᑦ ᕿᒥᕐᕈᐊᓕᕐᓚᕗᑦ. ᓈᓴᐅᑎᓕᒃ 1 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ ᐊᖏᖅᑭᓯᐅᒃ? ᒪᒥᐊᓇᖅ. 1ᖓᓅᑲᐃᓐᓇᕆᔅᓯ ᐅᐃᒍᖓᓄᑦ ᒪᑉᐱᒐᖓᓂ 

2ᖓᓃᑦᑐᒧᑦ. ᓄᓇᕗᑦ ᓯᓚᑦᑐᓴᕐᕕᒃ ᑭᕙᓪᓕᕐᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᐱᓕᒻᒪᔅᓴᐃᔩᑦ, $113,982.03. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. 2ᒨᕆᔅᓯ ᒪᒃᐱᒐᖓᓂ 2ᖓᓂ. ᐱᔭᖅᑕᐅᔪᐃᑦ ᐱᖁᑏᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᐅᖅᓱᐊᓗᒃ ᑎᔾᔪᖅᑐᒥᓂᖅ $406,203.42. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

56 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖓᔪᐊᑦ, ᐱᖓᔪᐊᓅᕆᔅᓯ ᒪᑉᐱᒐᖓᓂ 2ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑕᐅᓯᖅ 

ᐃᓪᓗᖁᑎ $20,402ᒥᒃ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 4. ᓅᓪᓗᓯ ᓈᓴᐅᑎᓕᒻᒧᑦ 4 ᒪᑉᐱᒐᖓᓂ 2ᖓᓂ. 

ᓇᓗᓇᐃᕐᓗᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 3 ᐃᓗᐃᑦᑑᓗᒎ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᓐᓂ ᒪᓕᒐᒃᓴᖅ 3 ᑲᑎᒪᔾᔪᑎᑦᑎᓐᓂ ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ 

ᐱᖓᔪᖓᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᒪᑐᓯᒍᑎᔅᓴᖃᖅᑭᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᕉᓘᔪᓯ ᐃᔅᓯᕙᐅᑕᖅ, ᒪᓕᒐᓕᐅᖅᑎᐅᖃᑎᒃᑲᓗ. 

ᖃᐅᔨᒪᑏᓐᓇᕋᓱᓐᓂᐊᕆᕙᔅᓯ ᖃᓄᐃᓕᕙᓪᓕᐊᓂᕆᔭᖓᓂᒃ ᐅᑭᐊᔅᓵᖅ ᑲᑎᒪᕐᔪᐊᕐᓂᕆᓛᖅᑕᑎᓐᓄᑦ 

ᐲᔭᐃᒃᑲᓐᓂᕆᐊᖃᕈᑦᑕ ᐊᑭᑭᓪᓕᒋᐊᕆᒃᑲᓐᓂᕆᐊᖃᕈᑦᑕᓗ ᖃᐅᔨᒃᑲᓛᖅᑲᔅᓯ. ᑲᔪᓯᓗᑕᓗ. 

 

ᐃᒃᓯᕙᐅᑕᖅ ᒪᓕᒐᓕᐅᖅᑏᓪᓗ, ᖁᔭᓐᓇᒦᒃ ᐱᕕᖃᖅᑎᑕᐅᒐᑦᑕ ᐅᕙᓃᒃᑲᔅᓯ. (ᑐᓵᔨᒃᑰᖏᑦᑐᖅ) ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᐊᒻᒪ ᒪᓕᑦᑎᐊᕐᓂᐊᕋᑦᑕ ᓈᓴᐅᑎᓕᒃ 3, ᐊᐱᕆᓐᓂᓐᖏᓐᓇᒪ 

ᓈᓴᐅᑎᓕᒃ 3, ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐱᔭᕇᓪᓚᕆᑕᐃᓐᓇᖅᑯᖅ ᒪᓕᒐᔅᓴᖅ 3.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ. ᐃᖅᓱᖅᑎ, ᐅᖃᕆᐊᖅᑐᖅᓯᒪᔪᑦ ᐊᓂᑎᑲᐃᓐᓇᓚᐅᕐᒥᒃᑭᑦ.  

 

ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ ᐱᔾᔪᑎᖃᖅᑐᑦ ᑲᓇᑕᓕᒫᒥ ᐅᓪᓗᖓ ᓱᓕᓂᕐᒥᒃ 

ᐋᖅᑭᒃᓯᓇᓱᓐᓂᕐᒥᓪᓗ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ, ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᕆᕙᒃᑲ. ᒥᓂᔅᑕ ᓯᒪᐃᓚᒃ, ᐱᓕᕆᔨᖃᖅᑭᑦ ᐃᕝᕕᑦ 

ᓴᓂᐊᓃᖁᔭᕐᓂᒃ?  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᐄᖑᔪᖓ ᐃᔅᓯᕙᐅᑕᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑲᑦ ᐱᓕᕆᔨᖏᑦ ᒥᓂᔅᑕᐅᑉ ᓴᓂᐊᓃᒍᓐᓇᖁᓪᓗᒋᑦ.  

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ. ᐊᒻᒪ ᑲᑎᒪᔾᔪᑎᓄᑦ ᑎᑎᕋᖅᑕᐅᒍᓐᓇᓂᐊᕐᖓᑕ ᑭᒃᑰᒻᒪᖔᑕ 

ᐱᓕᕆᔨᑎᑦ ᓇᓗᓇᐃᑲᐃᓐᓇᒃᑭᑦ ᐊᒻᒪ ᒪᑐᐃᖅᓯᒍᑎᓅᕈᓐᓇᖅᑐᑎᑦ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᕙᓃᑦᑐᖅ ᒥᓂᔅᑕᐅᑉ ᑐᖏᓕᖓ ᓯᑏᕙᓐ 

ᒪᓐᓴᓪ.  

 

ᐅᓪᓗᒃᑯᑦ, ᐅᕙᓃᑉᐳᖓ ᒪᓕᒐᔅᓴᖅ 5, ᐅᖃᐅᓯᕆᔭᖅᑐᖅᑐᒍ ᒪᓕᒐᖅ ᐊᓯᔾᔩᒍᑎᐅᓂᐊᖅᑐᖅ ᒪᓕᒐᕐᓂᒃ 

ᐃᓕᓴᕆᒍᑎᐅᔪᓂᒃ ᑲᓇᑕᐅᑉ ᐅᓪᓗᖓᓂ ᓱᓕᔪᓄᑦ ᐊᒻᒪ ᑭᓪᓕᓯᓂᐊᕐᓂᕐᒧᑦ ᐋᖅᑮᖃᑎᒌᓐᓂᕐᒧᑦ. ᒪᓕᒐᔅᓴᖅ 5 

ᐋᖅᑭᒋᐊᕆᔾᔪᑕᐅᒐᓱᑦᑐᖅ ᑲᓇᑕᒥ ᓱᓕᔪᓄᑦ ᐋᖅᑮᖃᑎᒌᓐᓂᒧᓪᓗ ᐃᓕᓴᖅᓯᓪᓗᓂ ᐅᓪᓗᕐᒥᒃ ᓯᑎᐱᕆ 30 

ᕿᑲᕐᓇᐅᖃᑦᑕᖏᒻᒪᑦ ᓄᓇᕗᒻᒥ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᕗᑦ ᒪᓕᒐᒃᓴᒥᒃ 5, ᐊᓯᔾᔩᒍᑎᐅᓂᐊᖅᑐᖅ ᒪᓕᒐᕐᓂᒃ ᐃᓕᓴᕆᒍᑎᐅᔪᓂᒃ 

ᑲᓇᑕᐅᑉ ᐅᓪᓗᖓᓂ ᓱᓕᔪᓄᑦ ᐊᒻᒪ ᑭᓪᓕᓯᓂᐊᕐᓂᕐᒧᑦ ᐋᖅᑮᖃᑎᒌᓐᓂᕐᒧᑦ ᕿᑲᕐᓇᐅᔪᓐᓇᖅᓯᓗᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓂᒃ ᐊᓯᖏᓐᓂᒡᓗ ᓄᓇᑦᑎᓐᓂ ᒪᓕᖃᑦᑕᖅᑐᓄᑦ ᑎᒥᐅᔪᓄᑦ. ᒪᓕᒐᓕᕆᓂᕐᒧᑦ ᒪᓕᒐᕐᒥᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕᓗ ᒪᓕᒐᖓᓂᒃ ᐊᒃᑐᖅᓯᔪᖅ. 

 

ᑖᓐᓇ ᑲᓇᑕᒥ ᐅᓪᓗᕆᔭᐅᓂᐊᖅᑐᖅ ᐃᓕᓴᖅᓯᔾᔪᑎᐅᓗᓂ ᑕᐃᒃᑯᓇᓐᖔᖅᓯᒪᔪᖅ ᓱᓕᔪᓂᒃ ᑭᓪᓕᓯᓂᐊᖅᑎᐅᔪᓂᒃ 

ᐃᓕᓴᖅᓯᓪᓗᑎᒃ ᓄᓇᖃᖅᑳᖅᑐᒥᓃᑦ ᐊᑐᖅᑕᒥᓂᖏᓐᓂᒃ ᐋᖅᑭᔅᓯᒐᓱᑦᑐᑦ ᐃᓕᓴᕆᔭᐅᓯᒪᔪᒥᒃ ᑲᓇᑕᓕᒫᒥ 

ᕿᑲᕐᓇᐅᓂᐊᖅᑐᒥᒃ ᐅᐱᒍᓱᒍᑎᐅᓗᑎᒃ ᐃᓅᖏᓐᓇᕈᓐᓇᕈᓘᔭᖅᑐᒥᓂᕐᓂᒃ ᐊᒻᒪᑦᑕᐅᖅ ᐃᓕᓴᕆᔭᐅᖁᓪᓗᒋᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᑦ ᐃᓚᒋᔭᐅᓪᓚᕆᒻᒪᓪᓗ ᑕᒪᓐᓇ ᐋᖅᑮᖃᑎᒌᒐᓱᐊᕐᓂᕐᒧᑦ. 

 

ᒐᕙᒪᑐᖃᒃᑯᑦ ᓴᖅᑭᖅᓯᓚᐅᖅᓯᒪᒻᒪᑕ ᐅᓪᓗᕆᔭᐅᓂᐊᖅᑐᒥᒃ ᕿᑲᕐᓇᐅᓂᐊᕐᓗᓂ ᑲᓇᐅᑉ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᓕᒫᖏᓐᓄᑦ. ᑕᐃᒪ ᐃᓛᒃᑰᖅᑎᑕᐅᖃᑦᑕᕐᓂᒥᓂᖏᓐᓂᒃ ᐊᖅᓵᖅᑕᐅᔾᔪᑎᒋᖃᑦᑕᖅᑕᒥᓂᖏᓐᓂᒃ 

ᖁᑐᕐᖓᖏᓐᓂᒃ ᐊᓈᓇᒃᑯᖏᓐᓂᒃ ᐊᒻᒪ ᐱᑦᑎᐊᖅᑕᐅᕙᓐᓂᕋᑎᒃ ᐃᓕᖅᑯᓯᒥᒃ ᔭᒐᐃᓪᓗᑎᒃ, ᐅᖃᐅᓯᕐᒥᓂᒡᓗ 

ᔭᒐᐃᓪᓗᑎᒃ. 

 

ᑕᐃᒫᒃ ᐃᓕᓴᖅᓯᓪᓗᑎᒃ ᓯᑎᐱᕆ 30ᒥ ᕿᑲᕐᓇᓪᓚᕆᕈᖅᑎᑕᐅᓪᓗᓂ ᓄᓇᕗᒻᒥᐅᑕᐃᑦ 

ᐃᓕᓴᖅᓯᖃᑦᑕᕈᓐᓇᓂᐊᖅᑐᐃᑦ ᐃᖅᑲᐅᒪᒋᔭᖃᕈᓐᓇᓂᐊᖅᑐᐃᑦ ᐊᓯᐅᓯᒪᔪᓂᒃ ᐃᓕᓐᓂᐊᕆᐊᖅᑐᒥᓂᐅᔪᓂᒃ 

ᐊᒻᒪᓗᑦᑕᐅᖅ ᓯᕗᓂᑦᓴᒧᑦ ᐋᖅᑭᑦᑎᕆᑦᑎᐊᓂᖅᓴᐅᒐᓱᓪᓗᑎᒃ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕙᑦ? ᐱᒋᐊᑐᐃᓐᓇᕆᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᓇᐃᑦᑑᒐᓗᐊᓂᒃ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᒐᒪ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᒋᑦ ᒪᓕᒐᒃᓴᖅ 

5-ᒥᒃ, ᒪᓕᒐᐅᔪᖅ ᐋᖅᑭᒋᐊᕆᔾᔪᑎᐅᔪᖅ ᑲᓇᑕᒥ ᐅᓪᓗᖓᓂᒃ ᓱᓕᔪᓂᒃ ᑭᓪᓕᓯᓂᐊᕐᓂᕐᒧᑦ ᓴᐃᒻᒪᖃᑎᒌᓐᓂᒧᓪᓗ.  

 

ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᔾᔪᑎᖓᓂᑦ ᒪᓕᒐᒃᓴᐅᑉ, ᒥᓂᔅᑕᐅᑉ ᐅᓂᒃᑳᕆᖅᑲᐅᔭᖏᓐᓂᑦ ᒪᑐᐃᖅᓯᔾᔪᑎᖏᓐᓂᑦ.  

 

ᑲᑎᒪᔨᕋᓛᑦ ᐃᓕᑕᖅᓯᔪᑦ ᐱᒻᒪᕆᐅᓂᖓᓂᒃ ᐅᐱᒍᓱᓐᓂᐅᑉ ᐃᓕᓐᓂᐊᕆᐊᖅᑎᑕᐅᕙᑦᑐᒥᓂᕐᓂᒃ 

ᐊᐅᓪᓚᖅᑎᑕᐅᓪᓗᑎᒃ ᐃᓅᖏᓐᓇᕈᓘᔭᖅᑐᓂᒃ ᓱᓕ, ᑕᐃᒃᑯᓂᖓᓗ ᓱᕈᓯᕐᓂᒃ ᐊᖏᕐᕋᖐᓐᓇᖅᑐᒥᓂᕐᓂᒃ, 

ᓄᓇᓕᖏᓐᓂᓪᓗ ᓱᓕ ᐊᑦᑐᖅᑕᐅᓯᒪᔪᓄᑦ ᐅᓪᓗᒥᒧᑦ ᑕᐃᒃᑯᓄᖓ ᐃᓕᓴᕕᒥᓂᕐᓄᑦ. ᑖᓐᓇ ᑲᓇᑕᓕᒫᒥ ᐅᓪᓗᖅ 

ᐃᓕᑕᕆᔭᐅᓯᒪᔪᖅ ᐅᕙᑦᑎᓐᓂᒃ ᑭᖑᒧᑦ ᑕᑯᒋᐊᕈᓐᓇᑎᑦᑎᒻᒪᑦ ᐃᓱᒪᖃᓕᖅᑎᑦᑎᓗᓂᓗ ᑭᓲᒻᒪᖔᖅ ᒪᒥᓴᕐᓂᖅ 

ᐊᒻᒪᓗ ᓴᐃᒻᒪᖃᑎᒌᓐᓂᖅ ᐅᕙᑦᑎᓐᓄᓕᒫᖅ.  

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᓕᑦᑕᖃᖅᑲ? ᒪᓕᒐᔅᓴᒨᕆᔅᓯ, ᒪᓕᒐᔅᓴᖅ 5. ᐃᔾᔪᔪᔅᓯᓐᓂ. ᒪᓕᒐᐅᔪᖅ 

ᐋᖅᑭᒋᐊᕆᔾᔪᑎᐅᔪᖅ ᑲᓇᑕᒥ ᐅᓪᓗᖓᓂᒃ ᓱᓕᔪᓂᒃ ᑭᓪᓕᓯᓂᐊᕐᓂᕐᒧᑦ ᓴᐃᒻᒪᖃᑎᒌᓐᓂᒧᓪᓗ ᒪᓕᒐᖅ 

ᐋᖅᑭᒋᐊᕆᔾᔪᑎᐅᔪᖅ ᒪᓕᒐᕐᓂᒃ. ᐊᐱᖅᑯᑎᔅᓴᖃᖅᑭᑦ? ᒥᔅᑕ ᓴᕕᑲᑖᖅ? 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑕᖅᑲᒃᑯᐊ ᖃᐅᔨᒪᓂᐊᕐᖓᑕ ᐅᕙᓃᑦᑐᐃᓪᓗ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᖅ ᓯᑎᕙ 30, ᓱᒻᒪᑦ ᐃᓛ58 ᓯᑎᕙ 30ᒥᒃ ᓂᕆᐊᕐᓂᕐᒪᖔᑕ ᐅᓪᓗᖃᕐᓂᐊᕐᓗᑎᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᑐᓕᖁᔭᓕᐊᒥᓂᖅ ᑖᒃᑯᓄᖓ 

ᑲᒥᓯᓇᐅᔪᔪᓄᑦ ᓱᓕᔪᓂᒃ ᑭᒡᓕᓯᓂᐊᖅᑎᒃᑯᑦ ᑲᑎᒪᔨᖏᓐᓂᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᖃᕐᕕᐅᒃᑲᓐᓂᖅᑲ? ᒪᓕᒐᔅᓴᖅ 5ᒨᕆᔅᓯ ᐃᓕᔅᓯ ᒪᓕᒐᒃᑯᕕᖓᓂ ᐃᔾᔪᔪᓂ. 

ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ ᒪᓕᒐᕐᓂᑦ ᐱᔾᔪᑎᖃᖅᑐᓂ ᑲᓇᑕᐅᑉ ᐅᓪᓗᖓᓂ ᓱᓕᔪᓄᑦ ᐊᒻᒪ ᐋᖅᑮᖃᑎᒌᓐᓂᕐᒧᑦ 

ᓈᓴᐅᑎᓕᒃ 1 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᑲᑦ ᒪᓕᒐᔅᓴᖅ 5ᒥ ᐃᓘᓇᖓᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᔅᓴᖅ 5 ᑲᑎᒪᔾᔪᑎᔅᓵᓅᕈᓐᓇᖅᓯᕙ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ, ᒪᑐᓯᔾᔪᑎᒃᓴᓂᒃ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᔨᕋᓛᑦ. ᐅᓪᓗᒥ 

ᒪᒥᓴᓂᕐᒧᑦ ᐃᑲᔪᕐᓂᖃᕐᓂᐊᑐᔅᓴᐅᕗᖅ ᑖᓐᓇ ᐅᓪᓗᖓ ᐃᓕᓴᕆᔭᐅᒻᒪᑦ ᑲᔪᓯᑎᑕᐅᓪᓗᓂ ᐃᓅᓯᖅ, ᐃᓄᖁᑎᕗᓪᓗ 

ᓯᕗᒧᐊᕆᐊᑦᑎᐊᕈᓇᕐᓂᐊᓕᖅᐳᑦ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 6-ᒧᑦ ᑲᔪᓯᒋᐊᕐᓗᑕ. ᒥᓂᔅᑕ ᒪᑐᐃᖅᓯᒍᑎᓂᒃ 

ᐅᖃᐅᓯᔅᓴᖃᖅᑭᑦ?  

 

 

 



ᓇᒡᒐᔾᔭᐅ, ᔫᓂ 13, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᐄᖑᔪᖓ. ᒪᒥᐊᓇᖅ. ᖁᔭᓐᓇᒦᒃ. ᑕᕝᕙᓃᑉᐳᖓ ᒪᓕᒐᒃᓴᖅ 6-ᒥᑦ, 

ᒪᓕᒐᐅᔪᒥᒃ ᐋᖅᑭᕆᐊᖅᓯᔾᔪᑎᐅᔪᒥᒃ ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᕐᒥᒃ ᐅᖃᐅᓯᕆᔭᖅᑐᖅᑐᒍ ᒪᓕᒐᐅᔪᖅ.  

 

ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᐅᔪᖅ ᒪᓕᒐᓕᕆᔨᒃᑯᑦ ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᕐᒥᒃ ᐊᓯᔾᔩᒐᓱᒻᒪᑕ ᒪᓕᒐᒃᓴᖅ 

6-ᒥᑦ, ᒪᓕᒐᐅᔪᒥᒃ ᐋᖅᑭᕆᐊᖅᓯᔾᔪᑎᐅᔪᒥᒃ ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᕐᒥᒃ ᐊᓯᔾᔩᒍᒪᒻᒪᑕ ᑲᓇᑕᒥ 

ᑕᐅᖅᓯᕋᕐᓂᕐᒧᑦ ᐊᖏᕈᒻᒥᒃ. ᐱᔾᔪᑎᖃᖅᑐᓂ ᐅᓇ ᐋᖅᑭᒋᐊᕆᔾᔪᑎ ᒥᑭᔪᕈᓘᒐᓗᐊᖅ ᑭᓯᐊᓂ ᑕᐃᒪᐃᒋᐊᖃᕐᖓᑦ 

ᓄᓇᕗᑦ ᒪᓕᑦᑎᐊᕈᓐᓇᖅᓯᓂᐊᖅᑲᑦ ᒪᓕᒐᒃᓴᖅ 6-ᒥᑦ, ᒪᓕᒐᐅᔪᒥᒃ ᐋᖅᑭᕆᐊᖅᓯᔾᔪᑎᐅᔪᒥᒃ ᐃᖅᑲᖅᑐᐃᔨᓕᕆᓂᕐᒧᑦ 

ᒪᓕᒐᕐᒥᒃ ᐃᓱᒪᖅᓱᕐᓗᑎᒃ ᑕᐅᖅᓯᕋᐅᑎᖃᕈᓐᓇᕐᓂᖏᓐᓂᒃ ᐊᓯᖏᓐᓂᒃ. ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᓐᓂ 

ᒪᓕᔅᓴᕆᐊᖃᑦᑕᕈᓐᓇᕐᓂᐊᓕᕐᖓᑕ.  

 

ᐊᑎᓕᐅᖅᑕᐅᒃᐸᑦ ᒪᓕᒐᒃᓴᖅ 6-ᒥᑦ, ᒪᓕᒐᐅᔪᒥᒃ ᐋᖅᑭᕆᐊᖅᓯᔾᔪᑎᐅᔪᒥᒃ ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᕐᒥᒃ 

ᐃᓱᒪᖅᓱᕈᓐᓇᕐᓂᕐᒧᑦ ᐋᖅᑭᑦᑕᐅᔪᓂᒃ, ᐊᑲᕆᖃᑦᑕᐅᑎᒍᓐᓃᖅᑐᖃᕐᓂᖅᑲᑦ ᑲᒪᖃᑕᐅᒍᓐᓇᕐᓗᑎᒃ. ᑖᓐᓇ 

ᐊᖏᖃᑎᒌᒍᑎ 2017-ᒥ ᓴᖅᑭᖅᑕᐅᓚᐅᖅᓯᒪᒻᒪᑦ ᓄᓇᕗᑦ ᒐᕙᒪᖓ ᐊᑐᓕᖅᑎᑦᑎᒍᒪᓂᐊᕐᓗᑎᒃ 

ᐊᖏᓚᐅᖅᓯᒪᒻᒪᑕ ᓈᒻᒪᓴᖃᑦᑕᐅᑎᒍᓐᓃᖅᑐᖃᕐᓂᖅᑲᑦ ᒪᓕᑦᑕᐅᓛᖅᑐᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨᕋᓛᑦ ᐃᔅᓯᕙᐅᑕᖓᑦ ᒪᑐᐃᖅᓯᒍᑎᔅᓴᖃᕆᕚ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᔅᓯᕙᐅᑖᖅ, ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, ᓇᐃᑦᑑᒐᓗᐊᓂᒃ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᒪᒐᒪ ᒪᓕᒐᓕᐅᖅᑏᑦ ᑲᑎᒪᑐᐃᓐᓇᓂᕐᒥᒃ ᐃᓱᒪᒃᓴᖅᓯᐅᕈᑎᖃᕐᓂᖓᑦ ᒪᓕᒐᒃᓴᖅ 6-ᒥᑦ, ᒪᓕᒐᐅᔪᒥᒃ 

ᐋᖅᑭᕆᐊᖅᓯᔾᔪᑎᐅᔪᒥᒃ ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᕐᒥᒃ ᐱᒋᐊᓕᖅᑎᓪᓗᒍ.  

 

ᑲᑎᒪᔨᕋᓛᑦ ᑐᑭᓯᔪᑦ ᒪᓕᒐᒃᓴᐅᑉ ᐱᔾᔪᑎᖓᓂᒃ, ᒥᓂᔅᑕᐅᑉ ᐅᓂᒃᑳᕆᖅᑲᐅᒻᒪᒍ ᒪᑐᐃᖅᓯᔾᔪᑎᖏᓐᓂᑦ ᐅᖃᖅᑐᓂ. 

 

ᑲᑎᒪᔨᕋᓛᑦ ᐃᓕᑕᖅᓯᔪᑦ ᐱᒻᒪᕆᐅᓂᖓᓂᑦ ᑲᓇᑕᐅᑉ ᐃᓱᒪᖅᓱᓂᒃᑯᑦ ᑕᐅᖅᓯᕋᕈᓐᓇᓂᕐᒧᑦ ᐊᖏᖃᑎᒋᒍᑎᖓᓂᒃ 

ᐊᒻᒪᓗ ᓈᒻᒪᒋᖃᑦᑕᐅᑎᓐᖏᑦᑐᓂᒃ ᐋᖅᑮᖃᑎᒌᑦᑎᑦᑎᓂᕐᒧᑦ ᐱᓕᕆᐊᖃᕈᑎᖏᓐᓂᒃ. ᑲᑎᒪᔨᕋᓛᑦ ᑕᑯᒻᒪᑕ ᐅᓪᓗᒥ 

ᑲᑎᒪᔨᑕᖃᓐᖏᒻᒪᑦ ᑭᒡᒐᖅᑐᐃᔨᐅᔪᒥᒃ ᓄᓇᕗᒻᒥ ᑕᐃᑲᓂ ᑲᓇᑕᐅᑉ ᐃᓱᒪᖅᓱᓂᒃᑯᑦ ᑕᐅᖅᓯᕋᕈᓐᓇᓂᕐᒧᑦ 

ᐊᖏᖃᑎᒋᒍᑎᖓᓄᑦ ᑲᑎᒪᔨᖏᓐᓂᒃ ᐊᒻᒪᓗ ᐅᕐᓂᓗᒃᓴᕆᐊᖅᑐᓂᒃ ᐊᔪᐃᓐᓇᕆᐊᖅᑐᓂᒃ ᓈᓚᑦᑎᖏᓐᓂᒃ. 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᒃ ᓇᓂᓯᖁᔭᐅᓪᓗᑎᒃ ᑕᒪᑐᒧᖓ ᐊᔪᓐᖏᑦᑐᓂᒃ 

ᓄᓇᕗᒻᒥᐅᑕᕐᓂᒃ ᑲᑎᒪᔨᐅᖃᑕᐅᒐᔭᖅᑐᓂᒃ ᑲᑎᒪᔨᐅᕕᒃᓴᕐᓂ ᐃᓐᓄᑦᑕᐅᓯᒪᓐᖏᑦᑐᓂᒃ.  

 

ᑲᑎᒪᔨᕋᓛᑦ ᓂᕆᐅᒋᔭᖃᕐᓂᐊᖅᐳᑦ ᐱᕙᓪᓕᐊᓂᖓᓂᒃ ᓇᓗᓇᐃᖅᑐᐃᕕᐅᖃᑦᑕᓛᖅᑐᒋᓪᓗᑎᒃ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑕ ᐱᓕᕆᐊᖑᔪᑦ ᐊᑖᓂ ᑲᓇᑕᐅᑉ ᐃᓱᒪᖅᓱᓂᒃᑯᑦ ᑕᐅᖅᓯᕋᕈᓐᓇᓂᕐᒧᑦ ᐊᖏᖃᑎᒋᒍᑎᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᔅᓴᓕᑦᑕᖃᖅᑳᓐ ᒪᓕᒐᔅᓴᐅᑉ ᒥᔅᓵᓄᑦ? ᑲᑎᒪᔨᕋᓛᓂᒃ 

ᓂᓪᓕᐊᔾᔪᑕᐅᒌᓚᐅᕐᖓᑦ. ᒪᓕᒐᔅᓴ 6-ᒨᕆᔅᓯ ᐃᓕᔅᓯ ᒪᓕᒐᒃᑯᕕᖓᓂ ᑖᓐᓇ ᒪᓕᒐᐅᔪᒥᒃ ᐋᖅᑭᕆᐊᖅᓯᔾᔪᑎᐅᔪᒥᒃ 

ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᕐᒥᒃ ᓈᓴᐅᑎᓕᒃ 1 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒪᓕᒐᔅᓴᖅ 6 ᐃᓘᓐᓇᖓ ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᒪᓕᒐᔅᓴ 6 ᑲᑎᒪᔾᔪᑎᓅᕈᓐᓇᖅᓯᕚ ᐱᖓᔪᐊᓐᓂᒃ 

ᐅᖃᓕᒫᖅᑕᐅᒍᓐᓇᕐᓂᐊᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᓯᔾᔪᑎᔅᓴᖃᖅᑮᑦ ᓇᐃᑦᑐᓂᒃ? 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔩᑦ. ᑲᔪᓯᑎᒃᑲᔅᓯᐅᒃ 

ᑖᓐᓇ ᑕᐃᒪ ᓄᓇᕗᑦ ᒐᕙᒪᖓᑦ ᒪᓕᑦᑎᐊᕈᓐᓇᕐᓂᐊᓕᖅᑯᖅ ᑲᓇᑕᐅᑉ ᑕᐅᔅᓯᕋᓂᕐᒧᑦ ᐊᖏᖃᑎᒌᒍᑎᒻᒪᕆᖓᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᖃᕆᐊᖅᑐᖅᓯᒪᔪᖅ ᐊᓐᓂᑎᓚᐅᕐᒥᒃᑭᑦ. ᖁᔭᓐᓇᒦᒃ.  

 

ᒪᓕᒐᒃᓴᖅ 07 - ᐅᖃᐅᓯᖅ ᐃᓕᓐᓂᐊᕈᑕᐅᑲᐃᓐᓇᖅᑐᒧᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᓂᔅᑕ ᑯᕌᔅ ᑕᒡᕙᓃᖃᑎᖃᕈᒪᕕᑦ ᐃᖅᑲᓇᐃᔭᖅᑎᓐᓂᒃ?  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ ᓈᒻᒪᒃᓴᖅᐱᓯ ᒥᓂᔅᑕ ᐃᖅᑲᓇᐃᔭᖅᑎᖏᑦ ᑕᕝᕙᓃᖃᑕᐅᑉᐸᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

  

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. ᖁᔭᓐᓇᒦᒃ. ᒥᓂᔅᑕ ᑯᕌᔅ. ᑭᓇᒃᑰᕕᓯ ᐊᒻᒪ ᒪᑐᐃᕈᑎᑎᑦ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓴᐅᒥᓐᓄᑦ ᑐᒡᓕᕋ, ᕋᐸᑲ ᕼᐊᐃᓐᓄᑦ, 

ᑕᓕᖅᐱᓐᓄᑦ ᐃᖅᑲᖅᑐᐃᔪᓕᕆᓂᕐᒧᑦ ᑖᒪᔅ ᐃᐅᐳᐃ. ᖁᐊᓇ ᐃᒃᓯᕙᐅᑕᖅ.  

 

ᐅᓪᓗᒃᑯᑦ ᑲᑎᒪᔩᓪᓗ ᐅᓪᓗᒥ ᓵᓐᖓᓗᒋᑦ. ᒪᓕᒐᕐᔪᐊᒃᓴᖅ 7 ᐊᑕᑲᐃᓐᓇᓂᐊᖅᑐᖅ ᐅᖃᐅᓯᕐᒧᑦ 

ᐃᓕᓐᓂᐊᑎᑦᑎᒍᑎᐅᔪᒧᑦ ᒪᓕᒐᖅ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 25 ᖄᖏᖅᑕᐅᓚᐅᖅᑎᓪᓗᒍ, 2020 ᐃᓕᓐᓂᐊᖅᑐᓕᕆᔩᑦ ᒪᓕᒐᖅ. ᑕᐃᑲᓂ 

ᐅᓪᓗᖅᓯᐅᑎᒃᑯᑦ ᒪᓕᑦᑕᐅᔪᑦ ᑕᐃᑲᓂ ᑖᒃᑯᐊ ᐋᖅᑭᒃᓯᕙᓪᓕᐊᓂᖅ ᐃᓄᑦᑎᑐᑦ ᐃᓕᓐᓂᐊᑎᑦᓯᔾᔪᑕᐅᓂᐊᖅᑐᒥᑦ. 

ᐃᒃᓯᕙᐅᑕᖅ, ᑲᑎᒪᔩᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᕙᓪᓕᐊᔪᐃᑦ ᑖᓐᓇ ᐱᒻᒪᕆᐅᔪᖅ ᐅᓪᓗᖅᓯᐅᑎᐅᑉ ᐅᓪᓗᖏᑦ.  

 

ᐊᑕᐅᓯᖅ ᐅᓪᓗᖅᓯᐅᑦ ᓈᒻᒪᓈᕈᓐᓇᖏᑦᑐᖅ ᒪᑉᐱᖅᑐᒐᖅ 24 ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓂᕈᐊᕆᐊᖃᕐᒪᑕ ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑑᑉ ᐋᖅᑭᒃᓯᒪᓂᖓ ᔪᓚᐃ 21, ᔪᓚᐃ 1, 2022 ᐱᔾᔪᑎᒋᓪᓗᒍ.  

 

ᓄᕙᖕᓇᕐᔪᐊᖅ ᐱᔾᔪᑕᐅᓚᐅᖅᖢᓂ ᐊᔪᓕᖅᓯᒪᑎᓪᓗᑕᓗ ᐃᓕᓐᓂᐊᖅᑐᓕᕆᔨᐅᓪᓗᑕ 

ᑲᒪᒋᑦᓯᐊᕈᓐᓇᖏᓐᓇᖅᓯᒪᒐᑦᑎᒍ ᒪᓕᒐᖓ ᐃᓕᓐᓂᐊᖅᑐᓕᕆᔨᐅᑉ. ᐊᒻᒪ ᖃᓄᖅ ᑖᒃᑯᐊ 

ᓂᕈᐊᖅᖠᖃᑦᑕᕐᓂᐊᖅᑐᐃᑦ ᑕᕝᕙ ᐊᑐᐃᓐᓇᐅᓐᖏᑦᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᓂᖁᐊᖅᖠᕈᓐᓇᖁᓪᓗᒋᑦ 

ᑲᒪᒋᔪᒪᔭᒥᓂᒃ ᒪᓕᒐᖅ ᑖᒃᑯᐊ ᐊᑐᐃᓐᓇᐅᕈᖅᑎᑦᓯᐊᖅᑐᐃᑦ ᕿᒥᕐᕈᓗᒍ ᑖᓐᓇ ᒪᓕᒐᖓᓂᒃ ᐊᒻᒪᓗ 

ᐱᓕᕆᖃᑎᖃᕐᓗᑎᒃ ᐅᖃᐅᓯᓕᕆᓂᕐᒧᑦ ᐋᖅᑭᒃᓯᒪᓂᐅᓂᐊᖅᑐᐃᑦ.  

 

ᒪᕐᕉᓐᓂᒃ ᐅᖃᐅᓯᖃᕐᓂᖅ ᐊᒻᒪ ᐃᓄᒃᑎᑐᑦ ᐃᓕᓐᓂᐊᑎᑦᓯᓂᖅ ᐱᒻᒪᕆᐅᒻᒪᑦ ᐃᓕᓐᓂᐊᑎᑦᑎᔾᔪᑎᑦᑕ ᐃᓗᐊᓂ. 

ᐅᖃᐅᓯᑎᒍᑦ ᐃᓕᓐᓂᐊᑎᑦᓯᓂᖅ ᐱᒻᒪᕆᐅᒻᒪᑦ ᑕᒪᓐᓇᓗ ᐃᑲᔪᕈᖅᖢᓂ ᐅᖃᐅᓯᕆᔭᐅᔪᓂᒃ ᐃᓕᖅᑯᓯᕆᐅᔪᓂᒡᓗ 

ᐊᒻᒪ ᐃᓄᐃᑦ ᐃᓕᖅᑯᓯᖓᓐᓄᑦ.  

ᑕᒡᕙ ᐱᔾᔪᑎᒋᓪᓗᒍ ᐃᓱᒪᓕᐅᕈᑎᖃᖅᑎᓪᓗᑕ ᐃᓕᓐᓂᐊᑎᑦᓯᔾᔪᑕᐅᓂᐊᖅᑐᐃᑦ ᐅᖃᐅᓰᑦ ᐱᓪᓗᒋᑦ ᓄᓇᓖᑦ 

ᐅᖃᖃᑎᒋᒃᑲᓐᓂᐊᖃᖅᑕᕗᑦ, ᑖᓐᓇ ᐅᑉᓗᖓ ᑭᖑᕙᕆᐊᖅᑎᓪᓗᒍ ᒪᓕᒐᖅ 7 ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐱᔪᓐᓇᑦᑎᑦᓯᓂᐊᖅᑐᐃᑦ ᓄᓇᓕᖕᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᖃᑎᒋᔭᕗᑦ ᖃᓄᖅ ᖃᓄᐃᓘᕈᒪᒻᒪᖔᑦᑕ 

ᓄᓇᓕᖏᓐᓂᒃ ᐃᓕᓐᓂᐊᖅᑎᖁᑎᒥᓂᓪᓗ.  

 

ᒪᓕᒐᖅ 7 ᑖᒃᑯᐊ ᐱᑎᑦᓯᔪᓐᓇᕐᓂᐊᕐᒥᔪᐃᑦ ᐃᓗᐊᓂ ᐅᖃᐅᓯᓕᕆᓂᕐᒧᑦ ᐱᔾᔪᑎᖃᖅᑐᐃᑦ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᓂᕈᐊᖃᑦᑕᕐᓂᐊᕐᒪᖔᑕ ᐅᖃᐅᓯᓕᕆᓂᕐᒧᑦ ᐋᖅᑭᒃᓯᒪᓂᕆᔭᖏᑦ. 

 

ᐃᒃᓯᕙᐅᑖᖅ, ᑲᑎᒪᔩᑦ ᒪᓕᒐᖅ 7 ᑭᖑᕙᖅᑎᑦᑎᔾᔮᖏᑦᑐᖅ ᓄᓇᕗᒻᒥ ᐃᓕᓐᓂᐊᑎᑦᑎᔾᔪᑕᐅᔪᐃᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓄᑦ ᐊᓯᔾᔩᔾᔮᖏᑦᑐᑦ ᒪᓕᒐᖅ 7 ᑖᒃᑯᐊ ᐅᖃᐅᓯᕆᔭᐅᔪᐃᑦ ᐃᓕᓐᓂᐊᑎᑦᑎᔾᔪᑏᑦ ᐃᓕᓐᓂᐊᖅᑎᓪᓗᒋᑦ 

ᑲᔪᓯᑎᓪᓗᒋᑦ ᒫᓐᓇ ᑲᔪᓯᔪᓐᓇᕐᓂᐊᖅᑐᐃᑦ. ᐊᒻᒪᓗ ᐃᒃᓯᕙᐅᑕᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖅᑐᐃᑦ 

ᐱᐊᓂᒐᓱᒡᓗᒍ ᐃᓕᓐᓂᐊᑎᑦᓯᔾᔪᑕᐅᓂᕐᒧᑦ ᐅᖃᐅᓯᓕᕆᔮ ᐱᖓᓱᑦ ᐊᕐᕌᒍᐃᑦ ᒪᓕᒐᐅᑉ 7 ᐃᓕᐊᓃᑦᑐᐃᑦ. 

 

ᐃᑉᐱᒍᓱᑦᑐᒍᑦ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᑖᒃᑯᐊ ᐃᓕᓐᓂᐊᑎᑦᑎᔾᔪᑕᐅᔪᐃᑦ ᒪᕐᕉᓐᓂᒃ ᐅᖃᐅᓯᕐᓂᑦ 

ᐊᑐᖅᑕᐅᓗᑎᒃ ᐱᔭᐅᔪᒪᔪᐃᑦ ᓄᓇᕗᒻᒥ ᐊᖏᔪᖅᑳᑦ ᐊᒻᒪ ᐊᓯᖏᓐᓄᑦ. ᒪᓕᒐᖅ ᑖᓐᓇ 7 

ᑕᐃᒪᐃᓐᓇᐃᓕᐅᕈᓐᓇᑎᑦᓯᓂᐊᖅᑐᖅ.  

 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕈᔅᓯ ᑭᐅᓇᓱᒍᓐᓇᖅᑐᒍᑦ ᒪᓕᒐ 7 ᐱᔾᔪᑎᒋᓪᓗᒍ. (ᑐᓵᔨᒃᑰᖏᑦᑐᖅ) 

ᖁᐊᓇ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖅ ᐅᖃᐅᓯᔅᓴᖃᖅᐸᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᒐᒪ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᖅ 7-ᒥᒃ, 

ᐊᑕᑲᐃᓐᓇᓂᐊᖅᑐᖅ ᐅᖃᐅᓯᕐᒧᑦ ᐃᓕᓐᓂᐊᑎᑦᑎᒍᑎᐅᔪᒧᑦ ᒪᓕᒐᖅ. 

 

ᐃᒃᓯᕙᐅᑖᑦ, ᑲᑎᒪᔨᕋᓛᑦ ᑐᑭᓯᓯᒪᒻᒪᑕ ᐊᒥᓱᑲᓪᓚᓐᓄᑦ ᐊᑦᑐᖅᑕᐅᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ  

ᐱᕙᓪᓕᐊᑎᑦᑎᓂᕆᒐᓱᐊᖅᑕᖏᓐᓂᒃ ᓴᖅᑭᖅᓯᒐᓱᑦᑐᑎᒃ ᐅᖃᐅᓯᕐᓂᒃ ᐊᑐᖅᑕᐅᖃᑦᑕᓂᐊᖅᑐᓂᒃ 

ᐃᓕᓐᓂᐊᑎᑦᑎᓂᕐᒧᑦ ᑐᕌᖅᑕᒐᖏᓐᓂᒃ ᑕᐃᒪᓐᖓᓂᒃ ᒪᓕᒐᒃᓴᖅ 25, ᒪᓕᒐᐅᔪᖅ ᐋᖅᑭᒋᐊᕆᔾᔪᑎᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᖓᓂᑦ ᒪᓕᒐᕐᒥᒃ. ᑕᐃᒫᓪᓕ, 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᒪᓕᒐᖅᑎᒍᑦ ᑖᓐᓇ ᒪᓕᒐᒃᓴᖅ ᓴᖅᑭᖅᑕᐅᔭᕆᐊᖃᕐᓂᖓᓂᒃ, ᒥᓂᔅᑕᐅᑉ ᑕᐃᒫᒃ 

ᐅᓂᒃᑳᕆᖅᑲᐅᒻᒪᒍ ᒪᑐᐃᖅᓯᔾᔪᑎᖏᓐᓂᒃ.  

 

ᑭᓯᐊᓂᓕ, ᑲᐅᔨᔭᐅᓯᒪᒻᒪᑕ ᐊᕐᕌᒍᓂᒃ ᖁᓕᓂᒃ ᐊᓂᒍᕋᑖᖅᑐᓂᒃ ᐊᖏᔪᑲᓪᓛᓗᒻᒥᒃ ᐱᓕᕆᐊᖑᓯᒪᒻᒪᑕ 

ᐃᓕᓐᓂᐊᑎᑦᑎᓂᕐᒧᑦ ᐅᖃᐅᓯᓕᕆᔪᑦ ᓴᖅᑭᖅᓯᒐᓱᐊᖅᑐᐃᓪᓗ ᓄᓇᕗᒻᒥ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ 

ᖁᕕᐊᒋᔭᖃᓐᖏᒻᒪᑕ ᒐᕙᒪᒃᑯᑦ ᑭᖑᕙᕆᐊᖅᓰᓇᕐᓂᖓᓂᒃ ᐊᑐᓕᖅᑎᑦᑎᓂᕐᒥᒃ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᑎᒃ 

ᐃᓕᓐᓂᐊᑎᑦᑎᓂᕐᒥᒃ ᓄᓇᕗᓕᒫᒥ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 7 ᑐᒃᓯᕋᕐᒪᑦ ᐱᔭᕆᐊᖃᖁᔨᓪᓗᓂ ᒥᓂᔅᑕᐅᔪᒥᒃ ᓴᖅᑭᖅᓯᖃᑦᑕᕆᐊᖃᕐᓗᓂ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐅᖃᐅᓯᖃᖅᑐᓂᒃ ᐱᕙᓪᓕᐊᑎᑕᐅᓂᖏᓐᓂᒃ ᐱᑕᖃᕆᐊᖃᖅᑐᑦ 

ᐃᓕᓐᓂᐊᑎᑦᑎᓗᓂ ᐅᖃᐅᓯᕐᓂᒃ ᐊᑐᖅᑕᐅᔭᕆᐊᓕᓐᓂᒃ ᐊᒻᒪᓗ ᐱᕙᓪᓕᐊᑎᑕᐅᓂᖏᓐᓂᒃ 

ᐊᑐᓕᖅᑎᑕᐅᓂᖏᓐᓂᓪᓗ ᐃᓕᓐᓂᐊᑎᑦᑎᒍᑎᒃᓴᑦ ᐃᓄᐃᑦ ᐅᖃᐅᓯᖏᑎᒍᑦ. ᒪᓕᒐᓕᐅᖅᑏᑦ 

ᖃᐅᔨᒪᓇᓱᐊᑦᑎᐊᓂᐊᖅᑐᑦ ᑕᒪᑐᒪ ᐱᕙᓪᓕᐊᑎᑕᐅᓂᖓᓂᑦ ᐊᒻᒪᓗ ᑲᔪᖏᖅᓴᐃᓪᓚᕆᑉᐳᑦ ᒥᓂᔅᑕᐅᔪᒥᒃ 

ᐃᖅᑲᓇᐃᔭᖅᑎᖏᓐᓂᓪᓗ ᐱᔭᕇᖅᓯᖁᔭᐅᓪᓗᑎᒃ ᐱᔭᕇᖅᑕᐅᒋᐊᓕᓐᓂᒃ ᑎᑭᓚᐅᖅᑎᓐᓇᒍ ᐃᓱᓕᕝᕕᒃᓴᕆᓕᖅᑕᖓ 

ᓄᑖᖅ ᔮᓐᓄᐊᓕ 31, 2025-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᐃᑦ ᐊᐱᖅᑯᑎᒃᓴᐃᑦ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᑲᔪᖅᑐᖅᑕᕋ ᒪᓕᒐᖅ. ᑕᒪᓐᓇ ᐱᒻᒪᕆᐅᔪᖅ ᒪᓕᒐᒥᓂᒃ ᒐᕙᒪᑦ 

ᓯᖁᒥᑦᑎᔭᕆᐊᖃᓐᖏᒻᒪᑦ ᖁᕕᐊᓱᓐᖏᒻᒥᔪᖓ ᑭᖑᕙᕆᐊᖅᑕᐅᓕᕐᒥᑎᓪᓗᒍ ᐃᓄᐃᑦ ᐅᖃᐅᓯᖓᑕ 

ᐃᓕᓐᓂᐊᑎᑦᑎᔾᔪᑎᒋᔮ.  

 

ᑕᒪᓐᓇ ᓂᕈᐊᖅᑕᐅᓇᓱᑦᑎᓪᓗᒍ ᒪᓕᒐᓕᐅᖅᑎᒧᑦ ᑕᒪᓐᓇ ᐃᓄᑦᑎᑐᑦ ᐊᔭᐅᖁᑎᒋᓂᐊᓚᐅᕋᒃᑯ ᐱᔾᔪᑎᒋᓗᒍ 

ᑖᒃᑯᐊ ᐃᓄᑦᑎᑐᑦ ᐅᖃᐅᓯᐅᒃᑲᓂᕐᓗᓂ ᑲᑎᒪᓂᑦᑎᓂᒃ ᐊᕐᕕᓂᓕᐅᓪᓗᑕ ᒪᓕᒐᓕᐅᖅᑎᐅᓪᓗᑕ ᓄᓇᕗᒻᒥ.  

 

ᑖᓐᓇ ᒪᓕᒐᖅ ᔮᓐᓄᐊᕆ 2025 ᑖᑦᓱᒪ ᐃᓕᓐᓂᐊᖅᑐᓕᕆᔨᐅᑉ ᒪᓕᒐᖓ ᐱᔾᔪᑎᒋᓗᒍ ᑕᒪᓐᓇ ᐃᓄᑦᑎᑐᑦ 

ᐅᖃᐅᓯᕆᔭᖏᓐᓂᒃ ᑭᖑᓪᓕᖅᐹᖅ ᐅᑭᐅᕆᔭᑦᑎᓐᒃᓂ ᒪᓕᒐᓕᐅᓕᕈᑉᑕ. ᓇᓗᓇᐃᖅᓯᔪᒪᔪᖓ ᖁᕕᐊᓱᓐᖏᑦᑐᖓ 

ᑕᒪᓐᓇ ᐊᑐᖅᑕᐅᑎᓪᓗᒍ.  

 

ᒥᓂᔅᑕ ᐊᔭᐅᖅᐸᕋ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑐᓕᕆᔨᒃᑯ ᑖᒃᑯᐊ ᐊᒃᓱᕈᕐᓗᑎᒃ ᐱᓂᐊᓂᒃᓯᕙᓪᓕᐊᓗᑎᒃ 

ᐃᓄᑦᑎᑐᑦ ᐱᖁᔭᐅᔪᑦ ᐃᓕᓐᓂᐊᑎᑦᑎᔾᔪᑕᐅᔪᖅ 2025-ᖑᓐᖏᓐᓂᖓᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑕᐅᓐᖏᒻᒪᑦ ᐅᖃᐅᓯᔅᓴᐃᑦ. ᖂᒃᑭᐊᖅ ᐅᖃᐅᓯᕆᔮᑦᑕᐅ ᒪᓕᒡᓗᒍ 

ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᕋᓛᑦ ᒪᓕᒐᑦ ᑲᑎᒪᔨᕋᓛᖏᑦ ᑕᒪᓐᓇ ᐱᒋᐊᖅᐸᓪᓕᐊᔪᒪᓐᖏᓇᑦᑕ ᓄᑖᖑᔪᒥᒃ.  

 

ᑲᔪᓯᔭᕆᐊᖃᕐᒪᑦ ᐊᕐᕌᒍᒃ ᐅᖓᑖᓄᑦ ᒪᓕᒐᖅ 25 ᖃᖏᖅᓯᒪᓕᕐᒪᑦ ᒫᓐᓇ ᓱᓕ ᓈᓚᓐᓂᖃᓐᖏᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᒪᓐᓇ ᑲᑎᒪᔩᑦ ᒪᓕᒐᓕᐅᕐᕕᖕᒥ ᐊᑲᐅᓐᖏᑦᑐᒧᑦ ᖄᖏᕐᓗᒍ ᑭᓯᐊᓕᐅᖃᑦᑕᕐᒥᖕᒪᑦ 

ᓈᒻᒪᒋᓐᖏᒃᑲᓗᐊᖅᖢᑎᒍ.  

 

ᐃᓚᒋᔭᐅᓚᐅᕋᒪ ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᖅ ᒪᓕᒐᖅ ᒪᕐᕉᒃ ᑲᑎᒪᔨᐅᓚᐅᖅᑎᓪᓗᑕ ᓄᓇᓕᖕᓄᓐᖓᐅᓪᓗᑕ 

ᐅᖃᐅᓰᑦ ᐃᓕᓐᓂᐊᖅᑎᑕᐅᓂᕆᔮ ᐃᓕᓐᓂᐊᕐᑯᓐᓂᒃ ᐱᒻᒪᕆᐅᓚᐅᖅᑐᖅ ᑲᑎᒪᔨᕋᓛᓄᓪᓗ ᑕᒪᓐᓇ 

ᐱᒻᒪᕆᐅᓂᖓᓂᒃ. ᑖᒃᑯᐊ ᓄᑖᒥᒃ ᐱᓕᕆᒃᑲᓐᓂᖅᑕᐃᓕᑕ ᐱᓕᕆᓯᒪᓪᓗᐊᖅᑐᒍᑦ ᒫᓐᓇᒧᑦ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓈᓚᓐᓂᐅᖃᑦᑕᖅᓯᒪᔪᓂᒃ ᓯᕗᓂᐊᓂ ᐱᓕᕆᐊᖑᔪᖅ ᒪᓕᒡᓗᒍ ᑖᒃᑯᐊ 

ᑭᖑᕙᖅᓯᒪᒐᑦᑕ ᑖᑦᓱᒪ ᐊᕐᕌᒎᑉ ᐅᖓᑖᓄᑦ ᑕᐃᒪᓐᓇ ᑲᔪᓯᓇᔭᓚᐅᕋᓗᐊᖅᑎᓪᓗᒍ ᐱᓕᕆᐊᖑᔭᕆᐊᖃᖅᑐᖅ ᑖᒃᑯᐊ 

ᒪᓕᒐᓕᐅᖅᑎᐅᖕᒪᑦ ᐅᖃᐅᓯᕆᓯᒪᔭᖏᑦ ᐊᔭᐅᕐᓗᒍ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓪᓗ ᑕᒪᒃᑯᐊ ᐱᒻᒪᕆᐅᓂᖏᑦ 

ᐅᖃᐅᓯᓕᕆᓂᖅ ᐃᓕᓐᓂᐊᑎᑦᓯᓂᕐᒧᑦ ᐱᐊᓂᒃᓵᓕᓂᖅᓴᐅᓗᒋᑦ.  

 

ᑭᒡᓕᖃᕆᐊᖃᓚᐅᖅᑐᖅ ᐱᖓᓱᑦ ᐊᕐᕌᒍᐃᑦ ᓯᓚᑖᓃᓪᓗᐊᖅᑐᖅ ᐱᓕᕆᐊᖑᔫᑉ. ᑖᓐᓇ 

ᓇᓗᓇᐃᖅᓯᒪᔪᒪᑐᐃᓐᓇᖅᑕᕋ ᐊᒻᒪᓗ ᑕᐃᒪᓐᓇᑦᑕᐅᖅ ᖁᕕᐊᒋᓐᖏᓐᓇᒃᑯ ᑭᓯᐊᓂ ᖃᐅᔨᒪᕗᖑᑦ ᑭᓯᐊᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᒥᓐᓂᒃ ᓯᖁᒥᑦᑎᔭᕆᐊᖃᓐᖏᒻᒪᑕ ᒪᓕᒐᖁᑎᖏᓐᓂᒃ. ᑕᕝᕗᖓᐅᑎᓕᖅᑲᕋ.  

 

ᐊᐱᖅᑯᑎᔅᓴᐃᑦ ᐅᖃᐅᓯᔅᓴᐃᓘᓐᓂᑦ? ᒪᓕᒐᒃᓴᖅ 7-ᒨᕐᓗᓯ ᒪᓕᒐᓕᕆᓂᕐᒧᑦ ᐸᐃᑉᐹᖃᕐᕕᓯᓐᓂ. 

ᐊᑕᑲᐃᓐᓇᓂᐊᖅᑐᖅ ᐅᖃᐅᓯᕐᒧᑦ ᐃᓕᓐᓂᐊᑎᑦᑎᒍᑎᐅᔪᒧᑦ ᒪᓕᒐᖅ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᒪᓕᒐᒃᓴᖅ 7 ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᒪᓕᒐᒃᓴᖅ 7 ᑲᑎᒪᔾᔪᑎᔅᓴᓄᑦ ᐃᓕᔭᐅᔪᓐᓇᖅᓯᕐᒪᑦ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᐃᑦᑐᓂ ᒪᑐᓯᔾᔪᑎᓂᑦ ᐅᖃᐅᓯᔅᓴᖃᖅᐱᑦ?  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᕋᓛᑦ. ᐅᖃᕈᒪᑐᐃᓐᓇᖅᑯᖓ, 

ᐃᓕᓴᖅᓯᔪᒍᑦ ᑖᓐᓇ ᐅᖓᕙᕆᐊᖅᑕᐅᒻᒪᑦ ᐋᖅᑭᑦᑕᐅᓯᒪᓚᐅᖅᑎᓪᓗᒍ ᖃᖓᒃᑰᖃᑦᑕᕐᓂᐊᕐᓂᖓ 

ᐊᓯᔾᔨᕆᐊᖅᑕᐅᕋᑖᓚᐅᖅᑎᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᖄᖏᖅᑎᑕᐅᓚᐅᖅᑎᓪᓗᒍ, 

ᖃᐅᔨᒪᑦᑎᐊᖅᐸᕗᓪᓗ ᐊᒻᒪᓗ ᖁᔭᓐᓇᒦᕈᒪᕙᕗᑦ ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᓚᐅᕐᒪᑕ ᐅᖓᕙᕆᐊᕐᓂᐅᔪᒥᒃ 

ᐊᒻᒪᓗ ᐊᓱᕉᑎᖃᒻᒪᕆᓂᐊᖅᑯᒍᑦ ᐅᓪᓗᖓ ᑎᑭᓚᐅᓐᖏᓐᓂᖓᓂᒃ ᐊᒻᒪᓗ ᓴᖅᑮᒍᒪᓂᐊᖅᑯᖓ 

ᑐᑭᓯᒋᐊᕈᑎᒃᑲᓐᓂᐅᔪᓂᒃ ᐱᕙᓪᓕᐊᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐊᓂᑎᓚᐅᕐᒥᒃᑭᑦ ᐊᒻᒪᓗ 

ᓇᖏᖅᓯᓂᐊᓕᖅᑯᖓ ᐅᓂᒃᑳᕐᓂᐊᓕᕋᒪ ᐅᖃᖅᑎᑦᑎᔨᒧᑦ ᐱᕙᓪᓕᐊᓯᒪᓂᑦᑎᓐᓂᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᔅᓴᑦ 2, 3, 5, 6, 

ᐊᒻᒪᓗ 7 ᐊᒻᒪᓗ ᐅᓂᒃᑳᕈᒪᕗᑦ ᒪᓕᒐᔅᓴᑦ 2, 3, 5, 6, ᐊᒻᒪᓗ 7 ᐱᔭᕇᕐᖓᑕ ᐊᒻᒪᓗ ᐱᖓᔪᐊᓐᓂᒃ 

ᐅᖃᓕᒫᖅᑕᐅᒍᓐᓇᖅᓯᕗᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅᑕ ᐸᐅᓗᓯ ᐊᕿᐊᕈᖅ.  

 

>>ᐃᒡᓚᖅᑐᑦ 

 

ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ.  

 

ᐃᓚᖓᑦ ᑲᑎᒪᔨ: ᐊᐱᖅᑯᑦ. 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒪᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᔨᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐃᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2022-2023 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᖅ, ᒪᓕᒐᒃᓴᖅ 2, 

ᐃᓚᒋᐊᕈᑎᑦ ᑮᓇᐅᔭᖅᑐᕈᑎᔅᓴᓄᑦ ᐊᑭᑐᔫᑎᓄᑦ ᒪᓕᒐᒃᓴᖅ 1, 2022-23 ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 2 ᐊᖏᖅᑕᐅᔪᓐᓇᖅᓯᕗᖅ.  

 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 03 - ᐱᖁᑏᑦ ᐊᑭᓕᒃᓴᐃᓪᓗ ᖁᔭᓈᖅᑕᐅᓂᖏᓐᓄᑦ ᒪᓕᒐᖅ, 2020-2021 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ ᐅᖃᖅᑎᑦᑎᔩ. ᐱᖁᔨᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᖅ, ᒪᓕᒐᒃᓴᖅ 3, ᐱᖁᑏᑦ ᐊᒻᒪᓗ ᐊᑮᑦᑐᐃᑦ ᐲᔭᖅᑕᐅᓂᖏᑦ 

ᒪᓕᒐᖅ, 2020-21 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 3 ᐊᖏᖅᑕᐅᔪᓐᓇᖅᓯᕗᖅ. 

 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ ᐱᔾᔪᑎᖃᖅᑐᑦ ᑲᓇᑕᓕᒫᒥ ᐅᓪᓗᖓ ᓱᓕᓂᕐᒥᒃ 

ᐋᖅᑭᒃᓯᓇᓱᓐᓂᕐᒥᓪᓗ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐸᓐᓂᖅᑑᒧᑦ, ᒪᓕᒐᒃᓴᖅ 5. ᒪᓕᒐᐅᔪᖅ ᐋᖅᑭᒋᐊᕆᔾᔪᑎᐅᔪᖅ ᑲᓇᑕᒥ ᐅᓪᓗᖓᓂᒃ ᓱᓕᔪᓂᒃ 

ᑭᓪᓕᓯᓂᐊᕐᓂᕐᒧᑦ ᓴᐃᒻᒪᖃᑎᒌᓐᓂᒧᓪᓗ ᐅᓪᓗᖏᑦ ᑭᒡᓕᓯᓂᐊᖅᑎᓄᑦ ᓇᓗᓇᐃᖅᑕᐅᓯᒪᔪᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 5, ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᕗᖅ.  

 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᓯᒪᐃᓚᒃ.  

ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 6. ᒪᓕᒐᐅᔪᒥᒃ ᐋᖅᑭᕆᐊᖅᓯᔾᔪᑎᐅᔪᒥᒃ ᐃᖅᑲᖅᑐᐃᔨᓕᕆᓂᕐᒧᑦ 

ᒪᓕᒐᕐᒥᒃ ᐋᖅᑭᒋᐊᕈᑎᐅᔪᖅ ᒪᓕᒐᓕᕆᓂᕐᒧᑦ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 6, ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ.  

 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᑯᕌᔅ.  

 

ᒪᓕᒐᒃᓴᖅ 07 - ᐅᖃᐅᓯᖅ ᐃᓕᓐᓂᐊᕈᑕᐅᑲᐃᓐᓇᖅᑐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐊᒡᒍᒧᑦ, ᒪᓕᒐᒃᓴᖅ 7, ᐊᑕᑲᐃᓐᓇᓂᐊᖅᑐᖅ ᐅᖃᐅᓯᕐᒧᑦ ᐃᓕᓐᓂᐊᑎᑦᑎᒍᑎᐅᔪᒧᑦ ᒪᓕᒐᖅ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 7, ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᕗᖅ.  

 

ᐊᓯᐊᓅᓚᐅᓐᖏᓂᓐᓂᒃ ᓄᖅᑲᖓᓚᐅᑲᓐᓂᐊᖅᐳᒍᑦ ᑲᒥᓯᓇᒥᒃ ᐅᑕᖅᑭᑲᐃᓐᓇᖅᑎᓪᓗᑕ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:33ᒥ ᐊᒻᒪᓗ ᐱᒋᐊᒃᑲᓐᓂᖅᑐᓂ 14:50ᒥ 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐄᕙ ᖃᒪᓂᖅ ᐋᕆᐊᒃ: ᒪᓕᒐᓕᐅᕐᕕᒻᒥ ᐃᖏᑦᑎᐊᕐᓗᓯ. ᐃᓛᖓᐃᑦ ᑐᐊᕕᕐᓇᐸᒻᒪᑦ ᑐᐊᕕᓚᐅᑲᑉᐳᖓ. 

ᖃᓄᐃᓐᖏᑦᑎᐊᖅᑐᖅ.  

ᓄᓇᕗᒻᒧᑦ ᑲᒥᓴᓇᐅᓪᓗᖓ, ᖁᕕᐊᓱᒃᑐᖓ ᐅᑯᐊ ᒪᓕᒐᒃᓴᑦ ᐱᖖᒍᖅᑎᑦᑐᓐᓇᕋᒃᑭᑦ: 

 ᒪᓕᒐᒃᓴᖅ 1, ᑮᓇᐅᔭᖅᑐᕈᑏᑦ (ᐊᐅᓚᔾᔪᑏᑦ ᒪᑭᒪᐅᑎᓪᓗ) ᒪᓕᒐᕐᔪᐊᖓᑦ, 2022-23; 

 

 ᒪᓕᒐᒃᓴᖅ 2, ᑮᓇᐅᔭᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑏᑦ) ᒪᓕᒐᕐᔪᐊᖓᑦ, ᓈᓴᐅᑎᓕᒃ 1, 2022-23; 

 

 ᒪᓕᒐᒃᓴᖅ 3, ᐱᖁᑏᑦ ᐊᑭᓕᒃᓴᑐᖃᐃᓪᓗ ᐲᖅᑕᐅᓂᖏᑦᑕ ᒪᓕᒐᕐᔪᐊᖓ, 2020-21; 

 

 ᒪᓕᒐᒃᓴᖅ 5, ᐱᖁᔭᕐᔪᐊᖅ ᐋᖅᑭᒋᐊᕈᑕᓂᐊᖅᑐᖅ ᐃᓚᖏᓐᓂᒃ ᒪᓕᒐᕐᔪᐊᕐᓂᒃ ᑲᓇᑕᒥ ᓱᓕᔪᓂᒃ 

ᑭᒡᓕᓯᓂᐊᖅᑏᑦ ᐃᓱᒪᒋᔪᓐᓃᖃᑎᒌᖕᓂᕐᒧᓪᓗ ᐅᓪᓗᖅ ᐱᔾᔪᑎᒋᓪᓗᒍ; 

 

 ᒪᓕᒐᒃᓴᖅ 6, ᒪᓕᒐᕐᔪᐊᖅ ᐋᖅᑭᒋᐊᕈᑕᓂᐊᖅᑐᖅ ᐃᖅᑲᖅᑐᐃᔪᓕᕆᓂᕐᒧᑦ ᒪᓕᒐᕐᔪᐊᕐᒥᒃ; ᐊᒻᒪ 

 

 ᒪᓕᒐᒃᓴᖅ 7, ᐅᖃᐅᓯᖅ ᐃᓕᓴᐃᔾᔪᓯᐅᓂᐊᖅᑑᑉ ᒪᓕᒐᕐᔪᐊᖓ. 

 

ᑖᒃᑯᐊ ᐊᓂᒍᖅᑎᖅᐸᕗᑦ. ᑕᐃᒪ ᐱᔭᕇᖅᑐᐊᕐᓅᒻᒥᒐᔅᓯ ᐊᒻᒪᓗ ᐊᔭᖃᑦᑎᐊᖁᓪᓗᓯ ᖃᓄᐃᓐᖏᑦᑎᐊᕐᓗᓯ 

ᑭᒡᒐᖅᑐᖅᑕᓯ ᑕᑯᖃᑦᑕᕐᓂᐊᓕᕐᒥᒐᔅᓯᐅ ᕿᑲᕐᓂᓯᓐᓂ. ᐊᐅᔭᖃᑦᑎᐊᕐᓂᐊᖅᐳᓯ. ᖁᔭᓐᓇᒦᒻᒪᕆᐊᓗᒃ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 22. ᑲᑎᒪᔾᔪᑎᔅᓴᐃᑦ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᓇᓗᓇᐃᖅᓯᔪᒪᑐᐃᓐᓇᖅᖢᖓ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 

ᑲᑎᒪᓚᐅᑲᓐᓂᐊᖅᑐᑦ ᓇᓄᖅ ᑲᑎᒪᕕᖕᒥ ᑕᒪᓐᓇ ᑲᑎᒪᓂᖅ ᖄᖏᖅᐸᑦ.  

 

ᑲᑎᒪᔾᔪᑎᔅᓴᐃᑦ ᐅᑐᐱᕆ 27ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. ᓄᖅᑲᓚᐅᓐᖏᓂᑦᑎᓐᓂ ᒪᕐᕉᓐᓂᒃ ᓇᓗᓇᐃᖅᓯᑲᐃᓐᓇᕈᒪᔪᖓ.  

 

ᐅᖃᖅᑎᐅᑉ ᐅᖃᐅᓯᖓ  

 

ᒪᓕᒐᓕᐅᖅᑏᑦ ᖃᐅᔨᒪᔪᖅᓴᐅᕗᑦ ᓄᓇᕗᒻᒥ ᓂᕈᐊᕐᓂᓕᕆᔨᒧᑦ ᒪᓕᒐᕐᔪᐊᖅ ᓴᖅᑭᖅᑎᑦᑎᔾᔪᑎᒋᔭᐅᖃᑦᑕᕐᒪᑦ 

ᓄᓇᕗᑦ ᑭᓪᓕᓐᖑᐊᖏᓐᓂᒃ.  

 

ᑲᒪᓴᓇ ᒪᓕᒐᓕᐅᖅᑎ ᓇᐅᒃᑯᑦ ᑭᓪᓕᖃᕐᓂᐊᕐᒪᖔᖅ ᖃᓄᕐᓗ ᐊᑦᑎᖅᑕᐅᓂᐊᕐᒪᖔᑦ ᓂᕈᐊᕐᕖᑦ ᓄᓇᕗᒻᒥ. 

ᑭᖑᓪᓕᕐᐹᖅ ᑲᑎᒪᔩᑦ ᓴᖅᑭᑕᐅᓚᐅᖅᓯᒪᔪᑦ ᐊᕐᕌᒍᑦ 2010-ᖑᑎᒡᓗᒍ ᐱᖓᔪᐊᓂᒃ ᒪᓕᒐᓕᐅᖅᑏᑦ 

ᐃᒃᓯᕚᖅᑎᓪᓗᒋᑦ. ᐊᑐᓕᖁᔭᓕᐅᓚᐅᖅᓯᒪᔪᑦ ᐃᓱᒪᖅᓴᖅᓯᐅᕈᑕᐅᓪᓗᑎᒃ ᐊᖏᖅᑕᐅᓗᑎᒡᓗ ᒪᓕᖓᓕᐅᖅᑎᓄᑦ 

ᐊᒻᒪᓗ ᐊᑐᓯᒋᐊᓚᐅᖅᖢᓂ ᑎᓴᒪᖓᓐᓂᒃ.  

 

ᒪᓕᒐᓕᐅᖅᑏᑦ ᐃᒃᓯᕚᖅᑎᒡᓗᒋᑦ, ᓂᕈᐊᕐᕖᑦ ᑭᓪᓕᖏᑦᑕ ᑲᒥᓴᓇᖏᑦ ᓴᖅᑭᑕᐅᓂᐊᖅᑐᖅ ᐅᑭᐊᔅᓵᖅ ᑕᒪᑐᒪᓂ. 

ᑖᒃᑯᓄᖓ ᑲᑎᒪᔨᓄᑦ ᐃᓚᒋᔭᐅᖃᑕᐅᔪᑦ ᑎᒃᑯᐊᖅᑕᐅᓂᐊᖅᑐᑦ ᓄᓇᕗᑦ ᑲᒥᓴᓇᖓᓐᓄᑦ ᒪᓕᒐᓕᐅᕐᕕᐅᑉ 

ᐊᑐᓕᖁᔭᖏᓐᓂ ᒪᓕᓪᓗᖏᑦ. ᑖᒃᑯᐊ ᑲᑎᒪᔩᑦ ᐱᖓᓱᓄᑦ ᐃᒃᓯᕚᕐᕕᐅᓂᐊᖅᑐᑦ ᐃᒃᓯᕙᐅᑕᖃᖅᖢᑎᒃ 

ᐃᖅᑲᖅᑐᐃᔨᒧᑦ, ᐃᖅᑲᖅᑐᐃᔨᐅᓚᐅᖅᓯᒪᔪᒧᓪᓘᓐᓃᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᔪᐃᓐᓈᕐᕕᒻᒧᓪᓘᓐᓃᑦ.  

 

ᑖᒃᑯᐊ ᐱᖓᓱᓂᒃ ᓂᕈᐊᕈᓐᓇᕆᐊᓖᑦ ᓄᓇᕗᒻᒥᐅᑕᐅᓗᑎᒃ ᒪᓕᒐᓕᐅᖅᑏᑦ ᒫᓐᓇ ᑐᑭᓯᕋᓕᖅᐳᑦ ᑕᖅᑳᓐᖓᑦ 

ᑖᒃᑯᓄᖓ ᐃᖏᖃᑕᐅᔪᒪᔪᓂᒃ. 

 

ᑲᔪᖏᖅᓴᐃᕗᖓ ᓄᓇᕗᒻᒥᐅᑕᐃᑦ ᑕᒪᑐᒥᖓ ᐃᓱᒪᖅᓴᖅᓯᐅᕈᑎᖃᑦᑎᐊᖁᓪᓗᒍ ᐃᑲᔪᕈᓐᓇᕐᓂᐊᕐᒪᑕ ᓄᓇᕗᑦ 

ᐊᐅᓚᑕᐅᓂᖓᓐᓂ.  

 

ᑕᐃᒃᑯᐊ ᑕᑕᑎᕆᐊᓖᑦ ᑐᓴᐅᒪᔾᔪᑎᖏᑦ ᖃᓄᕐᓗ ᐱᕙᓪᓕᐊᔾᔪᓯᖃᕐᒪᖔᖅ ᑐᑭᓯᒋᐊᒃᑲᓐᓂᕈᓐᓇᖅᑐᑎᒃ 

ᐃᑭᐊᕐᕆᕕᒃᑯᑦ ᐊᒻᒪᓗ ᒪᓕᒐᓕᐅᖅᑏᑦ ᑎᑎᕋᕐᕕᖏᑦᑎᒍᑦ.  

 

ᐊᒻᒪᓗ ᖁᕕᐊᓱᑦᑐᖓ ᐱᕕᖃᕈᓐᓇᕋᒪ ᓇᓗᓇᐃᖅᓯᔪᓐᓇᖅᖢᖓ ᓄᓇᕗᒻᒥ ᐱᓕᕆᑦᑎᐊᕐᓂᒃᑯᓐᓄᑦ ᐃᓕᓴᖅᓯᔾᔪᒻᒥᒃ 

ᐅᔭᒥᑦᑕᐅᓂᐊᖅᑐᓂᒃ.  

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑕᐃᓐᓇ ᓄᓇᕗᒻᒥ ᐱᓕᕆᑦᑎᐊᕐᓂᑯᓐᓄᑦ ᒪᓕᒐᕐᔪᐊᖅ ᐊᑐᓯᒋᐊᓚᐅᖅᓯᒪᔪᖅ 

ᔮᓐᓄᐊᕆ 1, 2010-ᖑᑎᓪᓗᒍ.  

 

ᑖᓐᓇ ᐃᓕᓴᖅᓯᔾᔪᑦ, ᐃᓪᓕᓴᖅᓯᔾᔪᑕᐅᖃᑦᑕᖅᐳᖅ ᐃᓄᓐᓂᒃ ᐃᑲᔪᓪᓚᕆᒃᓯᒪᔪᕕᓂᕐᓂᑦ ᓄᓇᕗᒻᒥᐅᓂᑦ.  

 

ᑖᓐᓇ ᐃᓕᓴᖅᓯᔾᔪᑦ ᖁᕝᕙᓯᓐᓂᖅᐹᖑᕗᖅ ᐃᓕᓴᖅᓯᔾᔪᑎᓕᒫᓂᑦ ᓄᓇᕗᒻᒥ. ᐊᓯᓕᒫᖏᓐᓂᒃ ᑎᓕᐅᕈᑎᓂᒃ 

ᐅᔭᒥᓐᓂᒃ ᓴᖅᑲᕐᒥᓂᒡᓘᓐᓃᑦ ᖁᕝᕙᓯᓐᓂᖅᐹᖑᔪᖅ ᓄᓇᕗᑦ ᒐᕙᒪᒃᑯᖏᓐᓂᒃ.  

 

ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᑎᓕᐅᕈᑦ ᑲᓇᑕᒥ ᐃᓕᓴᕆᔭᐅᓯᒪᔪᖅ ᓇᓗᓇᐃᖅᑕᐅᓚᐅᖅᓯᒪᓪᓗᓂᓗ 2018-ᒥ 

ᐊᖅᑯᑕᐅᓪᓗᓂ ᑲᓇᑕᐅᑉ ᒐᕙᒪᒃᑯᖏᑦᑕ ᑲᑎᒪᔨᖏᑦ ᐊᖏᖅᑕᐅᓪᓗᓂᓗ ᑯᐃᑉ ᑭᒡᒐᖅᑐᐃᔨᐊᓄᑦ.  

 

ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᖃᐅᔨᒪᔨᑕ ᑲᑎᒪᔨ ᐊᑐᓕᖁᔭᓕᐅᓲᖑᕗᑦ ᑭᒃᑯᑦ ᐅᔭᒥᑦᑕᐅᔪᓐᓇᕐᒪᖔᖅ ᑕᒪᑐᒧᖓ.  

 

ᑕᐃᒃᑯᐊ ᖃᐅᔨᒪᔨᑕᕆᔭᐅᔪᑦ ᑲᑎᒪᔨᖏᑦ ᐅᖃᖅᑎᐅᕗᑦ ᒪᓕᒐᓕᐅᕐᕕᒻᒧᑦ. ᐃᖅᑲᖅᑐᐃᔨᖅ ᐊᖏᔪᖅᑳᖅ ᓄᓇᕗᑦ 

ᐃᖅᑲᖅᑐᐃᕕᓕᕆᔨᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖᑕ ᐊᖏᔪᖅᑳᖓ.  

 

ᖁᔭᓐᓇᒦᖅᐸᒃᑲ ᑖᒃᑯᐊ ᐃᖅᑲᓇᐃᔭᖅᑎᐊᕐᓂᕐᒪᑕ ᐃᓱᒪᖅᓴᖅᓯᐅᕈᑎᖃᖅᑎᓪᓗᒋᑦ ᑕᒪᑐᒪᒥ ᐊᕐᕌᒍᒥᒃ 

ᐃᓕᓴᕆᔭᐅᓂᐊᖅᑐᒥᑦ.  

ᐊᕐᕌᒍᑦ 2011 ᐊᒻᒪᓗ 2021 ᐊᑯᓐᓂᐊᓂ ᑲᑎᓕᒫᖅᖢᒋᑦ 19 ᐃᓄᐃᑦ ᐅᔭᒥᑦᑕᐅᓚᐅᖅᑐᑦ ᓄᓇᕗᒻᒥ 

ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒻᒥᑦ ᐃᑲᔪᖃᑦᑕᕐᓂᖏᓐᓄᑦ ᑕᖅᑲᒃᑯᓄᖓ ᓄᓇᓕᓐᓂᓪᓗ ᐱᓐᖑᐊᕐᓂᓕᕆᔨᒃᑯᑦ, 

ᐃᓕᓐᓂᐊᕐᓂᓕᕆᔨᒃᑯᑦ, ᐅᖃᐅᓯᕐᓂᒃ ᓴᖅᑭᔮᖅᑎᑦᑎᓂᒃᑯᑦ, ᐅᑉᐱᕐᓂᒃᑯᑦ, ᓯᕗᒃᑲᑦᑕᖅᑎᐅᓂᖅ ᑎᑎᕋᕐᕕᖕᓂᒃ 

ᐊᐅᓚᑦᑎᓂᕐᒧᑦ-ᑯᓪᓗ.  

 

ᑕᒪᑐᒪᓂ ᐊᕐᕌᒍᒥ ᐅᔭᒥᑦᑕᐅᓂᐊᖅᑑᒃ ᒪᕐᕉᒃ ᐅᐱᒋᑦᑎᐊᖅᑕᕗᑦ ᐃᓅᒃ ᐃᓅᓯᓕᒫᖅ ᐃᑲᔪᖅᓯᒪᔫᒃ ᐃᓅᖃᑎᒥᓐᓂᒃ.  

 

ᖁᕕᐊᓱᖃᑎᒋᓐᖓ ᖁᕕᐊᓲᑎᒋᔭᐅᑎᓪᓗᒋ ᒥᐊᕆᐊᓐ ᐃᓄᐊᕋᖅ ᑕᑦᑐᐃᓂ ᐊᒻᒪᓗ ᑐᐊᕋᑎ ᐊᑐᐊᑦ ᑐᑐ 

ᑲᖏᖅᖠᓂᕐᒥᐅᑖᒃ ᑕᒪᑐᒪᓂ ᐊᕐᕌᒍᒥ ᓄᓇᕗᒻᒥ ᐃᓕᓴᖅᓯᔾᔪᒻᒥᒃ ᐅᔭᒥᑦᑕᐅᓂᐊᕐᒪᑎᒃ.  

 

>>ᐸᑦᑕᑐᖅᑐᑦ 

 

ᒥᐊᕆᐊᓐ ᐃᓄᐊᖅ ᑕᑦᑐᐃᓂ ᐅᐱᓐᓇᖅᑐᖅ ᐃᓐᓇᐅᓪᓗᓂ ᐃᓅᓯᓕᕆᔨᐅᖃᑦᑕᖅᓯᒪᔪᑦ ᑕᓯᐅᖅᑎᒋᔭᐅᓪᓗᓂᓗ 

ᒪᒃᑯᒃᑐᓄᑦ ᐅᓄᖅᑐᐊᓗᓐᓄᑦ.  

 

ᒥᔅ ᑕᑦᑐᐃᓂ ᖃᐅᔨᒪᑦᑎᐊᖅᑐᖅ ᐃᑲᔪᖃᑦᑕᖅᓯᒪᓂᖓᓂᒃ ᓴᐃᒻᒪᖅᓴᐃᖃᑦᑕᖅᓯᒪᓂᖏᓐᓂᓪᓗ ᐃᓄᓐᓂᒃ 

ᐳᕙᒡᓗᒋᐊᖅᓯᒪᔪᓂᒃ Clearwater Sanitorium-ᖓᓂ 1950 ᐊᑐᖅᑎᓪᓗᒋᑦ.  

 

ᒥᔅ ᑕᑦᑐᐃᓂ ᐃᓚᒋᔭᐅᖃᑕᐅᓚᐅᖅᑐᖅ ᑲᓇᑕᒥ ᑭᒡᓕᓯᐊᕈᑕᐅᑎᓪᓗᒋᑦ ᔭᒐᐅᖅᑲᔭᐃᑦ ᐃᓄᐊᖅᑕᐅᕕᓃᓪᓗ 

ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.  

 

ᑐᐊᕋᑎ ᐊᑐᐊᑦ ᑐᑐ ᐃᖅᑲᓇᐃᔮᕆᖃᑦᑕᖅᓯᒪᔭᖏᑦ ᐃᓚᒋᔭᐅᓪᓚᕆᒃᖢᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐊᒻᒪᓗ 

ᑲᓇᑕᒥ ᐅᓇᓕᒃᓴᔭᓂᒃ.  

 

ᒥᔅ ᑐᑐ ᐊᑯᓂᐊᓗᒃ ᐊᑭᓕᖅᓱᖅᑕᐅᓐᖏᒃᖢᓂ ᓄᓇᓕᓐᓂ ᐃᖅᑲᓇᔭᖃᑦᑕᖅᓯᒪᔪᖅ ᐃᓕᓴᕆᔭᐅᕈᓘᔭᖅᓯᒪᓪᓗᓂ 

ᐃᓚᓕᐅᓪᓗᒍ ᑯᐃᓐ ᐃᓕᓴᐱᐅ ᐅᔭᒥᖓ ᐊᒻᒪᓗ ᑯᐃᓐ ᑭᒡᒐᖅᑑᑎᐊᑕ ᐅᔭᒥᖓ.  

 

ᑕᒪᑐᒪᓂ ᐅᔭᒥᑦᑕᐅᓂᐊᖅᑐ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒥᒃ ᐃᑲᔪᖅᓯᒪᓪᓚᕆᑦᑐ 

ᐱᔨᑦᑎᖅᓯᒪᓪᓚᕆᒃᖢᑎᒡᓗ ᐊᒻᒪᓗ ᓄᓇᕗᒻᒥᐅᑦ ᐃᓅᓯᖏᓐᓂᒃ ᐊᓯᔾᔨᖅᓰᓯᒪᓪᓚᕆᒃᖢᑎᒃ.  

 

ᑕᒪᓐᓇ ᐅᔭᒥᒃᓯᓂᖅ ᑕᒪᑐᒪᓂ ᐅᔭᒥᒃᑕᐅᓂᐊᖅᑐᓂᒃ ᑕᒪᑐᒪᓂ ᐊᕐᕌᒍᒥᐅᓂᐊᖅᑐᖅ ᐅᑭᐊᔅᓵᖅ 

ᑲᑎᒪᖅᔪᐊᓕᕐᓂᖅᐸᑕ ᒪᓕᒐᓕᐅᖅᑏᑦ ᐊᒻᒪᓗ ᓂᕆᐅᖅᐳᖓ ᐃᓘᓐᓇᓯ ᑕᐃᑲᓃᖃᑕᐅᓂᐊᕐᓂᖅᓯᓐᓂᒃ.  

 

ᐊᒻᒪᓗ, ᖁᔭᓐᓇᒥᕈᒪᔭᔅᓯ ᐃᓗᓐᓇᓯ ᐊᑯᓂᐊᓗᒃ ᑕᒫᓂᔅᓯᒪᒐᔅᓯ ᓄᓇᕗᒻᒥᐅᓂᒃ ᑭᒡᒐᑐᖅᖢᑎ ᐃᖅᑲᓇᐃᔮᑦ ᒪᓕᒃᖢᒍ 

ᐊᒻᒪᓗ ᓂᕆᐅᓐᓂᖃᖅᐳᒍᑦ ᖁᔭᓐᓇᒦᖅᔪᐊᕌᓗᒃ ᑕᒪᑐᒨᓇ ᐃᑲᔪᕈᓐᓇᕋᔅᓯ.  

 

>>ᐸᑦᑕᑐᖅᑐᑦ 

 

ᐊᐅᔭᖃᑦᑎᐊᓂᐊᖅᐳᓯ ᐊᖏᕐᕋᐅᑎᐊᕐᓗᓯᓪᓗ ᐅᐱᕐᖔᑦᑎᐊᒥᒃ ᐊᐅᔭᑦᑎᐊᒥᒃ ᐃᓕᔅᓯᓐᓂᒃ ᑲᒪᒋᑦᑎᐊᕆᔅᓯ 

ᓂᕈᐊᖅᑎᓯᑦᑕᐅᖅ ᐃᖅᑲᓇᐃᔭᖅᑎᑦᑎᓂᐊᖅᑐᔅᓴᐅᕗᑦ ᐃᓕᔅᓯᓐᓂᒃ ᐊᐅᔭᐅᒐᓗᐊᖅᑎᓪᓗᒍ. ᐅᐱᒋᔭᐅᒐᔅᓯ.  

 

ᐊᒻᒪᓗ ᖁᔭᓐᓇᒦᕈᒪᒋᓪᓗᒋᑦ ᐅᑯᐊ ᑐᓵᔩᑦ.  

 

>>ᐸᑦᑕᑐᖅᑐᑦ 

  

ᑖᒃᑯᐊ ᐅᖃᐅᓯᕐᓂᒃ ᐊᔾᔨᒌᓐᖏᑦᑐᓂᒃ ᐊᑐᖃᑦᑕᕐᒪᑕ ᓄᓇᕗᒻᒥᐅᑦ ᑐᑭᓯᐊᖁᓪᓗᒋᑦ ᐃᓄᒃᑎᑐᑦ ᐊᒻᒪᓗ 

ᐃᓄᐃᓐᓇᖅᑐᓐ. “ᒥᐊᖅᓯ ᐸᑰᓚᔪᓂᒃ” ᓱᓕ ᐱᑕᖃᓐᖏᑦᑐᖅ.  

>>ᐃᓪᓚᖅᑐᑦ 

 

ᐅᖃᑦᑎᐊᕋᓗᐊᖅᐸᕋᖃᐃ. ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐱᔨᑲᑖᑯᓗᐃᑦ...  

 

>>ᐸᑦᑕᑐᖅᑐᑦ 

 

ᐃᖅᑲᓇᐃᔭᑦᑎᐊᖅᓯᒪᒻᒪᑕ. ᖁᔭᓐᓇᒦᕈᒪᒋᓪᓗᒋᑦ ᐃᖅᑲᓇᐃᔭᖅᑎᕗᑦ ᓵᑦᑎᓐᓂ ᐃᒃᓯᕚᖅᑐᑦ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᔭᕐᓂᖅᑐᑯᓘᖅᑰᔨᓯᖃᑦᑕᖅᑐᑦ ᑕᖃᓚᐅᖅᓯᒪᖅᑰᔨᓇᑎᒃ. ᖁᔭᓐᓇᒦᖅᔪᐊᕌᓗᒃ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ ᒪᓕᒐᓕᐅᖅᑏᑦ ᓈᓚᑦᑎᐊᓵᕋᔅᓯ. ᓄᖅᑲᖓᓂᐊᖅᑐᒍᑦ 1:30-ᒧᐊᕋᓱᖕᓂᖓᓄᑦ, ᑎᓴᕐᒥᒻᒥ, ᐅᑐᐱᕆ 27, 

2022.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:04ᒧᐊᖅᑎᓪᓗᒍ



 

 

 


